
ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᒃᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᔅ ᓴᒻᒧᖅᑑᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 12, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑑᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑑᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑑᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ ᓲᔪᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓲᔪᖅ. ᐅᓐᓄᒃᓴᒃᑯᑦ 

ᑲᑎᒪᔩᑦ, ᒪᓕᒐᓕᐅᖅᑏᑦ, ᒥᓂᔅᑕᐃᑦ ᐊᒻᒪᓗ 

ᓄᓇᕗᒻᒥᐅᓕᒫᑦ. ᑐᓐᖓᓱᑦᑎᐊᕆᑦᑎ. ᐅᓪᓗᒥ 

ᑲᑎᒪᔾᔪᑎᒃᓴᐅᓂᐊᖅᑐᑦ 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᑲᑎᒪᔨᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 020 - 4(1): ᓇᒻᒥᓂᖅ 

ᐊᖏᕐᕋᓕᓐᓄᑦ ᐅᖅᓱᐊᓗᒻᒧᑦ ᐊᑭᓕᐅᑎᓄᑦ 

ᐅᑎᖅᑎᒃᓯᒍᑎᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒐᕙᒪᒃᑯᑦ ᖁᕕᐊᓱᒃᐳᑦ 

ᑮᓇᐅᔭᖃᖅᑎᑦᑎᒍᓐᓇᕋᒥᒃ ᑕᒪᒃᑯᓂᖓ 

ᐃᑲᔪᕈᑎᒃᓴᓂᒃ ᐅᖅᓱᐊᓗᖕᒧᑦ ᐊᑭᓕᐅᑎᒃᓴᓂᒃ 

ᓇᖕᒥᓂᖃᖅᑐᓄᑦ ᐃᒡᓗᓂᒃ.  

 

ᐅᓪᓗᒥ $500-ᓂᒃ ᐊᑭᓕᖅᑕᐅᓂᐊᕐᒪᑕ ᑕᐃᒪᓐᓇ 

ᓇᖕᒥᓂᖃᕐᓗᑎᒃ ᔮᓐᓄᐊᕆ 14-ᒥ ᒫᔅᓯ 31, 2014-

ᒧᑦ, ᐃᒡᓗᒥᑦ ᓇᖕᒥᓂᖃᕆᐊᖃᖅᑐᑦ  

ᐃᑲᔪᖅᑕᐅᓂᐊᕐᓗᑎᒃ ᑖᒃᑯᓇᓐᖓᑦ ᐅᖅᓱᐊᓗᖕᓄᑦ. 

ᑖᒃᑯᐊ ᖃᕆᑕᐅᔭᒃᑯᑦ ᐱᔭᐅᒍᓐᓇᖅᑐᑦ 

ᖃᐅᔨᒋᐊᕈᒪᔪᑦ ᑖᒃᑯᓂᖓ, ᖃᕆᑕᐅᔭᒃᑯᑦ 

ᐅᖅᓱᐊᓗᖕᒧᑦ ᐃᑲᔪᖅᑕᐅᔪᒪᓂᕐᒥᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓯᓚᑦᑐᖅᓴᕐᕕᒃᑯᓐᓄᑦ 

ᓄᓇᕗᒻᒥ, ᒥᓂᔅᑕ ᐹᓪ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 021 - 4(1): ᓄᓇᕗᑦ 

ᓯᓚᑦᑐᓴᕐᕕᒃ ᐊᒻᒪᓗ ᐃᓕᓐᓂᐊᕕᔾᔪᐊᖅ 

ᐅᐃᓂᐸᐃᒥ ᓄᑦᑎᕆᓂᕐᒧᑦ ᐊᖏᖃᑎᒌᒍᑦ 

(ᖁᐊᓴ) 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ. ᐊᒻᒪᓗ ᐊᒡᒍᒥ ᓂᕈᐊᓚᐅᖅᑐᐃᑦ 

ᐅᓪᓛᒃᑰᑦ, ᐃᓪᓗᓕᒻᒥᐅᑦ ᐊᒻᒪᓗ ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑎᑦᑎᔩ, ᑕᒪᒃᑯᐊ 

ᐅᔭᕋᖕᓂᐊᕐᓃᑦ ᓴᖅᑭᖅᐸᓪᓕᐊᓕᖅᑎᓪᓗᒋᑦ 

ᓄᓇᑦᑎᓐᓂ, ᓇᓂᑐᐃᓐᓇᕐᖏᓛᒃ ᓄᓇᕗᑦ ᐃᓗᐊᓂ, 

ᑕᒪᓐᓇᓗ ᑮᓇᐅᔭᓕᐅᕋᓱᐊᕐᓂᖅ 

ᐊᖏᒡᓕᕙᓪᓕᐊᑎᓪᓗᒍ ᓄᓇᑦᑎᓐᓂ ᐅᔭᕋᖕᓂᐊᖅᑏᑦ 

ᐱᔾᔪᑎᒋᓪᓗᒋᑦ ᑕᐃᒪᑦᑕᐅᖅ ᑕᒫᓂ ᓄᓇᑦᑎᓐᓂᑦ 

ᓴᓇᔪᓐᓇᖅᑐᓂᒃ ᑕᒪᒃᑯᓄᖓ ᑐᕌᖓᔪᓂᒃ 

ᐱᑕᖃᑦᑎᐊᕆᐊᖃᕐᒥᖕᒪᑦ, ᑕᒪᓐᓇ ᐱᓗᐊᖅᑐᒍ 

ᐊᕙᑎᓕᕆᓂᖅ ᑕᒪᓐᓇ 

ᖃᐅᔨᒪᔭᐅᑦᑎᐊᕆᐊᖃᕐᓂᖓ ᐱᓪᓗᒍ.  

 

ᐅᖃᖅᑎᑦᑎᔩ, ᐅᓪᓗᒥᐅᔪᖅ ᓇᖏᖅᓯᔪᖓᐃᓛᒃ 

ᑐᓴᐅᒪᑎᖁᓪᓗᒋᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᐊ ᐃᓐᓇᐃᑦ ᓯᓚᑦᑐᖅᓴᕐᕕᖓᑦ ᐊᒻᒪᓗ ᑖᓐᓇ 

ᓯᓚᑦᑐᖅᓴᕐᕕᒡᔪᐊᖅ ᐅᐃᓂᐸᒡᒥ ᐊᖏᖃᑎᒌᒍᑎᒥᒃ 

ᑐᑭᓯᐅᒪᖃᑎᒌᒍᑎᒥᒃ ᐊᑎᓕᐅᖅᓯᒪᓕᓚᐅᕐᒪᑕ 

ᐅᓪᓗᖅᓯᐅᑎᒋᓚᐅᖅᑕᑦᑎᓐᓂᑦ. ᑕᒪᒃᑯᐊ 

ᓯᓚᑦᑐᖅᓴᕐᕕᑦᑎᓐᓂᑦ ᐃᓕᓐᓂᐊᖅᓯᒪᔪᐃᑦ 

ᐊᕙᑎᓕᕆᓂᕐᒧᑦ ᐃᓕᑕᕆᔭᐅᑦᑎᐊᖃᑦᑕᕐᓂᐊᓕᕐᒪᑕ 

ᑖᒃᑯᓇᓂ ᓯᓚᑦᑐᖅᓴᕐᕕᒡᔪᐊᕐᒥ ᐅᐃᓂᐸᒡᒥ. ᑕᒪᓐᓇ 

ᖁᕕᐊᓲᑎᒋᑦᑎᐊᖅᑕᕋ. 

 

ᓲᕐᓗ ᒪᑯᐊ ᐆᒪᔪᓕᕆᓂᕐᒧᑦ 

ᐃᓕᓐᓂᐊᖃᑦᑕᖅᓯᒪᔪᐃᑦ ᐊᒻᒪᓗ ᐊᕙᑎᓕᕆᓂᕐᒧᑦ  

ᑕᒪᒃᑯᐊ ᐃᓕᓐᓂᐊᕈᑕᐅᓂᐊᖅᑐᐃᑦ, ᑕᒪᒃᑯᐊ 

ᐱᓗᐊᖅᑐᒋᑦ ᐱᓕᕆᔭᐅᖃᑦᑕᕐᓂᐊᓕᖅᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ 

ᐱᓕᕆᖃᑎᒌᓐᓂᐊᕐᓂᖏᑦ ᑕᐃᒪᓐᓇ 

ᐱᕙᓪᓕᐊᓂᖃᕐᓂᐊᖅᐳᑦ 25 ᐊᕐᕌᒍᑦ ᑕᐃᒪᓐᓇ 

ᑲᔪᓯᓯᒪᓕᕐᒪᑕ ᐊᕙᑎᒥᐅᑕᓕᕆᓂᕐᒧᑦ 

ᐱᓕᕆᐊᖃᕐᓂᕐᒥᑦ ᐃᓕᓐᓂᐊᑎᑦᑎᓯᓂᕐᒥ ᑕᒫᓂ 

ᓄᓇᕗᒻᒥ ᐊᒻᒪᓗᑦᑕᐅᖅ 2010-ᒥ ᓄᓇᕗᑦᒥ ᐊᒻᒪᓗ 

ᒫᓂᑐᐹᒥ ᐊᖏᕈᑕᐅᓚᐅᖅᑐᖅ 

ᐊᑎᓕᐅᖅᑕᐅᓚᐅᖅᑐᖅ ᑕᐃᑲᓂ gateway 

summit-ᖑᓂᕋᖅᑕᐅᔪᒥ ᐃᒪᓐᓇ 

ᐱᓕᕆᖃᑎᒌᖕᓂᐊᖅᖢᑎᑦ ᑖᒃᑯᐊ. 

 

ᑕᒪᒃᑯᐊ ᐃᓕᓐᓂᐊᕈᑏᑦ ᓄᒃᑎᖅᑕᐅᖃᑦᑕᕐᓂᖏᓐᓄᑦ 

ᐊᖏᕈᑕᐅᔪᖅ. ᑕᒪᓐᓇ ᐱᒻᒪᕆᐅᑎᑕᐅᓯᒪᖕᒪᑦ 

ᑕᐃᑲᓂ ᓄᓇᕘᒥ ᓯᓚᑦᑐᖅᓴᕐᕕᖕᒥ ᐊᕐᕌᒍᓂ 

ᐊᑯᓂᐅᓕᖅᑐᖅ ᓄᒃᑎᖅᑕᐅᓂᐊᖅᑐᖅ ᐊᖏᕈᑕᐅᔪᖅ 

ᑕᑯᒍᑎᒋᓂᐊᖅᑕᕗᑦ ᐃᓕᓐᓂᐊᕌᓂᒃᑐᑦ, ᐊᕐᕌᒍᓂ 

ᓯᑕᒪᓂᑦ ᓇᓗᓇᐃᒃᑯᑕᖅᑖᕐᓂᕐᒧᑦ 

ᓱᓇᑐᐃᓐᓇᓕᕆᓂᕐᒧᑦ ᓯᓚᕐᔪᐊᒥ 

ᐊᕙᑎᒥᐅᑕᓕᕆᓂᕐᒧᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᖁᔭᓐᓇᒦᑦᑎᐊᖅᑐᒍᑦ ᑖᒃᑯᐊ ᓯᓚᑦᑐᖅᓴᕐᕕᒡᔪᐊᖓ 

ᕗᐃᓂᐸᐃᒡᒥ ᑖᒃᑯᓂᖓ 

ᐃᓚᖃᑦᑎᐊᖃᑦᑕᕈᓐᓇᖃᑦᑕᕐᒪᑕ ᓄᓇᕗᑦ 

ᓯᓚᑦᑐᖅᓴᕐᕕᖏᓐᓂ. ᑖᓐᓇ ᐱᖃᑎᒌᖕᓂᖅ 

ᓴᓇᖃᑎᒌᖕᓂᖅ ᑕᒪᓐᓇ ᐱᐅᓯᕚᓪᓕᕈᑎᓪᓚᕆᐅᖕᒪᑦ 

ᑕᒪᒃᑯᓄᖓ ᐃᓕᓐᓂᐊᖅᑐᖁᑎᑦᑎᓐᓄᑦ, ᐊᒻᒪᓗ 

ᑕᒪᒃᑯᓄᖓ ᐃᓕᓐᓂᐊᕌᓂᒃᑐᓄᑦ ᓄᓇᕗᑦ 

ᓯᓚᑦᑐᖅᓴᕐᕕᖁᑎᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ, 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 022 - 4(1): 

ᐱᕋᔭᑦᑕᐃᓕᑎᑦᑎᓂᕐᒧᑦ ᓄᓇᓕᓐᓂ 

ᐃᓚᐅᑎᑦᑎᓂᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᑕᒫᓂ ᐅᑭᐊᖑᓚᐅᖅᑐᒥ 

ᓅᕖᐱᕆᒥ ᑖᒃᑯᐊ ᐊᓪᓚᕕᑦᑎᓃᖔᖅᑐᑦ 

ᒪᓕᒐᓕᕆᔨᒃᑯᓐᓂ ᐳᓚᕋᖅᐸᓪᓕᐊᓕᓚᐅᕐᖓᑕ 

ᓄᓇᕗᓕᒫᒧᑦ ᕿᒥᕐᕈᕙᓪᓕᐊᓗᑎᑦ ᖃᓄᖅ 

ᐱᕋᔭᖃᑦᑕᕐᓂᖅ ᓄᖅᑲᐅᒥᕙᓪᓕᐊᒍᓐᓇᕐᒪᖔᑦ. 

ᑖᒃᑯᐊ ᐅᓪᓗᒥᒧᑦ ᑲᑎᒪᑎᑦᑎᖃᑦᑕᖅᓯᒪᑦᑎᐊᖅᑐᑦ 

ᐊᒻᒪᓗ ᑖᒃᑯᓂᖓ ᐋᖅᑭᔅᓱᐃᕙᓪᓕᐊᓪᓗᑎ 

ᑐᓴᖅᐸᓪᓕᐊᔭᒥᓂ ᖃᓄᖅ ᑕᒪᓐᓇ 

ᓄᖅᑲᐅᒥᑎᑕᐅᒍᓐᓇᕐᒪᖔᑦ ᓄᓇᕗᒻᒥ 

ᐱᕋᔭᖃᑦᑕᕐᓂᖅ. ᑕᐃᒫ ᑕᕝᕙ ᖃᓪᓗᓈᓂ 

ᑎᑭᓴᐃᑐᐃᓐᓇᕐᓇᑎᒃ ᐱᕙᓪᓕᐊᓇᓱᔅᓯᒪᔪᑦ 

ᓄᓇᓕᓐᓄ ᐳᓚᕋᖃᑦᑕᖔᖅᑐᑎ ᑖᒃᑯᓂᖓ 

ᐃᖅᑲᓇᐃᔭᖅᑎᐅᔪᓂ ᐊᒻᒪᓗ ᑲᑎᒪᔨᐅᔪᓂ, 

ᑲᑎᒪᖃᑎᖃᖃᑦᑕᖅᑐᑎ ᖃᓄᖅ 

ᖃᓄᐃᓘᒃᑲᓐᓂᕆᐊᖃᕐᒪᖔᑕ ᑐᓴᕋᓱᑦᑐᑎᑦ. 
 

ᖁᔭᓕᑦᑎᐊᑕᒃᑲ ᑕᒪᒃᑯᐊ ᓄᓇᓕᓐᓃᖔᖅᑐᑦ 

ᑲᑎᒪᔨᕋᓛᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑎᐅᕙᑦᑐᑦ 

ᑕᒪᒃᑯᓄᖓ ᐱᕋᔭᑉᐸᑦᑐᓄ ᑲᒪᔨᐅᕙᑦᑐᑦ, ᐅᓪᓗᒥᒧᑦ 16 

ᓄᓇᓖᑦ ᐳᓚᕋᖅᑕᐅᕙᓪᓕᐊᓯᒪᒻᒪᑕ ᐊᒻᒪᓗ 

ᐅᓂᒃᑳᖅᑎᐊᖃᑦᑕᖅᓯᒪᓪᓗᑎ ᐃᑲᔪᕋᓱᑦᑐᑎᑦ. ᑕᐃᒪ 

ᑕᒫᓂ ᐅᐱᕐᖓᔅᓵᒥ ᑖᒃᑯᐊ ᓱᓕ 9 ᓄᓇᓖᑦ 

ᐅᐸᑦᑕᐅᓚᐅᖏᒻᒪᑕ ᐅᐸᑦᑕᐅᕙᓪᓕᐊᓂᐊᖅᑐᑦ. 

ᑭᒃᑯᑐᐃᓐᓇᑦᑎᐊᑦ ᐅᐸᑦᑕᐅᕙᓪᓕᐊᓂᐊᖅᑐᑦ ᑖᒃᑯᓂᖓ 

ᑲᑎᒪᕙᑦᑐᓂ ᐅᐸᖁᔨᑦᑎᐊᓂᐊᖅᑯᖓ ᐊᒻᒪᓗ 

ᐃᓚᒋᔭᐅᑦᑎᐊᖁᓪᓗᒋ ᑕᒪᑐᒥᖓ 

ᐋᖅᑭᔅᓱᐃᕙᓪᓕᐊᑎᓪᓗᒋᑦ. 
 

ᑕᐃᒪᐃᓛᒃ ᐃᓅᓪᓗᑕ ᐊᑐᖃᑦᑕᖅᓯᒪᒐᑦᑕ 

ᖃᓄᑐᐃᓐᓇᖅ ᓄᖅᑲᐅᒥᔾᔪᑕᐅᒍᓐᓇᖅᑐᓂ ᐊᒻᒪᓗ 

ᒪᒥᓴᐅᓂᕐᒥ ᓵᓐᖓᓂᖅᓴᐅᓲᖑᓪᓗᑕ, ᑖᓐᓇ 

ᐊᑑᑎᖃᕈᓐᓇᑎᐊᕐᖓᑦ ᓄᓇᕗᓕᒫᒧᑦ. ᑖᒃᑯᐊ ᑕᕝᕙ 

ᑕᒪ,ᓐᓇ ᐳᓚᕋᕐᓂᖅ ᐱᔭᕇᕐᔫᒥᑉᐸᑦ ᑕᒫᓂ 

ᐊᕐᕌᒍᒋᓛᖅᑕᑎᓐᓂᖃᐃ 

ᐊᖅᑭᔅᓱᐃᕙᓪᓕᐊᒍᒪᓂᐊᖅᑯᒍᑦ ᖃᓄᖅ 

ᓄᖅᑲᐅᒥᑎᒐᓱᒍᓐᓇᕐᒪᖔᑦᑎᒍ ᐱᕋᔭᖃᑦᑕᕐᓂᖅ 

ᓄᓇᕗᓕᒫᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ, ᑖᒻ 

ᓴᒻᒧᖅᑐᖅ. 
 

ᐊᖓᔪᖅᑳᑉ ᐅᖃᐅᓯᖓ 023 - 4(1): 

ᕿᑎᖃᑎᒌᑦ ᓄᓇᕗᒻᒧᑦ 2014 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᐊᖅᑐᑦ 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓄᓇᕗᒻᒦᖔᖅᑐᑦ ᐱᓐᖑᐊᖅᑏᑦ 

ᐃᓚᐅᖃᑕᐅᓂᐊᕐᒪᑕ 2014 ᐅᑭᐅᑕᖅᑐᒥ 

ᕿᑎᕕᒡᔪᐊᕐᓂᖏᓐᓂ ᑕᐃᑲᓂ ᕿᑎᕕᒡᔪᐊᖅᑎᓪᓗᒋᑦ 

ᕕᐊ ᐹᖕᒃᔅ, ᐊᓛᔅᑲ. ᒫᑦᓯ 15-ᒥ ᐱᒋᐊᕐᓗᒍ 22-ᒧ 

2014.  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑖᒃᑯᐊ ᐅᑭᐅᑕᖅᑐᒥ 

ᐱᓐᖑᐊᕈᑕᐅᖃᑦᑕᖅᑐᑦ ᐊᖏᓛᖑᒻᒪᑦ ᑖᓐᓇ 

ᖃᓄᑐᐃᓐᓇᖅ ᐃᓕᖅᑯᓯᓕᕆᓂᕐᒧᑦ 

ᐱᓕᕆᐊᖃᕐᓂᐊᖅᑐᑦ ᑏᒻ-ᓄᓇᕗᑦᑯᑦ ᑖᒃᑯᐊ 279-

ᓂ ᐃᓚᐅᑎᑦᑎᓂᐊᕐᒪᑕ ᐅᑯᓂᖓ ᐃᖃᐃᓕᓴᕐᓂᕐᒧᑦ 

ᐱᓐᖑᐊᖅᑎᓂᒃ, ᐃᓕᓐᓂᐊᑎᑦᑎᔨᓂᒃ, 

ᐊᐅᓚᑦᑎᔨᓂᒃ, ᐱᓕᕆᔨᓂᒡᓗ ᐃᓕᖅᑯᓯᓕᕆᓂᕐᒧᓪᓗ 

ᑕᑯᒃᓴᐅᑎᑦᑎᓂᐊᖅᑐᓂᒃ ᓄᓇᕗᒥ.   

 

ᑖᒃᑯᐊ ᓄᓇᕗᒥᐅᑕᐃᑦ ᐃᒪᓐᓇ ᐃᓚᐅᓂᐊᕐᒪᑕ 15-

ᓄ ᐅᑭᐅᑕᖅᑐᒥ ᐱᓐᖑᐊᓕᖅᑎᓪᓗᒋᑦ ᐅᑯᐊ 

ᐅᑭᐅᑕᖅᑐᒥ ᐱᓐᖑᐊᕈᓰᑦ ᐹᑦᒥᑎᓐ, ᐹᓯᑭᕚ, 

ᑰᓕᕐᓂᖅ ᐊᒻᒪᓗ ᐃᖅᑭᓖᑦ ᐱᓐᖑᐊᕐᓂᖏᑦ, 

ᕿᒧᔅᓯᕐᓂᖅ ᓯᐊᕐᕆᔮᕐᓂᖅ ᐅᔭᐅᑦᑕᕐᓂᖅ 

ᐊᓯᖏᓐᓂᓪᓗ ᐊᒻᒪᓗ ᐊᔾᔨᒌᖏᑦᑐᓂ ᐊᒻᒪᓗ 

ᐅᓇᑕᐅᑎᖃᕐᓂᖅ ᕚᓕᐹᕐᓂᕐᓗ. 

 

ᐅᖃᖅᑎ, ᑖᒃᑯᐊ ᐃᖃᐃᓕᓴᖅᑏᑦ ᑕᓯᐅᖅᑎᖏᓪᓗ 

ᑭᒡᒐᖅᑐᐃᓂᐊᖅᐳᑦ ᓄᓇᕗᒥᐅᓂᑦ ᓯᓚᕐᔪᐊᒥ 

ᐃᓕᓐᓂᐊᖅᓯᒪᖕᒪᑕ. ᐊᑯᓂᒻᒪᕆᒃ 

ᐱᓐᖑᐊᖃᑕᐅᖃᑦᑕᕈᒪᓪᓗᑎᑦ ᓲᕐᓗ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᕐᓇᐅᑎᓪᓗᒍ. ᖃᐅᔨᒪᔪᖓ 

ᐅᐱᒍᓱᒃᐸᑲᑦᑕ ᓴᐃᒻᒪᖅᑎᖁᑎᕗᑦ ᓄᓇᕗᒧᑦ 

ᓴᖅᑭᑎᑕᐅᑐᐊᕌᖓᑦ ᒪᑐᐃᕈᑎᖃᓕᕌᖓᑦ. 

 

(ᑐᓵᔨᒃᑰᕈᓐᓃᖅᑐᖅ) ᐊᒻᒪᓗ ᒫᓐᓇ ᖁᔭᓕᔪᒪᔪᖓ 

ᑖᒃᑯᐊ ᑕᒫᓂ ᓄᓇᕗᒻᒥ ᐱᓐᖑᐊᖅᑐᓕᕆᓂᕐᒧᑦ 

ᑲᑎᒪᔨᐅᕙᒃᑐᑦ ᑕᓯᐅᖅᑏᓪᓗ ᐊᖓᔪᖅᑳᓪᓗ ᐊᒻᒪᓗ 

ᑕᐃᒃᑯᐊ ᑮᓇᐅᔭᓕᐅᓐᖏᖦᖢᑎᒃ ᐃᑲᔪᖅᐸᒃᑐᑦ 

ᐊᕐᕌᒍᓗᑦᑖᖅ ᑖᒃᑯᐊ ᕿᑎᒃᑎᒋᓂᐊᖅᑕᕗᑦ 

ᐊᔪᕈᓐᓃᖅᓴᖁᑉᓗᒋᑦ ᐊᒻᒪᓗ ᓄᓇᓕᕐᒥᓂᒃ 

ᕿᑎᖕᓂᕐᒧᑦ ᐊᔪᕈᓐᓃᖅᓴᑦᑎᐊᖃᑦᑕᖁᑉᓗᒋᑦ. 

ᑖᒃᑯᐊᖑᓚᐅᓐᖏᑉᐸᑕ ᑕᒪᓐᓇᓗᑦᑖᖅ ᕿᓂᖅ 

ᐊᔪᕋᔭᓚᐅᕐᒪᑦ. 

 

(ᑐᓵᔨᑎᒍᑦ) ᐅᖃᖅᑎ, ᓄᖅᑲᖔᑲᐃᓐᓇᓕᕈᑦᑕ 

ᐅᓐᓄᓴᒥ, ᐱᖓᓱᑦ ᓄᓇᕗᒻᒥ ᕿᑎᒃᑏᑦ 

ᑕᕝᕙᓃᓐᓂᐊᕐᒪᑕ ᑕᑯᑎᑦᑎᒋᐊᖅᑐᕐᓗᑎᑦ 

ᐊᓐᓄᕌᕆᓂᐊᖅᑕᒥᓂᒃ ᐱᓐᖑᐊᕕᒡᔪᐊᖅᑎᓪᓗᒋᑦ 

ᐊᑐᕐᓂᐊᖅᑕᒥᓂᒃ. ᐊᒻᒪᓗ, ᑐᓂᓯᓂᐊᕆᓪᓗᑎᒃ 

ᓯᕗᓕᖅᑎᒧᑦ ᓴᖅᑲᕐᒥᐅᑕᒃᓴᓂᑦ  

ᑕᐅᖅᓰᖃᑎᒌᒍᑎᒋᖃᑦᑕᕐᓂᐊᖅᑕᖏᑦ ᐊᓯᖏᓐᓂᑦ 

ᕿᑎᖃᑎᒋᔭᒥᓂᑦ ᐱᓐᖑᐊᕕᒡᔪᐊᓕᖅᐸᑕ. 

 

ᒪᓕᒐᓕᐅᖅᑎᐅᖃᑎᓕᒫᓐᓄᑦ 

ᐃᓚᒋᔭᐅᔪᒪᓂᐊᖅᐳᖓ ᓄᖅᑲᖔᑲᐃᓐᓇᓕᕈᑦᑕ 

ᑐᓐᖓᓴᐃᓂᐊᕋᑦᑎᒍᑦ ᓄᓇᕗᒻᒧᑦ 

ᕿᑎᒃᑎᖁᑎᒋᓂᐊᖅᑕᕗᑦ ᑕᑯᓐᓈᖃᑕᐅᓗᑎᒡᓗ 

ᐊᓐᓄᕌᕆᔭᐅᓂᐊᖅᑐᑦ ᑐᓐᓂᕆᔭᐅᔪᓂᒡᓗ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᐅᔪᖅ ᐃᖃᓗᐃᑦ-

ᓂᐊᖁᓐᖒᒧᑦ, ᒥᓯᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 4(1): 

ᓄᓇᕗᒥᐅᓕᒫᑦ ᐋᓐᓂᐊᖅᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᖅᑎᑕᐅᒐᓗᐊᕐᒪᖔᑕ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓐᓄᓴᒃᑯᑦ ᐃᖃᓗᖕᒥᐅᑕᐃᑦ ᓂᐊᖁᓐᖒᒥᐅᑕᐃᑦ. 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓇᖏᖅᓯᕗᖓ 

ᐅᓪᓗᒥ ᓄᐃᑎᑦᑎᔪᒪᓪᓗᖓ ᐃᓱᒫᓘᑕᐅᕙᓪᓕᐊᔪᒥᒃ 

ᐃᓄᖁᑎᑦᑕ ᐃᓚᖏᓐᓄᑦ, ᑕᐃᒃᑯᐊ 

ᐊᕙᓗᑕᐅᓯᒪᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ 

ᓇᓪᓕᐅᑯᒫᖃᖃᑕᐅᓂᕐᒧᑦ ᓄᓇᖅᑲᑎᒥᖕᓄᑎᑐᑦ. 

 

ᐅᖃᖅᑎ, ᐊᕐᕌᒍᒐᓴᐅᓕᖅᑐᓂᑦ ᐊᒥᓱᑦ ᐃᓅᓐᖏᑦᑐᑦ 

ᐅᑭᐅᖅᑕᖅᑐᓕᐊᖃᑦᑕᖅᓯᒪᕗᑦ 

ᐃᖅᑲᓇᐃᔭᕆᐊᖅᑐᖅᖢᑎᑦ ᖃᐅᔨᔭᕆᐊᖅᑐᖅᑐᑎᓪᓗ 

ᑕᑯᓚᐅᖅᓯᒪᓐᖏᑕᒥᓂᑦ, ᐱᓕᕇᓐᓇᕐᓂᕐᒥᓂᓪᓗ 

ᐃᑲᔪᕋᓱᖃᑦᑕᖅᖢᑎᑦ ᐱᔨᑦᑎᕋᖅᖢᑎᑦ 

ᐱᕙᓪᓕᐊᔭᐃᖃᑕᐅᓪᓗᑎᒡᔨᓗ ᓄᓇᕗᒥ 

ᐅᓪᓗᒥᐅᓕᖅᑐᒧᑦ. ᑕᒪᒃᑯᐊ ᐊᒥᓱᑦ ᓄᓇᑖᖅᓯᒪᕗᑦ 

ᑕᒪᐅᓐᖓ, ᕿᑐᕐᖓᖅᑖᖅᑐᑎᑦ ᓄᓇᕗᒻᒥᓗ 

ᐊᖏᕐᕋᖃᓕᖅᖢᑎᑦ. 



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓄᓇᕗᒥᐅᓕᒫᑦ ᐊᕙᓗᑕᐅᕗᑦ ᓄᓇᕗᒻᒥ 

ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᒧᑦ, ᑭᓯᐊᓂ 

ᐃᓚᖏᑦ ᐋᓐᓂᐊᖅᑐᓕᕆᔾᔪᑏᑦ 

ᐱᖃᓯᐅᔾᔭᐅᓐᖏᒻᒪᑕ. ᐃᖅᑲᓇᐃᔭᖅᑎᑦᑎᔩᑦ 

ᓄᓇᕘᓕᒫᒥ, ᓲᕐᓗ ᓄᓇᕗᑦ ᒐᕙᒪᒃᑯᖓᑦ, 

ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓂᑦ 

ᐃᑲᔫᑎᖃᖅᐸᒃᐳᑦ ᐃᖅᑲᓇᐃᔭᖅᑎᒥᓄᑦ. ᑕᒪᒃᑯᓄᖓ 

ᑐᕌᖅᑐᓄᑦ ᐊᕙᓗᑕᐅᓐᖏᑦᑐᓄᑦ ᐊᒻᒪᓗ, 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᖃᖅᑎᑕᐅᕙᒃᐳᑦ ᐃᓄᐃᑦ ᐊᓯᖏᓐᓄᓪᓗ 

ᓄᓇᖃᖅᑳᖅᑐᒥᓂᕐᓄᑦ ᑲᓇᑕᓕᒫᒥ 

ᐊᕙᓗᔭᐅᖁᓪᓗᒋᑦ ᐊᑭᓕᐅᑕᐅᔭᕆᐊᓕᖕᓄᑦ. 

 

ᐅᖃᖅᑎ, ᐃᓕᓴᖅᓯᕗᖓ ᒐᕙᒪᕗᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑕᖃᕐᒪᑕ 

ᐃᓅᓐᖏᑦᑐᓄᑦ 65-ᓂᒃ ᐅᖓᑖᓄᓪᓗ 

ᐅᑭᐅᖃᖅᑐᓄᑦ ᑕᐃᒃᑯᓄᖓᓘᓐᓃᑦ 

ᐋᓐᓂᐊᖃᐃᓐᓇᐅᔭᖅᑐᓄᑦ. ᑭᓯᐊᓂᓕ ᖃᐅᔨᓯᒪᕗᖓ 

ᐃᑲᔪᖅᑕᐅᔪᒪᔪᑦ ᑐᒃᓯᕋᕆᐊᖃᕐᒪᑕ ᑕᐃᔅᓱᒧᖓ 

ᐃᑲᔫᑎᒧᑦ. ᐱᓇᓱᓐᓂᖏᑉᐸᑕ ᐊᒻᒪᓗ 

ᐋᓐᓂᐊᕕᓕᐊᕆᐊᖃᓕᕐᓂᕈᑎᑦ ᓄᓇᕗᑦ ᓯᓚᑖᓄᑦ, 

ᐆᑦᑑᑎᒋᓗᒍ, ᑮᓇᐅᔭᒐᓵᓗᓐᓂᑦ ᓇᒻᒥᓂᖅ 

ᐊᑭᓖᕆᐊᖃᑐᐃᓐᓇᕆᐊᓖᑦ. 

 

ᐅᖃᖅᑎ, 2006-ᒥ 84 ᐃᓅᓐᖏᑦᑐᑦ ᐊᕐᕌᒍᖃᖅᑐᑦ 

65 ᐅᖓᑖᓄᓪᓗ ᓄᓇᕗᒥ. 2013-ᖑᓕᖅᐸᑦ 

ᐊᒥᓲᓂᖏᑦ 317-ᖑᓕᓚᐅᕐᒪᑕ. 

 

ᖁᔭᓐᓇᒦᖅᐳᖓ ᑖᒃᑯᐊ ᑮᓇᐅᔭᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ ᐊᑭᓖᒍᑕᐅᖃᑦᑕᕐᓂᐊᖅᑐᑦ 

ᐅᓄᖅᓯᒋᐊᖅᓯᒪᖕᒪᑕ ᐊᕐᕌᒍᓂᑦ ᐊᒻᒪᓗᑦᑕᐅᖅ 

ᖁᔭᓐᓇᒦᖅᐸᒃᑲ ᒐᕙᒪᒃᑯᑦ ᑕᒪᒃᑯᐊ 

ᐱᕈᖅᐸᓪᓕᐊᓂᖏᓐᓄᑦ. 

ᐅᖃᖅᑎ, ᐊᖏᖅᑕᐅᒍᒪᒐᓗᐊᖅᑐᖓ 

ᐱᐊᓂᒍᒪᓪᓗᒋᑦ ᑖᒃᑯᐊ ᐅᖃᐅᓯᕆᔭᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ ᐊᖕᓇᑲᖅ. 

ᑖᓐᓇ ᑲᑎᒪᔨᐅᔪᖅ ᐱᐊᓂᒍᒪᒐᓗᐊᕐᒪᑦ 

ᐅᖃᐅᓯᕆᔭᒥᓂᒃ. ᐋᒃᑳᖅᑕᐅᕙ? ᖁᔭᓐᓇᒦᒃ. ᐊᑏ 

ᑲᔪᓯᒋᑦ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒻᒪᕆᑉᐳᖓ. 

 

ᐄ, ᑖᒃᑯᐊ ᑮᓇᐅᔭᑦ ᑐᓂᖅᑯᑕᐅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓇᓪᓕᐅᒃᑯᒫᖃᖅᑎᑕᐅᒃᑲᓂᕐᓂᕐᒧᑦ 

ᐅᓄᖅᓯᒋᐊᖅᓯᒪᒻᒪᑕ ᐊᕐᕌᒎᓯᒪᔪᓂᒃ, 

ᖁᔭᓐᓇᒦᖅᐸᒃᑲᓗ ᑕᐃᒪᓐᓇᐃᓕᐅᕐᓂᖏᑦ ᒐᕙᒪᒃᑯᑦ, 

ᑭᓯᐊᓂ ᑖᒃᑯᐊ ᑮᓇᐅᔭᑦ ᐱᔭᐅᒍᓐᓇᖏᑉᐸᑕ ᑕᒪᓐᓇ 

ᓱᕙᓕᑭᐊᖑᒐᔭᕐᒪᑦ.  

 

ᐅᖃᖅᑎ, ᐅᑉᐱᕈᓱᑉᐳᖓ ᑕᐃᒪᓐᓇ ᒐᕙᒪᒃᑯᑦ 

ᐃᑲᔪᕋᓱᒋᐊᖃᕐᒪᑕ ᓄᓇᕗᒻᒥᐅᑕᐅᔪᓂᒃ 

ᐋᓐᓂᐊᖅᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᓂᒃ, ᑕᐃᒪᓐᓇᓗ 

ᑎᓕᖃᑦᑕᕐᓗᒋᑦ ᑕᐃᒪᓐᓇ ᑐᒃᓯᕋᖁᓪᓗᒋᑦ 

ᑭᖑᕙᓗᐊᓐᖏᓐᓂᖏᓐᓂ. 

 

ᓈᒻᒪᓯᑉᐸᑦ ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, ᒥᓯᔅ ᐊᖕᓇᑲᖅ. ᐃᖃᓗᓐᓂ-

ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 4(1): 

ᑐᖁᓂᐅᓴᓕᖅᑐᓕᕆᔭᕆᐊᖃᕐᓂᐅᑉ 

ᐱᕙᓪᓕᐊᓂᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᓯᕗᓪᓕᖅᐹᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

ᐅᖃᐅᓯᕆᖅᑲᐅᔭᖏᑦ ᖁᔭᒋᑦᑎᐊᖅᐸᒃᑲ  

ᐱᓕᕆᕕᑦᑖᖅᓯᒪᓕᕐᒪᑕ ᐊᐱᖅᑯᑎᒋᓚᐅᖅᑕᑎᓐᓄᑦ 

ᐱᓇᓱᐊᕈᓯᕆᓚᐅᖅᑕᑦᑎᓐᓂ. 

 

ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᑭᐅᓇᓱᖁᓪᓗᒍ 

ᑕᒪᑐᒧᖓ ᐅᖃᐅᓯᕆᔭᕆᐊᖃᖅᑕᑎᓐᓂᒃ 

ᐃᕐᖑᐃᓐᓇᖅ ᐅᖃᐅᓯᕆᓗᑎᒍ. 

 

ᐅᖃᖅᑎ, ᖃᐅᔨᒪᔪᐃᓐᓇᐅᒻᒪᑕ ᑖᒃᑯᐊ ᓄᓇᕗᒻᒥ 

ᐃᓄᒋᐊᓐᓂᖅᓴᐃᑦ 50 ᐳᓴᓐ ᐅᑭᐅᖃᕐᒪᑕ 24 

ᑐᖔᓂ. ᐃᓄᕐᓂᕆᔭᖏᓪᓗ ᐃᓐᓇᑐᖃᐃᑦ, 

ᐃᓐᓇᕈᖅᐸᓪᓕᐊᔪᑦ ᐅᓄᖅᓯᕙᓪᓕᐊᓪᓗᑎᒃ ᑕᒫᓂ, 

2006-ᖑᑎᓪᓗᒍ 2012-ᒧᑦ ᓄᓇᕗᒻᒥ 

ᐃᓄᒋᐊᓐᓂᖏᑦ 65 ᐅᖓᑖᓂ ᐅᑭᐅᖃᖅᑐᖅ 810-

ᖑᓚᐅᖅᓯᒪᔫᒐᓗᐊᖅ, 1,244-ᖑᒻᒪᑕ 

ᐅᓄᕐᓂᕆᔭᖏᑦ. 

 

ᐅᖃᖅᑎ, ᑖᒃᑯᐊ ᐃᓄᒋᐊᔅᓯᕙᓪᓕᐊᑐᐃᓐᓇᕐᒪᑕ 

ᐃᓐᓇᕈᖅᐸᓪᓕᐊᔪᑦ ᑕᐃᒃᑯᐊ 

ᐸᖅᑭᔭᐅᑦᑎᐊᖃᑦᑕᕆᐊᖃᖅᑐᑦ ᐃᓐᓇᐅᓕᖅᑎᓪᓗᒋᑦ; 

ᖃᓂᒋᓗᓂᒋᑦ ᐃᓚᒌᑦ, ᓄᓇᓕᖏᑦ, 

ᐃᓕᖅᑯᓯᕐᒥᓐᓂᓪᓗ, ᐃᓄᖁᑎᒋᔭᖏᓪᓗ ᐊᒃᓱᐊᓗᒃ 

ᐊᑲᐅᒐᔭᕐᒪᑦ ᐃᓐᓇᕐᓄᑦ ᓇᔪᐃᓐᓇᖅᐸᑕ 

ᐃᓚᖏᓐᓄᑦ. 

 

ᐅᓂᒃᑳᑦ ᑕᐃᒃᑯᐊ ᓄᕕᐱᕆᒥ ᓴᖅᑭᑕᐅᕋᑖᖅᑐᑦ 

ᑲᓇᑕᒥ ᑲᑎᒪᔨᕐᔪᐊᖏᑦ ᐃᓄᐃᑦ ᐃᓐᓇᒻᒪᕆᐅᔪᑦ 

ᐸᖅᑭᔭᐅᑦᑎᐊᖏᓐᓂᖅᓴᐅᒻᒪᑕ 

ᓄᓇᖃᖅᑳᖅᓯᒪᔫᖃᑎᖏᓐᓂᒃ, ᖃᓪᓗᓈᑦ 

ᓄᓇᖓᓐᓂ ᑕᒪᓐᓇᓗ ᐋᖅᑭᓱᖅᑕᐅᔭᕆᐊᖃᓕᖅᑐᓂ.  

 

ᐅᖃᖅᑎ, ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒐᕙᒪᑐᖃᒃᑯᓐᓂᒃ 

ᑐᓴᖅᑎᑦᑎᓚᐅᕐᒪᑕ $3 ᒥᓕᐊᓂᒡᒎᖅ ᐃᓐᓇᑐᖃᕐᓄᑦ 

ᐸᖅᑭᑦᑎᔾᔪᑕᐅᓂᐊᖅᑐᑦ ᐊᒻᒪᓗ 

ᐃᓅᔪᓐᓃᖅᐸᓪᓕᐊᓂᐊᖅᑐᓄᑦ ᐊᕐᕌᒍᓄᑦ ᐱᖓᓱᓄᑦ. 

ᑮᓇᐅᔭᐃᑦ ᑕᐃᒃᑯᐊ ᐱᔭᐅᓚᐅᖅᑐᑦ 

ᑐᓂᔭᐅᓚᐅᖅᑐᑦ ᐃᓐᓇᑐᖃᕈᖅᐸᓪᓕᐊᔪᓂᒃ 

ᑮᓇᐅᔭᖅᑖᕐᕕᐅᖃᑦᑕᖅᑐᒥᒃ ᑲᓇᑕᒥ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᕐᒪᑕ ᐃᓅᓕᓴᐃᔨᓄᑦ. 

 

ᐅᖃᖅᑎ, ᑕᒪᒃᑯᐊ ᐅᓗᕆᐊᓇᖅᓯᕙᓪᓕᐊᔪᑦ 

ᐋᓐᓂᐊᖑᖃᑦᑕᖅᑐᑦ ᐱᒐᓗᐊᖅᑎᓪᓗᒋᑦ, 

ᐅᑭᐅᖅᑕᖅᑐᒥᐅ ᓱᓕ ᑲᒪᒋᔭᐅᓂᐊᕐᓂᕐᒧᑦ 

ᐃᓅᒍᓐᓃᖅᐸᓪᓕᐊᓂᕐᒧᑦ ᐊᑐᐃᓐᓇᖃᖅᐸᖏᑦᑐᑦ 

ᑕᐃᒫᔅᓴᐃᓐᓇᖅ ᐱᕙᒻᒪᑕ ᖃᓪᓗᓈᓂ. 

 

ᐅᖃᖅᑎ, ᐱᒻᒪᕆᐅᔪᖅ ᑖᒃᑯᐊ ᓄᓇᕗᒻᒥ 

ᐃᓅᓕᓴᐃᔨᑦ ᐱᓕᕆᔨᒻᒪᕆᐅᔪᖅ 

ᐃᑲᔪᖅᑐᖅᑕᐅᑦᑎᐊᕆᐊᖃᕐᒪᑕ 

ᐃᓕᓐᓂᐊᖅᑎᑕᐅᓗᑎᓪᓗ 

ᐊᒃᓱᕉᓴᓗᐊᓐᖏᓂᖅᓴᐅᓂᐊᕐᒪᑕ ᐃᓚᒌᑦ. 

ᐃᓐᓇᑐᖃᐅᓕᖅᑎᓪᓗᒋᑦ ᐊᒻᒪᓗ 

ᐃᓅᔪᓐᓃᕐᓂᐅᓴᓕᖅᑎᓪᓗᒋᑦ ᐸᖅᑭᖃᑦᑕᖅᑐᑦ. 

ᑎᓕᐅᕆᕗᖓ ᒐᕙᒪᒃᑯᓐᓂᒃ ᑕᒪᔅᓱᒧᖓ 

ᓇᓛᒎᖅᑐᒃᑯᑦ ᐱᓕᕆᑦᑎᐊᖁᓪᓗᒋᑦ. 

 

ᓈᒻᒪᔅᓯᑉᐸᑦ, ᐅᖃᖅᑎ, ᐊᐱᖅᓲᑎᒋᓂᐊᖅᑕᕋ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᖅ, ᒥᔅᑐ 

ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 4(1): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᔪᐃᑦ 

ᐃᒃᐱᐊᕐᔪᒻᒥᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᐱᒍᓱᒍᒪᒐᒪ 

ᓄᓇᑦᑎᓐᓂ. 

 

ᑕᐃᒪ ᐊᓛᔅᑲᒥ ᐱᓐᖑᐊᕐᔪᐊᕐᓂᖃᕐᓂᐊᕐᒪᑕ ᑖᒃᑯᐊ 

ᓄᓇᑦᑎᓐᓂ 14-ᖑᒻᒪᑕ ᐃᑉᐱᐊᕐᔪᒻᒥ ᑕᐃᑯᖓ 

ᐱᓐᖑᐊᕆᐊᖅᑐᕐᓂᐊᖅᑐᑦ. ᒪᑯᓂᖓ 

ᐱᔾᔪᑎᖃᕐᓂᐊᖅᑐᑦ ᐱᓐᖑᐊᖅᑎᑦ, ᐊᒡᓚᐃᑦ 

ᐱᓐᖑᐊᕈᓯᖏᓐᓂᒃ ᐊᒻᒪᓗ ᐃᓄᐃᑦ 

ᐱᓐᖑᐊᕈᓯᖏᓐᓂᒃ. 

 

ᑖᒃᑯᐊ ᐅᐱᒋᕙᒃᑲ ᒪᒃᑯᑦᑐᐃᓐᓇᐅᓪᓗᑎᒃ ᐊᕐᓇᐃᑦ 

ᐊᖑᑎᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 4(1): 

ᖁᔭᓕᓂᖅ ᕿᓂᖅᑎᓂᑦ ᐸᖅᓴᐃᔨᓂᓪᓗ 

ᓄᓇᕗᒻᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. ᐅᓪᓗᒥ 

ᓇᖏᖅᓯᕗᖓ, ᖃᒪᓂᑦᑐᐊᕐᒥᐅᑕᐃᓪᓗ 

ᐅᕝᓗᒃᑰᖅᖢᒋᑦ, ᖁᖓᒻᒫᖅᖢᒋᑦ. 

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᕼᐃᕗᖓ 

ᒪᒃᑯᑦᑑᓪᓗᖓ ᒫᓐᓇᒧᑦ ᑎᑭᒃᖢᒍ 

ᓂᕈᐊᖅᑕᐅᕙᓪᓕᐊᓕᖅᑎᓪᓗᖓ, ᐊᒡᓛᑦ, 

ᕿᓂᖅᑎᓂᒃ ᐃᓚᐅᖏᓐᓇᖅᐸᓚᐅᕋᒪ, 

ᐃᑲᔪᖅᑐᐃᓐᓇᖅᐸᒃᖢᒋᓪᓗ. 

 

ᕿᓂᒐᔅᓴᖅᑕᖃᓕᕌᖓ ᓄᓇᒋᔭᑉᑎᓐᓂ, ᓄᓇᕘᒥ 

ᓇᒥᑐᐃᓐᓇᖅ, ᖃᐅᔨᒪᓗᒃᑖᑦᓯᐊᕋᑉᑕ ᕿᓂᖅᑎᑦ 

ᐃᑲᔪᖅᑐᒐᐅᓗᒃᑖᓕᖅᐸᖕᒪᑕ, 

ᐊᒃᓱᕈᓐᓇᖅᑐᒃᑰᖅᐸᒃᖢᑎᒃ ᐊᒻᒪᓗ, ᐃᓛᓐᓂᒃᑯᑦ 

ᐊᒃᓱᕈᖅᖢᑎᒃ ᐊᓄᐊᖅᖢᖅᖢᑎᒃ ᐱᓕᕆᕙᖕᒪᑕ 

ᑮᓇᐅᔭᓕᐅᓐᖏᒃᖢᑎᒡᓘᓐᓃᑦ ᐃᓄᖕᒥᒃ 

ᐊᖕᓇᐃᔪᒪᑉᓗᑎᒃ. ᐃᓛᓐᓂᒃᑯᑦ ᖁᕕᐊᓇᖅᑐᒃᑯᑦ 

ᕼᐊᖅᑭᖅᐸᒃᖢᓂ, ᐃᓛᓐᓂᒃᑯᓪᓗ 

ᐃᒃᐱᖕᓇᓪᓗᐊᕕᒃᑐᒥᒃ ᕼᐊᖅᑭᒃᐸᒃᖢᓂ. 

 

ᑖᒻᓇ ᐱᔾᔪᑎᒋᕝᓗᒍ ᑕᐃᒪ ᕿᓂᖅᑎᓗᒃᑖᑦ 

ᓄᓇᕗᒻᒥ ᓴᓐᖏᒋᕙᒃᑲ, ᐃᒃᐱᒋᕙᒃᑲ 

ᐊᑐᖅᓯᒪᒃᑕᖅᖢᒍ ᕿᓂᖅᑎᐅᖃᑕᐅᑦᑕᖅᕼᐃᒪᕝᓗᓂ, 

ᐃᒃᐱᓐᓇᓪᓚᕆᒻᒪᑦ. ᑕᐃᑉᑯᐊ ᕿᓂᖅᑐᓗᒃᑖᖓᔪᑦ 

ᓄᓇᕘᓗᒃᑖᒥ ᐅᐱᒋᕙᒃᑲ. 

 

ᐃᑲᔪᖅᑐᐃᓐᓇᓐᓂᐊᕋᑉᑭᑦ ᓇᓗᓇᓐᖏᑦᑐᖅ, 

ᓂᕆᐊᖅᑕᐅᕼᐃᒪᓕᕋᓗᐊᖅᑎᕝᓗᖓ ᐊᒡᓛᑦ 

ᐅᖃᐅᕼᐃᕆᑦᑕᔾᔫᒥᓂᐊᕋᒃᑯ. ᓇᓂᓗᒃᑖᑉᓗ 

ᓄᓇᕘᓗᒃᑖᒥ ᕿᓂᖅᑕᐅᔪᖃᓕᕋᓗᐊᕌᖓᑦ 

ᐃᒃᐱᒋᓗᒃᑖᖅᐸᒃᑲᑉᑕ ᓄᓇᓕᖕᓂ 

ᓇᓕᐊᓐᓂᑐᐃᓐᓇᐅᒐᓗᐊᖅᐸᑦ. 

ᑖᒻᓇᐅᑎᑉᓗᒍ, ᑕᐃᒪ ᐅᕝᓗᒥ ᐊᐱᖅᑯᑎᓄᑦ 

ᓇᓪᓕᖅᕼᐃᒪᓕᖅᐸᑦ ᒥᓂᔅᑑᔪᒧᑦ ᕿᓂᖅᑎᓄᑦ 

ᑐᕌᖓᔪᒧᑦ ᐊᐱᖅᑯᑎᖃᕈᒫᕋᒪ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 4(1): 

ᑲᓇᑎᐊᓐ ᐅᕋᓐᔭᒃᑯᑦ ᐅᓇᓕᒃᓴᔭᓂᑦ 

ᐃᓕᓐᓂᐊᕐᓂᖅ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ ᐅᖃᖅᑎᑦᑎᔨ. ᐅᓪᓗᒃᑯ 

ᑲᑎᒪᔨᐅᖃᑎᒃᑲ, ᑭᓐᖓᒥᐅᑦ, ᑭᒻᒥᕈᒻᒥᐅᑦ, 

ᓄᓇᕗᒻᒥᐅᓪᓗ. ᐃᓚᓐᖓᕋᑖᓚᐅᒻᒪᑕ ᑭᓐᖓᓐᓂ, 

ᑕᐃᒃᑯᐊ ᐃᓚᒌᒃᑐᑦ ᐃᓱᒪᒋᕙᒃᑲ. 

 

ᐅᓪᓗᒥ ᓇᖏᖅᓯᔾᔪᑎᖃᓗᐊᖅᑐᖓ 

ᐃᓕᑕᕆᒍᒪᓪᓗᒋᑦ ᐅᐱᒋᔪᒪᓪᓗᒋᓪᓗ ᑕᐃᒃᑯᐊ 

ᐅᓇᑕᖅᑐᒃᓴᐃᑦ, ᐅᓇᑕᖅᑐᔅᓴᕋᓛᓪᓗ, 

ᕋᐃᓐᔪᖑᓂᕋᖅᑕᑦᑎᓐᓂᒃ. 

 

ᓄᑲᖅᑎᖏᓐᓂᒃ ᐱᓕᒻᒪᒃᓴᓐᓂᖃᓚᐅᒻᒪᑕ ᐅᓇᓂ 

ᑲᓇᓈᔅᑲᔅ, ᐋᕗᑕᒥ ᐊᒻᒪᓗ ᐅᑯᐊ ᑭᒡᒐᖅᑐᖅᑕᒪ 

ᐃᓚᖏᑦ ᒪᕐᕉᒃ ᑕᑯᓚᐅᖅᓱᒋᑦ ᑕᕝᕘᓇ 

ᐊᖅᑯᓵᖅᑎᓪᓗᒋᑦ ᐃᖃᓗᓐᓂ, ᓂᑭ ᒪᐃᑯᓪ ᐊᒻᒪᓗ 

ᐳᕋᐃᔭᓐ ᐸᓪᓗᖅ, ᑕᐅᓇᓂ ᐱᓕᒻᒪᒃᓴᖃᑕᐅᓚᒻᒪᑎᒃ. 

 

ᐊᒻᒪᓗ ᓄᓇᕘᒥᐅᑦ ᐊᓯᖏᑦ ᑕᒪᒃᑯᓇᓐᖓᑦ 

ᐱᓕᒻᒪᒃᓴᐅᑎᓂᒃ ᒪᓂᒪᔪᓂᒃ 

ᐱᒐᓱᐊᑦᓯᐊᖃᖅᑕᖁᓪᓗᒋᓪᓗ. 

 

ᑖᒃᑯᐊ ᖁᕕᐊᓱᖅᓯᐅᒍᑎᒋᒍᒪᓪᓗᒋᑦ 

ᐱᔭᕇᑦᓯᐊᓚᐅᒻᒪᑕ ᐊᒻᒪᓗ 

ᐃᓕᓐᓂᐊᖅᑐᒃᓴᐅᓚᐅᕆᓪᓗᑎᒃ ᐊᐅᓪᓚᖅᓯᒪᓪᓗᑎᒃ 

ᓄᓇᕗᑦ ᓯᓚᑖᓄᑦ. ᑖᒃᑯᐊ ᐃᓕᓴᕆᔪᒪᓗᐊᖅᑖᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 4. ᐅᖃᐅᓯᒃᑯᑦ  

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. (ᑐᓵᔨᑎᒍᑦ) 5. 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕝᕕᒻᒧᑦ ᐃᓕᓴᖅᓯᓂᖅ. 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᖅᑎᐅᔪᖅ 

ᓂᐊᖁᓐᖒᒧᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᓕᑎᐊ 

ᓇᐅᓪᓚᖅ ᑕᕝᕙᓃᑦᑐᖅ ᐃᓕᓴᕆᒍᒪᓪᓗᒍ. 

(ᑐᓵᔨᑎᒍᑦ) ᓕᑎᐊ ᓇᐅᓪᓚᖅ ᓂᐊᖁᓐᖒᒥᐅᑕᖅ 

ᒫᓐᓇ ᐊᑐᕚᒥᐅᑕᐅᔪᖅ ᐃᖅᑲᓇᐃᔭᖅᑐᖅ ᓴᓇᑕ 

ᑕᓂᔅ ᐹᑐᓴᓐᒧᑦ. ᐊᒃᓱᐊᓗᒃ ᑭᖑᓂᖃᓈᖅᑕᕗᑦ 

ᑕᕝᕙᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕝᕕᖕᒧᑦ 

ᐳᓛᖅᓯᒪᔪᓂᒃ ᐃᓕᓴᖅᓯᓂᖅ. ᖁᔭᓐᓇᒦᒃ, 

ᐃᓕᑕᕆᔭᐅᔪᖅ ᑐᓐᖓᓱᑦᑎᐊᓪᓕ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᑲᒪᓂᑦᑐᐊᕐᒧ 

ᒪᓕᒐᓕᐅᖅᑎᐅᔪᖅ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 047 - 4(1): ᕿᓂᖅᑎᓕᕆᓂᕐᒧᑦ 

ᐱᒋᐊᖅᑎᑕᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓚᓪᓗᐊᕕᒃ, ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᐊᐱᖅᑯᓇᐅᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓄᑦ. 

 

ᒫᓐᓇᕋᑖᕐᓂᓴᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓄᓇᕗᒻᒥ 

ᑐᐊᕕᕐᓇᑐᓕᕆᓂᕐᒧᑦ ᑎᒥᖁᑎᒋᔭᖓ ᐅᓂᒃᑳᖏᑦ 

ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ ᓄᕕᐱᕆ 01, 

2012-ᖑᑎᓪᓗᒍ ᐅᖃᖅᓯᒪᒻᒪᑦ ᐱᓕᕆᕕᒎᖅ 

ᓂᐅᕕᖅᓯᒪᓕᕐᒪᑕ ᐱᖁᑎᓂᒃ, ᓂᐅᕕᖃᑦᑕᕐᒪᑕ 

ᐱᖁᑎᓂᒃ ᐊᕐᕌᒍᑕᒫᑦ ᐊᑐᖅᑕᐅᓂᐊᖅᑐᓂᒃ  

ᓄᓇᓕᓐᓂ ᐸᖅᓴᐃᔨᓄᑦ ᕿᓂᖅᑎᓄᑦ 

ᑲᑎᒪᔨᕋᓛᖏᓐᓄᑦ. 

 

ᖃᒪᓂᑦᑐᐊᕐᒥ ᑕᐃᒪᓐᓇᐃᑦᑐᒥᒃ ᐱᑖᕆᐊᖃᓕᕐᒪᑕ 

ᐅᓪᓗᒥᓯᐅᑎᓂᒃ ᐊᑐᕈᓐᓇᖅᑐᓂᒃ ᖃᕋᓴᐅᔭᓂᒃ 

ᑎᑎᕋᕈᑕᐅᓂᐊᖅᑐᓂᒃ ᐅᓂᒃᑳᓂᒃ ᐊᒻᒪᓗᑦᑕᐅᖅ 

ᓄᑦᑎᕈᓐᓇᖅᑐᓂᒃ ᐱᖁᑎᓂᒃ 

ᕿᓂᕈᑕᐅᖃᑦᑕᓂᐊᕐᒪᑕ ᔭᒐᓯᒪᔪᓂᒃ ᓄᓇᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ 

ᐃᖅᑲᓇᐃᔭᖃᑎᖃᕐᒪᖔᑦ ᓄᓇᓕᓐᓂ ᐸᖅᓴᐃᔨᓂᒃ 

ᕿᓂᖅᑎᑦ ᑲᑎᒪᔨᕋᓛᖏᓐᓂᒃ ᓇᓗᓇᐃᖅᓯᓇᓱᑦᑐᑎᒃ 

ᖃᓄᐃᑦᑐᓂᒃ ᐱᖁᑎᑖᕆᐊᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ 

ᑕᐃᒪᓐᓇᐃᑦᑐᒥᒃ ᖃᖓᑕᓲᒃᑯᑦ ᕿᓂᓂᕐᒥᒃ ᐃᓚᖏᑦ 

ᐱᖁᑎᑖᕈᑕᐅᓪᓗᑎᑦ, ᓲᕐᓗ ᖃᒧᑕᐅᔭᓂᒃ, ᓯᑭᑑᓂᒃ, 

ᓈᓚᐅᑎᓂᒃ ᐊᒻᒪᓗ ᖁᒻᒧᐊᖅᑎᑕᐅᓯᒪᔪᑎᒍᑦ 

ᐅᖄᓚᐅᑎᓂᒃ ᐱᔾᔪᑕᐅᓂᐊᖅᑐᓂᒃ ᐊᒻᒪᓗᑦᑕᐅᖅ 

ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ ᖁᒻᒧᐊᑦᑎᑕᐅᓯᒪᔪᒃᑯᑦ 

ᐊᑐᖅᑕᐅᔪᔅᓴᓱᑦ, ᒑᓴᓖᓂᒃ ᐊᒻᒪ ᑕᖁᐊᔅᓴᖏᓐᓂᒃ. 

ᐊᒻᒪ, ᑭᓯᐊᓂ, ᐅᖃᖃᑎᖃᖅᓯᒪᓐᖏᓐᓇᑦᑕ 

ᖃᕋᓴᐅᔭᐅᑉ ᒥᔅᓵᓄᑦ ᒫᓐᓇᒫᒃᑯᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᑲᕋᑦᑕᐅᖅ ᒥᓂᔅᑕ ᑖᓐᓇ ᑲᒪᔪᖅ 

ᐸᖅᓴᐃᔨᒃᑯᓐᓄᑦ ᑭᐅᒻᒪᑦ. ᒫᓐᓇᕋᑖᖑᓂᖅᐹᖅ 

ᐅᓂᒃᑳᖅ ᐊᕐᕌᒍᑕᒫᖅᓯᐅᑦ ᓄᓇᕗᒻᒥ ᑐᐊᕕᕐᓇᑐᒃᑯᑦ 

ᑎᒥᖁᑎᒋᔭᖓᑦ ᐅᖃᖅᓯᒪᒻᒪᑕ ᐱᓕᕆᕕᒎᖅ 

ᐊᑐᖃᑦᑕᖅᓯᒪᓕᕐᒪᑕ ᐃᔅᓯᕙᐅᑕᐅᖃᑕᐅᓪᓗᑎᒃ 

ᐅᑭᐅᑕᖅᑐᒥ ᑲᑎᒪᔨᖏᓐᓂ ᐸᖅᓴᐃᓂᕐᒥᒃ 

ᕿᓂᕐᓂᒧᓪᓗ. ᑕᒪᒃᑯᐊ ᐱᔾᔪᑎᐅᔪᑦ 

ᓴᖅᑭᑕᐅᖃᑦᑕᖁᓪᓗᒋᑦ ᑎᒥᐅᔪᑦ 

ᐱᓕᕆᕕᓕᒫᑦᑎᐊᖏᓐᓄᑦ ᐱᓕᕿᐊᖃᖃᑦᑕᖅᑐᓄᑦ 

ᐸᖅᓴᐃᓂᕐᒧᑦ ᕿᓂᕐᓂᒧᓪᓗ. 

 

ᐅᖃᖅᑎ, ᐅᑉᐱᕈᓱᓪᓚᕆᑉᐳᖓ ᒐᕙᒪᑐᖃᒃᑯᑦ 

ᑐᕌᒐᔅᓴᖓ ᐅᑭᐅᑕᖅᑐᖅ ᑲᓇᑕᒧᑦ ᐱᒋᔭᐅᓂᖓᓂᒃ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᖅᑕᐅᔭᕆᐊᓕᒃ ᐅᑭᐅᖅᑕᖅᑐᒥ ᑎᒥᐅᔪᓄᑦ 

ᕿᓂᖅᑎᐅᕙᑦᑐᓄᑦ ᐸᖅᓴᐃᔨᐅᕙᒃᑐᓄᓪᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐱᓕᕆᕕᒋᔭᖓ ᖃᓄᖅ ᐃᖅᑲᓴᐃᔭᖃᑎᖃᕐᒪᖔᑦ 

ᑖᒃᑯᓂᖓ ᐅᑭᐅᑕᖅᑐᒥ ᑲᑎᒪᔨᖏᓐᓂᒃ ᐸᖅᓴᐃᔨᑦ 

ᕿᓂᖅᑎᑦ, ᐊᔭᐅᖅᑐᐃᖁᓪᓗᒋᑦ ᐋᑐᕚᒥ 

ᐅᓄᖅᓯᒋᐊᖅᑕᐅᓂᐊᕐᒪᑕ ᐸᖅᓴᐃᓂᕐᒧᑦ ᕿᓂᓂᕐᒧᑦ 

ᐱᓕᕆᔾᔪᑕᐅᔪᑦ ᓴᓇᕐᕈᑎᐅᔪᓪᓗ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕆᕙᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎ ᐊᐱᖅᓱᒻᒪ ᑕᐃᒪᓐᓇ. ᑭᐅᔾᔪᑎᔅᓴᓐᓂ 

ᑎᒍᒥᐊᖏᓐᓇᒪ ᒫᓐᓇ ᐊᐱᖅᑯᑎᒋᔭᖓᓄᑦ. 

ᒫᓐᓇᐅᔪᖅ ᐅᖃᖅᑎ ᖃᓄᐃᔅᓴᖏᒻᒪᖔᑦ ᑐᓴᒐᔅᓴᓂᒃ 

ᐱᖅᑳᓚᐅᕐᓗᖓ ᑭᐅᓛᖅᐸᕋ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐄ. 

 

(ᑐᓵᔨᑎᒍᑦ) ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᓂᕈᐊᖅᑕᐅᕕᒋᔭᓐᓂ ᖃᒪᓂᖅᑐᐊᕐᒥ ᓄᓇᓕᖕᓂ 

ᐸᖅᓴᐃᔨᑦ ᕿᓂᖅᑎᓪᓗ ᐊᑭᓕᖅᓱᖅᑕᐅᓇᑎᒃ 

ᑲᑎᒪᕕᒃᓴᖃᖏᑦᑎᐊᕐᒪᑕ, ᐱᖁᑎᖏᓪᓘᓐᓂᑦ 

ᑐᖅᑯᐃᕕᖃᖏᒻᒪᑕ. ᒥᓂᔅᑕ ᐅᖃᕈᓐᓇᖅᐹ 

ᐱᓕᕆᕕᖓ ᕿᓂᕐᒪᖔᑕ ᑭᓇᐅᔭᓂᒃ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᓄᓇᓕᖕᓂ ᐸᖅᓴᐃᔨᓄᑦ 

ᕿᓂᖅᑎᑦ ᑲᑎᒻᒪᔨᕋᓛᖏᓐᓄᑦ 

ᐱᖁᑎᑖᕈᑎᒃᓴᕆᓂᐊᖅᑕᖏᓐᓂᒃ ᐅᕝᕙᓘᓐᓃᑦ 

ᐃᒡᓗᒡᔪᐊᖅᑖᕈᑎᒃᓴᕆᓂᐊᖅᑕᖓᓐᓄᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ. 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎ. 

ᒫᓐᓇᐅᔪᖅ ᑖᒃᑯᓄᖓ ᑭᓇᐅᔭᖁᑎᖃᖏᑦᑎᐊᕋᑦᑕ 

ᒥᑭᑦᑑᑎᓂᒃ ᐊᖏᔫᑎᓄᑦᓘᓐᓃᑦ 

ᐊᑭᑐᔪᕈᑎᒃᓴᐅᓂᐊᖅᑐᓂᒃ 

ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ ᐸᖅᓴᐃᔨᒃᑯᓐᓄᑦ 

ᕿᓂᖅᑎᓄᑦ.  ᑭᓯᐊᓂᓕ ᑖᒃᑯᐊ ᕿᑭᖅᑖᓗᖕᒥ 

ᒪᔭᐃᑦ ᑲᑎᒻᒪᑎᓪᓗᒋᑦ ᑕᒫᓂ ᓄᓇᓕᖕᓂᒃ 

ᒐᕙᒪᒃᑯᓄᓪᓗ ᐱᓕᕆᕕᒃᐳᑦ ᑖᓐᓇ 

ᐊᖏᖃᑎᖃᓚᐅᕐᒪᑦ ᕿᒥᕐᕈᓇᕈᓐᓇᕐᒪᖔᑕ 

ᑕᐱᕇᓪᓗᑕ ᓂᐅᕕᕈᓐᓇᕐᒪᖔᑕ 

ᐱᖁᑎᒃᓴᕆᓂᐊᖅᑕᖏᓐᓂᒃ ᐸᖅᓴᐃᔨᒃᑯᑦ. 

ᐊᒻᒪᓗᑦᑕᐅᖅ, ᕿᒥᕐᕈᓇᓕᕐᒥᓗᒍᑦ ᑕᒪᒃᑯᓂᖓ 

ᐊᑐᖏᓐᓂᑰᓕᖅᑐᑦ ᖁᔭᓈᖅᑕᐅᔪᑦ ᒐᕙᒪᒃᑯᓐᓂᒃ, 

ᓱᕐᓗ ᖃᒧᑕᐅᔭᐃᑦ ᓯᕿᑑᑦ ᐅᒥᐊᓪᓗ 

ᐊᑐᖅᑕᐅᔪᓐᓇᕐᒪᖔᑕ ᐸᖅᓴᐃᔨᓄᑦ ᕿᓂᖅᑎᓄᓪᓗ. 

ᖁᔭᓐᓇᒦᒻᒪᕆᐊᓗᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᓱᖅᑑᒧᑦ, 

ᒥᔅᑐ ᐊᖁᐊᖅ.  

 

ᐊᐱᖅᑯᑦ 048 - 4(1): ᑎᒍᔭᐅᓯᒪᕖᑦ 

ᐊᓂᓵᓕᖅᑎᑕᐅᔪᓕᕆᓂᕐᓗ (ᐊᖁᐊᖅ) 

 

ᐊᖁᐊᖅ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ ᓂᕈᐊᖅᑎᒋᓯᒪᔭᒃᑲ ᐅᖅᓱᖅᑑᒥ.  ᐅᖃᖅᑎ, 

ᐊᐱᖅᑯᑎᒃᑲᓕ ᑖᒃᑯᐊ ᐃᖅᑲᑐᐃᓕᕆᔨᒃᑯᓐᓄᑦ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᓂᕈᐊᖅᑎᒋᔭᒃᑲ ᑐᒃᓯᕋᖅᓯᒪᖕᒪᑕ ᐃᑲᔪᖅᑕᐅᒍᒻᒪᓗᑎᒃ 

ᐱᒋᐊᖅᑎᒃᓯᒍᒪᔪᑦ, ᐃᓛᒃ, ᐅᖅᓱᖅᑑᕐᒥᐅᑕᕐᓂᒃ 

ᐊᓂᓴᕋᐃᒃᑎᒃᓯᒍᒪᒐᓗᐊᖅᑐᑎᒃ ᑎᒍᔭᐅᖅᑲᔪᓂᒃ 

ᓄᓇᕘᒥ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ 

ᑎᒍᔭᐅᒪᕕᖏᓐᓂ. 

 

ᐃᓛᒃ, ᐃᓕᓴᖅᓯᒐᓗᐊᖅᑐᖓ ᐅᕙᓂ ᒪᓕᒐᓕᐅᖅᑎᑦ, 

ᐃᓛᒃ, ᓱᕐᕋᐃᒍᓐᓇᖏᒻᒪᑕ 

ᐃᖅᑲᖅᑐᐃᕕᓕᕆᔨᒃᑰᖅᓯᒪᔪᓂᒃ. ᑭᓯᐊᓂ, ᑕᖅᑲᒃᑯᐊ 

ᑐᑭᓯᐅᒪᑦᓯᐊᕆᐊᖃᕐᖓᑕ ᖃᓄᐃᓕᐅᖅᓯᒪᔪᓂᒃ 

ᑕᒪᒃᑯᓂᖓ ᐊᓂᓴᕋᐃᒍᑎᒃᓴᓂᓪᓘᓐᓃᑦ 

ᐱᑎᑦᓯᖃᑦᑕᖅᑐᓂᒃ ᐅᕝᕙᓘᓐᓃᑦ ᒪᓕᒋᐊᖃᖅᑐᑎᒃ 

ᑭᓱᑐᐃᓐᓇᕐᓂᒃ ᐊᓂᑎᑕᐅᓲᓂᒃ. ᐅᑦᑑᑎᒋᓪᓗ ᑕᐃᒪ 

ᑐᑭᓯᓯᒪᔭᒃᑯᑦ. ᑕᐃᒪ ᑭᒃᑯᑐᐃᓐᓇᐃᑦ 

ᓈᓪᓚᒋᐊᕈᓐᓇᓲᖑᒻᒥᒪᑕ ᐊᓂᓴᕋᐃᑦᑐᓕᕆᔨᒃᑯᑦ 

ᑲᑎᒻᒪᔨᖏᑦ ᑲᑎᒻᒪᑎᓪᓗᒋᑦ ᓈᓪᓚᓐᓂᖃᖅᑎᓪᓗᒋᑦ 

ᓈᓪᓚᒋᐊᕐᓗᑎᒃ. 

ᒥᓂᔅᑕ ᓇᓗᓇᐃᓯᒍᓐᓇᖅᑲ ᑖᒃᑯᐊ ᐱᓕᕆᕕᖏᑦᑕ 

ᐃᖅᑲᓇᐃᔭᖅᑎᖏᑦ ᑕᒪᐅᓇ ᐃᑲᔪᕈᓐᓇᕐᒪᖔᑕ 

ᑕᖅᑲᒃᑯᓂᖓ ᐃᑲᔪᖅᑕᐅᔭᕆᐊᓕᖕᓂᒃ? ᖁᔭᓐᓇᒦᒃ 

ᐅᖃᖅᑎ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔨ. ᐄ, ᑕᒪᒃᑯᐊᖏᓛᒃ ᑲᒪᒋᔭᐅᕙᓪᓕᐊᔪᑦ 

ᒐᕙᒪᑐᖃᒃᑯᓐᓄᑦ ᒪᓕᒐᖏᑦ ᕿᒥᕐᕈᔭᐅᕙᓪᓕᐊᔪᑦ. 

ᐱᓗᐊᖅᑐᒥᓪᓕ ᑕᒪᒃᑯᐊ ᐋᓐᓂᖅᑕᐅᖃᑦᑕᖅᓯᒪᔪᓄᑦ 

ᖃᓄᒃᑲᓐᓂᖅ ᑖᒃᑯᐊ 

ᐃᓚᒋᔭᐅᒃᑲᓐᓂᕈᓐᓇᕐᓂᐊᕐᒪᖔᑕ ᑕᕝᕘᓇ 

ᕿᒥᕐᕈᔭᐅᕙᓪᓕᐊᔪᑦ ᒫᓐᓇ ᒐᕙᒪᑐᖃᒃᑯᑦ 

ᒪᓕᒐᖏᓐᓄᑦ. 

 

ᑭᓯᐊᓂᑦᑕᐅᖅ, ᑕᒫᓂ ᑎᒍᔭᐅᖅᑲᔪᓂᒃ 

ᑲᒪᖃᑕᐅᕙᒃᑲᓗᐊᖅᑐᒍᑦ ᑭᓯᐊᓂ 

ᓇᐃᓪᓕᑎᒋᐊᕈᓐᓇᖏᓐᓇᑦᑕ ᑕᒪᒃᑯᓂᖓ 

ᑎᒍᔭᐅᖅᑲᕕᐅᕙᒃᑐᓂᒃ ᖃᓄᑎᒋᒃ 

ᑎᒍᔭᐅᓂᐊᕐᒪᖔᑕ ᑖᒃᑯᐊ ᐃᖅᑲᖅᑐᐃᕕᒃᑯᓐᓄᑦ 

ᐋᖅᑭᓱᒃᑕᐅᓲᖑᒻᒪᑕ. ᐃᓛᓪᓕ ᑲᒪᓇᓲᖑᔪᒍᑦ 

ᖃᓄᕐᓕ ᒪᒥᓴᒃᑲᓐᓂᕈᓐᓇᕐᒪᖔᖅ ᖃᓄᕐᓘᓐᓃᑦ 

ᓄᖅᑲᐅᒥᑎᑕᐅᒍᓐᓇᕐᒪᖔᑦ ᑕᕝᕘᓇ 

ᑎᒍᔭᐅᖅᑲᓂᖏᓐᓂ ᑕᕝᕘᓇ ᑲᒪᓲᖑᒐᓗᐊᖅᑐᒍᑦ. 

 

ᑕᒫᓂᓗ ᐃᖃᓗᖕᓂ ᐅᑕᖅᑭᕕᖕᒥᒃ ᑕᐃᔭᐅᔪᒥᒃ 

ᐱᑕᖃᕐᒥᔪᖅ. ᑕᐃᑯᐊ ᐊᓂᕙᓪᓕᐊᓕᖅᑐᑦ 

ᖃᓄᒃᑲᓐᓂᖅ ᐃᑲᔪᖅᑕᐅᓇᓱᒃᑐᑎᒃ 

ᐃᓚᒋᔭᐅᑦᑎᐊᕐᔫᒻᒥᓂᐊᕐᖓᑕ ᓄᓇᓕᖕᓄᑦ 

ᐅᑎᖅᑲᑕ. ᑕᒪᐅᓇ ᑲᒪᓲᖑᒐᓗᐊᖅᑐᒍᑦ. 

 

ᑭᓯᐊᓂ, ᓇᐃᓪᓕᒋᐊᖅᑎᓯᔪᓐᓇᖏᑦᑐᒍᑦ ᑕᒪᒃᑯᓂᖓ 

ᑎᒍᔭᐅᖅᑲᒋᐊᓕᖕᓂᒃ ᐊᕐᕌᒍᓂᒃ ᐃᓛᓪᓕ ᑕᖅᑭᓂᒃ 

ᖃᓄᑎᒋ ᑲᒪᒋᔭᐅᓂᐊᕐᒪᖔᑕ ᑕᒪᒃᑯᐊ 

ᐋᖅᑭᓱᒃᑕᐅᓲᖑᒻᒪᑕ ᐃᖅᑲᖅᑐᐃᕕᒃᑯᑦ. ᖁᔭᓐᓇᒦᒃ 

ᐅᖃᖅᑎᒃᓯᔨ.  

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᖁᐊᖅ, ᓯᕗᓪᓕᐹᖅ 

ᐊᐱᖅᑯᑎᑦ ᐃᓚᒋᐊᕈᑖ.  

 

ᐊᖁᐊᖅ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐊᒻᒪ 

ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑎ, ᑕᑦᕙᓂ 

ᐃᓗᓕᖏᓐᓂ 39ᖓᓂ ᑎᒍᔭᐅᒪᔪᓄᑦ ᐱᖁᔭᓂᒃ 

ᓴᖅᑮᓯᒪᒻᒪᑕ ᓄᓇᕗᒻᒥ ᐊᓂᓴᕋᐃᒍᓐᓇᕐᒪᖔᑕ 

ᖃᐅᔨᓴᖅᑎᓂᒃ ᑲᑎᒪᔨᔅᓴᓂᒃ 

ᓴᖅᑭᔅᓯᒍᓐᓇᕐᓂᐊᕐᓂᕋᐃᓪᓗᑎᒃ. ᑭᓯᐊᓂᓕ, ᒫᓐᓇ 

ᑐᑭᓯᓇᖅᓯᒪᓐᖏᒻᒪᑦ ᑖᒃᑯᐊ ᑲᑎᒪᔨᑦ 

ᐊᐅᓚᔾᔭᔅᓯᒪᒐᓗᐊᕐᒪᖔᑕ. ᓇᓗᓇᐃᖅᓯᒍᓐᓇᖅᑲ 

ᐊᐅᓚᔾᔭᔅᓯᒪᒻᒪᖔᑕ ᑖᒃᑯᐊ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᓗᐊᖅᐸᑦᑐᑦ ᑎᓕᔭᐅᓲᖑᓪᓗᑎᒃ 

ᒐᕙᒪᑐᖃᒃᑯᓐᓄᑦ. ᑕᐃᒫᒃ ᑖᓐᓇ ᑲᒪᒋᓗᐊᓐᖏᑦᑕᕗᑦ 

ᐃᑲᔪᖅᑐᐸᑦᑕᕋᓗᐊᕗᑦ ᐊᓪᓚᕝᕕᖏᑦ 

ᐃᖅᑲᓇᐃᔭᖅᑎᒋᕙᑦᑕᑦᑎᒍᑦ ᖃᓄᖅ ᓇᓕᐊ 

ᐊᓂᕙᓪᓕᐊᔪᖅ ᐋᖅᑭᓱᑦᑎᐊᖅᓯᒪᔪᒥᒃ 

ᐸᕐᓇᑕᐅᕙᓪᓕᐊᕙᑦᑐᑎᒃ, 

ᐃᖅᑲᓇᐃᔮᖅᑖᕋᓱᑦᑎᓪᓗᒋᑦ ᐃᑲᔪᖅᑕᐅᕙᒃᑭᓪᓗᑎᒃ 

ᑕᒪᒃᑯᐊ ᐃᑲᔪᖅᐸᑦᑕᕗᑦ ᑕᐃᒫᒃ ᑎᒍᔭᐅᖅᑲᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᑕᐃᒪ ᐃᓗᓕᖏᓐᓂ 41-

ᖓᓂ ᑕᕝᕙᓂ ᓄᓇᕗᑦ ᑎᒍᔭᐅᖅᑲᔪᓄᑦ ᒪᓕᒐᖓᓂ 

ᐅᖃᖅᓯᒪᒻᒪᑦ ᑖᓐᓇ ᑎᒍᔭᐅᖅᑲᔪᖅ ᓇᒻᒥᓂᖅ 

ᑕᑕᑎᕆᒍᓐᓇᕐᖓᑦ ᐊᓂᓴᕋᐃᒍᒪᓂᕋᕐᓗᓂ 

ᐅᕝᕙᓘᓐᓃᑦ ᐃᑲᔪᕈᓐᓇᕐᖓᑦ ᐊᓯᐊᓂᒃ 

ᑎᒍᔭᐅᖅᑲᔫᖃᑎᒥᓂᒃ ᑕᐃᒪᐃᓕᐅᕐᓗᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᑕᖅᑳᓂ 

ᑐᑭᓯᒃᑲᓐᓂᕈᑎᔅᓴᓂᒃ ᐊᑐᐃᓐᓇᖅᑕᖃᕐᒪᖔᖅ 

ᑐᑭᓯᔾᔪᑕᐅᔪᓇᕋᔭᖅᑐᓂᒃ 

ᐊᓂᓴᕋᐃᒐᓱᑦᑐᖃᕐᓂᐊᖅᑎᓪᓗᒍ ᑎᒍᔭᐅᒪᕕᒻᒥᑦ 

ᑕᖅᑲᒃᑯᓄᖓ ᐃᓄᑐᐃᓐᓇᕐᓄᑦ? ᖁᔭᓐᓇᒦᒃ, 

ᐅᖃᖅᑎ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᖅᑲᖅᑐᐃᓂᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᒪᓐᓇᓛᒃ ᑕᒪᒃᑯᐊ ᒪᓕᒐᐃᑦ 

ᐊᓂᕙᓪᓕᐊᓇᓱᑦᑐᓄᑦ ᐃᑲᔫᑎᐅᓲᑦ 

ᒐᕙᒪᑐᖃᒃᑯᓐᓄᑦ ᑕᒪᒃᑯᐊ ᑲᒪᒋᒻᒪᒋᑦ. 

ᐊᓯᓂᔾᔨᖅᐸᓪᓕᐊᕙᑦᑐᑎᓪᓗ ᒫᓐᓇ 

ᐊᑐᐃᓐᓇᖃᓪᓚᕆᓐᖏᑦᑐᒍᑦ, ᑭᓯᐊᓂ ᑖᓐᓇ 

ᒪᓕᒐᖓᑦ ᒐᕙᒪᑐᖃᒃᑯᑦ 

ᐱᔭᕇᖅᑕᐅᔾᔫᒥᒃᑲᓐᓂᓚᐅᖅᑎᓪᓗᒍ ᑕᒪᓐᓇᖃᐃ 

ᐋᖅᑭᓱᖅᑕᐅᑦᑎᐊᒃᑲᓐᓂᕈᓐᓇᓛᖅᑐᖅ ᑕᒫᓂ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓂᒋᐅᑉ 

ᐊᕐᕕᐊᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 049 - 4(1): ᐋᖅᑭᒋᐊᕈᑎᑦ ᓄᓇᕗᒻᒥ 

ᒥᖅᑯᓕᓐᓂᐊᖅᑎᓄᑦ ᐃᑲᔫᑎᒧᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᐊᐱᖅᑯᑎᔅᓴᖃᖅᑐᖓ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑖᓐᓇ ᑲᓇᑕᖁᑎᑦᑎᐊᕚᓗᑉᐳᑦ ᕿᓯᓐᓂᐊᖅᑐᓄᑦ 

ᓴᖅᑭᖅᑕᐅᓚᐅᖅᓯᒪᓐᓂᕐᖓᑦ. 

ᓄᓇᑦᓯᐊᖑᑦᑕᖅᐸᔪᕗᖅ, ᓄᓇᕘᕈᑦᑕᕆᕗᖅ. 

 

ᑖᒃᑯᐊ ᐊᕙᑎᓕᕆᔨᒃᑯᑦ ᐊᒥᓕᕆᔾᔪᑎᓂᒃ, 

ᕿᓯᓕᕆᔾᔪᑎᑦᑎᐊᕙᓕᐊᓘᒐᓗᐊᖅᑐᑎᒃ ᑭᓯᐊᓂ 

ᐋᖅᑭᒋᐊᕐᕕᔅᓴᖃᕕᐅᑎᒻᒪᑦ. ᒫᓐᓇ 

ᕿᓯᓕᕆᔾᔪᑎᒋᕙᑦᑕᖏᓐᓄᑦ 

ᖃᖓᑦᑕᐅᑎᑐᐃᓐᓇᖏᓐᓂᒃ ᐊᑭᓖᕙᒻᒪᑕ 

ᐊᑭᑦᑐᕋᐅᑎᕕᐅᔪᒧᑦ ᐊᑕᐅᓯᕐᒧᑦ. ᑖᓐᓇ 

ᐊᑕᐅᓯᑐᐊᕐᒥᒃ ᐃᑲᔪᕐᓂᐅᔫᔮᕐᖓᑦ. 

 

ᐊᓯᖏᓪᓗ ᒥᑭᒋᐊᕐᓂᐊᖅᑎᑦ, ᕿᓯᑦᑖᖅᑎᐅᕙᑦᑐᓪᓗ 

ᐊᓯᐊᓄᖔᖅ 

ᐊᐅᓪᓚᑎᑦᑎᖃᑦᑕᖁᓇᖅᐸᒃᑲᓗᐊᕐᒥᒻᒪᑕ, ᑭᓯᐊᓂ 

ᐊᕙᑎᓕᕆᔨᒃᑯᑦ ᑖᒃᑯᓂᖓ ᖃᖓᑦᑕᐅᑎᖏᓐᓂᒃ  

ᐊᑭᓖᒍᒪᕙᓐᖏᒻᒪᑕ ᐊᓯᖏᓐᓄᑦ 

ᐊᐅᓪᓚᖅᑎᑦᑎᒍᒪᑎᓪᓗᒋᑦ. ᑭᕙᓪᓕᕐᒥᐅᑕᐅᓪᓗᑕᓕ, 

ᐊᕐᕕᐊᕐᒥᐅᑕᐅᓪᓗᑕᓗ ᑕᒫᓂᖃᐃ 90 ᐳᓴᖏᑦ 

ᕿᓯᑦ, ᒥᖅᑯᓕᑦ ᐱᐅᔫᑕᐅᓂᖏᑦ 

ᐊᐅᓪᓚᖅᑎᑕᐅᕙᒻᒪᑕ ᐊᓯᐊᓄᖔᖅ ᑕᐃᔅᓯᒧᖓᑐᐊᖅ 

ᒐᕙᒪᒃᑯᑦᑎᓐᓄᑦ ᐃᑲᔪᖅᓱᖅᑕᐅᕙᑦᑐᒧᑦ 

ᐊᑭᑦᑐᕋᐅᑎᕕᒻᒧᑦ. 

 

ᐋᖅᑭᒋᐊᕐᕕᔅᓴᖃᕕᐅᑎᒻᒪᑦ. ᒥᓂᔅᑕ ᐊᐱᕆᒍᒪᒋᒃᑭᑦ 

ᐃᓕᓴᕆᔭᐅᓯᒪᓪᓚᕆᑦᑐᒧᑦ ᐊᒦᕐᕕᒻᒧᑦ, ᕿᓰᕐᕕᒻᒧᑦ, 

ᐊᑭᑦᑐᕋᐅᑎᕕᒻᒧᑦ ᐱᑎᑦᑎᖃᑦᑕᕈᓐᓇᕐᓗᑎᒃ. 

ᐋᖅᑭᔅᓯᒪᔭᕇᕐᖓᑕ 

ᐊᐅᓪᓚᑎᑦᑎᖃᑦᑕᕈᓐᓇᕇᕋᓗᐊᕋᑦᑕ, ᑭᓯᐊᓂ 

ᐃᑲᔪᖅᑕᐅᒋᐊᖃᖅᑐᒍᑦ ᖃᖓᑦᑕᐅᑎᖏᑎᒍᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. 

 

ᑐᓴᖅᓴᐅᔪᔅᓴᐅᒐᓗᐊᖅᑐᖓ. 

 

>>ᐃᓪᓚᖅᑐᑦ 

 

ᒪᒥᐊᓇᐅᒐᓗᐊᖅ ᑐᓴᖅᓴᐅᔪᓐᓃᑲᐃᓐᓇᕋᒪ. 

 

ᐃᓛᒃ, ᑖᓐᓇ ᐊᐱᖅᑯᑎᒋᔭᖓ 

ᓇᓗᓇᐃᕆᐊᒃᑲᓐᓂᖁᔭᕋ ᑐᑭᓯᓇᑦᑎᐊᕐᓂᐊᕐᖓᑦ. 

 

ᑕᒪᒃᑯᐊ ᐃᓱᒪᔅᓱᕐᕕᖃᑦᑎᐊᕐᖓᑕ ᒥᖅᑯᓕᓐᓂᒃ 

ᓂᐅᕐᕈᑎᖃᕐᓃᑦ. ᑖᓐᓇ ᖃᓄᖅ, ᒐᕙᒪᒃᑯᓪᓕ 

ᑲᒪᒋᔭᖓᑦ ᑖᓐᓇ ᒫᓐᓇᐅᔪᖅ 

ᖃᓄᐃᑦᑑᔮᓐᖏᑦᑎᐊᕐᖓᑦ ᐊᒻᒪᓗ ᑖᒃᑯᐊ  

ᑕᕝᕗᓈᖃᑦᑕᖅᑐᐃᑦ ᒐᕙᒪᒃᑯᑦ ᐊᑐᖃᑦᑕᖅᑕᖓᒍᑦ 

ᖃᓄᐃᔅᓴᓐᓂᕋᓪᓗᑎᒃ ᑐᓴᓚᐅᖅᓯᒪᓐᖏᓐᓇᒃᑭᑦ. 

 

ᑖᓐᓇᖃᐃ ᓇᓗᓇᐃᕆᐊᒃᑲᓐᓂᖅᑲᒍ ᖃᓄᒃᑲᓐᓂᖅ 

ᑐᑭᖃᑦᑎᐊᒻᒪᖔᑦ ᐊᐱᖅᑯᑎᒋᔭᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᑦᑎᐊᒃᑲᓐᓂᓪᓗᒍ 

ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ, ᒥᔅᑕ ᓴᕕᑲᑖᖅ? 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖓᓇᓱᑦᑎ, ᒥᑭᒋᐊᓐᓂᐊᖅᑎᓪᓘᓐᓃᑦ 

ᐊᐅᓚᑎᑦᑎᑉᐸᑦ ᐊᒥᖁᑎᒥᓂᒃ ᕿᓯᖁᑎᒥᓂᓪᓘᓐᓃᑦ 

ᖃᓪᓗᓈᓄᑦ ᓂᐅᕕᖅᑕᖅᑎᒧᑦ, ᐊᕙᑎᓕᕆᔨᒃᑯᑦ 

ᐊᑭᓖᓲᑦ ᖃᖓᑦᑕᐅᑎᖓᓐᓂᒃ ᐊᑕᐅᓯᑐᐊᒻᒧᑦ 

ᓂᐅᕕᖅᑎᒧᑦ. ᐊᑭᓕᔾᔮᓐᖏᑦᑐᑦ ᐊᓯᐊᓄᑦ 

ᓂᐅᕕᖅᑎᒧᑦ ᓂᐅᕕᐊᔅᓴᖃᕈᑦᑕ. ᐅᕙᖓᓕ 

ᐃᓱᒪᒋᔭᖓᒍᑦ ᒐᕙᒪᒃᑯᑦ ᐊᑕᐅᓯᑐᐊᑲᓪᓚᒻᒥᒃ 

ᐃᑲᔪᖅᓰᕗᑦ ᓂᐅᕕᖅᑕᖅᑎᐅᔪᒥᒃ. 

 

ᐃᓱᒪᒐᒪᓕ ᑭᒃᑯᓕᒫᑦ ᑕᐃᒫᓪᓗᐊᖅ 

ᐱᕕᐅᖃᑦᑕᕈᓐᓇᕆᐊᖃᕐᖓᑕ 

ᐱᔪᓐᓇᖃᑦᑕᕆᐊᖃᕐᖓᑕ. ᒐᕙᒪᒃᑯᓪᓗ 

ᐊᑭᓖᖃᑦᑕᕆᐊᓕᐅᒐᓗᐊᑦ ᖃᖓᑦᑕᐅᑎᖏᓐᓂᒃ 

ᓇᒧᑐᐃᓐᓇᑦᑎᐊᖅ ᓂᐅᕕᐊᔅᓴᖃᕝᕕᐅᒍᒪᔪᒧᑦ. 

ᐊᑭᖏᓐᓂᒃ ᐱᐅᓂᖅᐹᓂᒃ ᐱᒐᓱᐊᕈᓐᓇᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄ. ᐃᓛᒃ, ᑖᓐᓇᓕ ᒫᓐᓇ ᖃᐅᔨᒪᔭᑦᑎᒍᑦ ᑕᕙᓂ 

ᐊᕙᑎᓕᕆᔨᒃᑯᓐᓂ, ᑖᓐᓇ 

ᓂᐅᕕᖅᑕᖅᑎᐅᖃᑦᑕᖅᑐᖅ ᑖᒃᑯᓄᖓ 

ᒥᖅᑯᓕᓐᓄᓪᓗ ᕿᓯᓐᓄᓪᓗ ᒫᓐᓇ ᓴᓐᖏᔫᓯᒪᒻᒪᑦ. 

ᑕᕝᕗᓈᖃᑕᑎᓪᓗᒋᑦ ᑖᓐᓇ ᐅᖃᕈᓐᓇᖅᑕᑐᐊᕆᒐᒃᑯ 

ᒫᓐᓇ, ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᐊᐱᕆᒃᑲᓐᓂᖅᑲᕋ, 

ᒥᓂᔅᑕ ᐊᑭᓖᖃᑦᑕᓐᓂᐊᓕᖅᑭᑦ ᐊᓯᖏᓐᓄᑦ  

ᕿᓰᕝᕕᐅᔪᓐᓇᖅᑐᓄᑦ ᐊᐅᓚᑦᑎᑦᑎᒍᒪᔪᖃᖅᑲᑦ 

ᐊᓯᐊᓄᖔᖅ ᓂᐅᕕᖅᑕᖅᑎᐅᔪᒧᑦ 

ᑕᐃᒃᑯᓄᖓᑐᐊᖑᓐᖏᑦᑐᖅ ᐊᑭᓖᕕᐅᕙᑦᑐᓄᑦ 

ᖃᖓᑦᑕᐅᑎᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᓐᓇ ᐊᐱᖅᑯᑎᒋᔭᖓ ᓇᓗᓇᓐᖏᑦᑐᖅ 

ᓇᓗᓇᐃᒃᑲᓐᓂᕈᓐᓇᖅᑕᕗᑦ. ᒫᓐᓇᓕ ᐅᕙᖓ 

ᑕᕝᕙᓂ ᓇᖏᖅᓯᒍᑎᒋᓕᖅᑕᕋ ᑖᓐᓇ 

ᑕᐃᒪᐃᓕᖓᔪᓐᓇᖏᒻᒪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ 

ᑭᐅᑦᑎᐊᕋᕕᑦ ᐊᒡᒑᕋᕕᑦ ᐊᑭᓖᖃᑦᑕᔾᔮᖏᓐᓇᕕᒃ 

ᖃᖓᑦᑕᐅᑎᖏᓐᓂᒃ, ᖁᔭᓕᕙᒋᑦ ᑭᐅᑦᑎᐊᕋᕕᑦ. 

ᐊᐱᕆᒃᑲᓐᓂᕈᒪᕙᒋᓪᓕ, ᒪᓕᒐᓕᐅᕝᕕᒃ 

ᐅᖃᐅᑎᒍᓐᓇᖅᑭᐅᒃ ᓱᒻᒪᑦ ᐊᑕᐅᓯᑐᐊᒻᒥᑦ 

ᓇᒻᒥᓂᖃᐅᑎᓕᒻᒥᒃ ᓂᐅᕕᖅᑕᖅᑎᒥᒃ ᐃᑲᔪᖅᓯᖅᑲ? 

ᑕᐃᒪᐃᓕᐅᕋᔅᓯ ᒫᓐᓇ, ᒐᕙᒪᒃᑯᑦ 

ᖃᖓᑦᑕᐅᑎᖏᓐᓂᒃ ᐊᑭᓖᕙᑦᑐᑦ ᐊᑕᐅᓯᑐᐊᒻᒧᑦ 

ᕿᓯᓐᓂᒃ ᓂᐅᕕᖅᑕᖅᑎᐅᔪᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ, ᑕᐃᒪ ᐅᖃᖅᑲᐅᒐᒪ ᐊᑕᐅᓯᒻᒥᒃ ᑖᔅᓱᒥᖓ 

ᓂᐅᕕᖅᑕᖅᑎᒥᒃ ᐊᑯᓂᒐᓚᐅᓕᖅᑐᖅ ᐊᑐᓕᕐᖓᑕ 

ᑖᒃᑯᐊ ᒐᕙᒪᒃᑯᑦ ᐊᒻᒪ ᑖᒃᑯᐊ ᒫᓐᓇ 

ᐊᑐᖃᑦᑕᖅᑕᖏᑦ ᓄᓇᕘᑉ ᒐᕙᒪᒃᑯᑦ ᑕᒪᒃᑯᓄᖓ 

ᒥᖅᑯᓕᓐᓄᑦ. ᐱᐅᔪᒻᒪᕆᐅᒻᒪᑕ ᐊᑭᖏᑦ 

ᐱᐅᒋᔭᐅᕙᑦᑐᑎᓪᓗ, ᐅᑎᖅᑎᑦᑎᑦᑎᐊᑉᐸᑐᑎᓪᓗ 

ᑕᐃᒪᐃᑦᑑᒻᒪᑦ ᑕᒪᓐᓇ. ᑕᐃᒃᑯᐊ ᐃᓱᒪᖅᓱᖅᑐᑦ 

ᒫᓐᓇ ᐃᓱᒪᒥᓂᒃ ᐱᔪᓐᓇᕐᖓᑕ  

ᑕᐃᒪᐃᓕᖓᕙᒻᒥᒻᒪᑕ ᑖᓐᓇ 

ᑕᐃᒪᐃᓕᖓᔾᔪᑎᒋᔭᕗᑦ ᒫᓐᓇ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 050 - 4(1): ᐃᑲᔫᑎᑦ 

ᐊᖏᕐᕋᕆᔭᓃᑦᑐᓂᑦ ᐸᕐᕆᔨᓂᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᑯᑦ, 

ᐅᖃᖅᑎ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎ, ᐅᑉᐱᕈᓱᑦᑐᖓ ᐅᓄᖅᑐᑎᒍᑦ ᐃᓚᖃᕋᑦᑕ 

ᐅᕝᕙᓗ ᐃᓚᒋᔭᐅᔪᒥᒃ ᖃᐅᔨᒪᔭᖃᕋᑦᑕ 

ᐃᑲᔪᖅᑕᐅᔭᕆᐊᖃᖅᐸᑦᑐᒥᒃ ᐅᓪᓗᑕᒫᖅᓯᐅᑎᖏᓐᓂ. 

ᐃᓛᓐᓂᒃᑯᑦ ᑕᐃᒪᐃᑦᑐᑦ 

ᐃᑲᔪᖅᑕᐅᔭᕆᐊᖃᓪᓚᕆᖃᑦᑕᕐᒪᑕ ᐊᒻᒪ 

ᓇᓪᓕᒋᔭᐅᒐᓗᐊᖅᑐᑎᒃ ᐅᓪᓗᑕᒫᑦ ᐅᓄᖅᑐᑎᒍᑦ 

ᐃᓚᑦᑎᓐᓂᒃ ᓄᓇᑦᑎᓐᓃᖏᓐᓇᖃᑦᑕᖁᔨᒐᑦᑕ 

ᐃᓐᓇᐅᓕᕋᓗᐊᖅᐸᑕ ᑎᒥᒥᒍᑦ 

ᐊᔪᕈᑎᖃᓕᕋᓗᐊᖅᐸᑕ ᐅᕝᕙᓘᓐᓃᑦ ᑎᒥᒥᒍᑦ 

ᐋᓐᓂᐊᕈᑎᖃᖅᐸᑕ. 

 

ᒥᓂᔅᑕ ᑐᓴᒐᔅᓴᓂ ᑐᓂᓯᔪᓐᓇᖅᐸ ᖃᓄᐃᑦᑐᓂᒃ 

ᐱᓕᕆᐊᔅᓴᓂ ᐊᒻᒪ ᐃᑲᔪᖅᑐᐃᔾᔪᑎᓂᒃ 

ᐊᑦᑐᐊᓂᖃᕐᒪᖔᑦ ᐊᑐᖅᑕᐅᔪᓐᓇᖅᑐᓂᒃ 

ᐸᖅᑭᔅᓯᔨᐅᔪᓂᒃ ᐃᓚᒥᓐᓂᒃ ᐊᖏᕋᕆᔭᐅᔪᓂ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇ ᓂᖓᐅᒪ ᐊᐱᖅᑯᑎᒋᔭᖓ, 

ᐊᐱᕆᒋᐊᒃᑲᓐᓂᑲᐃᓐᓇᕈᓐᓇᖅᐸᐅᒃ ᖃᓄᐃᑦᑐᓂᒃ 

ᐃᓐᓇᕐᓂᖅᑲᐃ ᐅᖃᐅᓯᖃᖅᐸ ᐊᖏᕋᒥᓂ 

ᐋᓐᓂᐊᓯᐅᖅᑎᓄᑦ ᐱᓕᕆᐊᖑᔭᕆᐊᓕᓐᓂ ᐅᕝᕙᓗ 

ᐅᖃᕆᐊᑦᑎᐊᒃᑲᐃᓐᓇᕈᓐᓇᕐᒪᖔᑦ. ᓇᖁᕐᒦᒃ,  

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓲᔪᖅ 

ᓇᓗᓇᐃᑦᑎᐊᑲᓐᓂᕐᓗᒍ ᐅᖃᐅᓯᕆᑦᑎᐊᑲᓐᓂᕈᒃ. 

 

ᓲᔪᖅ: ᐅᓇ ᐃᒪᓐᓇ ᐅᖃᐅᓯᖃᕐᒪᑦ. 

 

ᐅᖃᖅᑎ, ᐅᑉᐱᕈᓱᑦᑐᖓ ᐅᓄᖅᑐᑎᒍᑦ ᐃᓚᖃᕋᑦᑕ 

ᐅᕝᕙᓗ ᐃᓚᒋᔭᐅᔪᒥᒃ ᖃᐅᔨᒪᔭᖃᕋᑦᑕ 

ᐃᑲᔪᖅᑕᐅᔭᕆᐊᖃᖅᐸᑦᑐᓂᒃ ᐅᓪᓗᑕᒫᖅᓯᐅᑎᓂ. 

ᐃᓛᓐᓂᒃᑯᑦ ᑕᐃᒪᐃᑦᑐᑦ 

ᐃᑲᔪᖅᑕᐅᔭᕆᐊᖃᓪᓚᕆᖃᑦᑕᕐᒪᑕ ᐊᒻᒪ 

ᓇᓪᓕᒋᔭᐅᑦᑎᐊᖅᖢᑎᒃ ᐅᓪᓗᑕᒫᑦ ᐅᓄᖅᑐᑎᒍᑦ 

ᐃᓚᑦᑎᓐᓂᒃ ᓄᓇᑦᑎᓐᓃᖏᓐᓇᖃᑦᑕᖁᔨᒐᑦᑕ. 

ᐃᓐᓇᐅᓕᕋᓗᐊᖅᐸᑕ ᑎᒥᒥᒍᑦ 

ᐊᔪᕈᑎᖃᓕᕋᓗᐊᖅᐸᑕ ᐅᕝᕙᓘᓐᓃᑦ ᑎᒥᒥᒍᑦ 

ᐋᓐᓂᐊᕈᑎᖃᖅᐸᑕ. 

 

ᒥᓂᔅᑕ ᑐᓴᒐᔅᓴᓂᒃ ᑐᓂᓯᔪᓐᓇᖅᐸ ᖃᓄᐃᑦᑐᓂᒃ 

ᐱᓕᕆᐊᓂᒃ ᐊᒻᒪ ᐃᑲᔪᖅᑐᐃᔾᔪᓂᒃ 

ᐊᑦᑐᐃᓐᓂᖃᕐᒪᖔᑦ ᐊᑐᖅᑕᐅᔪᓐᓇᖅᑐᓂᒃ 

ᐸᖅᑭᔅᓯᔨᐅᔪᓄᑦ ᐃᓚᒥᓐᓂᒃ ᐊᖏᕋᕆᔭᐅᔪᓂ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ, ᐅᖃᖅᑎ. ᐊᒻᒪ 

ᖁᔭᓐᓇᒦᒃ ᒪᓕᒐᓕᐅᖅᑎ ᑖᓐᓇ 

ᐊᐱᖅᑯᑎᑦᑎᐊᕚᓗᒻᒥᒃ ᐊᐱᖅᑯᑎᖃᕐᒪᑦ. ᑕᒪᒃᑯᐊ 

ᓄᓇᓕᓐᓃᓂᖅᓴᐅᖁᓪᓗᒋᑦ 

ᐋᓐᓂᐊᓯᐅᖅᑎᑕᖃᐅᖃᑦᑕᖅᑐᖅ 

ᐊᖏᕋᖏᓐᓄᓐᖓᐅᓲᓂᒃ ᑕᒫᓂ ᓄᓇᕗᒻᒥ. ᐊᒥᓱᑦ 

ᑕᐃᒫᒃ ᐊᖏᕋᒥᓂ ᒥᐊᓂᕆᔭᐅᖃᑦᑕᕈᓐᓇᓂᐊᕐᒪᑕ. 

ᓄᓇᓕᓕᒫᒐᓚᐃᑦ ᑕᐃᒫᒃ ᐋᓐᓂᐊᓯᐅᖅᑎᓂᒃ 

ᐊᖏᕋᖏᓐᓄᑦ ᐅᐸᑦᑎᐅᖃᑦᑕᖅᑐᓂᒃ 

ᐱᑕᖃᖃᑦᑕᖅᑐᖅ ᐊᒻᒪᓗᑦᑕᐅᖅ ᑖᓵᒃᑯᐊ 

ᐊᖏᕋᒥᓐᓃᒍᓐᓇᖏᑦᑐᓄᑦ ᐅᓄᖅᑑᖏᑦᑐᑦ, ᓲᕐᓗ 

ᐃᓪᓕᓖᑦ ᖁᓕᓐᓂᒃ ᐊᒻᒪᓘᓐᓃᑦ ᐅᐸᒐᐅᒍᓐᓇᖅᑐᐃᑦ 

ᐃᓐᓇᕐᓄᑦ continuing care centre ᐃᒫᒃ 

ᐊᑎᓕᑦ ᑕᐃᑲᓂ ᐱᑕᖃᖅᑐᖅ ᐃᒡᓗᓕᒻᒥ ᐊᒻᒪᓗ 

ᐅᓗᖅᓱᖅᑑᓚᔭᐅᓲᖑᕙᓪᓚᐃᔪᖏᓐᓇ. ᓇᑯᕐᒦᒃ, 

ᐅᖅᓱᖅᑑᓚᔭᐅᓲᖅ ᑕᐃᓐᓇ Gjoa Haven 

ᑕᐃᑲᓃᑦᑐᒡᒎᖅ ᐱᑕᓕᒃ. ᓇᖁᕐᒦᒃ, ᐅᖃᖅᑎ. 



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓲᔪᖅ. 

 

ᓲᔪᖅ: ᒥᓂᔅᑕ ᐊᖏᖃᑎᖃᕐᓂᐊᑐᔅᓴᐅᕗᖅ ᐅᕙᓐᓂᒃ 

ᐅᖃᕈᒪ, ᑭᓇᑐᐃᓐᓇᖅ ᐊᖏᕐᕋᖅᓯᒪᐃᓐᓇᕈᓐᓇᕈᓂ 

ᐃᓚᖏᓪᓗ ᓇᓪᓕᒍᓱᑦᑐᑦ ᓇᔫᑏᓐᓇᖅᐸᑕ 

ᐊᑲᐅᓂᖅᐹᖑᓂᖓᓂᒃ ᐃᓅᓯᕐᒧᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ, ᐱᓕᕆᕝᕕᖁᑎᖓ 

ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᖃᕐᒪᖔᑦ, 

ᐃᑲᔪᖅᑐᐃᔾᔪᑎᖃᓐᖏᒻᒪᖔᕐᓗ ᑭᒃᑯᑐᐃᓐᓇᕐᓄᑦ 

ᐸᖅᓯᕙᑦᑐᓄᑦ ᐊᖏᕐᕋᓕᒃ ᐃᑲᕐᕋᓄᑦ 24-ᓄᑦ 

ᑎᒥᒥᒍᑦ ᐊᔪᕈᑎᖃᖅᑎᓪᓗᒋᑦ ᐃᓚᒋᔭᖏᑦ. 

 

ᐅᑉᐱᕈᓱᑦᑐᖓ ᐱᒻᒪᕆᐅᓂᖓᓄᑦ ᐃᑲᔪᖅᑐᐃᓪᓗᓂ 

ᓄᓇᕘᒥᐅᑕᓕᒫᑦᑎᐊᓂᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ 

ᐊᖏᕐᕋᖅᓯᒪᖃᑦᑕᖁᓪᓗᒋᑦ ᓄᓇᖏᓐᓂ ᐊᒻᒪ 

ᓄᓇᕗᑦ ᖃᐅᑕᒫᑦ ᐃᓚᖏᓐᓂᒃ ᖃᓂᒃᓴᕐᓗᑎᒃ 

ᐃᓅᖁᓪᓗᒋᑦ. ᒥᓂᔅᑕ ᐋᕿᔅᓯᔪᓐᓇᖅᐸ 

ᕿᒥᕐᕈᓇᖁᓪᓗᒍ ᐃᑲᔪᖅᑐᐃᔾᔪᑎᓂᒃ ᐊᒻᒪ 

ᑮᓇᐅᔭᓂᒃ ᐊᑐᐃᓐᓇᖅᑕᖃᒻᒪᖔᑦ ᐊᖏᕐᕋᒥ 

ᐸᖅᑭᒃᖠᕈᑎᓄᑦ ᓄᓇᕘᒥ ᐊᑐᖅᑕᐅᒐᔭᖅᑐᓂᒃ ᐊᒻᒪ 

ᐅᓄᖅᓯᒋᐊᕐᓗᒋᑦ ᐃᑲᔪᖅᑐᐃᔾᔪᑎᑦ ᐊᒻᒪ 

ᑮᓇᐅᔭᖅᑐᕈᑎᖏᑦ ᐊᔪᕐᓇᖏᑉᐸᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ, 

ᐊᒻᒪ ᖁᔭᓐᓇᒦᒃ ᑖᑦᓱᒥᖓ ᐊᐱᖅᑯᑎᖃᑲᐃᓇᕋᕕᑦ. 

ᑖᒃᑯᐊ ᑮᓇᐅᔭᐃᑦ ᐊᐱᖅᑯᑎᒋᑲᐃᓐᓇᖅᑕᖏᑦ 

ᑕᐃᑯᖓ ᒪᕐᕉᓐᓄᑦ ᐃᑉᐱᒋᔭᐅᕙᑦᑐᓄᑦ ᐃᓐᓇᕐᓄᑦ 

ᐋᓐᓂᐊᕐᕕᓕᐊᖅᓯᒪᔪᓄᑦ ᐊᖏᕐᕋᕆᔭᐅᔪᐃᑦ 

ᑎᒥᒥᒍᓪᓘᓐᓃᑦ ᓘᑦᑖᒧᑦ ᐃᑉᐱᒋᔭᐅᖁᔭᐅᓯᒪᔪᓂᒃ. 

 

ᑕᒫᓂ 2013-2014 ᐊᑐᕐᓗᒍ, ᑕᐃᑲᓂ ᐅᖅᓱᖅᑑᒥ 

$2,779,000-ᒦᑦᑐᑦ ᐊᒻᒪᓗ ᐃᒡᓗᓕᒻᒥ 

ᐊᑐᖅᑕᐅᕙᑦᑐᑦ $2,184,000. ᑖᒃᑯᐊᓗᑦᑕᐅᖅ 

ᐊᖏᕐᕋᒥᓂ ᐋᓐᓂᐊᕐᕕᓕᐊᖅᐸᑦᑐᓄᑦ ᑕᐃᒃᑯᐊ 

ᐋᓐᓂᐊᖅᓯᐅᖅᑎᑦ ᐅᐸᑉᐸᑦᑐᐃᑦ ᒪᑯᓂᖓ 

ᐃᑲᔪᖅᑕᐅᔭᕆᐊᓕᓐᓂᒃ ᐃᓐᓇᕐᓂᒃ ᑕᒫᓂ 2013-

2014 ᐃᓕᓐᓂᐊᕈᑎᒋᓲᖏᓪᓗ ᑲᑎᑦᑐᒋᑦ ᑕᒫᓂ  

$265,590,000-ᖏᓐᓃᑦᑐᑦ. 

 

ᐊᒻᒪᓗᑦᑕᐅᖅ ᑖᒃᑯᐊ ᐋᓐᓂᐊᖅᓯᐅᖅᑎᑦ 

ᐃᑲᔪᖅᐸᑦᑐᑦ ᑕᒪᒃᑯᓂᖓ ᐋᓐᓂᐊᖃᕐᓂᖅᐸᑕ 

ᑎᒥᒥᒍᓪᓘᓐᓃᑦ ᐃᑲᔪᖅᑕᐅᓕᓐᓂᒃ ᑭᓱᓂᒃ 

ᐱᖃᕆᐊᖃᕐᒪᖔᑕ 

ᐱᓱᒍᑎᑦᓴᕆᓂᐊᖅᑕᖏᓐᓂᓪᓘᓐᓃᑦ ᐊᓯᖏᓐᓂᒃ 

ᐃᑲᔪᖅᐸᑦᑐᑦ ᐊᑐᖅᑐᐊᖅᑎᑦᓯᕙᑦᑐᐃᑦ. ᐃᓛᓐᓂᒃᑯᑦ 

ᓂᐅᕕᕆᐊᖃᖅᑕᖏᓐᓂᒃ ᐃᑲᔪᖅᐸᑦᑐᑦ. 

ᑐᑭᓯᓇᖅᑐᑦᓴᐅᒐᓗᐊᖅᐳᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᓲᔪᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 051 - 4(1): ᑭᓐᖓᕐᓂ 

ᐃᒡᓗᓕᕆᔨᒃᑯᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᓯᔨ. ᐊᐱᖅᑯᑎᒃᑲ 

ᑐᕌᖓᔪᑦ ᒥᓂᔅᑐ ᐱᓕᕆᐊᓕᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, 2011-ᖑᑎᓪᓗᒍ ᑭᓐᖓᐃᑦ 

ᐃᒡᓗᓕᕆᔨᒃᑯᖏᑦ ᓴᖅᑕᐅᓚᐅᖅᓯᒪᔪᑦ ᒥᓂᔅᑕᐃᑦ 

ᑎᓕᐅᕈᑎᖏᑦ ᐊᑐᖅᑕᐅᓪᓗᑎᒃ. 

ᑕᐃᒪᐃᑦᑐᑐᖃᐅᒻᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒪᓕᒐᖏᑎᒍᑦ ᐊᒻᒪᓗ ᓯᕗᕐᖓᓂ ᑕᒪᒃᑯᐊ 

ᐃᒡᓗᓕᕆᓂᕐᒧᑦ ᑐᕌᖓᔪᑦ 

ᐊᐅᓚᑕᐅᖃᑦᑕᓚᐅᖅᓯᒪᔪᑦ ᕼᐋᒻᓚᒃᑯᓐᓄᑦ. 

 

ᐃᓱᒫᓘᑎᑦ ᓴᖅᑭᑕᐅᕙᓪᓕᐊᓕᕐᒪᑕ ᐅᕙᓐᓄᑦ, 

ᐊᑕᐅᓯᐅᓐᖏᑦᑐᓂᒡᒎᖅ ᐊᑲᐅᓐᖏᓕᐅᕈᑎᑕᖃᐅᕐᒪᑦ 

ᑖᒃᑯᐊ ᕼᐋᒻᓚᒃᑯᓐᓂ ᐃᒡᓗᓕᕆᔨᒃᑯᓐᓄᑦ 

ᓄᑦᑎᖅᑕᐅᕙᓪᓕᐊᓕᖅᑎᓪᓗᒋᑦ ᐊᒻᒪᓗ 

ᐊᑭᓕᒃᓴᖃᓕᖅᑐᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᓂᒃ ᑐᓂᓯᑦᑕᐃᓕᒪᓂᖏᑦ ᐱᔾᔪᑎᒋᓪᓗᒋᑦ. 

ᑕᐃᒃᑯᐊ ᑮᓇᐅᔭᐃᑦ 

ᐊᑐᖅᑕᐅᔪᒃᓴᐅᑕᐅᓚᐅᕋᓗᐊᕐᒪᑕ ᓄᓇᓕᓐᓂ 

ᐃᒡᓗᓕᕆᓂᕐᒧᑦ ᐊᐅᓚᔅᓯᔾᔪᑎᑦ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᑕᒪᑐᒥᖓ 

ᖃᐅᔨᒪᔮᖃᕋᓗᐊᕐᒪᖔᖅ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᓂᔅᑕ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ, ᐊᒻᒪᓗ ᐅᓪᓗᒃᑰᖅᖢᒋᑦ 

ᐊᕐᕕᐅᒥᐅᖃᑎᒃᑲ ᑎᑭᕌᕐᔪᐊᕐᒥᐅᖑᔪᓪᓗ ᐊᒻᒪᓗ 

ᓄᓇᕗᒻᒥᐅᓕᒫᑦ. ᑕᐃᓐᓇ ᓇᓗᓇᐃᑦᑎᐊᕐᓗᒍ 

ᓇᓕᐊᓐᓂᓪᓗᐊᕕᒃ ᐃᓱᐊᓐᖏᓕᐅᕈᑎᖃᖅᑐᒥᒃ 

ᑐᑭᓯᒋᐊᒃᑲᓐᓂᖁᕋᓗᐊᕋᒃᑯ ᐅᖃᒃᑲᓐᓂᕈᓐᓇᖅᐸᒍ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᒃᑲᓐᓂᖁᓪᓗᒍ 

ᐅᖃᒃᑲᓐᓂᓚᐅᕆᑦ, ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᑖᒃᑯᐊ ᐅᖃᐅᓯᕆᒃᑲᓂᕐᓗᒋᑦ. 

ᐃᓱᒫᓘᑎᒋᔭᐅᔪᓂ ᑐᓴᖅᑎᑕᐅᖃᑦᑕᓕᕋᒪ... 

 

ᐅᖃᖅᑎ: ᒪᒥᐊᓇᐅᒐᓗᐊᖅ ᑖᓐᓇ 

ᐊᐱᖅᑯᑕᐅᑎᓪᓗᒍ ᑕᐃᒪᓐᓇᐃᓕᔪᖃᖅᑎᓪᓗᒍ 

ᐃᓱᒪᒋᔭᖓᓐᓂ ᑖᓐᓇ ᖃᐅᔨᓴᐅᑦ 

ᓄᖅᑲᖅᑎᓚᐅᐱᓪᓚᒋᐊᖃᕐᓂᐊᕋᒃᑯ ᑖᓐᓇ 

ᐅᖃᓪᓚᒃᑎᓪᓗᑎᑦ ᓇᓗᓇᐃᒃᑲᓐᓂᕆᐊᖃᕋᒪ 

ᑖᔅᓱᒥᖓ. ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᓯᔩ. ᖃᓄᕉᖅ. ᐄ, 

(ᑐᓵᔨᑎᒍᑦ) ᑕᐃᒪᓐᖓᓂ 2011-ᒥ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑕᐅᓚᐅᖅᓯᒪᖕᒪᑕ 

ᐊᑐᖅᑕᐅᓪᓗᑎᑦ ᒥᓂᔅᑕᐃᑦ ᑎᓕᐅᕈᑎᖏᑦ 

ᑕᐃᒪᓐᓇᐃᑦᑐᓐᓇᖅᑎᑕᐅᒐᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᖁᔭᕐᔪᐊᖏᑎᒍᑦ. ᑕᐃᒪ 

ᑖᒃᑯᐊ ᐃᒡᓗᓕᕆᓂᕐᒧᑦ ᑐᕌᖓᔪᑦ 

ᐊᐅᓚᑕᐅᖃᑦᑕᓚᐅᖅᓯᒪᒐᓗᐊᕐᒪᑕ ᕼᐋᒻᓚᒃᑯᓐᓄᑦ.  

 

ᒫᓐᓇ ᑐᓴᖅᑎᑕᐅᖃᑦᑕᓕᖅᑐᖓ 

ᐃᓱᒫᓘᑎᑕᖃᐅᕐᒪᒡᒎᖅ ᐱᔭᕇᖅᑕᐅᓯᒪᖏᑦᑐᓂᒃ 

ᓄᒃᑎᖅᑕᐅᑎᓪᓗᒋᑦ ᕼᐋᒻᓚᒃᑯᓐᓂ 

ᐃᒡᓗᓕᕆᔨᒃᑯᓐᓄᑦ, ᐱᔾᔪᑎᓖᑦ 

ᐊᑭᓕᒃᓴᖅᑕᖃᕐᒪᒡᒎᖅ ᑕᐃᒪ 

ᐊᑭᓕᒃᓴᖃᕈᑎᖃᖅᖢᑎᒡᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂ ᑐᓂᓯᑦᑕᐃᓕᒪᖕᒪᑕ 

ᐊᐅᓚᑦᑎᔾᔪᑕᐅᓇᔭᖅᑑᒐᓗᐊᑦ ᐃᒡᓗᓕᕆᓂᕐᒥᑦ  

ᑲᒪᒋᔭᖃᖅᑎᓪᓗᒋᑦ. ᑖᓐᓇ ᒥᓂᔅᑕᕆᔭᐅᔪᖅ 

ᖃᐅᔨᒪᔮᖃᖅᐸᖃᐃ ᑕᒪᑐᒥᖓ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᓇᓗᓇᐃᒃᑲᓐᓂᕐᓗᖓ. 

ᑕᐃᒃᑯᐊ ᒥᓂᔅᑑᔪᑦ ᐅᖃᐅᓯᒃᑯᑦ ᐊᐱᖅᓱᖅᑕᐅᖕᒪᑕ 

ᐊᒥᓱᐃᖅᑐᓗᐊᓕᖅᖢᑎᑦ ᐅᖃᒃᑲᓐᓂᖁᔨᔭᕌᖓᒥᒃ 

ᐊᒥᓲᓗᐊᓕᕌᖓᒥᒃ ᖃᐅᔨᓴᐅᑦ 

ᓄᖅᑲᖅᑎᓚᐅᐱᓪᓚᖃᑦᑕᕆᐊᖃᕐᓂᐊᓕᕋᒃᑯ ᑖᓐᓇ 

ᐊᑯᓂᐅᔾᔪᑕᐅᓗᐊᓕᕐᒪᑦ. ᖁᔭᓐᓇᒦᒃ. 

 

(ᑐᓵᔨᑎᒍᑦ) ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᐸᒋᑦ 

ᐊᐱᖅᑯᑎᒋᔭᐃᑦ ᒪᓕᒐᓕᐅᖅᑎᐅᖃᑏᒃ. ᑖᒃᑯᐊ 

ᐊᐱᖅᑯᑎᒋᔭᕕᑦ ᐃᓗᓕᖏᑦ 

ᖃᓄᐃᑦᑐᓪᓚᕆᐅᒻᒪᖔᑕ ᑕᐃᒃᑯᐊ 

ᐃᖢᐊᓐᖏᓕᐅᕈᑕᐅᓚᐅᖅᑐᑦ ᐅᕝᕙᓘᓐᓃᑦ 

ᓄᓇᓕᐅᑉ, ᓄᓇᓕᖕᓄᑦ 

ᒥᐊᓂᕆᔭᐅᓗᐊᕐᓂᓗᕿᑎᖏᑦ ᑕᒪᒃᑯᐊ 

ᐅᖃᐅᓯᕆᑎᑉᓗᑎᑦ ᐱᓯᒪᓐᖏᓇᑉᑭᑦ ᒫᓐᓇ 

ᐅᑎᕐᕕᒋᔭᕆᐊᖃᕐᓂᐊᖅᐸᕋ ᑕᒪᑦᓱᒧᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ... 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎᐅᔪᖅ. ᒥᔅᑕ ᐃᓄᒃ.  

 

>>ᐃᒡᓚᖅᑐᑦ 

 

ᒪᒥᐊᓇᖅ ᐊᓂᓐᓂᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᑎᒍᑦ) ᑕᓯᐅᔭᕐᔪᐊᒧᑦ. ᒥᔅᑕ ᕋᒻᐴᑦ. 

 

ᐊᐱᖅᑯᑦ 052 - 4(1): ᓄᓇᒥᐅᑕᓂᑦ 

ᐱᐅᖅᓱᐊᓂᕐᒧᑦ ᐸᐸᑦᑎᕕᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᕝᕙᓃᑦᑐᐊᓘᔪᖓ. 

ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐱᓇᓱᐊᕈᓯᐅᓚᐅᖅᑐᒥ 2012-13 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖓᓂ ᓄᓇᒥᐅᑕᓂᑦ ᐸᐸᑎᑦᓂᕐᒧᑦ 

ᑮᓇᐅᔭᖃᕐᒥᒻᒧᑦ ᓴᖅᑭᑦᑎᓚᐅᖅᓯᒪᖕᒪᑦ. ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ ᐆᒪᔪᓕᕆᓂᐅᑉ 

ᒥᒃᓵᓄᑦ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᓪᓗᑎᒃ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᑮᓇᐅᔭᖃᖅᑎᑦᑎᓯᒪᒻᒪᖔᑕ 

ᑕᒪᔅᓱᒪᐅᑉ ᓄᓇᒥᐅᑕ ᐸᐸᑦᑎᓂᕐᒧᑦ 

ᑮᓇᐅᔭᖃᕐᕕᒻᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᖃᐅᔨᒋᐊᕐᓂᐊᖅᑲᕋ, ᐃᓛᒃ ᑕᐃᒫᒃ 

ᑭᓯᐊᓂᐅᒐᒪ ᒫᓐᓇ. ᐅᖃᖅᑎᑦᑎᔩ, ᑖᓐᓇ 

ᑭᐅᒋᐊᕈᒫᖅᐸᕋ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᓂᐊᖁᓐᖒᑦ-ᐃᖃᓗᓐᓂ, ᒥᓯᔅ ᐊᖕᓇᑲᖅ. 

 

ᐊᐱᖅᑯᑦ 053 - 4(1): ᓇᓗᓇᐃᕆᓂᖅ 

ᓄᓇᕗᒥᐅᓕᒫᑦ ᐋᓐᓂᐊᖅᑐᓕᕆᓂᕐᒧᑦ 

ᓇᓪᓕᐅᒃᑯᒫᓄᑦ ᐊᕙᓗᔭᐅᔪᐃᓐᓇᐅᖁᓪᓗᒋᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 

ᐅᖃᐅᓯᖃᖅᑲᐅᔭᖓ ᑕᐃᒃᑯᐊ 

ᓄᓇᕗᒻᒥᐅᑦ ᓇᓪᓕᐅᒃᑯᒫᖅᑕᐅᓯᒪᕕᐅᔪᐃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐱᓇᓱᒃᑎᓪᓗᒋᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᑐᓴᒃᑲᐃᖃᑦᑕᕐᒪᖔᑦ ᖃᐅᔨᒪᔨᑕᕆᔭᐅᖃᑦᑕᕐᒪᖔᓪᓗ 

ᓄᓇᕗᒻᒥᐅᓄᑦ, ᖃᓄᐃᑦᑐᓂᒃ 

ᓇᓪᓕᐅᒃᑯᒫᖅᑕᐅᓯᒪᖕᒪᖔᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᑭᓱᓂᒃ 

ᑐᖏᓕᕇᒃᑐᓂᒃ ᐊᑐᖃᑦᑕᖅᐸᑦ 

ᓇᓪᓕᐅᒃᑯᒫᖅᑕᐅᑦᑎᐊᖅᓯᒪᖃᑦᑕᕐᓂᐊᕐᒪᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐅᓇ 

ᐅᖃᐅᓯᖃᖅᐸᓪᓚᐃᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑏᑦ 

ᐅᐃᒍᖏᓐᓂᑦ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓇᓗᓇᐃᖅᓯᓯᒪᓕᖅᑐᑦ ᑕᐃᒃᑯᐊ ᓇᓪᓕᐅᒃᑯᒫᑦ 

ᐊᑐᐃᓐᓇᐅᓂᖏᓐᓂᑦ ᐊᒻᒪᓗ ᑭᒃᑯᑦ ᑖᒃᑯᓂᖓ 

ᓇᓪᓕᐅᒃᑯᒫᓂᒃ ᐊᑐᕈᓐᓇᕐᒪᖔᖏᑦ 

ᓄᓇᕗᒻᒥᐅᑕᐅᑎᓪᓗᒋᑦ. ᒫᓐᓇ ᑕᒪᒃᑯᐊ 

ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᖃᕋᓴᐅᔭᒃᑯᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᐊᖕᓇᑲᖅ, 

ᓯᕗᓪᓕᖅᐹᖅ ᐃᓚᒋᐊᕈᑦ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᒻᒥ ᐃᓄᐃᑦ ᓈᓴᖅᑕᐅᓯᒪᓂᖏᑎᒍᑦ 

ᑭᒡᓕᓯᓂᐊᕈᑏᑦ ᓇᓗᓇᐃᖅᓯᓯᒪᔪᑦ 

ᐅᓄᓐᖏᑦᑐᑯᓗᐃᑦ 65-ᓂᒃ ᐊᕐᕌᒍᓖᑦ ᐊᒻᒪᓗ 

ᓇᓪᓕᐅᒃᑯᒫᖅᑕᐅᓯᒪᓐᖏᖦᖢᑎᒃ ᒐᕙᒪᒃᑯᑦ 

ᓴᖅᑭᔮᖅᑎᑕᖏᑎᒍᑦ. ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑭᓱᒥᒃ ᓄᖅᑲᖓᐅᑎᖃᕐᒪᖔᑕ 

ᑖᒃᑯᐊ ᐱᓕᕆᔪᓂᑦ ᐊᒻᒪᓗ 

ᖃᓄᐃᓕᐅᖃᑦᑕᕐᒪᖔᖏᑦ ᑕᐃᒃᑯᐊ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ 

ᓇᓪᓕᐅᒃᑯᒫᖅᑖᖅᑎᑕᐅᔪᓐᓇᕐᒪᖔᖏᑦ 

ᐊᑐᕆᐊᖃᓕᕐᓂᕈᓂᔾᔪᑦ ᐊᑐᐃᓐᓇᐅᓂᐊᕐᒪᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᒐᕕᐅᒃ. ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ 

ᐅᐃᒍᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ  

ᐊᑐᐃᓐᓇᕈᖅᑎᑕᐅᓯᒪᔪᑦ, ᑕᐃᒃᑯᐊ ᑖᒃᑯᑎᒎᓇᖅ 

ᓇᓪᓕᐅᒃᑯᒫᖅᑕᐅᔪᓐᓇᖅᑐᑦ ᐊᑐᖃᑦᑕᕐᓂᐊᕐᒪᔾᔪᑦ. 

ᑖᒃᑯᐊ ᖄᒃᑲᓐᓂᐊᒍᑦ ᓇᓪᓕᐅᒃᑯᒫᑦ ᐱᒋᔭᖏᑦ 

ᑕᐃᒃᑯᐊᓗ ᐊᑐᖅᑕᐅᓲᑦ ᐊᓯᐊᒍᑦ ᓇᓪᓕᐅᒃᑯᒫᓂᒃ 

ᐱᑕᖃᓐᖏᓐᓂᖅᐸᑦ. ᓲᕐᓗᓘᓐᓃᑦ 

ᓇᓪᓕᐅᒃᑯᒫᖅᑕᐅᓯᒪᓂᖏᑎᒍᑦ ᐃᑲᔫᖏᑦ 

ᓄᖑᓯᒪᓕᕐᓂᖅᐸᑕ ᐅᕝᕙᓘᓐᓃᑦ ᒫᓐᓇ 

ᓇᓪᓕᐅᒃᑯᒫᕈᑎᒥᖕᓂᒃ ᐃᓱᓕᑦᑎᓯᒪᓕᕐᓂᖅᐸᑕ. 

 

ᒫᓐᓇ ᐃᖅᑲᓇᐃᔮᖃᖅᐸᓪᓕᐊᔪᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓪᓕᐅᒃᑯᒫᖏᑕ 

ᐅᐃᒍᖏᑦ ᐊᑐᐊᒐᖓ ᐃᓱᓕᓐᓂᐊᓕᕐᒪᑦ ᑕᒪᑐᒪᓂ 

ᑕᖅᑭᒥᑦ ᐊᕐᕌᒍᒃᑲᓐᓂᕐᒧᑦ ᐃᓚᒋᐊᒃᑲᓐᓂᕈᒪᔭᕗᑦ 

ᑕᐃᒃᑯᐊ ᐱᑕᖃᒃᑲᓐᓂᖁᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᐅᔭᐅᑦᑎᐊᖏᒃᑲᓗᐊᖅᑎᓪᓗᖓ, ᐊᓯᐊᓄᑦ 

ᓅᓐᓂᐊᕋᒪ. 

 

ᑲᓇᑕᒥ ᐃᓚᖏᓐᓂᑦ ᒐᕙᒪᖃᕐᕕᖕᓂᑦ ᓇᓪᓕᐅᒃᑯᒫᑦ 

ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᑦ ᓲᕐᓗ ᐋᓪᕘᑕ ᐳᓘ 

ᑯᕌᔅ. ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᐃᖅᑲᓇᐃᔭᖃᑎᖃᕈᓐᓇᕐᒪᖔᑦ ᐋᓪᕘᑕ ᐳᓘ 

ᑯᕌᔅᑯᓐᓂᑦ ᓇᓪᓕᐅᒃᑯᒫᖅᑕᐅᔪᓐᓇᕐᓂᐊᕐᒪᑕ 

ᑕᐃᒃᑯᐊ ᑕᒪᒃᑭᑎᒍᑦ, ᑖᒃᑯᑎᒎᓇᖅ ᓂᐅᕕᕈᒪᔪᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓂᒃᑳᒐᓛᑲᐃᓐᓇᕈᒪᑐᐃᓐᓇᖅᑐᖓ 

ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᑦ ᐅᐃᒍᖏᑎᒍᑦ. ᓲᕐᓗ ᑲᓇᑕᐅᑉ 

ᒐᕙᒪᒃᑯᖏᑎᒍᑦ, ᑲᓇᑕᐅᑉ 

ᑲᑎᒪᔨᖏᒃᑎᒎᖅᑎᑕᐅᖃᑦᑕᕐᒪᑕ ᑭᒃᑯᓕᒫᓪᓗ 

ᒐᕙᒪᖃᕐᕕᓕᒫᑦ ᐃᓚᐅᖃᑦᑕᖅᖢᑎᒃ ᑕᐃᑲᓂ 

ᐃᒃᓯᕙᐅᑕᖃᖃᑕᐅᓪᓗᑎᒃ ᐃᓄᐃᑦ ᑕᐱᕇᒃᑯᑦ.  

ᑕᐃᒃᑯᐊ ᑲᑎᒪᖃᑎᒋᓚᐅᕐᓗᑎᒃᑰᔭᕆᐊᖃᕐᓂᐊᖅᑐᑦ 

ᐊᓯᔾᔨᖅᓯᓂᐊᕈᑦᑕ ᓇᓪᓕᐅᒃᑯᒫᑦ ᐅᐃᒍᑦ 

ᐃᓗᓕᖏᓐᓂᑦ.  

 

ᑕᐃᒃᑯᐊ ᐳᓘ ᑯᕌᔅ ᑕᐃᖅᑲᐅᔭᑎᑦ ᐋᓪᕘᑕᒥᐅᑦ 

ᐃᒻᒥᒃᑰᖅᑐᑦ ᓇᓪᓕᐅᒃᑯᒫᖃᖅᑎᑦᑎᔩᑦ, ᑕᒪᒃᑯᐊ 

ᕿᒥᕐᕈᓇᒍᓐᓇᕐᓂᐊᖅᑕᕗᑦ ᖃᓄᐃᓕᐅᖃᑦᑕᕐᒪᖔᑦ 

ᑐᑭᓯᑦᑎᐊᕐᓂᐊᕈᑦᑎᒃᑯᑦ ᐊᒻᒪᓗ 

ᐃᖅᑲᓇᐃᔮᖃᖅᐸᓪᓕᐊᒻᒥᔪᒍᑦ ᑲᓇᑕᒥ 

ᒐᕙᒪᖃᕐᕕᓕᒫᑦ ᖃᓄᐃᑦᑐᓂᑦ ᓇᓪᓕᐅᒃᑯᒫᓂᑦ 

ᐊᑐᐃᓐᓇᕈᐃᑎᑦᑎᖃᑦᑕᕐᒪᖔᑕ. 

ᐊᔾᔨᒋᓕᖅᑕᐅᔾᔫᒥᔪᒪᒐᑦᑕ ᑕᐃᒃᑯᓄᖓ ᐊᓯᑦᑎᓐᓄᑦ 

ᐊᒻᒪᓗ ᐃᓚᒋᔭᐅᖃᑕᐅᓂᐊᖅᑐᑦ. ᑕᒪᒃᑯᐊ 

ᕿᒥᕐᕈᓇᒃᑕᐅᓂᖏᓐᓂ ᑕᐃᒃᑯᐊ ᓇᓪᓕᐅᒃᑯᒫᑦ 

ᐅᐃᒍᖏᑦ ᐊᕐᕌᒍᒃᑲᓐᓂᕐᒧᑦ 

ᐅᖓᕙᒃᑲᓐᓂᕈᓐᓇᖅᑕᕗᑦ ᕿᒥᕐᕈᓇᖕᓂᑦᑎᓐᓂ 

ᓯᕗᒧᐊᖅᐸᓪᓕᐊᓚᐅᓐᖏᓐᓂᑦᑎᓐᓂᓪᓗ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᑉᓴᓛᒃ. 

 

ᐊᐱᖅᑯᑦ 054 - 4(1): ᐋᓐᓂᐊᕕᑐᖃᒥᓂᐅᑉ 

ᐱᔭᐅᓂᖓᑕ ᐱᔾᔪᑎᖓ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑐᖓᓐᓄᑦ. 

 

ᐅᖃᖅᑎᑦᑎᔨ, ᐋᓐᓂᐊᕐᕕᒥᓂᑐᖃᖅ ᑕᐃᓐᓇ 

ᐊᑐᖅᑕᐅᔪᓐᓃᖅᑐᖅ ᓇᐅᔮᓂ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᒎᖅ ᐃᖏᕐᕋᓂᖓ 

ᑖᓐᓇ ᑐᓂᔭᐅᓚᐅᕐᒪᑦ. ᒥᓂᔅᑐᖃᐃ ᖃᐅᔨᒪᕗᖅ 

ᓱᓇᒧᑦ ᑕᐃᓐᓇ ᐊᑐᖅᑕᐅᓂᐊᓕᕐᒪᖔᑦ 

ᐋᓐᓂᐊᕐᕕᒥᓂᖅ ᓇᐅᔮᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐱᒃᑯᒍᓱᑦᑎᐊᖅᐳᖓ ᐊᐱᕆᔭᐅᓵᕋᒪ  

ᓯᕗᓪᓕᖅᐹᑦᑎᐊᕐᒥᒃ. ᑕᐅᕙᓐᖓᑦ ᐃᓚᒋᔭᑦᑎᓐᓂᒃ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔨ, ᑖᓐᓇ ᒪᓕᒐᓕᐅᖅᑎᐅᖃᑎᖕᒪ 

ᑕᐅᕙᓐᓇ ᐊᐱᖅᑯᑎᒋᓵᖅᑕᖓ 

ᑐᓴᕆᐅᐸᓗᑦᑎᐊᕐᒥᒐᒃᑯ ᒪᒥᐊᓇᖅ, 

ᒪᒥᐊᓐᖏᓪᓗᖓᐃᓛᒃ, ᑭᓯᐊᓂ ᐅᖃᐅᑎᓂᐊᖅᐸᕋ 

ᑖᓐᓇ ᖃᐅᔨᒋᐊᕈᓐᓇᕐᓂᐊᖅᑕᕋ, ᑭᖑᓪᓕᕐᒥ 

ᑭᐅᔪᓐᓇᑦᑎᐊᕐᓂᐊᕋᒃᑭᑦ. (ᑐᓵᔨᑎᒍᑦ) 

ᑐᓴᖅᑎᑦᑎᔾᔪᑎᒋᓕᖅᐸᕋ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑭᐅᔾᔪᑎᖓ 

ᖃᓄᖅ ᐊᐱᕆᒃᑲᓐᓂᕐᓂᐊᕆᐊᒃᓴᖅ ᓇᓗᒐᒪ, ᑭᓯᐊᓂ 

ᖁᔭᓐᓇᒦᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 055 - 4(1): ᐃᑲᔫᑎᖃᖅᑎᑦᑎᓂᖅ 

ᐃᓅᒍᓐᓃᖅᐸᓪᓕᐊᓂᕐᒧᑦ ᐸᕐᕆᔭᐅᓂᕐᒧᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᖅᑲᐅᒐᒃᑯ ᒫᓐᓇᐅᔪᖅ 

ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ ᑕᒪᒃᑯᐊ 

ᐃᓅᒍᓐᓃᖅᐸᓪᓕᐊᓂᐊᖅᑐᑦ ᓄᓇᕗᒥᐅᑕᐅᔪᑦ 

ᖃᑕᒍᑎᖏᓪᓗ. 

 

ᐅᖃᖅᑎ, ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ 

ᖃᓄᐃᑦᑐᓂᑦ ᐱᓕᕆᐊᖃᕐᒪᖔᑕ 

ᐃᑲᔪᖅᑕᐅᔪᓐᓇᖁᓪᓗᒋᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᓪᓗ ᑕᒪᒃᑯᐊ 

ᐃᓅᔪᓐᓃᖅᐸᓪᓕᐊᓂᐊᖅᑐᑦ ᓄᓇᕗᒥᐅᑕᐃᑦ 

ᐊᒻᒪᓗᑦᑕᐅᖅ ᖃᓄᖅ ᒫᓐᓇ  

ᐱᓕᕆᐊᕆᔭᐅᖃᑦᑕᕐᒪᖔᑕ ᓄᓇᕗᒥ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᕐᕉᖅᑰᖅᑲᐅᖕᒪᑎᒃ ᐊᐱᖅᑯᑏᒃ. 

ᑭᐅᒐᓱᖕᓂᐊᖅᐸᕋ ᐊᑕᐅᓯᖅ. 

 

ᑕᐃᒪᓐᓇᒃ ᐃᓕᓐᓂᐊᖅᑎᑦᑎᖃᑦᑕᕐᓂᖅ 

ᑲᒪᔨᐅᓂᐊᖅᑐᓂᑦ ᐃᓅᒍᓐᓃᖅᐸᓪᓕᐊᔪᓂᑦ 

ᐸᕐᓇᒃᑕᐅᕙᓪᓕᐊᕗᖅ ᑖᒃᑯᓄᖓ 

ᐊᖏᕐᕋᒨᖃᑦᑕᖅᑐᓄᑦ, 2014-2015-ᖑᓂᐊᖅᑐᒥᓗ 

ᐃᓕᓐᓂᐊᖅᑎᑕᐅᓂᐊᖅᖢᑎᑦ. ᓯᕗᓪᓕᖅᐹᒥ 

ᕿᑎᕐᒥᐅᓂ, ᑖᒃᑯᐊ ᐃᓅᒍᓐᓃᖅᐸᓪᓕᐊᓂᐊᖅᑐᑦ 

ᑲᒪᒋᔭᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᐊᖏᕐᕋᒥᓂᒃ 

ᒪᓕᒐᒃᓴᖅᑕᖃᕐᓂᐊᖅᑐᑦ. 

ᐃᓕᓐᓂᐊᕈᑎᒋᔭᐅᓚᐅᖅᑐᓂ 2006-ᒥ 

ᐊᑐᐃᓐᓇᐅᔪᓐᓇᖅᑐᓂᓗ ᑎᓴᒪᓂᒃ ᐅᖃᐅᓯᕐᓂᑦ 

ᐱᑕᖃᖅᑐᓂ ᑖᒃᑯᓇᓐᖓᑦ ᐱᓕᕆᕕᑦᑎᓐᓂᒃ.  

 

ᐊᒻᒪᓗᑦᑕᐅᖅ ᐅᖃᒃᑲᓐᓂᕈᒪᔪᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓕᓐᓂᐊᖅᑎᑕᐅᓂᐊᕐᒪᑕ 

ᐃᓅᒍᓐᓃᖅᐸᓪᓕᐊᖃᑦᑕᖅᑐᓂᑦ St. Elizabeth 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᑦ ᑕᐃᑲᓂ ᐃᖅᑭᓖᑦ 

ᐃᓄᖕᓄᓪᓗ ᑲᒪᔨᐅᓪᓗᑎᒃ ᐃᓕᓐᓂᐊᕈᑎᒃᓴᖏᓐᓂᒃ, 

ᑕᐃᒪᓐᓇᒃ ᑐᓴᓚᐅᕋᑦᑕ ᑮᓇᐅᔭᖅᑖᖅᑎᑕᐅᓚᐅᕐᒪᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᖃᐃ 

ᑮᓇᐅᔭᓂᒃ ᐱᑕᖃᒃᑲᓐᓂᖁᔨᓐᓇᐅᒐᓗᐊᖅ ᑖᒃᑯᐊ 

$3 ᒥᓕᐊᓐ ᐊᒥᒐᓗᐊᕐᒪᑕ ᐊᕐᕌᒍᓄᑦ ᐱᖓᓱᓄᑦ. 

ᐃᓕᓐᓂᐊᖅᑎᑦᑎᓂᖅ ᐊᒻᒪᓗᑦᑕᐅᖅ ᑖᒃᑯᓄᖓ 

ᑲᒪᔨᐅᖃᑦᑕᖅᑐᓄᑦ ᐊᖏᕐᕋᒥ. 



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐹ ᑮᓇᐅᔭᓂᒃ 

ᐱᓇᓱᒃᓯᒪᖕᒪᖔᕐᒥᒃ ᐃᓕᓐᓂᐊᕈᑕᐅᓇᔭᖅᑐᓂᒃ 

ᓄᓇᕗᒻᒥ ᑐᖁᓂᐊᕐᓂᖏᑦ ᖃᐅᔨᒪᔭᐅᓕᕌᖓᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑲᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ. ᑕᐃᒪ ᐅᖃᖅᑲᐅᒐᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᑦᑕᕐᒪᑕ 

ᐹᓕᐊᒻᑯᓐᓂᒃ ᐊᓯᖏᓐᓂᓪᓗ ᓲᕐᓗ LEAD 

ᐃᓕᓐᓂᐊᕈᑏᑦ ᐊᒻᒪᓗ ᐹᓕᐊᒻ ᐸᕐᕆᑦᑎᓂᕐᒧᑦ 

ᐊᑐᐊᒐᕋᓛᖅ. 

 

ᒫᓐᓇᐅᔪᒃᑯᑦ ᐱᓕᕆᕕᕗᑦ ᐊᑐᖃᑦᑕᖅᐳᑦ 

ᐃᓕᓐᓂᐊᕈᑎᓂᑦ, ᐅᖃᖅᑲᐅᒐᒪ, ᓴᐃᓐ ᐃᓕᓴᐱ 

ᐋᓐᓂᐊᕐᕕᖓᓂ ᑕᐃᑲᓂ ᐃᓄᐃᓪᓗ ᐊᒻᒪᓗᑦᑕᐅᖅ 

ᓄᓇᖃᖅᑳᖅᓯᒪᔪᑦ ᐊᓪᓚᐃᑦ ᓲᕐᓗ 

ᐃᓕᓐᓂᐊᕈᑎᒋᖃᑦᑕᖅᑕᖏᓐᓂᑦ ᐱᖃᑦᑕᕐᒪᑕ. 

 

ᐱᓕᕆᕕᕗᑦ ᐃᓱᒪᔪᑦ ᐃᓕᓐᓂᐊᕈᑎᒃᓴᓂᒃ 

ᓯᕗᓂᒃᓴᐅᓂᐊᖅᑐᒥᑦ ᐱᓇᓱᐊᓛᕆᐊᒃᓴᖅ  

ᐅᑕᖅᑭᓂᐊᖅᐳᒍᓪᓗ ᖃᓄᖅ ᐊᑐᕈᒪᒐᔭᕐᒪᖔᑕ 

ᑐᓴᖅᑎᑦᑎᔾᔪᑕᐅᓚᐅᖅᑐᒥᑦ ᒐᕙᒪᑐᖃᒃᑯᓐᓂᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 056 - 4(1): ᑐᓂᕐᕈᓯᐊᑦ ᐃᑲᔫᓯᐊᓪᓗ 

ᐆᒪᔪᖅᓯᐅᕐᓂᕐᒧᑦ ᐊᑐᐊᒐᕐᒧᑦ ᐃᑲᔫᑕᐅᔪᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ, 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᖑᖃᑎᕗᓪᓗ. 

ᐊᖏᔪᒃᓴᑯᓗᓐᓄᑦ ᐊᐱᕆᔪᒪᓪᓚᕆᓕᕋᒪ 

ᒥᓂᔅᑕᖑᔪᖅ ᐊᕙᑎᓕᕆᔨᒃᑯᓐᓄᑦ.  

ᓯᕗᓪᓕᕐᒥᖓᐃᑦ, ᐅᖃᖅᑏ ᐅᖃᓚᐅᕐᓚᖓ ᑖᓐᓇ 

ᒥᓂᔅᑕ ᐅᖃᖃᑦᑕᖅᓯᒪᖕᒪᑦ ᒫᓐᓇᐅᔪᖅ ᐃᒡᓗᒥ 

ᐅᕙᓃᓕᕋᑦᑕ ᐃᑲᔪᖅᑐᐃᓂᕋᖅᖢᓂ ᐊᖑᓇᓱᒃᑎᓂᒃ, 

ᐃᖃᓗᒐᓱᒃᑎᓂᓪᓗ ᑕᒪᑦᑕᓗ 

ᑕᐃᒪᐃᑦᑐᐃᓐᓇᐅᖅᑰᖅᖢᑕ, ᖁᕕᐊᓇᖅᖢᓂᓗ 

ᑕᒪᓐᓇ. 

 

ᐊᐱᖅᑯᑎᒃᑲ ᑐᒃᓯᓇᑦᑎᐊᕐᓂᐊᕐᒪᑕ 

ᐱᔭᕆᐊᑭᖦᖢᑎᒡᓗ ᖃᐅᔨᒪᑲᐅᑎᒋᓪᓗᖓᓗ 

ᐊᖓᔪᒃᓴᑯᓗᖕᒪ ᑭᐅᑦᑎᐊᕐᓂᐊᖅᑖᓗᒋᒑᖓ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑖᓐᓇ 

ᐱᓕᕆᕝᕕᒋᔭᖓᓂ ᒪᓕᒐᖓ ᐊᖑᓇᓱᒃᑎᓄᑦ 

ᐃᑲᔫᑕᐅᕙᒃᑐᖅ ᐊᓯᐅᔨᔭᕌᖓᑕᓗ ᐱᖁᑎᒥᖕᓂᒃ 

ᑕᒪᓐᓇ ᐊᑯᓂᕈᓗᒃ ᐅᖃᐅᓯᕆᖃᑦᑕᖅᓯᒪᒐᒃᑯ 

ᑕᑯᓇᒃᑕᐅᔭᕆᐊᖃᓪᓚᑦᑖᕐᓂᕋᖅᖢᒍ. ᑖᓐᓇ 

ᐱᒻᒪᕆᐊᓘᓇᓱᒋᒐᒃᑯ ᓄᓇᕗᒻᒥᐅᓄᑦ, 

ᐊᖑᓇᓱᒃᑎᓕᒫᓄᓪᓗ ᑖᔅᓱᒨᓇ 

ᐃᑲᔪᖅᑕᐅᔪᓐᓇᑳᓪᓚᒃᑐᓄᑦ. ᑖᓐᓇᖃᐃ ᒥᓂᔅᑕ 

ᐊᖏᕈᓐᓇᖅᐸ ᑖᓐᓇ ᒫᓐᓇ ᒪᓕᒐᕆᔭᐅᔪᖅ 

ᐋᖅᑭᒃᓯᒪᓂᖓ ᑕᑯᓇᒃᑕᐅᒃᑲᓐᓂᕈᓐᓇᕐᒪᖔᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᓇᓕᐊᓐᓄᓪᓚᕆᒃ ᐊᐱᕆᒻᒪᖔᖅ ᐅᕝᕙᓘᓐᓃᑦ 

ᐃᖃᓗᒐᓱᑦᑐᓄᑦ ᐃᑲᔫᑕᐅᕙᑦᑐᒥᑦ, ᐅᕝᕙᓘᓐᓃᑦ 

ᐃᖃᓗᒐᓱᑦᑏᑦ ᑭᓱᖏᓐᓄᑦ, ᐅᕝᕙᓘᓐᓃᑦ 

ᐆᒪᔪᕋᓱᑦᑏᑦ ᑭᓱᖏᓐᓄᑦ ᓱᕋᑦᑎᖅᑕᐅᕙᑦᑐᓂᒃ, 

ᖃᓄᖅ ᐊᐱᕆᓪᓚᕆᒻᒪᖔᖅ 

ᑐᑭᖃᓪᓚᕆᒃᑲᓂᕐᓗᒍᖃᐃ ᐊᐱᕆᑦᑎᐊᖅᑲᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᑦ. ᑖᓐᓇ ᖃᐅᔨᓴᐅᑦ 

ᓄᖅᑲᖅᑎᓚᐅᑲᖕᓂᐊᕋᑦᑎᒍᑦ, 

ᐅᓂᒃᑳᒃᑲᓐᓂᐊᕐᔪᖕᓂᐊᕐᒪᑦ ᒥᔅᑕ ᐃᓄᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᖅᑐᖓ 

ᑖᓐᓇ ᒪᓕᒐᕆᔭᐅᔪᖅ ᐱᕈᔪᒃᑐᖃᕌᖓᑦ ᐊᓯᐅᔨᔪᓂᒃ 

ᐊᖑᓇᓱᒃᑏᑦ ᐊᓯᐅᔨᔭᕌᖓᑕ ᓯᓚᒧᓪᓘᓐᓃᑦ 

ᐱᔾᔪᑎᖃᖅᖢᑎᒃ, ᓯᑯᒧᓪᓘᓐᓃᑦ ᐱᔾᔪᑎᖃᖅᖢᑎᒃ. 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

(ᑐᓵᔨᑎᒍᑦ) ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ. 

ᐃᓛᒃ ᑖᓐᓇ ᐊᐱᖅᑯᑎᒋᔭᖓ ᖁᕕᐊᒋᓪᓗᒍ ᐊᒻᒪᓗ 

ᒫᓐᓇ ᓇᓗᓇᐃᖅᓯᔪᓐᓇᖅᑐᖓ ᑖᔅᓱᒧᖓ ᑖᓐᓇ 

ᐊᑐᖅᑕᒻᒪᕆᐅᓯᒪᖃᑦᑕᖅᓯᒪᒻᒪᑦ ᑕᒫᓂ ᐊᕐᕌᒍᓂ 

ᐊᓂᒍᖅᑐᓂᓗ ᑕᒪᑐᒪᓂᓗ ᒫᓐᓇ ᐊᑐᖅᑕᑎᓐᓂ 

ᓄᖑᓐᓂᐊᖅᑐᓂ ᑮᓇᐅᔭᖅᑐᕈᑎᖓᓗ. 

 

ᑖᓐᓇ ᐊᑐᖅᑕᒻᒪᕆᐅᖃᑦᑕᖅᓯᒪᖕᒪᑦ. ᑕᒪᓐᓇ ᐃᓛᒃ 

ᑕᒪᒃᑯᐊ ᐊᖑᓇᓱᒃᑏᑦ ᓯᓚᒧᑦ ᐱᔾᔪᑎᖃᖅᑐᑎᒃ 

ᑕᐃᒪ ᑕᒫᓂ ᐊᕐᕌᒎᓚᐅᖅᑐᒥ ᐅᓄᖅᑐᒐᓚᒻᒪᕇᑦ 

ᐱᓇᓱᓚᐅᕐᖓᑕ ᐊᖑᓇᓲᑎᖏᑦ ᓱᕋᑦᑎᒐᓚᒃᓯᒪᔪᐃᑦ.  

 

ᓇᓗᓇᐃᖅᓯᔪᓐᓇᕋᓗᐊᖅᑐᖓ ᒫᓐᓇ ᑕᐃᒃᑯᐊ 

ᓄᓇᖓᓐᓂ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᑉᐸᖏᓪᓗ. 

ᑕᐃᒪ ᑕᐃᒃᑯᐊ ᕿᒥᕐᕈᔭᐅᒋᐊᓪᓚᑲᓐᓂᓂᐊᖅᑐᖅ 

ᑕᒫᓂ ᑕᖅᑭᐅᓂᐊᖅᑐᒥ ᑕᐃᒃᑯᐊ 

ᓱᕋᒃᑎᔭᐅᓯᒪᔪᒥᓃᑦ ᒥᑦᑎᒪᑕᓕᖕᒥᐅᑦ 

ᐊᖏᓇᓱᒃᑎᖏᑦ. ᐊᒻᒪᑕᐅᖅ ᑖᓐᓇ ᒪᓕᒐᖓ ᒫᓐᓇ 

ᐅᖃᕈᓐᓇᖏᑦᑐᖓ ᕿᒥᕐᕈᓂᐊᕐᒪᖔᑦᑎᒍᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑕᐃᔅᓱᒪᓂ 2005-ᒥ 

ᐊᕐᕋᒍ 9-ᖑᑲᓴᑦᑎᐊᓕᖅᑐᑦ ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᑐᓐᖓᕕᒃᑯᑦ ᐱᓕᕆᖃᑎᒌᒃᖢᑎᒃ 

ᑕᑯᓇᖃᑎᒌᓚᐅᖅᓯᒪᖕᒪᑕ ᖃᓄᖅ ᓄᓇᕘᒥ 

ᐊᖑᓇᓱᒃᑎᖁᑎᕗᑦ ᐃᖃᓗᒐᓱᒃᑎᕗᓪᓗ 

ᐃᖃᔪᕐᒃᑕᐅᒃᑲᓐᓂᕈᓐᓇᕐᒪᖔᑕ. ᑖᒃᑯᐊ 

ᑎᑎᕋᖅᓯᒪᔪᑦ ᐱᓯᒪᔭᐃᓐᓇᕆᖅᑰᖅᑕᕗᑦ 

ᐅᖃᖅᓯᒪᔪᖃᕐᒪᑕ ᐃᓚᖓᓐᓂᑦ ᑭᖑᓪᓕᖅᐹᒥ 

ᑎᑎᕋᖅᓯᒪᓕᖅᑐᓂᒃ ᐅᖃᖅᓯᒪᔪᖃᕐᒪᑕ ᒐᕙᒪᒃᑯᒡᒎᖅ 

ᓄᓇᕘᑉ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ 

ᐱᓕᕆᖃᑎᒋᒃᑲᓐᓂᕆᐊᓕᐅᒐᓗᐊᑦ 

ᓴᖅᑭᑦᑎᔪᓐᓇᖁᓪᓗᒋᑦ ᐊᒻᒪᓗ 

ᑲᔪᓯᑎᑦᑎᔪᓐᓇᖁᓪᓗᒋᑦ ᐃᑲᔫᑕᐅᔪᓐᓇᕐᓂᐊᖅᑐᓂᒃ 

ᐊᖑᓇᓱᒃᑎᓄᑦ ᐊᓯᐅᔨᖃᑦᑕᖅᑐᓄᑦ ᑕᒪᒃᑯᓄᖓ 

ᐅᖃᐅᓯᕆᖅᑲᐅᔭᑦᑎᓐᓄᑦ ᐱᔾᔪᑎᖃᖅᖢᑎᒃ. 

ᒥᓂᔅᑕᖃᐃ ᐊᖏᕈᓐᓇᖅᐸ ᐊᐱᕆᒍᑦᑎᒍᑦ ᓄᓇᕗᑦ 

ᑐᓐᖓᕕᒃᑯᑦ ᑕᒪᑐᒪᖓ ᒥᒃᓵᓄᑦ 

ᐱᓕᕆᖃᑎᒋᓇᓱᒃᑲᓐᓂᕈᓐᓇᖅᐱᒌᑦ. ᖁᔭᓐᓇᒦᒃ 

ᐅᖃᖅᑏ.   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᓪᓗ ᓱᓕᒐᕕᑦ. 

ᐃᓛᒃ ᑕᒪᒃᑯᐊ ᑕᐃᒪᐃᓘᓐᓃᑦ ᐱᓕᕆᖃᑎᒌᒍᒪᓃᑦ 

ᑕᒪᒃᑯᐊ ᑲᔪᓰᓐᓇᕐᖓᑕ ᑐᓐᖓᕕᒃᑯᓐᓄᑦ 

ᖃᓄᑐᐃᓐᓇᖅ. ᑕᕝᕙᓂ 

ᐊᐅᓚᔾᔭᒻᒪᕆᓐᓂᐊᖅᑎᓪᓗᒋᑦ 

ᐱᓕᕆᔪᖃᒻᒪᕆᓐᓂᐊᖅᑎᓪᓗᒍ ᑕᒪᒃᑯᓄᖓ 

ᓱᓇᑐᐃᓐᓇᕐᓄᑦ ᑖᓐᓇ ᑕᑉᕙ ᑕᐃᒫᒃ ᒫᓐᓇ 

ᓇᓗᓇᐃᕈᓐᓇᑐᐃᓐᓇᖅᑕᕋ ᐅᖃᖅᑎᑦᓯᔩ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᒻᒪᑦᑕᐅᖅ 

ᐊᒃᑐᖅᑕᐅᓂᖅᐹᖑᖃᑦᑕᕐᒪᑕ ᒪᑯᐊ ᓄᓇᕗᑦ 

ᐃᓗᐊᓂ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᐅᔪᑦ 

ᑕᒪᒃᑯᐊᓗ ᖃᐅᔨᒪᓛᖑᕙᒃᖢᑎᒃ ᒐᕙᒪᒃᑯᑦ 

ᐃᑲᔫᑎᖏᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᒻᒪᓗ 

ᖃᓄᖅ ᐊᖅᑭᒋᐊᕈᓐᓇᕐᒪᖔᑕ. 

 

ᒥᓂᔅᑕᖃᐃ ᐊᖏᕈᓐᓇᖅᐲᑦ ᑖᒃᑯᐊ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦᑕ 

ᐃᒃᓯᕙᐅᑕᖏᓪᓘᓐᓂᑦ ᑲᑎᖃᑎᒐᔭᕐᒪᖔᖅᐱᒋᑦ 

ᐅᖃᐅᓯᖃᕐᓂᐊᕐᓗᓯ ᖃᓄᖅ ᑕᒪᒃᑯᐊ ᐃᑲᔪᑏᑦ 

ᐊᖅᑭᒋᐊᕈᓐᓇᕐᒪᖔᑕ 

ᐊᑲᐅᓯᒋᐊᒃᑲᓐᓂᕈᓐᓇᕐᒪᖔᑕᓘᓐᓂᑦ ᐊᖑᓇᓱᒃᑎᓄᑦ 

ᐊᒻᒪᓗ ᐃᖃᓗᒐᓱᒃᑎᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.   

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᓯᔩ 

ᐅᓪᓗᒥᐅᓕᖅᑐᖅ ᑕᒪᒃᑯᐊ ᖃᐅᔨᓯᒪᔭᖏᑦ ᒐᕙᒪᒃᑯᑦ 

ᐊᕙᑎᓕᕆᔨᒃᑯᓪᓗ ᐱᓗᐊᖅᑐᒥ ᑕᐃᒪ ᓯᓚᒧᑦ 

ᐱᔾᔪᑕᐅᔪᓂᒃ ᐅᖃᖅᑕᐅᖃᑦᑕᖅᑐᖅ Disaster 

Compensation Program-ᖑᓂᕋᖅᑕᐅᔪᖅ ᐊᒻᒪ 

ᑕᐃᓐᓇ ᐆᒪᔪᓕᕆᓂᕐᒧᑦ ᐆᒪᔪᓄᑦ 

ᓱᕋᑦᑎᕆᔭᐅᖃᑦᑕᑦᑐᐃᑦ ᐱᔾᔪᑎᒋᓪᓗᒋᑦ.  

 

ᑕᐃᒪ ᑖᓐᓇ ᑕᕝᕗᖓ ᓯᓚᒧᑦ ᐱᔾᔪᑎᖃᖅᑐᑎᒃ 

ᑭᓱᖏᑦ ᓱᕋᑦᑎᕆᔭᐅᑎᓪᓗᒋᑦ 

ᑮᓇᐅᔭᖃᖅᑎᑕᐅᓯᒪᖕᒥᔪᖅ $80,000-ᓂᒃ. ᑕᐃᒪ  

ᐊᑐᓐᖏᓗᐊᖃᑦᑕᓐᓂᖓᓄᑦ $80,000. ᐃᓚᖓ 

ᐊᕙᓚᑎᑕᐅᓂᑰᓯᒪᒻᒥᒻᒪᑦ ᑭᖑᓂᖓᒍᑦ ᑕᒪᒃᑯᓄᖓ 

ᐆᒪᔪᓄᑦ ᓱᕋᑦᑎᕆᔭᐅᖃᑦᑕᖅᑐᐃᑦ ᑭᓱᖏᑦ 

ᐊᖑᓇᓱᑦᑎᓪᓗ ᐃᖃᓗᒐᓱᑦᑎᓪᓗ. ᑕᐃᒪ ᑖᒃᑯᐊ 

$40,000-ᓂᒃ ᐱᖃᖅᑐᐃᓐᓇᐅᓯᒪᒻᒪᑎᒃ. ᑕᒪᓐᓇ 

ᐋᖅᑭᒋᐊᕈᑎᒋᓇᓱᔅᓯᒪᔫᒐᓗᐊᖅ. 

 

ᐊᒻᒪᑦᑕᐅ ᐅᖃᕇᖅᑲᐅᒐᒪ, ᑕᒪᒃᑯᐊ ᑕᐃᒪᐃᑦᑐᑦ 

ᒫᓐᓇ ᐅᖃᕈᓐᓇᑐᐃᓐᓇᖅᑯᖓ ᑖᒃᑯᐊ 

ᐱᔾᔪᑎᒋᓪᓗᒋᑦ ᑖᓐᓇ ᓱᓇᑐᐃᓐᓇᖅ ᐱᓕᐅᒥᔭᒻᒪᑦ 

ᐊᒻᒪᓗ ᑲᑦᑐᔾᔫᒥᔭᑦᑐᓂ, ᑖᓐᓇ ᓈᒻᒪᑦᑎᒐᓱᔅᓯᒪᔪᑦ 

ᑕᐃᒫᒃ. ᐊᒻᒪ ᑖᓐᓇ $80,000 ᑕᑯᓐᓇᖅᑐᒍ 

ᓈᒻᒪᖃᑦᑕᖅᓯᒪᔪᖅ ᒫᓐᓇᑯᓪᓕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 057 - 4(1): ᐊᕙᑎᓕᕆᔨᒃᑯᑦ 

ᐊᑭᓕᐅᑎᒋᕙᒃᑕᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

ᐊᐱᕆᒃᑲᓐᓂᖅᑎᑕᐅᔫᓪᓗᐊᕋᒪ ᖁᕕᐊᓇᑯᓂ. 

ᐅᕝᓗᒃᑰᒻᒫᖅᖢᒋᑦ ᖃᒪᓂ’ᑐᐊᒻᒥᐅᑕᐃᑦ. ᑭᕼᐃᐊᓂ 

ᑖᒻᓇ ᐊᐱᖅᑯᑎᒋᓂᐊᒐᕋ ᑐᕌᖓᓂᐊᒻᒪᑦ 

ᐊᕙᑎᓕᕆᓂᒻᒧᑦ ᒥᓂᔅᑑᔪᒧᑦ. 

 

(ᑐᓵᔨᑎᒍᑦ) ᐊᕙᑎᒥᐅᑕᓕᕆᔨᒃᑯᑦ 2013-14 

ᐊᑐᕈᒫᓐᓂᐊᖅᑐᖅ ᑮᓇᐅᔭᑦ ᐅᖃᖅᓯᒪᒻᒪᑕ, ᑖᒃᑯᐊ 

ᐊᕐᕌᒍᒧᑦ ᑮᓇᐅᔭᖅᑐᕈᑎᒃᓴᖏᑦ ᐊᐅᓚᓂᒻᒧᑦ ᐊᑐᓂ 

ᓄᓇᓕᖕᓂ 25-ᓂ ᐊᖑᓇᓱᐊᖅᑎᑦ ᑲᑎᒪᔨᖏᓐᓄᑦ 

ᐅᓄᓐᓂᖃᒻᒪᑕ $317,000-ᓂᒃ. ᑕᒪᓐᓇ $12,680-

ᑐᐃᓐᓇᖅ ᐊᑕᐅᓯᕐᒧᑦ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᓄᓇᓕᖕᓂ. 

 

ᑖᒃᑯᐊ ᑮᓇᐅᔭᑦ ᐊᓯᔾᔨᖅᑕᐅᓯᒪᓐᖏᒻᒪᑕ 

ᐊᑯᓂᑲᓪᓚᐅᓕᖅᑐᖅ. ᒥᓂᔅᑕᖃᐃ ᑕᐃᒪ 

ᕿᒥᕐᕈᒻᒪᖔᑕ ᑖᒃᑯᓂᖓ ᐅᖃᕈᓐᓇᖅᐸ 2014-

15ᒥᓗ ᐅᓄᖅᓯᒋᐊᖅᑕᐅᓂᐊᓪᓗᓂ 

ᒪᓕᒐᓕᐅᖅᑎᒃᑯᓐᓄᑦ ᐅᖃᐅᓯᕆᔭᐅᓂᐊᓪᓗᓂ  

ᑕᒡᕙᓂ ᐅᐱᓐᖔᖑᓂᐊᖅᑐᒥ ᑲᑎᒪᓕᖅᐸᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᕙᑎᓕᕆᓂᒻᒧᑦ 

ᒥᓂᔅᑕᒋᔭᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᔅᓱᒥᖓ ᖁᔭᓐᓇᒦᒃ ᐊᐱᕆᒐᕕᑦ, 

ᒪᓕᒐᓕᐅᖅᑎᐅᖃᑏᒃ. ᐄ, ᑖᓐᓇ ᐊᑯᓂᒻᒪᕆᒃ 

ᓱᕐᕋᓪᓚᐅᖅᓯᒪᓐᖏᑦᑐᖅ ᐅᖃᐅᓯᕆᔭᐃᑦ, ᑭᓯᐊᓂ, 

ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᓐᓂᖏᑦ 

ᒐᕙᒪᑐᖃᒃᑯᓐᓂᑦ ᑖᒃᑯᐊ ᑕᕝᕘᓇᖓᓪᓗᑎᒃ, ᐃᓛᒃ, 

ᐊᖏᖃᑎᒌᒍᑦ ᐱᔾᔪᑎᒋᓪᓗᒍ ᑖᓐᓇ 

ᑕᐃᒪᐃᓕᖓᖃᑦᑕᕐᖓᑦ. ᑖᒃᑯᐊ ᑕᕝᕙ ᒫᓐᓇᐅᔪᖅ 

ᑕᐃᒪᐃᓕᖓᖃᑦᑕᖅᑐᓐ, ᓱᓕᕋᑖᖅᑐᑎᑦ ᐅᖃᕋᕕᑦ 

ᐊᑯᓂ ᐊᓯᔾᔨᓚᐅᖅᓯᒪᓐᖏᑦᑐᖅ. ᐄ, ᑖᓐᓇ ᑕᕝᕙ 

ᑕᐃᒫᒃ ᒫᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᐱᓕᕆᕝᕕᖓ ᐊᕙᑎᓕᕆᔨᒃᑯᑦ 

ᐊᕐᕌᒍᑕᒫᖅ ᑮᓇᐅᔭᖅᑐᕈᑎᔅᓴᕆᓂᐊᖅᑕᖓ 

ᐊᐅᓚᔾᔪᑎᔅᓴᕆᐊᓂᐊᖅᑕᖏᓂᒃ 

ᑮᓇᐅᔭᖅᑐᖅᑐᖃᑦᑕᒻᒪᑦ ᓄᓇᕘᒥ ᐱᖓᓱᓂᒃ 

ᐊᒡᒍᖅᑐᖅᓯᒪᓂᒻᒥ ᐆᒪᔪᓕᕆᓂᒻᒧᑦ 

ᑎᒥᖁᑎᒋᔭᖏᓐᓂᒃ ᑮᓇᐅᔭᖅᑐᕈᑎᔅᓴᖏᑦ 

ᓱᕐᕋᓚᐅᖅᓯᒪᓐᖏᒻᒪᑕ ᐊᕐᕌᒍᓄᑦ ᐅᓄᖅᑐᓄᑦ ᐊᒻᒪ, 

ᐱᓕᕆᕕᐅᑉ ᑮᓇᐅᔭᖅᑐᕈᑎᔅᓴᖓ 

ᐊᕐᕌᒍᑕᒫᖅᓯᐅᑎᖏᑦ ᓄᓇᓕᓐᓂ ᐊᖑᓇᓱᒃᑎᓄᑦ 

ᐃᑲᔪᕈᑎᖓ ᑕᐃᒪᐃᒻᒥᒻᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐅᓄᓐᓂᕆᔭᖏᑦ 

ᑐᓂᔭᐅᕙᒃᑐᑦ ᑕᒪᒃᑯᐊ ᕿᒥᕐᕈᓇᒃᑕᐅᓂᐊᖅᐸᑦ 

ᐊᕐᕌᒍ ᐊᐅᓚᔾᔪᑎᒃᓴᓄᑦ ᑮᓇᐅᔭᖅᑐᕈᑎᔅᓴᐃᑦ 

ᐱᓕᕆᔭᐅᓚᐅᖏᓐᓂᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ, ᑕᒪᒃᑯᐊ ᑕᐃᒪᐃᑦᑐᑦ ᒫᓐᓇ 

ᐅᖃᕈᓐᓇᖏᑦᑐᖓ ᖃᓄᐃᓕᖓᔭᐅᒐᔭᒻᒪᖔᑕ. 

ᑭᓯᐊᓂ, ᕿᒥᕐᕈᔭᐅᔪᓐᓇᖅᑐᑦ ᓇᓗᓇᓐᖏᑦᑐᖅ 

ᕿᒥᕐᕈᔭᐅᓚᐅᓪᓗᑎᓪᓗ ᑕᐃᒪ ᖃᓄᖅᑑᕆᐊᖅᑲᑕ, 

ᖃᓄᖅᑑᕆᐊᖅᑐᖃᕈᓐᓇᕋᔭᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᐱᓕᕆᕕᖓ ᐊᕙᑎᓕᕆᔨᒃᑯᑦ 

ᒫᓐᓇᕋᑖᖅ ᐱᓕᕆᐊᔅᓴᖓᓐᓄᑦ ᐸᓐᓇᐅᑎᖏᑦ 

ᐅᖃᖅᓯᒪᒻᒪᑕ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᐅᓇᐅᖕᒪᑦ. ᐱᓕᕆᔭᐅᓂᖓ ᐃᖅᑲᓇᐃᖅᑕᐅᖁᓪᓗᒍ 

ᐊᒃᖤᐃᑦ ᒥᐊᓂᕆᔭᐅᓂᖏᓐᓄᑦ 

ᐸᓐᓇᐅᑎᒋᓂᐊᖅᑕᖓᓐᓂᒃ ᓄᓇᕘᒥ. ᒥᓂᔅᑕ 

ᐅᖃᕈᓐᓇᖅᐸ ᑖᓐᓇ ᐱᓕᕆᕕᒋᔭᖓ ᑮᓇᐅᔭᓂᒃ 

ᑐᓂᓯᓯᒪᓕᕐᒪᖔᑕ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 

ᑎᒥᖏᓐᓄᑦ ᐊᒻᒪ ᖃᒪᓂᑦᑐᐊᕐᒥ ᐊᖑᓇᓱᑦᑐᓕᕆᔨᑦ 

ᑎᒥᖁᑎᒋᔭᖓ ᑕᕝᕙᓂ ᐃᓚᐅᖁᓪᓗᒋᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᔪᒫᖅᐸᕋ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᐱᖅᑯᑎᐅᔪᖅ ᑖᓐᓇ ᑭᐅᔪᒫᖅᑐᓂᐅᒃ 

ᑎᒍᑐᐃᓐᓇᑲᐃᓐᓇᕐᒪᒍ ᒫᓐᓇ. 

 

(ᑐᓵᔨᑎᒎᖏᑦᑐᖅ) ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 058 - 4(1): ᓄᓇᕗᒻᒥ 

ᒥᖅᑯᓕᓐᓂᐊᖅᐸᒃᑐᓄᑦ ᐃᑲᔫᑎᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐊᕙᑎᓕᕆᓂᕐᒧᑦ ᑐᕌᖓᔪᖅ. ᐅᓪᓗᒥ 

ᒥᖅᑯᓕᕆᓂᕐᒧᑦ ᐅᓪᓘᒻᒪᑦ. 

 

>>ᐃᓪᓚᖅᑐᑦ 

ᐄ, ᐊᒥᓕᕆᓂᕐᒧᑦ ᐱᓕᕆᔾᔪᑎᑦᑎᐊᕚᓗᖃᖅᑐᖅ. 

ᐃᓚᖓᑦ ᑕᐃᓐᓇ ᐊᒥᑦ ᓂᐅᕕᖅᑕᐅᓯᒪᔪᑦ 

ᐊᕙᑎᓕᕆᔨᒃᑯᑎᒎᖅᑐᑎᒃ ᑎᕆᒐᓂᐊᕋᔭᐃᑦ 

ᓂᐅᕕᖅᑕᐅᖃᑦᑕᕐᒪᑕ ᓄᓇᑦᑎᓐᓂ. ᑎᕆᒐᓂᐊᑦ 

ᐊᒃᓱᐊᓗᒃ ᑕᐃᑰᓇ ᐊᖅᑯᓵᖃᑦᑕᕐᒪᑕ ᐊᒥᕋᔭᖏᑦ. 

 

ᒥᓂᔅᑕ ᖃᐅᔨᒪᔪᔅᓴᐅᔪᖅ ᑐᒡᓕᐊᓂ 

ᐊᑭᓕᖅᓱᖅᑕᐅᖃᑦᑕᖅᑐᑦ ᓂᐅᕐᕈᑕᐅᓚᐅᖅᑎᓪᓗᒋᑦ 

ᑎᕆᒐᓂᐊᑦ $13-ᑖᖃᑦᑕᕐᒪᑕ ᑎᕆᒐᓂᐊᕋᔭᒻᒧ 

ᐊᑕᐅᓯᕐᒧᑦ. ᓄᓇᑦᓯᐊᖑᑎᓪᓗᒍ ᑖᓐᓇ $13-

ᖑᐃᓐᓇᐅᔭᕐᒪᑦ ᑕᐃᒪᓐᖓᑦ ᓄᓇᕗᓪᓘᓐᓃᑦ 

ᐊᕗᑎᓚᐅᖅᑎᓪᓗᒍ ᒑᓴᓖᓪᓗ ᖃᒧᑕᐅᔭᐃᑦ ᓯᑭᑑᑦ 

ᐊᒻᒪᑦᑕᐅᖅ ᒥᑭᒋᐊᑦ 

ᐊᑭᑦᑐᕆᐊᖅᓯᒪᔪᐃᓐᓇᑦᑎᐊᖑᓕᕐᖓᑕ. ᑖᓐᓇᑦᑕᐅᖅ 

$13-ᒥᒃ ᐊᑭᓕᖅᑕᐅᑲᓐᓂᖃᑦᑕᕐᓂᖅ ᑐᒡᓕᐊᓂ 

ᑕᐃᓐᓇ ᒥᑭᒋᐊᓂᐊᖅᑎ ᐃᑲᔪᖅᑕᐅᖁᓪᓗᒍ. 

ᑐᓂᔭᐅᖃᑦᑕᖏᑦᑐᖅ ᑖᓐᓇ ᐊᖑᓇᓱᑦᑐᒧᑦ. ᑭᓯᐊᓂ, 

ᑭᖑᓪᓕᕐᒥ ᑐᓂᔭᐅᑕᐃᓐᓇᓲᖅ. 

 

ᒥᓂᔅᑕ ᕿᒥᕐᕈᓴᒍᓐᓇᖅᐸ ᐊᑭᑦᑐᕆᐊᕈᓐᓇᕐᒪᖔᑦ 

ᑖᓐᓇ $25-ᕌᓕᕐᓗᓂ ᑕᐃᒪᓐᓇᕐᓚᐅᒐᓗᐊᖅ. 

ᐱᔾᔪᑎᒋᓗᒍ, $13-ᒥᒃ ᐊᑭᓕᖅᓱᐃᓐᓇᖃᑦᑕᕐᒪᑕ 

ᓄᓇᑦᑎᐊᖑᑎᓪᓗᒍ ᓱᓕ. $13 ᐊᒃᓱᐊᓗ 

ᐅᓄᖅᑐᐊᓗᓐᓂᒃ ᓂᐅᕕᕈᓐᓇᓚᐅᖅᓯᒪᒐᓗᐊᕐᒪᑦ 

ᐅᓪᓗᒥᒥᑦ ᓂᐅᑯᐅᑕᐅᖃᑦᑕᖅᑐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓄᓴᑦᑎᐊᖏᓐᓇ ᐱᕕᑦᑐᓂᒃ 

ᓄᓇᑦᑎᐊᖑᕙᓪᓚᐃᔪᒥᓂᖅ ᐃᖅᑲᐅᒪᐃᓐᓇᖅᑕᕗᑦ, 

NWT, ᐃᓄᑦᑎᑐᑦ ᓄᓇᑦᑎᐊᖑᒻᒪᑦ. 

 

ᐃᓛᒃ ᑖᓐᓇ ᐊᐱᖅᑯᑎᒋᔭᖓ, ᓱᓕᔪᑎᑦ ᑕᒪᒃᑯᐊ 

ᐊᓯᔾᔨᓱᐃᑦᑐᑦ ᐅᑭᐅᓂ ᐊᒥᓱᓂᒃ. ᑕᒪᓐᓇ 

ᐅᖃᕈᓐᓇᕋᓗᐊᖅᑐᖓ ᒫᓐᓇ, ᐃᒫ ᑭᓯᐊᓂ, ᑖᓐᓇ 

ᕿᒥᕐᕈᔪᓐᓇᕐᓂᕋᕐᓗᒍ ᐊᐱᖅᑯᑎᒋᔭᐃᑦ. ᑕᐃᒃᑯᐊᓗ 

ᐊᑭᓕᐅᑕᐅᖃᑦᑕᖅᑐᐃᑦ ᑕᐃᒪᐃᓕᖓᖅᓴᔪᐃᑦ ᑖᓐᓇ 

ᕿᒥᕐᕈᔭᐅᔪᓐᓇᕐᓂᕋᕐᓗᒍ ᐅᖃᕈᓐᓇᖅᑐᖓ, ᐊᒻᒪ  

ᑕᕝᕙᓐᖓᑦ ᑕᐃᒪᐃᓕᑎᓪᓗᖓ ᑕᐃᒪ 

ᖃᓄᐃᓕᖓᒐᔭᕐᒪᖔᑕ ᑐᓴᖅᑎᑦᑎᒋᐊᕈᒫᖅᑯᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ. ᓇᓛᒎᑦᑎᐊᖅᑐᒥᒃ ᑭᐅᒻᒪᑦ, 

ᐊᒻᒪᓗᑦᑕᐅᖅ ᑭᐅᔭᐅᓛᓐᓂᐊᓐᓂᕐᓂᒃ 

ᕿᒥᕐᕈᓇᑦᑎᐊᕈᒪᓕᖅᐳᖓ ᖃᐅᔨᓴᖅᑕᐅᓂᖓᓂᒃ 

ᐊᑭᓕᖅᓲᔾᔪᑎᐅᖃᑦᑕᖅᑐᑦ ᑎᕆᒐᓂᐊᕋᔭᓐᓄᑦ 

ᑐᒡᓕᐊᓂ.  

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ ᑕᒻᒪᕋᑖᕋᒪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ, 

ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ. ᐊᐱᖅᑯᑎᔅᓴᖅᑕᖃᕈᓐᓃᖅᑐ? 

ᖁᔭᓐᓇᒦᒃ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

(ᑐᓵᔨᑎᒍᑦ) ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒎᖏᑦᑐᖅ) 9. 

(ᑐᓵᔨᑎᒍᑦ) ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖓᓄᑦ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐊᖁᐊᖅ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 001 - 4(1): 

ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᒥᒐᕐᓂᖏᑦ 

ᐅᖅᓱᖅᑑᒥ (ᐊᖁᐊᖅ) 

 

ᐊᑎᓕᐅᕈᑕᐅᓯᒪᔪᖅ 002 - 4(1): ᐃᔨᓕᕆᔩᑦ 

ᑎᑭᖃᑦᑕᕐᓂᖏᑦ ᐅᖅᓱᖅᑑᑉ ᕼᐋᒻᓚᖓᓄᑦ 

(ᐊᖁᐊᖅ) 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓴᖅᑭᑦᑎᓂᐊᕋᒪ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᓐᓂᒃ 

ᒪᕐᕉᓐᓂᒃ ᓂᕈᐊᖅᑎᒋᓯᒪᔭᕐᓄᑦ ᐅᖅᓱᖅᑑᕐᒥᐅᓐᓄᒃ.  

ᓯᕗᓪᓕᖅᐹᒥ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎ 264-

ᓄᑦ ᐊᑎᓕᐅᖅᑕᐅᓯᒪᔪᖅ ᐱᔾᔪᑎᖃᖅᑐᖅ 

ᑕᐃᒃᑯᓄᖓ ᐃᓪᓗᑭᔅᓴᕐᓂᕐᒧᑦ ᐅᖅᓱᖅᑑᕐᒥ. 

 

ᑐᒡᓕᐊ ᐊᑎᓕᐅᖅᓯᒪᔪᖅ ᑐᒃᓯᕋᐅᑎ 

ᐊᑎᓕᐅᖅᑕᐅᓚᐅᖅᑐᖅ 114-ᓄᑦ ᐱᔾᔪᑎᒋᓪᓗᒋᑦ 

ᐃᔨᓕᕆᔨᒃᑯᑦ ᐅᐸᖃᑦᑕᕐᓂᕆᔭᖏᑦ ᐅᖅᓱᖅᑑᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 11. 

ᑲᑎᒪᔾᔪᑎᔅᓴᓄᑦ ᑭᐅᔾᔪᑏᑦ. ᑎᑎᖅᑲᑎᒍᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᑲᑎᒪᔨᕋᓛᑦ ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᒃ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 016 - 4(1): 2012-

2013 ᐊᕐᕌᒍᑕᒫᖅᓯᐅᑎᒃ - ᓄᓇᕗᒻᒥ 

ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᓇᓗᓇᐃᖅᓴᐃᔩᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᓯᒪᓚᐅᕋᒪ ᐃᑉᐸᔅᓴᖅ 

ᖁᕕᐊᓱᑦᑎᐊᖅᑐᖓ ᓴᖅᑭᑦᑎᔭᕆᐊᔅᓴᖅ 2012-13 

ᐊᕐᕌᒍᑕᒫᖅᓯᐅᑎᓂᒃ ᓄᓇᕗᒻᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ, 

ᒥᓂᔅᑕ ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 017 - 4(1): 2012-

2013 ᐸᕐᓇᑕᐅᓯᒪᔪᑦ ᓴᓇᔭᐅᔪᒃᓴᐃᑦ, 

ᓄᓇᑖᕈᑎᑦ ᐱᕙᓪᓕᐊᔭᐃᓂᕐᒧᓪᓗ ᐅᓂᒃᑳᖅ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑦᑐᖓ ᓴᖅᑭᑦᑎᔭᕆᐊᒃᓴ 

2014-15 ᐸᕐᓇᑕᐅᓯᒪᔪᓄᑦ  

ᓴᓇᔾᔪᑕᐅᖃᑦᑕᕐᓂᐊᖅᑐᑦ ᐃᓪᓗᓕᐅᕆᓂᕐᒧᑦ 

ᓄᓇᓖᓪᓗ ᓂᐅᕕᖃᑦᑕᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑎᑕᐅᓂᖏᑦ 

ᑎᑎᖅᑲᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) 14, ᑲᑎᒪᔾᔪᑎᒃᓴᑦᑎᓐᓄᑦ 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 

(ᑐᓵᒃᑰᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 2, 

ᑲᒪᒋᔭᐅᓂᐊᖅᑐᖅ ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. 

 

ᑕᐃᒪᓕ ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-

ᒥᓂᔅ ᕿᑲᑲᐃᓐᓈᕐᔪᓐᓂᐊᖅᐳᒍᑦ. 

 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 

 

ᒪᒥᐊᓇᖅ. (ᑐᓵᔨᑎᒍᑦ) ᒥᔅᑕ ᓴᒻᒧᖅᑑᖅ, 

ᐃᓵᕋᑖᕐᖓᑦ. ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᑕᕋᓗᐊᖅᐳᖓ 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕈᒪᓪᓗᖓ ᑕᓪᓕᒪᖓᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ 

ᐅᑎᕈᒪᓪᓗᓂ ᑲᑎᒪᔾᔪᑎᒃᓴᑦᑎᓐᓄᑦ ᑕᓪᓕᒪᖓᓐᓄᑦ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᐊᑏ 

ᑲᔪᓯᒋᐊᓕᕆᑦ, ᒥᔅᑕ ᓴᒻᒧᖅᑑᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐅᐱᒍᓱᑦᑎᐊᖅᑐᖓ ᐃᓕᓯᓴᖅᓯᔭᕆᐊᒃᓴᖅ ᒪᕐᕉᓐᓂᒃ 

ᒪᒃᑯᑦᑑᒃ ᑕᐃᒃᑯᐊ ᐱᓐᖑᐊᖅᑎᒋᔭᐅᓂᐊᖅᑑᒃ 

ᑭᒡᒐᖅᑐᐃᓗᑎᒃ ᓄᓇᕗᒻᒥ ᕕᐅᕚᓐᒃ ᐊᓛᔅᑲᒥ  

ᐱᓐᖑᐊᕆᐊᖅᑐᓛᖅᑐᒃ, ᓂᒃ ᑯᓗᓛᖅ ᐊᒻᒪᓗ ᔮᔅᒪᓐ 

ᐅᓛᔪᒃ.  

 

>>ᐸᑦᑕᑐᖅᑐᑦ 

 

ᐄ, ᐃᓯᕐᕕᒻᒧᐊᖃᑎᒋᔪᒪᓂᐊᖅᑕᓯ 

ᓄᖅᑲᖔᑲᐃᓐᓇᓕᕈᑦᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-ᒥᓂᔅ 

ᕿᑲᑲᐃᓐᓇᕐᓂᐊᕋᑦᑕ. 

 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:05ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:33ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ, ᑲᑎᒪᔩᑦ. 

ᐅᓐᓄᓴᒃᑯᑦ, ᓄᓇᕗᒻᒥᐅᖑᖃᑎᕗᑦ, ᓈᓚᐅᑎᒃᑯᑦ 

ᑐᓵᔪᑦ ᐊᒻᒪᓗ ᑕᓚᕖᓴᒃᑯᑦ ᑕᐅᑐᑦᑐᑦ 

ᑲᑎᒪᓂᖁᑎᑦᑎᓐᓄᑦ ᑐᓐᖓᓱᒋᔅᓯ, 

ᑐᓐᖓᓱᖃᑦᑕᕆᔅᓯᓗ. ᒫᓐᓇ 

ᑲᑎᒪᕙᓪᓕᐊᓂᐊᖅᑎᓪᓗᑕ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐱᒋᐊᖅᑎᑦᑎᔪᒪᓕᖅᖢᖓ 

ᐱᓕᕆᐊᔅᓴᖃᖅᖢᑕ ᑲᑎᒪᔨᑐᐃᓐᓇᐅᑎᓪᓗᑕ 

ᐱᖁᔭᒃᓴᖅ ᓇᐃᓴᐅᑎᓕᒃ 2. ᑲᑎᒪᔩᑦ 

ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ, ᑲᔪᓯᒍᒪᔪᒍᑦ ᕿᒥᕐᕈᔪᒪᓪᓗᑎᒍ 

ᐊᑭᑐᔪᖅᑐᕈᑎᔅᓴᕗᑦ ᕼᐋᒻᓚᓕᕆᔨᒃᑯᓐᓄᑦ, 

ᑭᖑᓂᐊᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑲᔪᓯᔪᒪᓪᓗᑕ ᑖᒃᑯᐊ ᐊᑭᑐᔫᑎᓄᑦ 

ᐊᑐᖅᑕᖅᑐᒃᓴᑦ ᐱᓕᕆᐊᕆᔪᒪᓪᓗᓯᐅᒃ  

ᒐᕙᒪᓕᕆᔨᒃᑯᓐᓂᑦ ᐊᒻᒪᓗ ᐱᕕᖃᕈᑦᑕ 

ᐃᒡᓗᓕᕆᔨᕐᔪᐊᑯᓐᓄᑦ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓂᐊᖅᑎᓪᓗᑕ ᒫᓐᓇ, 

ᐊᖏᖅᐱᑖ ᑕᐃᒃᑯᐊ ᒥᓂᔅᑐ 

ᐊᐱᖅᓱᖅᑕᐅᕕᒻᒦᖃᑎᒋᓚᐅᖅᑕᖏᑦ ᑕᕝᕗᖓ 

ᐅᑎᕈᓐᓇᖁᓪᓗᑎᒍ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑎ. ᒥᓂᔅᑐ ᓴᒻᒧᖅᑐᖅ, 

ᑎᑎᕋᖅᓯᒪᓂᐊᕐᒥᒻᒪᑦ 

ᓇᓗᓇᐃᖅᓯᒪᑦᑎᐊᕐᓗᓂᐊᕐᒪᓪᓗ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᑦ ᑭᒃᑰᒻᒪᖔᑎᒃ 

ᐅᖃᐅᓯᕆᑲᐃᓐᓇᓚᐅᒃᑭᑦ. ᒥᔅᑐ ᓴᒻᒪᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖏᓕᕋ ᐅᕈᐱ 

ᒍᕇᓐ ᐊᒻᒪ ᓴᐅᒥᓐᓃᑦᑐᖅ ᑕᒪᒃᑯᓂᖓ ᐊᑭᑐᔪᓄᑦ 

ᐱᓕᕆᔨᐅᔪᖅ ᓘ ᓛᒻ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ ᓴᒻᒪᖅᑐᖅ, 

ᒥᔅᑐ ᒍᕇᓐ, ᒥᔅᑐ ᓛᒻ. (ᑐᓵᔨᑎᒍᑦ) ᓱᓕᒃᑲᓐᓂᖅ 

ᑐᓐᖓᓱᖁᕙᔅᓯ ᒪᓕᒐᓕᐅᕐᕕᒻᒧᑦ. 

(ᑐᓵᔨᒃᑰᕈᓐᓃᖅᑐᖅ) ᐃᑉᐸᔅᓴᖅ ᑕᐃᒪ ᓄᖅᑲᕋᑦᑕ 

ᐅᕙᓃᓚᐅᕋᑦᑕ ᒪᑉᐱᖅᑐᕋᖓᓂ J-3 

ᖃᓪᓗᓈᑎᑑᖓᔪᓂ, ᐃᓄᒃᑎᑑᖓᔪᓂ ᔨ-3. 

ᑖᒃᑯᓇᓂ ᓱᓕ ᐊᑎᖁᑎᖃᓚᐅᕋᒪ ᐊᐱᖅᓱᕈᒪᔪᓂᑦ 

ᒫᓐᓇ ᑲᔪᓯᑐᐃᓐᓇᕐᓗᖓ ᐊᑎᖁᑎᒃᑲ ᒪᓕᓪᓗᒋᑦ 

ᒥᔅᑐ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᖃᒃᑲᓐᖏᑦᑐᖓ ᒫᓐᓇᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᒥᐊᕝᕕᒋᕙᒋᑦ, ᒥᔅᑕ ᕋᒻᐴᑦ. (ᑐᓵᔨᒃᑰᕈᓐᓃᖅᑐᖅ) 

ᐊᐱᖅᑯᑎᔅᓴᑦ. ᐅᖃᐅᓯᕆᓚᐅᕐᓚᒃᑲᐃ ᐅᑯᐊ. 

ᒪᑉᐱᖅᑐᕋᖓᓂ J-3. ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᔅᓯᖅᑏᑦ. ᐱᓕᕆᕝᕕᒃ ᓇᐃᓈᕈᑎᖏᑦ. 

ᐊᑭᑐᔫᑎᓂᑦ ᐸᕐᓇᓐᓂᖅ. ᑲᑎᒃᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ. $20,588,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᑉᐱᖅᑐᕋᖓ J-5 

ᖃᓪᓗᓈᑎᑑᖓᔪᓂ, ᐃᓄᒃᑎᑐᑦ ᔨ-5. 

ᐱᒋᐊᖅᑎᓚᐅᕐᓚᒍ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᔅᓯᖅᑏᑦ. ᐱᓕᕆᕝᕕᒃ ᓇᐃᓈᕈᑎᖏᑦ. 

ᐅᖅᓱᐊᓗᒃᓴᓕᕆᓂᕐᒧᑦ ᐅᑎᖅᑕᖅᑐᑦ ᑮᓇᐅᔭᑦ. 

ᑲᑎᒃᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ. ᒥᔅᑐ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑕ. ᒥᓂᔅᑕᒥᒃ 

ᐊᐱᕆᔪᒪᓪᓗᖓ ᑖᒃᓱᒪ ᒥᒃᓵᓄᑦ. ᑖᒃᑯᐊ 

ᐅᖅᓱᐊᓗᐃᑦ ᓄᓇᕘᒧᑦ ᑎᑭᑎᑕᐅᔭᕌᖓᑕ, ᐃᓛᒃ, 

ᐅᑭᐅᓗᒃᑖᒻᒧᑦ ᓈᒻᒪᒃᑎᑕᐅᓇᓱᒃᖢᑎᒃ 

ᓂᐅᕕᐊᖑᖃᑦᑕᒻᒪᑕ ᐊᒻᒪᓗ ᐊᑭᑦᑐᕆᐊᖅᐸᒃᖢᑎᒃ. 

ᐊᑭᑦᑐᕆᐊᓐᓂᐊᓕᕌᖓᑕᓗ ᑕᒡᕗᖓ ᑲᑎᒪᔨᑦ, 

ᑲᑎᒪᔨᑐᐃᓐᓇᓐᓄᓪᓘᓐᓃᑦ ᐅᕝᕙᓘᓐᓃᑦ 

ᒪᓕᒐᓕᐅᖅᑎᑐᐃᓐᓇᓐᓄᑦ ᑲᑎᒪᓕᕌᖓᒥᒃ 

ᑐᓴᖅᑑᔮᖃᑦᑕᕈᓐᓇᓐᖏᓐᓇᑦᑎᒍᑦ. 

ᑕᐃᒪᓐᓇᐃᑦᑑᕗᖃᐃ 

ᒪᓕᒐᓕᐅᖅᑎᓅᓐᖓᓚᐅᓐᖏᑎᓪᓗᒋᑦ 

ᐊᑭᑦᑐᕆᐊᖅᑎᑦᑎᔪᓐᓇᓲᖑᔪᑦ ᐅᖅᓱᐊᓗᖕᓂ. 

ᑖᑉᓱᒥᓐᖓᑦ ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᒥᐊᓇᖅ ᒥᔅᑕ ᒪᑉᓴᓚᖅ, ᖁᔭᓐᓇᒦᒃ. 

ᒥᓂᔅᑑ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᖕᓇ ᐊᐱᖅᑯᑕᐅᓵᖅᑐᖅ, ᑕᒪᓐᓇ 

ᐅᖅᓱᒧᓪᓗ ᐅᖅᓱᐋᓗᒻᒧᓪᓗ ᐊᑭᑦᑐᕆᐊᕈᑕᐅᕙᒃᑐᖅ 

ᑲᒪᒋᔭᐅᓲᖑᒻᒪᑦ ᑖᒃᑯᓇᓐᖓᑦ Financial 

Management Board-ᑯᓐᓂᒃ. ᑕᐃᒃᑯᐊ 

ᕿᒥᕐᕈᓚᐅᖅᖢᑎᒃ ᖃᓄᖅ ᑮᓇᐅᔭᑦ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

247 

ᐊᐅᓪᓛᖅᐸᓪᓕᐊᒻᒪᖔᑕ ᐊᑭᖓ 

ᐋᖅᑭᒋᐊᖅᑕᐅᕙᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᓂᔅᑐ ᓴᒻᒧᖅᑑᖅ. ᒥᔅᑕ 

ᒪᑉᓴᓚᖅ, ᐊᑏᓗ? 

 

ᒪᑉᓴᓚᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ, 

ᒪᒥᐊᓇᖅ ᑖᓐᓇ ᐃᒡᓗᐊᓄᖔᖅ ᑐᑭᓯᓐᓂᕋᒃᑯ. 

ᑖᒃᑯᐊ ᐱᖁᑎᑖᕈᑎᓄᑦ. ᐅᖅᓱᐊᓗᒃ ᐊᑐᖅᑐᒃᓴᐃᑦ 

ᑖᒃᑯᐊ ᑕᑯᔅᓴᐅᔪᑦ ᑕᕝᕙᓂ ᓴᖅᑭᑕᐅᓯᒪᔪᑦ 

estimates, ᐅᖅᓱᐊᓗᓐᓄᑦ ᑕᕝᕗᖓ 

ᐃᓂᒋᔭᐅᖃᑦᑕᓂᐊᖅᑐᓄᑦ ᑖᒃᑯᐊ ᒫᓐᓇ ᓴᖅᑭᔮᖅᑐᑦ 

ᑕᐃᒪᓐᓇᐃᑦᑐᒧᑦ ᐊᑐᖅᑕᐅᓲᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐅᖅᓱᐊᓗᖃᐅᑎᑦ ᐊᖏᓪᓕᒋᐊᕈᑕᐅᔪᑦ 

ᑖᒃᑯᓇᓂ ᓄᓇᓕᓐᓂ ᑎᑎᕋᖅᓯᒪᔪᓂ. 

ᐅᖅᓱᐊᓗᖃᐅᑎᒋᔭᖏᑦ ᐊᒥᒐᓗᐊᕐᓂᐅᔭᕐᒪᑕ 

ᒥᑭᓗᐊᕐᓂᐅᔭᓕᕐᒪᑕ ᑖᒃᑯᐊ ᐊᖏᓪᓕᒋᐊᕈᑕᐅᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒪᑉᓴᓛᖅ. 

 

ᒪᑉᓴᓛᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, 

ᐊᑯᓂᑲᓪᓚᒃ ᑖᓐᓇ, ᐃᓛᒃ, 

ᑐᓴᖅᓯᒪᔪᖅᓴᐅᓕᖅᑑᒐᓗᐊᑦ ᑖᒃᑯᐊ ᐱᓕᕆᕝᕕᖏᑦ 

ᐅᖅᓱᐊᓗᖃᐅᑎᕝᕕᒻᒥ ᓇᐅᔮᓂᑦ 

ᑐᒃᓯᕋᖅᑐᖃᐃᓐᓇᖅᐸᓚᐅᖅᓯᒪᒐᓗᐊᕐᒪᑦ ᑎᒻᒥᓲᕐᒧᑦ 

ᐅᖅᓱᐊᓗᖃᐅᑎᖃᕐᕕᒻᒥ. 

ᓴᖅᑭᑦᑐᖃᓚᐅᖅᓯᒪᔫᔮᖏᑦᑐᓂᓗ ᑕᒪᓐᓇ 

ᐊᑭᒃᖠᒋᐊᕈᑕᐅᔪᒻᒪᕆᐊᓘᒐᔭᕋᓗᐊᕐᒪᑦ 

ᓂᐅᕕᐊᔅᓴᓄᓪᓗ. ᑕᒪᓐᓇ 

ᕿᒥᕐᕈᔭᐅᓯᒪᖏᑎᐊᖅᐳᖃᐃ ᐅᕝᕙᓘᓐᓃᑦ 

ᑐᓴᖅᑕᐅᓪᓚᓚᐅᖅᓯᒪᖏᓚᖅ 

ᑐᒃᓯᕋᖅᑕᐅᓂᕆᖃᑦᑕᓚᐅᖅᑕᖓ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᑉᓴᓛᖅ. 

ᒥᓂᔅᑕ ᓴᒻᒧᖅᑐᖅ, 

 

ᐊᖓᔪᖅᑳᖅ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᑭᐅᔾᔪᑎᒋᔭᖓ ᓈᒻᒪᔅᓴᕈᕕᑦ 

ᑭᐅᔭᐅᖁᒐᓗᐊᖅᑐᒍ ᑐᖏᓕᒃ ᒥᓂᔅᑕᒧᑦ, ᕈᐃ 

ᒍᕇᓐ. 

 

ᐃᒃᓯᕙᐅᑕᖅ: ᒥᔅᓱ ᒍᕇᓐ 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓂ ᐊᑭᑐᔪᖅᑐᕈᑎᔅᓴᓂᒃ 

ᐊᖏᓪᓕᒋᐊᕈᑎᔅᓴᖅᑕᖃᖏᑦᑐᖅ ᐅᖅᓱᐊᓗᖃᐅᑎᓂᒃ 

ᖃᐅᓱᐃᑦᑐᒥ. ᐊᕐᕌᒍᑕᒫᑦ ᑕᐃᒪ ᐅᖅᓱᐊᓗᓕᕆᔨᒃᑯᑦ 

ᑖᒃᑯᐊ ᕿᒥᕐᕈᐊᖃᑦᑕᖅᑐᐃᑦ ᐅᖅᓱᐊᓗᖃᐅᑎᓕᒫᓂᒃ 

ᓄᓇᕘᒥ ᓇᒻᒪᑦᑑᔮᕐᒪᖔᑕ ᖃᐅᔨᓴᖃᑦᑕᖅᑐᑎᒃ 

ᐃᓚᒋᐊᕿᐊᖃᖅᑑᔮᕐᒪᖔᑕᓗ ᑖᒃᑯᐊ 

ᐅᖅᓱᐊᓗᖃᐅᑎᖏᑦ ᖃᐅᔨᒋᐊᖅᐸᑦᑐᑦ ᐊᒻᒪ 

ᖃᐅᔨᔭᒥᓂᒃ ᒪᓕᑦᑐᑎᒃ ᐊᑭᑐᔪᖅᑐᕈᑎᔅᓴᓄᑦ 

ᐃᓱᒪᖅᓴᖅᓯᐅᕈᑎᓅᖅᓯᕙᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒐᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᐊᓕ ᐅᖅᓱᐊᓗᒻᒥᒃ ᐸᔪᒍᑎᓂᕐᒧᑦ 

ᑳᓐᑐᕌᖑᖃᑦᑕᖅᑐᐃᑦ ᐱᓪᓗᒋᑦ ᑖᒃᑯᐊ 

ᐊᑭᑐᔪᖅᑐᕈᑎᒃᑰᖃᑦᑕᕐᖓᑕ 

ᐅᖅᓱᐊᓗᖃᐅᑎᓪᒪᕆᖏᑦ. ᑕᒪᒃᑯᐊᓕᑭᐊᖅ 

ᐸᔪᑦᑎᕆᕙᑦᑕᓯ ᑳᓐᑐᕌᒃᑯᑦ ᐅᖅᓱᐊᓗᓐᓂᒃ, 

ᒑᓯᓂᓪᓗ ᐊᓯᓃᒍᑎᔅᓴᓂᑦᑕᐅᖅ 

ᑲᒪᖃᑕᐅᒍᓐᓇᐸᒃᑭᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕼᐃᒃᔅ. ᒥᓂᔅᑕ 

ᓴᒻᒧᖅᑐᖅ, 

 

ᐊᖓᔪᖅᑳᖅ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᓐᓇ ᐊᐱᖅᑯᓯᕆᔭᖓ ᑭᐅᒋᐊᕈᓐᓇᖅᑕᕋᓗᐊᕋ 

ᑭᓯᐊᓂ ᓴᓂᐊᒍᑦ ᑭᐅᒃᓚᕐᓂᐊᕋᒪ ᑖᓐᓇ 

ᓈᒻᒪᒋᔭᐅᑉᐸᑦ ᑐᖏᓕᒃ ᒥᓂᔅᑐᒧᑦ, ᕈᐃ ᒍᕇᓐ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᐅᖅᓱᓗᖃᐅᑎᑦ ᓄᓇᓯᐅᑎᑦ  

ᐸᔪᑦᑎᕆᔾᔪᑕᐅᓲᑦ ᑮᓇᐅᔭᖃᖅᑎᑕᐅᕙᑦᑐᓪᓕ, 

ᐃᓛᒃᑯᖔᖅ ᓄᓇᕗᑦ ᒐᕙᒪᒃᑯᑎᒍᖔᖑᖏᑦᑐᖅ. 

ᑮᓇᐅᔭᓂᒃ ᐅᑎᖅᑕᕋᐅᔭᖅᑐᓂᒃ ᐃᓛᒃᑯᑦ 

ᑮᓇᐅᔭᖃᖅᑎᑕᐅᕙᑦᑐᑦ ᓄᓇᓕᓐᓂ ᑕᐃᒃᑯᐊ  

ᐅᖅᓱᐊᓗᖃᐅᑎᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒐᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᓂᐅᕕᐊᖑᖃᑦᑕᖃᑕ ᐅᑎᖅᑕᕋᐅᔭᖅᑐᓄᑦ 

ᑮᓇᐅᔭᓄᑦ, ᖃᓂᕐᓕ ᑕᐃᒪ? ᑕᐃᒪᓕ 

ᐱᒋᐊᖃᓪᓚᕆᑦᑐᑦ ᑭᓯᐊᓂ ᓂᐅᕕᐊᖑᖃᑦᑕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕼᐃᒃᔅ. ᒥᓂᔅᑕ 

ᓴᒻᒧᖅᑐᖅ, 

 

ᐊᖓᔪᖅᑳᖅ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᑭᐅᔭᐅᑦᑎᐊᓂᐊᕐᒪᑦ, ᑐᖏᓕᒃ ᒥᓂᔅᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐅᖅᓱᐊᓗᒻᒧ ᑮᓇᐅᔭᖏᑦ, ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᑎᓄᑦ ᖃᐅᔨᓴᖅᑎᓄᑦ 

ᕿᒥᕐᕈᐊᖅᑕᐅᖃᑦᑕᖅᑐᐃᑦ ᑖᒃᑯᐊ ᑮᓇᐅᔭᑦ 

ᐊᐅᓚᓂᓕᒫᖏᑦ ᕿᒥᕐᕈᔭᐅᖃᑦᑕᖅᑐᑦ. ᐊᒻᒪᑦᑕᐅᖅ, 

ᑮᓇᐅᔭᐃᑦ ᐅᓂᒃᑳᓕᐊᖑᓯᒪᔪᓂ 

ᑕᒻᒪᖅᓯᒪᔪᖅᓯᐅᖅᑎᓄᑦ ᕿᒥᕐᕈᔭᐅᖃᑦᑕᕐᒥᔪᑦ 

ᑭᖑᓂᐊᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᑕᐃᒫᒃ ᑭᐅᒐᕕᓐᖓ. ᑕᒪᒃᑯᐊᓕ  

ᑮᓇᐅᔭᖁᒃᓴᖏᓐᓃᖔᖅᑐᐃᓂᓛᒃ 

ᐊᐱᖅᑯᑎᒋᒍᓐᓇᓲᕆᒐᑦᑎᒍ ᖃᓄᕐᓗ 

ᐊᑐᖅᑕᐅᓂᐊᕐᒪᖔᑕ ᐅᐊᑦᑎᒍᓐᓇᓲᕆᒐᑦᑎᒍᑦ. 

ᑖᒃᑯᐊ ᐅᖅᓱᐊᓗᒻᒧᑦ ᑮᓇᐅᔭᐃᑦ  

ᐊᐅᓚᑕᐅᓂᕆᕙᑦᑕᖏᑦ ᐅᕙᒍᓪᓕ 

ᐊᐅᓚᒍᓐᓇᓐᖏᑕᖓᒎᖓᔫᔮᖅᐸᒻᒪᑕ ᐊᑦᑐᐃᕙᑦᑐᑎᒃ 

ᐅᖅᓱᐊᓘᑉ ᐊᑭᖏᓐᓂᒃ. 

 

ᑐᑭᓯᑦᑎᐊᖏᓐᓇᒪᐃᓛᒃ ᖃᓄᖅ 

ᐊᐱᕆᒃᑲᓐᓂᕆᐊᒃᓴᖅ ᑐᑭᓯᓇᑦᑎᐊᓐᖏᓪᓚᕆᒻᒪᑦ. 

ᑕᖅᑳᓂ ᓯᓚᑎᑦᑎᓐᓃᖔᖅᑐᓄᓪᓗ 

ᐊᑦᑐᖅᑕᐅᕙᒃᑭᓪᓗᑎᒃ ᒑᓯᓗ ᐅᖅᓱᐃᓪᓗ ᐊᑭᖏᑦ. 

ᐊᐱᕆᓪᓚᕆᓐᖏᒃᑲᓗᐊᖅᑐᖓ ᑭᐅᔭᐅᒍᒪᔪᖓ 

ᒥᓂᔅᑕᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ ᒥᓂᔅᑖ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᐊᒻᒪᓗ ᑕᐃᓐᓇ ᐅᖃᐅᓯᕆᔭᖓ. 

ᖁᔭᓐᓇᒦᒃ ᐅᖃᐅᓯᕆᔭᐃᑦ. ᑭᓯᐊᓂ ᑖᓐᓇ 

ᑭᐅᔭᐅᑦᑎᐊᖁᓪᓗᒍ ᑐᖏᓕᒃ ᒥᓂᔅᑐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐅᖅᓱᐊᓗᒃᑕᐅᑎᑦ ᓄᓇᓯᐅᑎᑦ ᓂᐅᕕᐊᖑᖃᑦᑕᖅᑐᑦ 

ᒑᓯᑖᕈᑎᒥᓂᕐᓄᑦ ᐊᑭᓕᖅᑕᐅᖃᑦᑕᑕᖅᑯᑦ 

ᐅᖅᓱᐊᓗᒃᑖᕈᑎᒥᓂᕐᓄᑦ. 

 

ᐅᐊᑦᑎᐊᕈᓕ ᐋᖅᑭᒃᓯᓯᒪᕙᓚᐅᖅᑐᒍᑦ ᑕᐃᒃᑯᐊ 

ᐅᖅᓱᐊᓗᒃᑕᐅᑎᑦ ᓂᐅᕕᐊᖑᑦᑕᖅᑯᑦ 

ᑳᓐᑐᕌᒃᑕᐅᓯᒪᔪᓄᑦ ᐊᒻᒪ ᖄᖓᒍᒃᑲᓐᓂᖅ 

ᑮᓇᐅᔭᑎᒍᑦ ᐃᑲᔪᖅᑕᐅᑕᖅᑯᑦ. ᑖᓐᓇᓕ 

ᐊᓯᕈᖅᑕᐅᓚᐅᖅᓯᒪᒻᒥᒻᒪᑦ 2001-ᒥ 2002-ᒥᓘᓐᓃᑦ, 

ᑖᒃᑯᐊ ᓄᓇᓯᐅᑎᑦ ᓂᐅᕕᐊᖑᖃᑦᑕᓕᕐᓗᑎᒃ  

ᑳᓐᑐᕌᖏᑎᒍᑦ ᓇᒻᒥᓂᖅᑖᖑᖃᑦᑕᕐᓗᑎᑦᒃ ᑖᒃᑯᓄᖓ 

ᑳᓐᑐᕌᒃᑎᓄᑦ. 

 

ᐃᒫᖔᖅ, ᓄᓇᕗᑦ ᒐᕙᒪᒃᑯᖓᓐᓄᑦ 

ᐱᒋᔭᐅᖔᑦᑎᐊᒻᒪᕆᑦᑐᑎᒃ, ᑖᒃᑯᐊ 

ᑳᓐᑐᕌᑕᐅᓯᒪᔪᐃᑦ ᐊᓯᕈᑲᓪᓚᓂᖅᑲᑕ 

ᐊᑐᐃᓐᓇᖃᑦᑕᐅᑎᒋᒐᔭᕐᖓᑕ ᐅᖅᓱᐊᓗᒃᑕᐅᑎᓂᒃ, 

ᐊᓱᐊᓄᑦ ᐱᔭᐅᖔᕐᓂᖅᐸᑕ 

ᐃᖏᕐᕋᓯᑐᐃᓐᓇᕈᓐᓇᕋᔭᕐᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐊᓯᕈᖅᓯᒪᓂᖓ ᖃᓄᖅ 

ᐅᖅᓱᐊᓗᒃᑖᖅᑎᑦᑎᖃᑦᑕᕐᓂᖅ ᑳᓐᑐᕌᒃᑯᑦ 

ᐱᔭᐅᖃᑦᑕᓂᐊᕐᒪᖔᖅ. ᑕᐃᒪᓕ 

ᐅᖃᑦᑎᐊᒻᒪᕆᒍᓐᓇᖅᑯᖓ ᐃᒪᐃᑦᑐᒋᓪᓗᒍ, 

ᐅᐊᑦᑎᔭᐅᕙᒃᑲᓗᐊᖅᑑᑦ ᖃᐅᔨᓴᖅᑕᐅᕙᑉᐸ 

ᑳᓐᑐᕌᒃᑎᐅᔪᓄᑦ ᐊᑭᑐᓂᖅᓴᕈᖅᑎᑕᐅᓯᒪᕙ, 

ᐅᕝᕙᓘᓐᓃᑦ ᐅᖅᓱᐊᓘᑉ ᒑᓯᓪᓘᓐᓃᑦ 

ᐊᑭᑭᕙᑦᑕᖏᓐᓂᒃ ᐊᑭᓕᖅᑕᐅᒋᐊᖃᖅᐸᑦᑐᓂᒃ 

ᓄᓇᓕᓐᓂᒥᐅᓄᑦ ᐊᑭᑦᑐᕆᐊᕆᓯᒪᓚᕿᕙ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑖ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᑭᐅᔭᐅᔪᓐᓇᖅᑐᖅ 

ᑐᖏᓕᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᓴᖅᓯᒪᔭᒃᑯᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᒃᑯᑎᒍᑦ ᑕᒪᓐᓇ ᐊᓯᔾᔨᕋᑦᑎᒍ 

ᐊᑭᓖᑎᑦᑎᓪᓗᑕ ᑲᒥᓴᒥᒃ ᑳᓐᑐᕌᒧᑦ 

ᐅᓇᐅᖔᓕᖅᑐᒧᑦ ᐊᑭᓕᐅᑎᑦ ᑮᓇᐅᔭᖏᓐᓂᒃ.  

ᑕᒪᓐᓇ ᕿᒥᕐᕈᓂᐅᓚᐅᖅᑐᑎᒍᑦ ᖃᐅᔨᓚᐅᖅᑐᒍᑦ 

ᐊᑭᖓᓂᒃ ᐊᓯᔾᔩᒐᔭᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑐ ᕋᒻᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᕝᕙᓂ ᑮᓇᐅᔭᖁᑎᔅᓴᑦᑎᓐᓂ ᐱᖓᓱᑦ ᓄᓇᓕᑦ 

ᐱᓪᓗᐊᑲᓪᓚᓐᓂᐅᔭᔫᔮᕐᒪᑕ ᐃᖃᓗᑦᑑᑦᑎᐊᖅ $5.2 

ᒥᓕᐊᓐ, ᓴᓪᓕᖅ $2.9 ᒥᓕᐊᓐ, ᓴᓂᑭᓗᐊᖅ $2.8 

ᒥᓕᐊᓐ. ᖃᐅᔨᒪᔪᖓ ᐃᖃᓗᑦᑑᑦᑎᐊᕐᒥ 

ᓴᓇᒋᐊᖅᑕᐅᓯᒪᓕᕇᕐᒪᑦ. ᓂᕆᐅᑉᐱᓯ ᑖᒃᑯᐊ 

ᓴᓪᓕᕐᒥ ᓴᓂᑭᓗᐊᕐᒥᓗ 

ᓴᓇᒋᐊᖅᑕᐅᓂᐊᖅᑐᒋᓪᓗᒋᑦ ᑕᕝᕙᓂ ᐊᕐᕌᒍᑦᑎᓐᓂ, 

ᐅᕝᕙᓘᓐᓃᑦ ᐅᖓᕝᕙᕆᐊᖅᑕᐅᑐᐃᓐᓇᕐᓂᐊᕆᕙᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᓴᓪᓕᓂ ᓴᓇᓂᐅᓂᐊᖅᑐᖅ 

ᒫᓐᓇ ᐋᖅᑭᐸᓪᓕᐊᓕᖅᑐᖅ 

ᐊᐅᓪᓚᖅᐸᓪᓕᐊᓕᖅᑐᖅ. ᓴᓪᓕᒥ 

ᓴᓇᒋᐊᕐᓂᕆᓂᐊᖅᑕᖓ 2014-ᒥ 

ᓴᓇᔭᐅᒋᐊᓪᓚᑦᑖᕐᓗᓂ ᐱᒋᐊᕐᓂᐊᖅᑐᖅ ᐊᒻᒪᓗ 

ᓴᓂᑭᓗᐊᖅ ᐊᑭᑦᑐᕋᐅᑎᓂᒃᑯᑦ 

ᐱᓕᕆᔾᔪᒃᓴᐅᓂᐊᖅᑐᖅ ᑕᕝᕙᓂ ᑕᖅᑭᒥ 

ᓴᖅᑭᑕᐅᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᓴᒻᒧᖅᑐᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑭᑦᑐᕋᐅᑎᒃ ᓴᖅᑭᑕᐅᓯᒪᓕᕐᒪᑦ, 

ᓴᓇᓯᒋᐊᓪᓚᕆᓐᓂᐊᖅᐹᑦ ᐊᕐᕌᒍᑦᑎᓐᓂ 

ᐅᕝᕙᓘᓐᓃᑦ ᒪᓕᒃᑲᔭᖅᐸ ᐱᓇᓱᒍᑕᐅᔪᑦ 

ᑮᓇᐅᔭᖅᑑᑎᒃᓴᓂ ᖄᖐᓐᖏᑐᐊᖅᐸᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᑖᓐᓇ 

ᑭᐅᔭᐅᑦᑎᐊᖁᓪᓗᒍ ᐊᐱᕆᓂᐊᕋᒪ ᐴ ᓛᒻ 

ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᒻ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᑳᓐᑐᕌᒃᑖᕈᑕᐅᔪᓕᒫᑦ 

ᒪᓕᒋᐊᖃᓲᖑᔪᑦ ᑮᓇᐅᔭᖅᑑᑎᒃᓴᓂ 

ᖄᖏᐅᑎᓐᖏᒃᑲᓗᐊᕐᒪᖔᑕ ᐊᒻᒪᓗ 

ᖄᖏᐅᑎᔪᖃᖅᑐᒥᓂᐅᑉᐸᑦ, 

ᐅᖃᖃᑎᒋᔭᐅᔾᔪᑕᐅᓕᓲᖅ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑖᓐᓇ ᑳᓐᑐᕌᒃ 

ᑲᔪᓯᑎᑕᐅᓂᐊᖁᓪᓗᒍ. ᑕᐃᒪᐃᖃᑦᑕᕆᐊᖃᓲᖅ 

ᓴᓇᔭᐅᔾᔪᑎᓕᐊᕆᕙᑦᑕᓕᒫᑦᑎᓐᓄᑦ. ᓴᓂᑭᓗᐊᕐᒥᓕ 

ᓂᕆᐅᑉᐳᒍᑦ ᓴᓇᔭᐅᓂᐊᖅᑐᓄᑦ ᑮᓇᐅᔭᖅᑑᑎᒃᓴᑦ 

ᓈᒻᒪᓐᓂᐊᖅᑐᖅ ᑲᔪᓯᒍᓐᓇᓂᐊᕐᓗᓂ, ᑭᓯᐊᓂ 

ᐅᑕᖅᑭᔭᕆᐊᖃᕐᓂᐊᖅᑕᕗᑦ ᐊᑭᑦᑐᕋᐅᑕᐅᔪᑦ 

ᐱᔭᕇᖅᑕᐅᓂᖓᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓛᒻ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒐ ᒥᓂᔅᑕᒧᑦ. ᖃᒪᓂᑦᑐᐊᑉ ᒥᒃᓵᓄᑦ, 

ᐅᖅᓱᐊᓗᖃᕐᕖᑦ ᐃᓚᒋᐊᖅᑕᐅᓂᒃᓴᖏᓐᓄᑦ 

ᐊᐱᕆᔪᒪᔪᖓ ᑕᒪᓐᓇ ᐃᓚᒋᐊᖅᑕᐅᓂᖓ 

ᓈᒻᒪᓐᓂᐊᕋᓗᐊᕐᒪᖔᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᐴ ᓛᒻ 

ᑭᐅᔪᓐᓇᖅᑖ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᒻ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᖃᒪᓂᑦᑐᐊᒥᓕ 

ᓴᓇᔭᐅᓯᒋᐊᓕᖅᓯᒪᕗᖅ ᐅᖅᓱᐊᓗᖃᐅᑎᓄᑦ. 

ᓂᕆᐅᑦᑐᒍᑦ ᐊᕐᕌᒍᕆᔭᖓᑕ ᐊᐃᑉᐹᓂᒃ 

ᓴᓇᔭᐅᓂᐅᓂᐊᖅᑐᖅ ᑭᖑᓪᓕᖅᐹᖑᓗᓂᓗ. 

ᑮᓇᐅᔭᐃᑦ ᑕᕝᕙᓃᑦᑐᑦ ᓇᓗᓇᐃᔭᕈᑎᓄᑐᐃᓐᓇᖅ 

ᐃᓱᓕᑦᑎᑕᐅᓂᖓᓄᓪᓗ ᓴᓇᔭᐅᔫᑉ ᐊᕐᕌᒎᓂᐊᖅᑐᒥ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓛᒻ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓴᓇᔭᐅᓂᖅ ᓱᓕ ᑲᔪᓯᕙᓪᓕᐊᑎᓪᓗᒍ ᐊᒻᒪᓗ 

ᐱᔭᕇᖅᑕᐅᒍᓂ, ᐊᑐᖅᑕᐅᓯᒐᑲᐅᑎᒋᒐᔭᖅᐹᑦ 

ᐅᒥᐊᕐᔪᐊᖃᕐᓇᐅᑎᓪᓗᒍ ᐅᕝᕙᓘᓐᓃᑦ 

ᖃᐅᔨᓴᖅᑕᐅᖅᑳᕆᐊᖃᕋᔭᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᐅᕈᐃ ᒍᕇᓐ ᑭᐅᔪᓐᓇᑕᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᐅᖅᓱᐊᓗᖃᕐᕕᒃ ᐱᔭᕇᖅᑕᐅᓯᒪᓕᖅᐸᑦ 

ᖃᐅᔨᓴᖅᑕᐅᔭᕇᕈᓂᓗ ᐸᐃᑉᐹᖅᑖᓯᒪᓕᕐᓗᓂᓗ 

ᐊᑐᖅᑕᐅᓯᑲᐅᑎᒋᓕᕋᔭᖅᐳᑦ. ᑕᒪᒃᑯᐊᓗ 

ᐱᔭᕇᖅᑕᐅᓂᖅᐸ ᐅᒥᐊᕐᔪᐊᖃᕐᓇᐅᑉ 

ᐃᓱᓕᑦᑎᓪᓗᒍ, ᑎᑭᑎᑦᑎᒃᑲᓐᓂᕋᓱᓕᕋᔭᖅᑐᒍᑦ 

ᐅᖅᓱᐊᓗᒃᑲᓐᓂᕐᓂᑦ ᖃᒪᓂᑦᑐᐊᕐᒧᑦ ᐃᓚᔭᐅᓯᒪᔪᓄᑦ 

ᐅᖅᓱᐊᓗᖃᕐᕕᒻᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓗᐃᑦ ᓇᓗᓇᐃᖅᑕᐅᓯᒪᕚᑦ ᐱᓕᕆᕕᒃᑯᓐᓄᑦ 

ᑐᓂᔭᐅᔪᓐᓇᖅᑐᓂᑦ ᓄᓇᓕᖁᑎᑦᑎᓐᓄᑦ ᐅᕙᓐᓄᓪᓗ 

ᖃᖓ ᐊᑐᖅᑕᐅᓕᕋᔭᕐᒪᖔᑕ ᐅᖅᓱᐊᓗᖃᕐᕖᑦ, 

ᐃᓱᒪᒋᓗᒍ ᒑᓯᑭᒃᓴᓗᐊᖅᑐᖃᖁᓇᒍ ᐱᖃᑦᑕᓚᐅᕐᒪᑦ 

ᐅᐱᕐᖔᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕᕆᔭᐅᔪᒧᑦ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᓯᕆᔭᖓ, ᐄ, ᑕᐃᓐᓇ 

ᐅᑉᓗ ᐊᑐᕐᕕᒋᔪᓐᓇᖅᑕᖓ ᑐᑭᓯᑦᑎᐊᒻᒪᕆᒃᑯᑦᑎᒍᑦ 

ᑐᓴᖅᑎᑦᑐᓐᓇᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᐄ, ᑕᐃᒪ ᐅᖃᕐᒪᑦ ᒪ’ᓈᒫᖅᖢᒍ ᒥᓂᔅᑕ 

ᑭᐅᑎᓪᓗᒍ. ᑕᐃᒪ ᐊᐱᕆᓚᐅᕋᒪ 

ᖃᐅᔨᓴᖅᑕᐅᓂᐊᕐᓂᖓ ᖃᓄᖅ 

ᐊᑯᓂᐅᑎᒋᓂᐊᖅᐸ? ᖃᐅᔨᒪᓗᒃᑖᕋᑉᑕ ᓄᓇᕗᒻᒥ 

ᓯᑲᐅᖅᑖᕐᓂᖅᑲᑦ ᐅᒥᐊᕐᔪᐊᖅᑖᕐᓂᖅ 

ᐅᖅᓱᐊᓗᖕᒥᓪᓘᓐᓃᑦ ᐅᖅᓱᕐᒥᓪᓘᓐᓃᑦ ᓇᒃᓴᖅᑐᖅ 

ᑕᒃᑲᐃᓐᓇᒐᔮᒃ ᒪᓪᕉᒃ ᐱᖓᓲᕙᒻᒪᑕ. 

 

ᓈᒻᒪᖕᓂᐊᕋᓗᐊᖅᐹ? ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᓐᓇ 

ᑭᐅᔭᐅᑦᑎᐊᕐᓂᐊᕐᒪᑦ ᐴ ᓛᒻ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᒻ. 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᖃᒪᓂᑦᑐᐊᕐᒥ ᐱᓕᕆᐊᖑᔪᖅ ᑐᑭᓯᐅᒪᓂᕋᓗ 

ᒪᓕᒃᖢᒍ ᐊᒻᒪᓗ ᐃᓱᒫᓘᑎᒋᔭᐃᑦ ᑖᓐᓇ 

ᑐᑭᓯᑦᑎᐊᖅᖢᑎᒃᑯᑦ. ᖃᐅᔨᓴᐃᓯᒪᓕᖅᑐᒍᑦ 

ᐱᕕᖃᑦᑎᐊᕐᓂᐊᕋᓗᐊᕐᒪᖔᑦᑕ ᐊᒻᒪᓗ 

ᐱᔭᕇᖅᑕᐅᓴᕆᐊᕐᓂᐊᕐᒪᖔᑦ ᑕᐃᓐᓇ ᖃᑦᑕᐅᔮᓗᒃ 

ᓇᓖᕌᕈᑎᓂᒃ ᐋᖅᑭᒃᓱᐃᓯᒪᓕᕇᖅᑐᒍᑦᔭ 

 

ᑭᓯᐊᓂᐅᒐᓗᐊᖅ ᓈᒻᒪᖅᑯᓐᓇᓱᒃᑕᕗᑦ 

ᐅᒥᐊᕐᔪᐊᖅᑕᐅᓂᐊᕐᓂᔅᓯᓐᓄᑦ 

ᐅᖅᓴᒃᑕᐅᓂᐊᕐᓂᖓᓄᑦ ᐊᒻᒪᓗ 

ᐊᑐᓕᖅᑎᑕᐅᓂᐊᕐᓂᖓᓄᑦ ᐊᒻᒪ 

ᐅᖅᓱᐊᓗᓕᕆᔨᒃᑯᑦ 

ᐱᕕᖃᖅᑎᑦᑎᐊᓇᓱᐊᕐᓂᐊᖅᑕᕗᑦ ᑖᒃᑯᐊ 

ᐅᖅᓱᐊᓗᓕᕆᔩᑦ ᐅᒥᐊᕐᔪᐊᒧᓪᓗ 

ᓇᓕᖅᑯᑎᓐᓇᓱᒡᓗᑎᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᐊᐱᖅᑯᑎᒋᔪᒪᖕᒥᔭᕋ ᐅᓇ, ᑕᐃᒪᐃᑦᑐᓂᒃ 

ᐅᖅᓱᐊᓗᖃᐅᑎᖃᕐᕕᓂᒃ ᐱᑕᖃᐅᖅᑎᓪᓗᒍ 

ᓄᓇᓕᖕᓂ ᑖᒃᑯᐊ ᐱᓕᕆᕝᕕᓯ 

ᐃᓱᒪᖃᖃᓯᐅᔾᔨᓯᒪᖃᑦᑕᖅᐹᑦ 

ᑯᕕᔪᖃᑲᓪᓚᖕᓂᖅᐸᓪᓘᓐᓃᑦ. ᓲᕐᓗ ᐅᖅᓱᐊᓗᖕᓂᒃ 

ᑯᕕᔪᖃᕐᓂᖅᐸᑦ ᐃᒪᖃᓐᖏᑦᑐᒥᒃ 

ᐅᖅᓱᐊᓗᖃᐅᑎᖃᕐᕕᖕᒥᒃ ᐱᑕᖃᓲᖑᕚ 

ᐃᒻᒥᖅᑕᐅᑐᐃᓐᓇᕆᐊᓕᒃ ᑯᕕᔪᖃᕐᓂᖅᐸᓪᓘᓐᓃᑦ 

ᑕᐃᒪᐃᑦᑐᓂᒃ ᐱᕐᓗᐊᕿᓂᕐᒥᒃ ᐱᑕᖃᕐᓂᖅᐸᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᕈᐃ 

ᒍᕇᓐ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖅᓱᐊᓗᖕᒥᒃ ᑯᕕᔪᖃᖅᑎᓪᓗᒍ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᓗᓕᖅᓱᖅᑕᐅᓯᒪᖃᑦᑕᖅᑐᓂᒃᑯᐊ ᖃᑦᑕᐅᔭᕐᔪᐊᑦ 

ᖃᑦᑕᐅᔮᓗᐃᓂᓛᒃ ᐅᖅᓱᐊᓗᖃᐅᑎᖃᕐᕖᑦ 

ᒪᐅᖓᑐᐃᓐᓇᖅ ᑯᕕᓂᐊᓐᖏᒻᒪᑕ ᐊᒻᒪᓗ 

ᖃᑦᑕᐅᔭᖅᑕᖃᓲᖑᖕᒥᔪᖅ 

ᐃᒻᒥᖅᑕᐅᑐᐃᓐᓇᕆᐊᓕᖕᒥᒃ ᑕᖅᑲᐅᖓᑐᐃᓐᓇᖅ 

ᑯᕕᔪᖅᑕᖃᕐᓂᖅᐸᑦ ᐊᑐᖅᑕᐅᓇᔭᖅᑐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᐅᕙᓃᒃᑲᑦᑕ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 

ᐱᓕᕆᕝᕕᒃ ᓇᓗᓇᐃᕈᑎᖏᓂᑦ 

ᐅᖅᓱᐊᓗᒃᓴᓕᕆᓂᕐᒧᑦ ᐅᑎᖅᑕᖅᑐᑦ ᑮᓇᐅᔭᑦ. 

ᑲᑎᖦᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ. ᒥᔅᑕ 

ᒥᑭᓐᖑᐊᖅ ᐊᐱᖅᓱᕇᖅᐲᑦ? ᑲᑎᖦᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ $12,100,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓ 

ᖃᓪᓗᓈᑎᑑᖓᔪᓂᒃ J-2, ᐃᓄᒃᑎᑑᖓᔪᓂᒃ ᔨ-2. 

ᐃᖅᑲᓇᐃᔭᕐᕕᒃ ᓇᓗᓇᐃᕈᑎᖏᑦ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑏᑦ ᐱᓕᕆᐊᖑᔪᒪᔪᑦ 

ᓇᓗᓇᐃᖅᓯᒪᔪᑦ ᐊᑭᓕᖅᓱᕆᐊᓖᑦ ᑲᑎᖦᖢᒋᑦ 

ᐊᑭᑐᔫᑎᑦ ᐊᑭᓕᖅᓱᕆᐊᓖᑦ $32,688,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖃᑎᒌᒃᐱᑖ ᑖᓐᓇ ᒐᕙᒪᓕᕆᔨᒃᑯᑦ 

ᐱᓕᕆᕝᕕᖓᑦ ᐱᔭᕇᕐᓂᕋᖅᖢᑎᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑖᔅᓱᒥᖓ 

ᐱᔭᕇᖅᐸᓪᓕᐊᑎᓪᓗᑕ ᑭᖑᓪᓕᖅᐹᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᒃᐸᒋᑦ. ᒥᓂᔅᑕ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ ᑲᑎᒪᔩᑦ 

ᖁᔭᓐᓇᒦᖅᐸᒃᑲ ᑕᒪᑉᑯᓂᖓ ᐊᐱᖅᓱᕈᓐᓇᓚᐅᕐᒪᑕ. 

ᓂᕆᐅᒃᐳᖓ ᓂᕆᐅᒃᐳᖓᐃᓛᒃ ᑕᐃᒃᑯᐊ 

ᑭᐅᔾᔪᑎᒋᖃᑦᑕᓚᐅᖅᑕᕗᑦ ᓈᒻᒪᒋᔭᐅᖁᒐᓗᐊᖅᖢᒋᑦ 

ᓈᒻᒪᒋᔭᐅᓐᓂᖅᐸᑕ. ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᓴᒻᒧᖅᑐᖅ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᒫᓐᓇ ᐃᖅᓱᒃᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑮᑦ. 

 

ᐊᒻᒪᓗ ᒫᓐᓇ ᑲᔪᓯᒋᐊᕐᓂᐊᕋᑦᑕ ᐃᒡᓗᓕᕆᔨᒃᑯᑦ 

ᐱᓕᕆᐊᒃᓴᖏᓐᓂᒃ. ᐃᒻᒪᖄ ᑕᕝᕙᓃᒃᑲᓗᐊᖅᑎᓪᓗᓯ 

“ᑕᓪᓕᒪᑦ ᒥᓂᑦᓂᒃ ᐱᕕᖃᖅᑎᑲᐃᓐᓇᓐᖓ” ᒪᑯᐊ 

ᐸᐃᑉᐹᕗᑦ ᐸᕐᓇᒐᓱᖕᓂᑦᑎᓐᓂ ᐊᒻᒪᓗ 

ᐸᕐᓇᒐᓱᖕᓂᑦᑎᓐᓂ ᒥᓂᔅᑕ ᐃᒡᓗᓕᕆᔨᒃᑯᓐᓄᑦ 

ᑕᑲᓄᖓ ᐊᐱᖅᓱᖅᑕᐅᕕᖕᒧᐊᖅᐸᒌᕈᓐᓇᕈᕕᑦ. 

ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 16:02ᒥ ᑲᔪᓯᒃᑲᓂᖅᑐᑎᑦ 

16:04ᒥ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᕙᓪᓕᐊᓗᑕ 

ᐊᖏᖃᑎᒌᖅᑲᐅᒐᑦᑕ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᕝᕕᖓᓐᓂᑦ ᐱᓕᕆᐊᖃᕈᒪᓪᓗᑕ. ᒫᓐᓇ 

ᑐᓐᖓᓱᒃᑎᑦᑐᒪᓪᓗᒍ ᒥᓂᔅᑕ ᖁᒃᓱᒃ ᑕᕝᕗᖓ 

ᐊᐱᖅᓱᑦᑕᐅᕕᖕᒧᑦ. ᐊᒻᒪᓗ ᐱᑐᐃᓐᓇᕆᐊᖃᓕᕈᕕᑦ 

ᑖᒃᑯᐊ ᐱᒋᐊᖅᑎᑦᑎᔾᔪᑎᑦ ᐅᖃᐅᓯᒃᓴᖃᕈᕕ 

ᐱᒋᐊᕈᑎᓂᒃ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᐅᑉᓗᒃᑰᖅᖢᒋᑦ ᓄᓇᕗᒻᒥᐅᖃᑎᒃᑲ ᐊᒻᒪ 

ᐊᕐᕕᐊᕐᒥᐅᖃᑎᒃᑲ ᑎᑭᕋᕐᔪᐊᕐᒥᐅᓪᓗ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ, ᐅᑉᓗᑦᑎᐊᒃᑯᑦ. ᖁᔭᓐᓇᒦᒃ 

ᐃᒃᕼᐃᕙᐅᑕᖅ. ᖃᕝᓗᓈᑦᑐᑦ ᐊᑐᐊᖅᕼᐃᓂᐊᕋᒪ. 

 

(ᑐᓵᔨᑎᒍᑦ) ᑖᒃᑯᐊ ᐃᒡᓗᓕᕆᔨᔾᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ 2014-15-ᒧᑦ, ᑮᓇᐅᔭᖁᑎᓖᑦ  

$30,230,000-ᓂᒃ ᓄᓇᕘᑉ ᒐᕙᒪᒃᑯᓐᓃᓐᖔᖅᑐᓂᒃ 

ᐊᒻᒪᓗ ᖄᒃᑲᓐᓂᐊᒍᑦ ᑮᓇᐅᔭᖁᑎᖃᕆᓪᓗᑎᒃ 

$4,290,000-ᓂᒃ ᑲᓇᑕᒥ 

ᐃᒡᓗᓕᕆᔨᔾᔪᐊᒃᑯᓐᓃᓐᖔᖅᑐᓂᒃ. ᑲᑎᓕᒫᖅᖢᒋᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᓐᓂᐊᖅᑐᑦ 

$34,520,000-ᖑᔪᑦ. 

 

2014-15-ᒥ ᐊᑭᑐᔪᖅᑐᕈᑎᒃᓴᐃᑦ ᐱᔾᔪᐊᖑᓂᖏᑦ 

ᐃᒪᐃᓕᖓᕗᑦ: 

 

ᓄᓇᕘᑉ ᐃᒡᓗᓕᕆᔨᔾᔪᐊᒃᑯᑦ ᑮᓇᐅᔭᖁᑎᖏᑦ 

ᓄᑖᕈᕆᐊᕆᓂᕐᒧᑦ ᐊᑐᖅᑐᐊᒐᐃᑦ ᐃᒡᓗᑦ 

ᓄᑖᓐᖑᕆᐊᖅᑕᐅᓂᖏᓐᓄᑦ ᓇᖕᒥᓂᕆᔭᐅᔪᓄᑦ 

ᑐᕌᖓᔪᑦ ᐊᒻᒪᓗ ᓱᓇᒃᑯᑖᑦ ᓴᓇᕐᕈᑎᑦ ᓄᒃᑕᖅᑐᑦ 

ᑮᓇᐅᔭᖁᑎᖏᑦ ᐅᖅᓱᐊᓗᓐᓄᓪᓗ 

ᐅᖅᓱᐊᓗᖃᐅᑎᖃᕝᕖᓪᓗ ᐊᓯᔾᔨᓐᓂᖏᓐᓄᑦ 

ᐃᓐᓇᓐᓄᑦ ᐱᒡᒐᖅᑐᓄᓪᓗ ᐃᒡᓗᖁᑎᖏᓐᓄᑦ 

ᓴᓇᔾᔪᑎᑦ ᑕᒫᓐᓂ ᓱᕐᕋᒃᓯᒪᓐᖏᑦᑐᑦ 

ᐊᕐᕌᒍᒋᔭᑦᑎᓐᓂ. 

 

ᐃᒡᓗᓕᕆᔨᔾᔪᐊᒃᑯᑦ ᑮᓇᐅᔭᖁᑎᖏᑦ ᐃᑭᑦᑐᓄᑦ 

ᐊᒻᒪᓗ ᓄᑖᓄᑦ ᐃᒡᓗᓄᑦ ᒪᑭᑎᔾᔪᑎᑦ ᑮᓇᐅᔭᑦ 

$611,000-ᔪᓐ ᒥᒃᖠᒋᐊᖅᑕᐅᓯᒪᔪᑦ 

ᐃᓚᓐᖓᖅᑕᐅᓪᓗᑎᒃ $611,000-ᓂᒃ $2.789 

ᒥᓕᐊᓐ 2014-15, ᐃᓚᖃᖅᑐᑦ $1 ᒥᓕᐊᓂᒃ 

ᐃᑭᓐᓂᑯᓄᑦ $1.789 ᒥᓕᐊᓐ ᓇᓪᓕᐅᒃᑯᒫᓄᑦ 

ᐃᓚᓐᖔᑎᑕᐅᓂᐊᖅᑐᓄᑦ 

ᐃᓇᖏᖅᑕᐅᓂᐊᖅᑐᓄᓪᓗ ᐃᒡᓗᓄᑦ ᐊᒻᒪ 

ᐃᒡᓗᓕᕆᔨᔾᔪᐊᒃᑯᑦ ᑮᓇᐅᔭᖁᑎᖏᑦ $10 ᒥᓕᐊᓂᒃ 

ᐃᓚᒋᐊᖅᓯᒪᔪᑦ ᐃᒡᓗᓕᐅᕈᑕᐅᓂᐊᖅᑐᑦ 

ᐊᑐᖅᑐᐊᒐᒃᓴᓄᑦ. 

 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦᑕ 

ᒥᒃᓵᓄᑦ ᐃᒡᓗᓕᕆᔨᔾᔪᐊᑦ ᓄᑖᓂᒃ 

ᐃᒡᓗᓕᐅᖏᓐᓇᖅᑐᑦ ᓄᑕᐅᓐᖏᓐᓂᖅᓴᓂᓪᓗ 

ᓄᑖᕈᕆᐊᖅᑎᑦᑎᕙᓪᓕᐊᓪᓗᑎᒃ ᓄᓇᓕᖕᓂ 

ᐱᔭᕆᐊᖃᓐᓂᖅᐹᖑᔪᓂ. 

 

ᖁᕕᐊᓱᒃᑐᖓ ᑖᒃᑯᐊ ᐃᒡᓗᓕᕆᓂᒻᒧᑦ ᐸᐸᑦᑎᔨᑦ 

ᐃᓘᓐᓇᖏᓐᓂᒃ 726-ᓂᒃ ᐃᒡᓗᓕᐅᖅᓯᒪᓕᖅᑐᑦ 

ᐊᒻᒪ 285 ᐃᒡᓗᒃ ᑮᓇᐅᔭᖃᖅᑎᑕᐅᔪᑦ ᑲᓇᑕᐅᑉ 

ᐃᒡᓗᓕᕆᔨᔾᔪᐊᒃᑯᖏᓐᓄᑦ ᐱᔭᕇᖅᓯᒪᓕᖅᑐᑦ 

ᑲᓇᑕᐅᑉ ᒐᕙᒪᒃᑯᖏᑕ ᐊᐅᓚᔾᔭᐃᓂᒻᒧᑦ 

ᐸᓐᓇᐅᑎᖏᑦ ᐊᑐᖅᑕᐅᓪᓗᑎᒃ. 

ᐃᒡᓗᓕᕆᓂᒻᒧᑦ ᐸᐸᑦᑎᔨᑦ 

ᑮᓇᐅᔭᓕᐅᕋᓱᐊᓐᓂᒻᒧᓪᓗ ᐸᓐᓇᐅᑎᑦ 

ᑮᓇᐅᔭᖁᑎᖏᑦ ᐊᑐᖅᖢᑎᒃᑯᑦ ᓴᓇᖃᑦᑕᖅᑐᒍᑦ 

ᑭᓯᐊᓂᑦᑕᐅᖅ ᐅᓄᒃᑲᓐᓂᖅᑐᓂᒃ 

ᐃᒡᓗᓕᐅᕆᐊᖃᖅᑐᒍᑦ. ᓄᓇᕘᒥ ᐃᒡᓗᓂᒃ 

ᑭᒡᓕᓯᓂᐊᓐᓂᐅᓚᐅᖅᑐᖅ ᐊᑐᖅᖢᒍ 3,580-ᓂᒃ 

ᐃᒡᓗᓕᐅᕆᐊᖃᖅᑐᒍᑦ ᒫᓐᓇ ᐊᒻᒪᓗ 90-ᓂᒃ 

ᐃᒡᓗᓂᒃ ᐊᕐᕌᒍᑕᒫᖅ ᓴᓇᖃᑦᑕᕆᐊᖃᓐᓂᐊᖅᑐᒍᑦ 

ᐃᓄᐃᑦ ᐅᓄᖅᓯᕙᓪᓕᐊᓂᖏᑦ 

ᐊᖑᒻᒪᑎᓂᐊᕈᑦᑎᒃᑯᑦ ᓄᓇᕘᒻᒥᓪᓗ ᑭᒡᓕᓯᓂᐊᖅᑎᑦ 

ᓇᓕᖅᑯᑕᖅᓯᒪᔭᖏᑦ ᒪᓕᓪᓗᒋᑦ ᐊᒻᒪᓗ ᑕᐃᒃᑯᐊ 

ᐃᒡᓗᓕᒃ ᐊᑐᖅᑐᐊᖅᐸᒃᑐᑦ ᐅᓄᖅᓯᕙᓪᓕᐊᓂᖏᑦ 

ᐊᖑᒻᒪᑎᓂᐊᕈᑦᑎᒃᑯᑦ. 

 

ᐃᒡᓗ ᐊᑕᐅᓯᖅ $400,000-ᓂᒃ ᐊᑭᖃᖅᐸᒃᑎᓪᓗᒍ 

ᐊᒻᒪᓗ 2013-14 ᑲᑎᓕᒫᖅᖢᒋᑦ ᓄᓇᕗᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ, $153 ᒥᓕᐊᓐ 

ᐅᖓᑎᐊᔾᔪᐊᓃᓚᐅᖅᑐᑦ ᐊᒻᒪᓗ ᑕᐃᒪᐃᖏᓐᓇᖅᐸᑦ 

12-ᓄᑦ ᐊᕐᕌᒍᓄᑦ ᐅᓪᓗᒥ ᐊᑮᑦ ᑮᓇᐅᔭᖅᑐᕈᑎᑦ 

ᐊᑐᓪᓗᑎᒃᑯᑦ ᐊᓐᖑᑎᓇᓱᒡᒐᕋᔭᖅᑐᒍᑦ 

ᐅᓄᖅᓯᕙᓪᓕᐊᔪᑦ ᒪᓕᒡᓗᒋᑦ ᐊᒻᒪᓗ 

ᐊᑭᑐᔪᖅᑐᕈᑎᑦ 5 ᐃᓘᓐᓇᖏᑦ ᐊᑐᖅᑕᐅᓂᐊᕈᑎᑦ 

ᐃᒡᓗᓄᑦ ᒪᑭᑦᑎᔾᔪᑎᒋᔭᐅᓗᑎᒃ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᖅ 

ᑖᒃᑲᓂᖓ ᐃᒡᓗᓂᒃ. 

 

ᐊᒻᒪᓗ ᐃᓚᓐᖔᑎᖅᓯᒪᓕᖅᑎᓪᓗᒋᑦ ᐊᕐᕌᒍᑕᒫᖅ 

ᑮᓇᐅᔭᖅᑖᕆᔭᐅᕙᒃᑐᑦ ᑲᓇᑕᐅᑉ 

ᐃᒡᓗᓕᕆᔨᔾᔪᐊᒃᑯᓐᓂᖅ ᐊᖏᕈᑏᑦ ᒪᓕᒃᖢᒋᑦ 

ᐅᓄᕈᓐᓃᖅᐸᓪᓕᐊᔪᑦ $15.3 ᒥᓕᐊᓐᖑᖅᖢᑎᒃ 

ᐊᒻᒪᓗ ᐃᓱᓕᑦᑕᕝᕕᖃᖅᑎᑕᐅᓪᓗᑎᒃ ᑮᓇᐅᔭᑦ 

ᑐᓐᓂᖅᑯᑕᐅᕙᒃᑐᑦ 2037-ᒥ. ᑖᒃᑯᐊ ᐃᓱᓕᑉᐸᑕ 

ᖃᓄᖅᑑᕈᑎᒋᔭᕆᐊᖃᓐᓂᐊᖅᑕᕗᑦ 

ᐃᒡᓗᓕᕆᔨᔾᔪᐊᒃᑯᑦ ᖃᓄᖅ ᐊᐅᓚᑦᑎᓂᐊᒻᒪᖔᑦ 

ᓴᓇᕙᓪᓕᐊᓂᐊᒻᒪᖔᑦ 

ᓄᑖᕈᖅᐸᓪᓕᐊᑎᑦᑎᓂᐊᒻᒪᖔᖏᓪᓗ ᐅᓪᓗᒥ 

ᐃᒡᓗᖁᑎᖏᓐᓄᑦ. 

 

ᑭᖑᓪᓕᖅᐹᖓᓂ ᐊᕐᕌᒍᑕᒫᑦ ᐃᓄᓕᒫᖅᓯᐅᑎᑦ 

ᑲᒪᒋᔭᐅᓂᖃᖅᐸᑉᐳᑦ ᑕᒫᓂ $23,000-ᐹᐸᓗᒃᑐᑦ 

ᐃᒡᓗ ᐊᑕᐅᓯᖅ, 1,011-ᖑᓪᓗᑎᒃ ᐃᒡᓗᑦ  

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ $23 

ᒥᓕᐊᓐᓂᒡᓗ ᐊᕐᕌᒍᑕᒫᖅ ᐊᐅᓚᔾᔪᑎᖏᑕ 

ᑮᓇᐅᔭᖅᑐᕈᑎᖏᑦ ᑕᐃᒪᐃᓕᖓᓕᖅᖢᑎᒃ. 

ᐅᓪᓗᒥᐅᓕᖅᑐᖅ, ᐃᒡᓗᑭᒃᓴᓐᓂᖅ ᒪᓕᓪᓗᒋᑦ 

3,580-ᓂᒃ ᐃᒡᓗᓕᐅᓐᓂᐊᕈᑦᑕ $82.3 

ᒥᓕᐊᓐᓂᖑᓇᔭᖅᑐᑦ ᐊᒻᒪᓗ $2 ᒥᓕᐊᓐ 

ᐊᕐᕌᒍᑕᒫᖅ ᑕᐃᒃᑯᓄᖓ 19 ᐃᒡᓗᑭᒃᓴᕐᓂᖅ 

ᒪᓕᓪᓗᒋᑦ 3,580-ᓂᒃ ᐃᓪᓗᓕᐅᕐᓂᐊᕈᑦᑕ $82.3 

ᒥᓕᐊᖑᓇᔭᖅᑐᖅ ᐊᒻᒪᓗ $2 ᒥᓕᐊᓐ ᐊᕐᕌᒍᑕᒫᑦ 

ᑕᐃᒃᑯᓄᖓ 90 ᐃᓪᓗᑦ ᐃᓚᔭᐅᑉᐸᑕ 

ᐊᓐᖑᑎᒋᐊᕐᓂᐊᖅᑐᑕᓗ. ᑕᐃᒪᐃᓐᓂᖓᓄᑦ 

ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑮᓇᐅᔭᓂᒃ 

ᐱᒃᑲᓐᓂᕋᓱᓪᓗᑕ.  

 

ᐃᒃᓯᕙᐅᑕᖅ ᐊᒻᒪᓗ ᑲᑎᒪᔨᕋᓛᖑᖃᑕᐅᔪᑦ 

ᖁᔭᓐᓇᒦᒃ, ᐅᓪᓗᒥ ᑲᑎᒪᖃᑎᒋᔪᓐᓇᕋᒃᑭᑦ 

ᓂᕆᐅᑉᐳᖓᓗ ᑲᑎᒪᔾᔪᑎᒋᔭᐅᑦᑎᐊᕐᓂᐊᕐᓂᖏᓐᓂᑦ 

ᑕᒪᒃᑯᐊ ᐊᒻᒪᓗ ᖁᕕᐊᓱᑉᐳᖓ 

ᓂᓪᓕᐅᑎᒋᔭᐅᓂᐊᕐᒪᑕ ᐃᓕᒃᓯᓐᓄᑦ ᐊᒻᒪᓗ 

ᐊᐱᖅᑯᑎᒋᔭᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᐊᐱᕆᓚᐅᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ 

ᐃᖅᑲᓇᐃᔭᖅᑎᓐᓂᒃ? ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑎ. 

ᐄᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᑲᑎᒪᔨᑦ 

ᐊᖏᖅᐱᓯ ᑖᓐᓇ ᐃᖅᑲᓇᐃᔭᖅᑎᖏᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑎ. ᒥᓂᔅᑕ ᖁᒃᓱᒃ, 

ᖃᐅᔨᒪᓇᑦᑎᐊᕐᓂᐊᕐᒪᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᓪᓗ 

ᐅᖃᐅᑎᑲᐃᓐᓇᓚᐅᖅᑎᒍᑦ ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᐊᐱᖅᓱᖅᑕᐅᕕᒻᒥ ᑭᒃᑰᒻᒪᖔᑎᒃ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐄ, ᑖᒃᑯᐊ  

ᓇᓗᓇᐃᑦᑎᐊᖅᑑᓪᓗᐊᕐᓂᐊᖅᐹᒃᑲ. ᑖᓐᓇ 

ᑕᓕᖅᐱᓐᓃᑦᑐᖅ ᒫᓂ ᐅᕙᓂ ᑕᓕᖅᐱᓐᓂ 

ᑕᐅᑐᒃᖢᒍ ᐊᕗᖓ, ᓗᐊᕆ ᑭᒻᐳᓪ ᐊᑎᖃᖅᖢᓂ, 

ᐊᒻᒪᓗ ᑐᑭᒧᐊᑦᑎᑦᑎᔨ, ᐊᐅᓚᑦᑎᔨᓪᓚᕆᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂ ᐊᖓᔪᖅᑳᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒻᒪᓗ ᑖᓐᓇ 

ᕼᐊᐅᒥᓐᓃᑦᑐᖅ ᑮᓇᐅᔭᓕᕆᔨᓪᓚᕆᐅᔪᖅ, ᕼᐃᐊᑐ 

ᒫᕕᑦ ᐊᑎᖃᖅᖢᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅ ᑭᒻᐳᓪ 

ᐊᒻᒪᓗ ᒥᔅ ᒫᐸᑦ ᑐᓐᖓᓱᒋᔅᓯᒃ ᒪᓕᒐᓕᐅᕐᕕᒻᒧᑦ. 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ ᑖᒃᑯᐊ 

ᑲᑎᒪᔨᑐᐃᓐᓇᕐᓂᒃ ᐱᒋᐊᖅᑎᑦᑎᔾᔪᑎᓄᑦ 

ᐅᓂᒃᑳᒐᒃᓴᖅᑕᖃᖅᐸ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᖁᕕᐊᓱᑦᑎᐊᖅᐳᖓ 

ᒪᑐᐃᖅᓯᒍᑎᖃᕈᓐᓇᕋᒪ ᑲᑎᒪᔨᑐᐃᓐᓇᐅᔪᓄᑦ 

ᑲᑎᒪᔨᕋᓛᑦᑎᓐᓂᒃ ᐱᓕᕆᐊᖃᖅᐸᓪᓕᐊᓕᖅᑎᓪᓗᑕ 

ᑖᒃᑯᓂᖓ 2014-15 ᐊᑭᑐᔫᑎᖅᑐᒃᓴᕆᔭᐅᔪᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᑲᑎᒪᔨᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ ᑯᐊᐳᕇᓴᒃᑯᑦ 

ᐊᑐᕈᒪᒻᒪᑕ ᑮᓇᐅᔭᓂᒃ $30.230 ᒥᓕᐊᓂᒃ 2014-

15-ᒥᓗ. ᑖᒃᑯᐊ ᑯᐊᐳᕇᓴᒃᑯᑦ 

ᐊᑭᑐᔫᑎᖅᑐᕈᑎᒃᓴᖏᑦ $28.841 ᒥᓕᐊᖑᓚᐅᕐᒪᑕ 

2013-14-ᒥᓗ. ᐊᒻᒪᓗᑦᑕᐅᖅ ᑮᓇᐅᔭᖁᑎᒋᔭᖏᑦ 

$16.004 ᒥᓕᐊᖑᓚᐅᕐᒪᑕ 2012-13-ᖑᑎᓪᓗᒍ.  

 

ᐃᒃᓯᕙᐅᑕᖅ, ᑕᒪᒃᑯᐊ ᐊᒥᒐᖅᓰᓐᓇᖅᑐᑕ ᐃᒡᓗᓂᒃ 

ᓄᓇᕗᒻᒥ ᓄᓇᓕᓐᓂ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᖏᓐᓇᕐᒪᑦ 

ᐃᓱᒫᓗᒍᑎᒋᔭᐅᓪᓗᓂᓗ ᑕᒪᐃᓐᓄᑦ 

ᒪᓕᒐᓕᐅᖅᑎᒃᑯᓐᓄᑦ.  

 

ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ 

ᐃᑲᔪᖃᑦᑕᖅᑐᑎᒃ ᓇᒻᒥᓂᖃᖅᑐᓂᒃ ᐃᒡᓗᓂᒃ 

ᐊᒻᒪᓗᑦᑕᐅᖅ ᐃᒡᓗᑖᕋᔭᖅᑐᓂᒃ ᓇᒻᒥᓂᖅ ᓄᓇᕗᒻᒥ.  

ᑲᑎᒪᔨᑦ ᐅᔾᔨᕈᓱᓚᐅᖅᐳᑦ ᑯᐊᐸᕇᓴᒃᑯᑦ ᐃᒪᓐᓇ 

ᑮᓇᐅᔭᖅᑐᕈᑎᖃᕈᒪᒻᒪᑕ $4.616 ᒥᓕᐊᓂᒃ 

ᐊᔾᔨᒌᓐᖏᑦᑐᓄᑦ ᓇᒻᒥᓂᖃᖅᑐᓄᑦ ᓄᓇᓕᓐᓂ 

ᐃᒡᓗᓂᒃ. ᑯᐊᐸᕇᓴᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᓇᒻᒥᓂᖃᖅᑐᓄᑦ ᐊᓯᔾᔨᖅᓯᒪᓐᖏᑦᑐᑎᒃ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᖓᓂᑦ 2011-12. ᐊᒻᒪᓗ ᔪᓚᐃ 2012-

ᖑᓚᐅᖅᑐᒥᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓴᖅᑎᑦᑎᓚᐅᕐᒪᑕ ᐋᖅᑭᑦᑎᕈᑕᐅᒐᔭᖅᑐᓂᒃ 

ᑯᐊᐳᕋᐃᓴᒃᑯᑦ ᓄᓇᕗᒻᒥ ᑕᒪᒃᑯᐊ 

ᐊᑭᓖᒍᑕᐅᖃᑦᑕᖅᑐᑦ ᐃᒡᓗᑖᕈᒪᔪᓄᑦ 

ᐃᑲᔪᕈᑎᒃᓴᐃᑦ. ᓇᒻᒥᓂᖅ ᑕᒪᒃᑯᐊ ᓲᕐᓗ 

ᐃᒡᓗᑖᕈᒪᔪᑦ ᐃᒡᓗᓕᕆᔨᒃᑯᓐᓄᑦ 

ᐃᑲᔪᖅᑕᒍᓐᓇᖃᑦᑕᕐᓂᐊᕐᒪᑕ ᓄᓇᕗᒻᒥᐅᑕᐅᔪᑦ 

ᓇᖕᒥᓂᖅᑖᑉᐸᓕᐊᔪᓐᓇᖁᓪᓗᒋᑦ ᐊᒻᒪᓗᒃᑕᐃ 

ᐃᒪᓐᓇ ᐃᑲᔪᕈᑎᑖᒃᓯᐊᖃᑦᑕᖁᓪᓗᒋᑦ. 

 

ᒥᓂᔅᑕ ᓴᖅᑭᓚᐅᖅᑎᓪᓗᒍ ᑲᑎᒪᔨᓄᑦ 

ᐃᓱᒫᓗᒍᑎᖃᓚᐅᖅᐳᖅ ᑲᑎᒪᔨᐅᔪᑦ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐃᒡᓗᑖᕐᓂᕐᒧᑦ 

ᑕᒪᒃᑯᐊ ᐃᑲᔪᕈᑎᒋᔭᖏᑦ ᐃᑲᔪᕐᒪᑕ 

ᓄᓇᕗᒻᒥᐅᑯᑖᖅᓯᒪᔪᓂᒃ. ᑲᑎᒪᔨ 

ᐅᖃᐅᑎᔭᐅᓚᐅᖅᐳᖅ ᑯᐊᐳᕇᓴᒃᑯᑦ ᒫᓐᓇ 

ᕿᒥᕐᕈᓇᖕᒪᑕ ᑕᒪᐃᓐᓂᒃ ᓇᖕᒥᓂᖅᑖᖅᓯᒪᔪᓂᒃ 

ᐊᒻᒪᓗᒃᑕᐅᖅ ᑐᓴᖅᑎᑕᐅᒍᒪᓂᐊᖅᐸᑦ ᑕᒪᓐᓇ 

ᐱᔾᔪᑎᒋᓪᓗᒍ ᐊᒻᒪᓗᒃᑕᐅᖅ ᑲᑎᒪᔨᑦ ᑎᓕᐅᕆᕗᖅ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᕿᒥᕐᕈᔭᐅᔪᓐᓇᖁᓪᓗᒋᑦ ᓈᒻᒪᒃᑲᓗᐊᕐᒪᖔᑕ ᑕᒪᒃᑯᐊ 

ᑮᓇᐅᔭᑦ ᓇᖕᒥᓂᖅᑖᕈᒪᕙᒃᑐᓄᑦ. 

 

ᒫᔅᓯ 2010-ᖑᑎᓪᓗᒍ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓴᖅᑎᒃᓯᓚᐅᕐᒪᑕ ᓄᑖᒥᒃ ᐅᖅᓱᐊᓗᓐᓄᑦ, 

ᐅᖅᓱᐊᓗᐃᑦ ᐃᓇᖏᖅᑕᐅᕈᑎᒃᓴᖏᓐᓄᑦ 2014-15-

ᒥᓗ ᑮᓇᐅᔭᑦ $500,000-ᖑᓪᓗᑎᒃ 

ᐃᓇᖏᖅᓯᒍᑎᒃᓴᑦ ᐅᖅᓱᐊᖃᐅᑎᖃᕐᕕᖕᓄᑦ. 

ᑐᑭᓯᐊᕈᑎᒃᓴᖅᑖᑎᑕᐅᓚᐅᕐᒪᑕ ᒪᓕᒐᓕᐅᖅᑎᑦ 

ᑕᒪᓐᓇ ᐊᕐᕌᒍᓄᑦ ᑕᓪᓕᒪᓄᑦ 

ᐱᓕᕆᐊᕆᔭᐅᓂᐊᕐᒪᑕ, ᐃᓇᖏᖅᑕᐅᓂᖏᑦ ᑖᒃᑯᐊ 

100 ᐅᖅᓱᐊᓗᖃᐅᑎᖃᕐᕕᖏᑦ ᐃᒡᓗᓂᒃ 500-

ᖑᓪᓗᑎᒃ ᑕᐃᒪᖕᓂᒃ ᓄᓇᓕᖕᓂ ᓄᓇᕗᒥ. ᑕᒪᓐᓇ 

ᕿᒥᕐᕈᔭᐅᒃᑲᓐᓂᓂᐊᕐᒪᑕ ᐊᒻᒪᓗᒃᑕᐅᖅ ᐊᕐᕌᒍᑦ 

ᑕᓪᓕᒪᑦ ᐊᓂᒍᖅᐸᑕ ᕿᒥᕐᕈᔭᐅᒃᑲᓂᕐᓂᐊᕐᒪᑕ 

ᓄᑖᖑᖅᑎᑕᐅᓗᑎᒡᓗ ᐊᑐᖅᑕᐅᒍᒪᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᐃᒪᓐᓇ 

ᑐᓴᖅᑎᑕᐅᖃᒃᑕᕈᒪᓂᐊᖅᐳᑦ ᒪᓕᒐᓕᐅᖅᑎ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᖏᑦ 2014-15-ᒥᓗ 

ᐃᓚᒋᐊᖅᓯᒡᒍᑎᖃᕐᒪᑕ $5 ᒥᓕᐊᓐᓂᒃ  

ᐃᒡᓗᑖᕆᔭᐅᓂᐊᖅᑐᓄᑦ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ. ᑐᑭᓯᒋᐊᕈᑎᒃᓴᐃᑦ ᑲᒪᑎᔨᓄᑦ 

ᐅᖃᖅᓯᒪᓗᑎᒡᓗ ᑖᒃᑯᐊ ᓇᓂ ᓴᓇᔭᐅᓂᐊᕐᓂᖏᑦ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ 

ᓇᓗᓇᐃᔭᖅᑕᐅᓚᕐᒪᑕ 2013-14-ᒥᓗ. ᒥᓂᔅᑕ 

ᑖᓐᓇ ᑲᑎᒪᖃᑎᒋᓪᓗᒋᒍ ᑲᑎᒪᔨᑐᐃᓐᓇᐃᑦ ᑖᒃᑯᐊ 

ᓂᕈᐊᖅᑕᐅᓯᒪᔪᑦ, ᑲᑎᒪᔨᑦ ᐊᐱᖅᓱᖃᑦᑕᓚᐅᕐᒪᑕ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᓄᓇᓕᖕᓂ 

ᐃᖅᑲᓇᐃᔭᖅᑎᓄᑦ ᐃᒡᓗᑖᕆᔭᐅᓂᐊᖅᑐᑦ 

ᖃᑦᓯᐅᖃᑦᑕᕐᓂᐊᒪᖔᑕ. ᑭᓯᐊᓂ ᒥᓂᔅᑕ, ᐃᓛᒃ, 

ᑐᑭᓯᒋᐊᑎᒃᓯᒍᓐᓇᓚᐅᓐᖏᒻᒪᑦ ᐅᖃᓚᐅᖅᖢᓂᓗ 

ᑖᒃᑯᐊ ᑲᑎᒪᔩᒡᒎᖅ ᐅᖃᐅᑎᓛᕐᒪᒋᑦ ᑲᑎᒪᓕᖅᐸᑦᑕ. 

ᑕᐃᒪ ᐅᓪᓗᒥᐅᓕᖅᑐᑦ ᑲᑎᒪᔨᐅᔪᑦ 

ᑐᓴᖅᑎᑕᐅᓚᐅᖏᒻᒪᑕᓘᓐᓃᑦ ᐊᒻᒪᓗ ᑎᓕᐅᕆᕗᑦ 

ᒥᓂᔅᑕᒥᒃ ᑖᓐᓇ ᓴᖅᑭᑎᑕᐅᔪᓐᓇᖁᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓂ ᐱᔪᓐᓇᖅᓯᑐᐊᖅᐸᑦ. 

ᑲᑎᒪᔨᑦ ᐃᑲᔪᖅᑐᐃᕗᑦ ᑕᒪᒃᑯᐊ 

ᓴᓇᐅᔭᒋᐊᖃᕐᓂᖏᓐᓄᑦ ᐃᒡᓗᕐᔪᐊᑦ ᓄᓇᓕᖕᓂ 

ᐊᒥᒐᖅᓯᑎᓪᓗᒋᑦ ᐃᒡᓗᓂᒃ ᓲᓗ 

ᐃᓕᓐᓂᐊᖅᑐᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᐅᔪᑦ. 

ᑲᑎᒪᔨᓪᓗ ᐅᖃᓚᐅᖅᖢᑎᒃ ᐱᖕᒪᕆᐅᖕᒪᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

ᐱᓕᕆᖃᑎᖃᑦᓯᐊᕆᐊᖃᕐᒪᑕ ᐃᖅᑲᓇᐃᔭᕕᖕᓂᒃ 

ᑕᒪᒃᑯᐊ ᑮᓇᐅᔭᑦ ᓈᖕᒪᒃᑲᓗᐊᕐᒪᖔᑕ 

ᐃᒡᓗᓕᐅᕈᑎᒃᓴᐃᑦ. ᑕᒪᒃᑯᓄᖓ ᓄᑖᓄᑦ 

ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐃᒡᓗᒃᓴᐃᑦ. 

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ 2014-15-ᒥᓗ 

ᐃᓚᒋᐊᕈᑎᖃᖅᓯᒪᖕᒪᑕ $10 ᒥᓕᐊᓐᓂᒃ ᑮᓇᐅᔭᓂᒃ 

ᑕᒪᒃᑯᐊ ᓴᓇᔭᐅᓂᐊᕐᓂᖏᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᒃᓴᐃᑦ ᐃᒡᓗᐃᑦ. ᒥᓂᔅᑕ 

ᑲᑎᒪᖃᑎᒋᑎᓪᓗᑎᒍ ᑲᑎᒪᔨᑦ ᐊᐱᕆᖃᑦᑕᓚᐅᕐᒪᑕ 

ᑖᒃᑯᐊ ᓄᓇᓕᖕᓂ ᑕᒪᒃᑯᓂᖓ ᓇᓂ ᓄᓇᓕᖕᓂ  

ᓴᓇᔭᐅᓂᐊᕐᒪᖔᑕ ᐃᒡᓗᐃᑦ. ᑭᓯᐊᓂ ᒥᓂᔅᑕ 

ᑐᑭᓯᒋᐊᖅᑎᑦᓯᒍᓐᓇᓚᐅᓐᖏᑦᒪ 

ᐅᖃᕈᓐᓇᓚᐅᓐᖏᒻᒪᓪᓗ ᐊᒻᒪᓗᒃᑕᐅᖅ 

ᐅᖃᓚᐅᕆᓪᓗᓂ ᑲᑎᒪᓕᖅᐸᑕ ᑕᒪᓐᓇ 

ᑐᓴᖅᑎᑦᓯᔾᔪᑎᒋᓛᕋᒥᐅᒎᖅ. ᐅᓪᓗᒥᐅᓕᖅᑐᖅ ᑕᒡᕙ 

ᓱᓕ ᐱᑎᑕᐅᓯᒪᓐᖏᑉᐳᒍᑦ ᑐᓴᒐᒃᓴᓂᒃ ᐊᒻᒪᓗ 

ᒥᓂᔅᑕ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ 

ᐱᔪᓐᓇᖅᓯᑐᐊᕈᓂ ᓴᖅᑭᑎᒃᓯᖁᔭᐅᓯᒪᔪᓪᓗᓂ. 

ᒪᐃ 15, 2013-ᖑᑎᓪᓗᒍ ᒥᓂᔅᑕ 

ᐅᖃᐅᓯᖃᓚᐅᕐᒪᑕ ᑲᑎᒪᕕᐅᑉ ᐅᓗᐊᓂ 

ᐱᔾᔪᑎᖃᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᖅᑎᒃᓯᓚᐅᓂᖏᓐᓄᑦ ᓄᓇᕗᒥᐅᑕᐅᔪᑦ 

ᑐᓂᔭᐅᓂᐊᕐᒪᑕ $100 ᒥᓕᐊᓂᒃ ᑮᓇᐅᔭᓂᒃ 

ᓄᑖᓄᑦ ᐃᒡᓗᓄᑦ ᐊᑐᖅᑐᐊᒐᒃᓴᓄᑦ. ᒥᓂᔅᑕ 

ᐅᖃᓚᐅᖅᐳᖅ ᑖᒃᑯᐊ ᓯᕗᓪᓕᕐᒥᒃ ᓄᓇᓕᖕᓂ 

ᑐᓂᐅᖅᑲᖅᑕᐅᒐᔭᕐᓂᖏᑦ 

ᐃᒡᓗᓕᐅᖅᑕᐅᓂᐊᖅᑐᓂᒃ. 210 ᑖᒃᑯᐊ 

ᐊᓯᔾᔨᖅᑕᐅᑐᐃᓐᓇᕆᐊᖃᕐᒪᑕ ᐅᓄᕐᓂᖏᑦ. 

 

ᓯᑎᐱᕆ 12, 2013-ᖑᓕᖅᑎᓪᓗᒍ ᒐᕙᒪᒃᑯᑦ 

ᑲᓇᑕᒥ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑐᔾᔨᓪᓗᑎᒃ ᑐᓴᖅᑎᑦᑎᔾᔪᑎᖃᓚᐅᕐᒪᑕ ᐊᕐᕌᒍᒥ 

ᓯᕗᓪᓕᖅᐹᒥ ᑮᓇᐅᔭᖅᑖᑎᑦᑎᓂᐊᕐᓂᕐᒧᑦ $30 

ᒥᓕᐊᓐᓂᒃ ᐊᑭᑭᓐᓂᖅᓴᓂᒃ ᐃᒡᓗᓂᒃ ᐊᒻᒪᓗᑦᑕᐅᖅ 

ᐅᖃᓚᐅᕐᒪᑕ ᑖᒃᑯᐊ ᑮᓇᐅᔭᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓚᒋᐊᕈᑎᔅᓴᓄᑦ ᑮᓇᐅᔭᑎᒍᑦ 

ᐊᖏᕈᑎᑎᒍᑦ ᓴᖅᑭᑎᑕᐅᓯᒪᓂᐊᕐᒪᑕ 

ᐃᒡᓗᖃᖅᑎᑦᑎᒍᓐᓇᕐᓂᖅ 2012-14 ᐊᖏᕈᑕᐅᔪᒥᒃ 

ᐊᑎᓕᐅᖅᑕᐅᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓄᓇᕗᑦ ᒐᕙᒪᒃᑯᖏᓐᓄᓪᓗ 2011-ᖑᑎᓪᓗᒍ. 

ᑲᑎᒪᔨᑦ ᓂᕆᐅᑉᐳᑦ ᑖᒃᑯᓂᖓ 

ᑐᓴᖅᑎᑕᐅᒃᑲᓐᓂᕈᒪᓪᓗᑎᒃ ᐱᒻᒪᕆᐅᑎᑦᑎᓪᓗᑎᒃ.  

 

ᐃᒃᓯᕙᐅᑕᖅ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐊᑭᑐᔫᑎᓄᑦ ᐊᑐᖅᑐᔅᓴᖏᑦ 2014-15-ᒥᓗ 

ᐃᓚᒋᐊᖅᓯᒍᑎᖃᖅᓯᒪᒻᒪᑕ $6.342 ᒥᓕᐊᓂᒃ 

ᓄᑖᕐᖑᖅᑎᑕᐅᔪᔅᓴᐅᓂᐊᖅᖢᑎᒃ 

ᐋᖅᑭᓱᖅᑕᐅᓂᐊᖅᖢᑎᓪᓗ ᐃᒡᓗᕐᔪᐊᕆᔭᐅᔪᑦ ᒫᓐᓇ. 

ᑯᐊᐸᕇᓴᒃᑯᑦ ᐊᑭᑐᔫᑎᓄᑦ ᐊᑐᖅᑐᔅᓴᖏᑦ 

ᓄᑖᕐᖑᑎᑦᓯᓂᕐᒧᑦ ᐋᖅᑭᓱᐃᓂᕐᒧᓪᓗ ᐃᒡᓗᓂᒃ 

ᐊᓯᔾᔨᖅᓯᒪᓐᖏᒃᖢᓂᒃ ᑕᐃᒪᓐᖓᓂᑦ 2010-11 

ᐊᑭᑐᔫᑎᑦ ᐋᖅᑭᑦᑕᐅᓯᒪᖃᑦᑕᓕᖅᑎᓪᓗᒋᑦ.  

 

ᐃᒃᓯᕙᐅᑕᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᒃᑲ 2014-

15 ᐊᑭᑐᔫᑎᓄᑦ ᐊᑐᖅᑐᔅᓴᖁᑎᖏᓐᓄᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. (ᑐᓵᔨᑎᒍᑦ) ᐱᓕᕆᑦᑎᐊᖅᐳᑎᑦ. 

(ᑐᓵᔨᑎᒎᖏᑦᑐᖅ) ᑲᔪᓯᕙᓪᓕᐊᓂᐊᖅᑎᓪᓗᑕ  

ᐊᐱᖅᑯᑎᔅᓴᓄᐊᓚᐅᓐᖏᓂᑦᑎᓐᓂ ᑕᐃᒃᑯᐊ ᒪᕐᕉᒃ 

ᒪᓕᒑᕐᔪᑯᓗᑉᐳᑦ ᐃᖅᑲᐃᑎᓱᖓᑦᑎᐊᖅ 

ᖃᐅᑕᒫᖑᓐᖏᑦᑐᖅ ᐅᖃᐅᓯᕆᖃᑦᑕᓛᕋᒃᑭᑦ 

ᑭᖑᓂᖓᒍᑦ.  

 

ᑕᐃᒃᑯᐊ ᒪᓕᒐᖅ ᓯᕗᓪᓕᖅ 77(1) ᑭᓇᑐᐃᓐᓇᖅ 

ᐅᖃᓪᓚᒍᒪᒍᓂ ᐅᖃᓪᓚᒍᓐᓇᓂᐊᖅᑐᖅ 10 ᒥᓂᑦᒥᒃ 

ᐊᐱᖅᓱᕈᓐᓇᓂᐊᖅᑐᕐᓘᓐᓃᑦ 10 ᒥᓂᑦᒥᒃ ᐊᒻᒪᓗ 

ᒪᓕᒐᕆᔭᕗᑦ 77(2) ᑭᓇᑐᐃᓐᓇᖅ 

ᐅᖃᓪᓚᑲᓐᓂᕈᒪᒍᓂ ᐅᖃᓪᓚᑲᓐᓂᕈᓐᓇᖅᑐᖅ 

ᑭᓯᐊᓂ ᐅᖃᓪᓚᒍᒪᔪᓕᒫᑦ ᐅᖃᓪᓚᒌᖅᓯᒪᓕᖅᐸᑕ 

ᐊᒻᒪᓗ ᐃᒃᓯᕙᐅᑕᐅᑉ ᐃᓕᓴᕆᔪᒪᒍᓂᐅᒃ.  

 

ᑲᔪᓯᓚᐅᖅᑕᐃ. ᑖᔅᓱᒧᖓ ᑕᐃᓐᓇ ᒥᓂᔅᑕᐅᑉ 

ᐱᒋᐊᕈᑎᒋᖅᑲᐅᔭᖓ ᐅᓂᒃᑳᕆᖅᑲᐅᔭᖓ 

ᐱᒋᐊᕈᑎᒋᓪᓗᓂᐅᒃ, ᑕᐃᒃᑯᓄᖓ ᐱᒋᐊᕈᑎᓄᑦ 

ᐅᖃᐅᓯᔅᓴᖃᖅᑐᖃᖅᐸ? ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᔪᒪᔪᖓ ᑖᒃᑯᐊ ᓇᒻᒥᓂᖅ 

ᐃᒡᓗᑖᖅᑎᑕᐅᓂᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪᓐᓇ ᓇᒻᒥᓂᖅ ᐃᒡᓗᑖᕈᑎᔅᓴᓂᒃ 

ᐅᖃᐅᓯᖃᖅᓯᒪᒻᒪᑕ ᒪᑐᐃᕈᑎᖏᓐᓂ ᐅᖃᖅᓯᒪᒻᒪᑦ 

ᑖᒃᑯᐊ ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 

ᓄᓇᕗᒻᒥ. ᐅᖃᖅᓯᒪᒻᒪᑦ ᑖᒃᑯᐊ ᐅᓄᕐᓂᖅᐹᑦ 

ᑮᓇᐅᔭᑦ $1,500-ᒪᑕ ᐊᕐᕌᒍᓄᑦ ᐱᖓᓱᓄᑦ 

ᑖᒃᓰᔭᐃᔭᕈᑎᖏᑦ ᐋᖅᑭᓯᒪᓕᖅᐸᑕ ᑖᒃᑯᐊ 

ᐃᑲᔪᖅᑕᐅᒍᑎᑖᕈᒪᒍᔅᓯ ᐊᖏᓂᖅᓴᐅᒐᔭᖅᖢᓂ 

ᑖᒃᑯᐊᑦᑕᐅᖅ ᒪᓕᑦᑕᐅᔪᔅᓴᐃᑦ 

ᑖᒃᑯᐊᓴᐃᓐᓇᐅᓪᓗᑎᑦ. ᓱᒻᒪᑦ 1,500 ᑖᒃᑯᐊ 

ᐱᔭᕆᐊᑐᔪᐋᓘᖃᑦᑕᖅᐸᒃᑭᐊᖅ ᐊᒻᒪᓗ ᐊᕐᕌᒍᓄᑦ 

ᐱᖓᓱᓄᑦ ᑕᐃᒪᓐᓇ ᑖᒃᓰᔭᐃᔭᕈᑎᖏᑦ 

ᑎᑎᖅᓯᒪᒋᐊᖃᖃᑦᑕᖅᐸᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ, ᐃᒃᓯᕙᐅᑕᖅ 

ᐊᒻᒪᓗ ᒪ’ᓇᑦᓯᐊᖅ ᐊᐱᖅᑯᑎᒋᔮᖓᓂᒃ ᐊᒻᒪᑦᑕᐅᖅ  

ᑕᒻᒪᕈᒪᓐᖏᑦᑕᕐᓂᐊᖏᓐᓇᒪ ᑕᒪᒃᑯᓂᖓ 

ᐊᐱᖅᑯᑕᐅᔪᓂᒃ ᐅᕝᓗᒥ ᑕᕝᕙᓃᖃᑎᒋᒐᒃᑭᒃ ᑖᒃᑯᐊ 

ᑭᐅᔪᓐᓇᑦᑎᐊᖁᕝᓗᑕ. ᑕᒪᑦᓱᒥᖓ 

ᖃᐅᔨᒪᑦᑎᐊᖅᑐᒧᑦ ᓗᐊᕆᒧᑦ ᑐᓂᔪᒪᒐᓗᐊᕋᒃᑯ, 

ᐃᒃᓯᕙᐅᑕᖅ, ᐊᖏᕋᔭᕈᒻᒪ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᑕᐃᒪ ᒫᓐᓇ ᕿᒥᕐᕈᔭᖅᐳᑦ ᑖᒃᑯᐊ $1,500 

ᐱᔭᐅᔪᓐᓇᖃᑦᑕᕋᔭᖁᓪᓗᒋᑦ. ᑕᒪᓐᓇ 

ᕿᒥᕐᕈᔭᐅᓚᐅᖅᓯᒪᒍᓐᓃᕐᒪᑦ ᖃᖓᑲᓪᓚᐅᓕᖅᑐᖅ 

ᑕᐃᒪᐃᓐᓂᖓᓄᑦ ᓈᒻᒪᑦᑐᓂᒃ ᐊᕐᕌᒍᑕᒫᑦ ᑖᒃᑯᐊ 

ᐃᓐᓇᑐᖃᐃᑦ ᐃᒡᓗᓕᖏᑦ ᐋᖅᑭᓱᖅᑕᐅᓂᖏᓐᓄᑦ 

ᑕᐃᒪᓐᓇ ᐱᑎᖃᑦᑕᕈᒪᒐᑦᑎᒍ ᓄᓇᕗᒻᒥ. 

 

ᐊᕐᕌᒍᓄᑦ ᐱᖓᓱᓄᑦ ᑖᒃᓰᔭᕈᑎᓯᐅᑎᑦ ᒥᒃᓵᓄᑦ,  

ᐱᔨᑦᑎᖅᑕᕗᑦ ᑕᑕᑎᕈᓐᓇᖃᑦᑕᖅᑐᑦ 

ᑎᓕᐅᖅᑕᐅᓗᑕ ᑐᓴᕈᑎᖏᓐᓂᑦ ᑐᒃᓯᕋᕈᓐᓇᖁᓪᓗᑕ 

ᑖᒃᓰᔭᐃᔨᒃᑯᓐᓂᖅ. ᑖᓐᓇ ᐊᑎᓕᐅᖅᑕᐅᓯᒪᑎᓪᓗᒍ 

ᑕᒪᒃᑯᐊ ᑐᓴᕈᑎᖏᑦ ᐱᔪᓐᓇᖃᑦᑕᖅᑐᕗᑦ. 

 

ᐃᓕᓴᕆᔭᕋᓗᐊᕗᑦ ᑲᑎᒪᔨᐅᑉ ᐅᖃᖅᑕᖓᓂᒃ 

ᖃᐅᔨᓇᓱᓕᖅᑐᑕᓗ ᐱᖓᓱᓄᑦ ᐊᕐᕌᒍᓄᐊᖓᔪᓂᑦ 

ᑐᒃᓯᕋᕆᐊᖃᕋᔭᕐᒪᖔᑦᑕ. ᑖᓐᓇ ᕿᒥᕐᕈᖃᓯᐅᑎᔭᕗᑦ 

ᒫᓐᓇᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᒻᒪᕆᒃ, ᑖᓐᓇ ᑐᓴᒐᒃᓴᑦᑎᐊᕙᐅᕗᖅ 

ᐊᒻᒪᓗᑦᑕᐅᖅ ᐊᐱᖅᑯᑎᒃᓴᒃᑲᓐᓂᕋᑦᑕᐅᖅ, 

ᐅᕙᑦᑎᐊᕈᒃᑲᓐᓂᖅ ᑖᒃᑯᐊ ᒪᑉᐱᒐᐃᑦ ᐱᓕᕈᑦᑎᒍ 

ᐊᐱᖅᓱᖃᑦᑕᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅᑕ 

ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᐊᐱᖅᑯᑎᒋᔭᕋ, ᑕᒻᒪᕈᒪ ᐅᖃᐅᑎᓂᐊᖅᐸᒻᒪ, 

ᓇᒻᒥᓂᖅ ᐃᓪᓗᑖᕐᓂᐅᑉ ᒥᒃᓵᓄᑦ ᐱᔾᔪᑎᖃᖅᑐᖅ. 

ᑕᕝᕙᓂ ᓇᒻᒥᓂᖅᑖᕈᑎᔅᓴᓂᒃ ᐃᓪᓗᓂᒃ ᑖᓐᓇ 

ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᖃᓄᑎᒋ 

ᐃᑲᔪᖅᑕᐅᒍᓐᓇᖃᑦᑕᕋᔭᕐᒪᖔᑕ ᑖᒃᑯᓇᓐᖓᑦ 

ᐃᑲᔪᕈᑎᒃᓴᐅᓂᐊᖅᑐᓂᒃ ᓇᒻᒥᓂᖅᑖᕈᑎᒃᓴᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᒃ ᖁᒃᓱᒃ: ᒪ’ᓇᓪᓗᐊᑯᕕᒃ, 

ᐃᒃᓯᕙᐅᑕᖅ. ᐊᒻᒪᓗ ᒪᓕᒐᓕᐅᖅᑎᐅᖃᑏᒃ. 

ᑭᐅᔭᐅᑦᑎᐊᕐᓂᐊᖅᐳᑎᑦ ᓗᐊᕆᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ ᒥᒃᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᑕᐃᒪ ᐊᕐᕌᒍᒥᒃ ᐊᑕᐅᓯᕐᒥᒃ 

ᑐᓂᑲᐅᑎᒋᖃᑦᑕᖏᑦᑕᕗᑦ ᐃᑲᔪᕈᑎᒃᓴᖏᓐᓄᑦ, 

ᐅᑕᖅᑭᖔᓲᖑᔪᒍᑦ ᖃᓄᐃᑦᑑᒻᒪᖔᑕ ᑕᑕᑎᕈᑏᑦ 

ᐊᒥᓲᓂᕆᒋᔭᖅᑕᖏᓪᓗ. ᐅᖃᕈᓐᓇᖅᑐᖓ 2012-

13-ᒥ $1.4 ᒥᓕᐊᑦᑖᓚᓂᒃ 

ᐊᑐᖅᑎᑦᑎᖃᑦᑕᓚᐅᖅᑐᒍᑦ $14,000 ᑖᒃᑯᐊ 

ᐊᑭᓕᐅᑎᒃᓴᐅᒐᔭᕐᓗᑎᒃ ᐃᑲᔪᖅᑕᐅᔪᒪᔪᓄᑦ  

ᓂᐅᕕᕈᑎᒃᓴᓄᑦ ᐃᓪᓗᑖᕐᓂᐊᖅᑐᓄᑦ ᓇᒻᒥᓂᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᐊᐱᒃᑯᑎᒃᓴᑦ 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ. ᒥᔅᑕ 

ᒥᑭᓐᖑᐊᖅ. ᐃᖅᑲᐃᑎᑲᐃᓐᓇᕐᓚᔅᓯᐊᐃ ᐅᑯᓄᖓ 

ᐃᓗᐊᓃᑦᑐᓂᒃ ᒫᓐᓇ ᐊᐱᖅᓱᑲᐃᓐᓇᕆᔅᓯ, 

ᐊᐱᖅᑯᑎᒃᓴᖃᕈᔅᓯ ᒥᓂᔅᑕᐅᑉ 

ᐱᒋᐊᕈᑎᒋᖅᑲᐅᔭᖏᓐᓄᑦ. ᐅᑯᓄᖓ 

ᐃᓗᐊᓄᐊᓪᓚᑦᑖᕈᑦᑕ ᐃᒻᒥᒃᑰᖓᔪᓂᒃ 

ᐊᐱᖅᓲᑎᖃᕈᓐᓇᕐᓂᐊᖅᐳᓯ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ. ᑖᓐᓇ 

ᐊᐱᖅᑯᑎᒋᓂᐊᒐᕋ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᒧᑦ. ᑕᕝᕙᓂ ᑎᑎᖅᑲᖓᓂ  

ᕼᐃᕗᓪᓕᖅᐹᖓᓂ, ᐊᑯᓪᓕᖅᐹᑦᑎᐊᕐᒥ (ᑐᓵᔨᑎᒍᑦ) 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑐᕈᑎᒋᓂᐊᖅᑕᖏᑦ ᓄᑖᓐᖑᕆᐊᖅᓯᓂᕐᒧᑦ 

ᓱᕋᒃᓯᒪᔪᓂᒃ ᓴᓇᓂᕐᒧᑦ ᐊᒻᒪᓗ ᓄᑖᕈᕆᐊᖅᓯᓂᕐᒧᑦ 

ᓇᒻᒥᓂᖃᖅᑐᓄᓪᓗ ᐊᒻᒪᓗ ᓄᑦᑕᐅᒍᓐᓇᖅᑐᓄᑦ 

ᑮᓇᐅᔭᐃᑦ, ᐅᖅᓱᐊᓗᐃᓪᓗ ᖃᑦᑕᐅᔭᖏᑦ 

ᐊᓯᔾᔨᖅᑕᐅᓂᖏᑦ, ᐃᓐᓇᑐᖃᐃᓪᓗ, ᑎᒥᒥᒍᓪᓗ 

ᐊᔪᕈᑎᖃᖅᑐᑦ ᓱᕋᔅᓯᒪᔪᓕᕆᔾᔪᑕᐅᓂᐊᖅᑐᑦ, 

ᓱᕐᕋᔾᔮᓐᖏᑦᑐᑦ ᐅᓄᕐᓂᖏᑦ ᐊᕐᕌᓂᓴᐃᑦ. ᑖᓐᓇ 

ᑕᐃᒪᓐᖓᓕᒫᖑᓂᐊᖅᐸᑦ ᓄᓇᕗᓕᒫᒥᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ, 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᒪ’ᓈᖅᐸᕋ. ᐄ, 

ᑖᓐᓇ ᓄᓇᕗᓕᒫᒧᑦ ᑐᕌᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗᑦᑕᐅᖅ ᐊᐱᕆᒃᑲᓂᕐᓗᖓ. ᐊᔾᔨᒌᓐᖏᓛᑦ 

ᓄᓇᓕᑦ ᐊᔾᔨᒌᓐᖏᑦᑐᑦ ᐱᔾᔪᑎᒋᓪᓗᒍ ᑖᓐᓇ 

ᐅᖃᐅᓯᕆᕋᑖᖅᑕᕋ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔮ, ᐊᕐᕌᒎᓚᐅᖅᑐᒥ, 

ᐊᕐᕌᓂᐅᓚᐅᖅᑐᖅ, ᑐᑭᕼᐃᓇᕐᓂᕈᒪ, ᑕᐃᓐᓇᑐᑦ 

ᐊᖏᑎᒋᔪᖅ ᑕᐃᑯᖓ ᑐᕌᖓᔪᖅ ᑕᒪᒃᑯᓄᖓ 

ᐊᐱᖅᑯᑎᒋᔭᕐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᓄᖓ ᐱᖃᓯᐅᑎᓗᒍ,  

ᖃᓄᕐᓕ ᑕᐃᒃᑯᐊ ᐱᑐᖃᕈᖅᐸᓪᓕᐊᔪᐃᑦ ᐃᒡᓗᐃᑦ 

ᐊᒻᒪ ᓄᑖᕈᕆᐊᖅᓯᓂᕐᒧ ᐃᒡᓗᒧ ᐊᑦᑐᐃᓂᖃᖅᐸᑦ 

ᑖᔅᓱᒧᖓ? ᐅᕝᕙᓘᓐᓃᑦ ᐊᑦᑐᐃᓂᖃᖏᓚᑦ 

ᓱᕐᕋᑦᑕᐅᖃᑦᑕᖏᓚᑦ ᑮᓇᐅᔭᖅᑐᕈᑎᔅᓴᖓ ᑖᔅᓱᒧᖓ 

ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ, 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ, ᐃᒃᓯᕙᐅᑕᖅ. 

ᑕᒪᓐᓇ ᖃᓄᖅ ᑎᐊᓇᐃᑦᑐᓂᒃ ᑮᓇᐅᔭᖅ 

ᐋᖅᑭᒃᓯᒪᒻᒪᖔᑦ ᓄᑕᐅᖏᓕᖅᐸᓪᓕᐊᔪᓄᓪᓗ 

ᑐᑭᓯᐊᑦᑎᐊᓂᖅᓴᐅᓂᐊᕐᒪᑦ ᑭᐅᔭᐅᑦᑎᐊᕐᓂᐊᕋᕕᓪᓗ 

ᓗᐊᕋᒧ ᑐᓂᔪᒪᕙᕋ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ, 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᕐᕉᓕᖅᑲᖓᒻᒪᑕ ᑖᒃᑯᐊ ᐃᓗᐊᓂ ᑕᐃᒃᑯᐊ 

ᓄᑖᕈᕆᐊᕈᑎᑦ ᐃᒡᓗᓄᑦ ᑖᒃᑯᐊ ᓱᕐᕋᒧᐃᑦᑑᒐᔭᑦᑐᓂ 

ᐊᒻᒪᑦᑕᐅᖅ ᓱᕋᔅᓯᒪᔪᓂᒃ ᓴᓇᔾᔪᑎᐅᖃᑦᑕᖅᑐᓂᒃ 

ᐱᖃᒻᒥᒐᑦᑕ ᐊᒻᒪᓗᑦᑕᐅᖅ ᓱᕋᔅᓯᒪᔪᓂᒃ 

ᐋᖅᑭᓱᐃᔾᔪᑕᐅᖃᑦᑕᖅᑐᑦ ᐊᑐᕈᒫᖅᑕᑎᓐᓂᒃ 

ᐊᐅᓚᔾᔪᑎᓃᖃᑦᑕᖅᑐᑦ ᑖᒃᑯᐊ ᓄᓇᓕᓐᓄᑦ 

ᐊᑐᖅᑕᐅᖃᑦᑕᖅᑐᑦ ᐃᒡᓗᓕᐅᒪᐅᖅᑎᓪᓗᒋᑦ 

ᓄᑖᓂᒃ, ᐃᒡᓗᓕᐅᖅᐸᓪᓕᐊᑎᓪᓗᒋᑦ ᓄᑖᓂᒃ 

ᑕᐃᒃᑯᐊ  ᐊᑐᖅᑕᐅᕙᓪᓕᐊᖃᑦᑕᖅᑐᑦ  

ᑮᓇᐅᔭᖅᑐᕈᑎᔅᓴᖏᑦ ᐊᖏᓪᓕᒋᐊᖅᑕᐅᓪᓗᑎᒃ. 

 

ᑭᓯᐊᓂᓪᓕ ᑕᐃᒃᑯᐊ ᐃᒡᓗᑐᖃᕐᓄᓪᓕ ᑖᒃᑯᐊ 

ᓄᑖᕈᕆᐅᕈᑎᐅᖃᑦᑕᖅᑐᑦ ᐊᑐᖅᑕᐅᔪᑦ 

ᐊᕐᕌᒍᒐᓴᓐᓄᑦ ᐱᑐᖃᐃᑦ ᐱᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ 

ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁ.ᔭᓐᓇᒦᒃ ᐃᔅᓯᕙᐅᑕᖅ. 

ᑖᒃᑯᓄᖓ ᒪᑉᐱᒐᖓᓄᑦ ᑐᒡᓕᐊᓄᑦ ᒥᓂᔅᑕ 

ᐅᖃᐅᓯᕆᖅᑲᐅᔭᖓᓄᑦ ᐊᐱᖅᓲᑎᖃᓂᐊᖅᐳᖓ. 

ᓱᓖᓛᒃ ᐅᖃᐅᓯᕆᓗᒋᑦ ᐊᑯᓐᓂᐊᓃᑦᑐᖅ ᑕᕝᕗᖓ 

ᐅᓂᒃᑳᓕᐊᕆᖅᑲᐅᔭᖓᓄᑦ. ᐃᓪᓗᓕᐅᖃᑦᑕᕐᒪᑦ 

ᐃᒡᓗᓕᕆᔨᕐᔪᐊᒃᑯᑦ ᐸᐸᑕᐃᖏᑎᒍᑦ ᐊᒻᒪᑦᑕᐅᖅ 

ᑲᓇᑕᒥ ᑮᓇᐅᔭᓕᐅᕈᑎᖃᕋᓱᐊᓂᕐᒥᒃ 

ᐸᕐᓇᐅᑎᖏᑎᒍᑦ ᑖᒃᑯᐊ ᑎᓕᔭᐅᓯᒪᔾᔪᑎᒋᔭᕗᑦ 

ᐱᓕᕆᔪᓐᓇᕋᑦᑎᒍ, ᑭᓯᐊᓂ ᐅᓄᑲᓪᓚᑦᑐᐊᓗᓐᓂᒃ 

ᐃᓪᓗᑖᒃᑲᓐᓂᕿᐊᖃᕋᑦᑕ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑭᓐᖒᒪᔭᖏᑦ 

ᓈᓴᖅᑕᐅᓚᐅᖅᓯᒪᒻᒪᑕ 3,580-ᑲᓂᕐᓂᒃ 

ᐃᓪᓗᑖᑲᐅᑎᒋᔭᕆᐊᖃᕋᑦᑕ ᐃᕐᖐᓐᓇᖅ. 

ᐊᒻᒪᓗᑦᑕᐅᖅ ᒥᔅᓴᐅᓯᖅᐳᒍᑦ ᖄᒃᑲᓐᓂᐊᒍᑦ 90 

ᐃᒡᓗᐃᑦ ᓴᓇᔭᐅᖃᑦᑕᕿᐊᖃᓂᐊᖅᑐᑦ ᐊᕐᕌᒍᑕᒫᑦ 

ᐊᖑᒻᒪᑎᓕᕐᓂᐊᕐᒪᑕ ᐃᓄᒋᐊᔅᓯᕙᓪᓕᐊᓂᖏᓐᓄᑦ 

ᒪᓕᓪᓗᒋᑦ ᓄᓇᕗᒻᒥ ᑭᓪᓕᓯᓂᐊᖅᑎᑦ 

ᒥᔅᓴᐅᓴᔅᓯᒪᔭᖏᑦ ᐊᒻᒪ ᓇᓚᐅᑦᑖᖅᑕᐅᓯᒪᔪᑦ 

ᐃᓄᒋᐊᔅᓯᕙᓪᓕᐊᓂᐊᖅᑐᒋᔭᐅᔪᑦ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐃᓪᓗᖃᓂᐊᖅᑐᑦ. 

 

ᑖᓐᓇ ᐊᐱᖅᑯᑎᒋᔪᒪᓪᓗᒍ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᐅᕝᕙᓘᓐᓃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᔾᔭᐃᒋᐊᓂᕐᒥᒃ 

ᐸᕐᓇᐅᑎᖃᖅᐸᑦ ᐊᖑᒻᒪᑎᓕᖅᐹᓪᓕᕈᓐᓇᓂᐊᕐᒪᑕ 

ᑕᐃᒃᑯᐊ ᑭᓪᓕᓯᓂᐊᖅᑕᐅᔪᕕᓂᕐᓂᒃ 

ᑭᓐᖒᒪᔭᐅᔪᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ, ᐃᒃᓯᕙᐅᑕᖅ. 

ᐅᖃᐅᓯᕆᓚᐅᖅᑕᒻᒪ ᐃᓚᖓ ᐅᖃᓕᒫᓗᕿᑎᑦᑐᒻᒥ 

ᑕᐃᒃᑯᓇᓐᖓᑦ ᑮᓇᐅᔭᖅ ᐊᖏᔪᖅ ᒐᕙᒪᑐᖃᒃᑯᓐᓂᑦ 

ᐱᑦᑕᕐᒪᑦ, ᑭᓯᐊᓂ, ᓇᓗᓇᖏᒃᖢᓂᓗ ᑕᐃᓐᓇ 

ᐊᑑᑎᒋᓂᐊᖅᑕᖓᓄᑦ ᖃᓄᖅ ᐊᒥᓲᑎᒋᔪᓂᒃ 

ᐃᒡᓗᓂᒃ ᓇᑉᐸᐃᔫᓪᓗᐊᓂᐊᖅᐸ ᑕᐃᓐᓇ 

ᐃᑲᔫᑎᒋᔭᐅᓂᐊᖅᑐᖅ, ᓈᒻᒫᓂᓚᓐᖏᑦᑐᖅ 

ᓇᓗᓇᖏᒻᒪᑦ ᑕᐅᕗᖓ ᓯᕗᓂᕐᒧᑦ ᐸᕐᓇᒃᓯᒪᓂᖅᐳᑦ. 

ᐅᓇᓂᐊᓐᓇᓪᓕ ᑕᐅᑐᑉᐸᕋ ᐸᕗᓂᓛᒃ 

ᕼᐊᖑᓐᓂᐊᖏᓐᓇᕆᐊᖃᓂᐊᖅᑐᒍᑦ 

ᒐᕙᒪᑐᖃᒃᑯᓐᓂᒃ ᑕᒪᑦᓱᒪ ᐃᒡᓗᐃᓕᐅᕐᓂᐅᑉ 

ᒥᔅᓵᓄᑦ. ᑲᔪᓯᓗᑕ ᑭᓯᐊᓂ ᑕᒪᓐᓇ ᑮᓇᐅᔭᒥᒃ 

ᕿᓂᕐᓂᖅ ᑐᒃᓯᕋᕐᓂᖅ, ᑕᐃᓐᓇ ᑭᓯᐊᓂ 

ᓯᕗᒧᐊᒃᑲᓐᓂᖅᑑᓪᓗᐊᕐᓂᐊᕋᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁ.ᔭᓐᓇᒦᒻᒪᕆᐊᓗᒃ 

ᐃᔅᓯᕙᐅᑕᖅ. ᐊᒻᒪᓗᑦᑕᐅᖅ ᒥᓂᔅᑕ ᑭᐅᔪᐊᓐᓅᒻᒪᑦ 

ᖁᔭᓐᓇᒦᖅᐸᕋ. ᐃᓚᒃᑲᓐᓂᖓ 

ᐊᐱᖅᑯᑎᒋᓂᐊᖅᑕᕐᓄᑦ ᑕᕝᕗᖓ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᒃᓯᒪᓕᖅᐸᑦ 

ᐊᑭᑭᔾᔫᒥᔪᓂᒃ ᓇᒻᒥᓂᖅ ᐃᓪᓗᑖᕈᑕᐅᔪᓐᓇᕋᔭᖅᑐᓂᒃ 

ᐊᖑᒻᒪᑎᓕᕐᓂᐊᕐᒪᑕ ᑕᐃᒃᑯᐊ 

ᑭᓕᓯᓂᐊᖅᑕᐅᔪᕕᓂᕐᓂᒃ ᑭᓐᖒᒪᔭᐅᔪᓂᒃ 

ᐃᒡᓗᑭᒃᓴᕐᓂᕆᔭᐅᔪᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ, ᐃᒃᓯᕙᐅᑕᖅ, 

ᐊᒻᒪᓗ ᒪ’ᓈᕆᓪᓗᑎᑦᑕᐅᖅ. ᕿᓃᓐᓇᕐᓂᐊᕋᑦᑕ 

ᕿᓃᓐᓇᕋᑦᑕᓗ ᐃᒡᓗᑭᓪᓕᐅᖅᑐᑦ ᐊᒥᓲᓂᖏᑦ 

ᐱᔾᔪᑎᒋᓪᓗᒋᑦ ᓄᓇᕘᒻᒥᐅᖃᑎᕗᑦ 

ᕿᓃᓐᓇᕐᓂᐊᖅᑐᒍᑦ ᖃᓄᖅ ᖃᓄᖅᑑᕈᑎᒃᓴᓂᒃ 

ᐃᒡᓗᓂᒃ ᐊᑭᓪᓘᓐᓂᖅᕼᐊᓂᒃ ᐱᔫᓪᓗᐊᕈᑦᑕ 

ᐊᒥᓲᓂᖅᓴᐅᔫᓪᓗᐊᕋᔭᖅᐸᑕ 

ᑮᓇᐅᔭᓕᐅᕐᓂᖅᑕᕐᓂᕗᑦ ᐱᔾᔪᑎᒋᓗ 

ᕿᓃᓐᓇᕐᓂᐊᕋᑉᑕ ᑭᓯᐊᓂ ᐃᒻᒪᖄ 

ᐃᓚᒋᐊᖁᒐᓗᐊᕋᒃᑯ ᑖᓐᓇ ᑭᐅᔾᔪᑎᒋᔭᕋ ᓗᐊᕆᒧᑦ 

ᐊᖏᕋᔭᕐᓂᕈᕕᖓ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳ.  

 

ᑭᒻᐳ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᖅᑯᑎᒋᓪᓗᒋᑦ ᑖᒃᑯᐊ ᐊᑐᓕᖅᑎᑕᐅᕋᑖᖅᑐᑦ 

ᑕᐃᒃᑯᐊ ᐊᑐᖅᑐᐊᕐᓂᕐᒧᑦ ᐃᒡᓗᒧᑦ 

ᐊᑭᓕᖅᓲᔾᔪᑎᐅᖃᑦᑕᖅᑐᖅ 

ᑮᓇᐅᔾᔭᒃᓵᕆᔭᐅᖃᑦᑕᖅᑐᖅ ᐃᒡᓗᒧᑦ 

ᐊᑐᖅᑐᐊᕐᓂᕆᔭᖏᓐᓄᑦ ᐃᒡᓗᒧᑦ ᒪᓕᒃᓯᒪᑦᑎᐊᕐᒪᑕ. 

ᑕᐃᒃᑯᐊ ᐅᓄᖏᑦᑐᑯᓗᐃᑦ ᑮᓇᐅᔭᓕᐅᖃᑦᑕᕐᒪᑕ  

ᓱᕐᓗ ᓇᖕᒥᓂᖅᑖᖅᐸᓪᓕᐊᔪᓐᓇᖅᑐᑦ 

ᐅᓄᖏᑦᑐᕈᓘᖕᒪᑕ ᑮᓇᐅᔾᔭᒃᓵᓖᑦ ᑕᐃᒻᒪᓐᓇ. 

 

ᐊᑭᑭᓐᓂᖅᓴᒃᑯᑦ ᐃᒡᓗᑖᕋᓱᖕᓂᖅ ᑖᓐᓇ 

ᐊᖑᒻᒪᑎᓗᐊᖅᑯᐃᔨᖏᒻᒪᑕ ᓄᓇᕘᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑭᓯᐊᓂ 

ᑭᒥᕐᕈᓇᕈᓘᔭᖃᑦᑕᖅᑐᒍᑦ ᓇᓖᕌᕈᑎᓂᒃ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑦᑎᓐᓄᑦ ᖃᓄᖅ ᑕᐃᒃᑯᐊ 

ᐊᑐᖅᑕᐅᕚᓪᓕᕈᓐᓇᕐᒪᖔᑕ ᐊᑭᑭᓐᓂᖅᓴᒃᑯᑦ 

ᐃᒡᓗᑖᖅᑎᑦᑎᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑕᓖᒃ. ᖁᔭᓐᓇᒦᒃᑕᐅᖅ ᑖᓐᓇ 

ᑭᐅᔭᐊᐃᓐᓄᒋᒐᕕᐅᒃ. ᕿᒥᕐᕈᓇᒃᖢᒋᑦ ᑕᒪᒃᑯᐊ 

ᑎᑎᕋᖅᓯᒪᔪᖁᑎᑎᑦ. ᑭᖑᓪᓕᖅᐹᑦᑎᐊᒥ ᑕᕝᕙᓂ 

ᒪᒃᐱᒐᕐᒥ ᑐᒡᓕᐊᓂ ᒥᓂᔅᑕ ᒪᑐᐃᕆᐊᕈᑎᒋᔭᖓᓂᑦ 

ᑐᓐᖓᕕᒋᓪᓗᒋᑦ ᐊᑭᖃᖃᑦᑕᕐᒪᑦ $400,000-

ᕌᖅᖢᓂ ᐃᒡᓗ ᐊᑕᐅᓯᖅ. 2013-14 ᑲᑎᖦᖢᒋᑦ 

ᒐᕙᒪᒃᑯᑦ ᓄᓇᕘᑉ ᒐᕙᒪᒃᑯᖏᑦ 

ᐊᑭᑐᔪᖅᑐᕈᑎᒃᓴᖏᑦ $153 ᒥᓕᐊᓐ ᐅᖓᑖᓃᒻᒪᑦ. 

ᐊᕐᕌᒍᓄᑦ 12-ᓄᑦ ᐅᓪᓗᒥ ᐊᑭᖏᑦ ᒪᓕᒡᓗᒋᑦ 

ᑕᒪᒃᑯᐊ ᓄᓇᕘᑉ ᒐᕙᒪᒃᑯᖏᑦ 

ᐃᒡᓗᑭᒃᓴᕈᓐᓃᖅᑎᓯᒪᓇᓱᒍᓐᓇᕋᔭᖅᑐᑦ ᑕᐃᒫᒃ 

ᐊᑯᓂᐅᑎᒋᔪᒥᒃ. ᐊᒻᒪ ᐃᓄᒋᐊᒃᓯᕙᓪᓕᐊᑎᓪᓗᒋᑦ 

100 ᐳᓴᒥᑦ ᐊᑭᑦᑐᖅᑎᓪᓗᒋᑦ ᐊᑭᑐᔪᖅᑐᕈᑎᒃᓴᓂᒃ 

ᓇᑉᐸᖅᑎᕆᓂᕐᒧᑦ ᓄᑖᓂᒃ ᐃᒡᓗᖁᑎᒃᓴᖏᓐᓂᒃ 

ᐃᒡᓗᕆᔨᒃᑯᑦ. ᑖᒃᑯᐊᓕ ᐃᒡᓗᒃᓴᐃᑦ ᓱᓕ ᓄᓇᕘᑉ 

ᒐᕙᒪᒃᑯᖏᑦᑕ ᓇᖕᒥᓂᕆᓗᓂᒋᑦ ᐃᒡᓗᐃᑦ  

ᓇᑉᐸᖅᑎᖅᑕᐅᖃᑦᑕᖅᑐᑦ ᑕᐃᒪᓐᓇᑦᑕᐅᖅ 

ᑕᐃᒪᐃᓚᐅᖅᓯᒪᖕᒪᑦ ᑭᖑᓂᑦᑎᓐᓂ. 

 

ᐊᐱᖅᑯᑎᒋᔪᒪᔭᕋ ᑖᔅᓱᒪᖓ ᑎᑎᕋᖅᓯᒪᓂᖕᒧᑦ 

ᑕᐃᒪᓐᓇ ᐅᖃᖅᓯᒪᓪᓗᑎᒃ ᕿᒥᕐᕈᓇᑲᐃᓐᓇᖅᑐᖅ 

ᑖᒃᑯᓂᖓ ᑕᐃᒪᐃᑦᑐᓃᒃ ᐃᒡᓗᖃᖅᑎᑦᑎᓂᕐᒥᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

(ᑐᓴᔨᑎᒍᑦ) ᐱᓕᕈᖁᓇᑕ ᐊᐱᕆᔪᒪᓪᓗᖓ ᑕᐃᒃᑯᐊ  

ᐊᐱᖅᑯᑎᒃᓴᖃᖅᑐᑦ ᓂᓪᓕᐅᑎᒃᓴᖃᖅᑐᓪᓗ 

ᒥᓂᔅᑕᐅᑉ ᒪᑐᐃᕆᐊᕈᑎᖓᓄᑦ ᑕᐃᓐᓇ 

ᐅᖃᓕᒫᒃᑲᓐᓂᐊᓗᒋᐊᖃᖏᑦᑐᒍᑦ ᐊᑏᒃ 

ᐊᐱᖅᑯᑎᔅᓯᓐᓄᐊᑲᐅᑎᒋᖃᑦᑕᕈᔅᓯ ᑕᐃᒃᑯᐊ 

ᑎᑎᕋᖅᓯᒪᔪᑦ ᐅᖃᓕᒫᖅᑕᐃᓐᓈᓗᒋᖏᓪᓗᒋᑦ 

ᑕᐃᒪᐃᑦᓱᑐᓇᕈᔅᓯ ᖃᓄᐃᒃᓴᖏᒃᑯᔅᓯ. ᒥᓂᔅᑕ.    

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐊᐱᖅᑯᑎᒋᔭᑎᑦ ᑎᐊᑦᓇᐃᑉᐸᑦ 

ᐊᑭᖃᕋᔭᕐᓂᖏᑦᑐᑦ. ᑖᓐᓇ ᑕᐅᑐᖅᑰᕐᓂᖅ 

ᐊᐱᖅᑯᑎᒋᖅᑰᕋᖕᓂ ᐃᒡᓗᓄᑦ ᐊᔾᔨᖏᓐᓄᑦ ᑖᒃᑯᐊ 

ᕼᐊᓇᔭᐅᑦᑕᖅᑐᑦ ᑕᐃᑦᑐᓄᑦ ᑕᐅᑦᑐᖅᑰᕋᖃᖅᕼᐅᑖ. 

ᐄ, ᓱᓕᕗᑎᑦ ᑖᒃᑯᓄᖓ. (ᑐᓵᔨᑎᒍᑦ) ᑖᒃᑯᐊ 

ᑐᓐᖓᕕᒋᔭᕗᑦ ᑖᒃᑯᐊ ᐃᒡᓗᓄᑦ 

ᐋᖅᑭᒃᓱᒃᑕᐅᓯᒪᔪᓄᑦ ᑕᐃᒪᐃᓕᖓᔪᑦ. 

 

(ᑐᓵᔨᑎᒍᑦ) ᓂᕆᐅᑉᐳᖓ ᑐᑭᓯᓇᕐᓂᕈᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: (ᑐᓵᔨᑎᒍᑦ) ᐋᕼᐊᐃᓪᓛᒃ ᖁᔭᓐᓇᒦ 

ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ 

ᒪᑐᐃᕆᐊᕈᑎᖓᓄᑦ ᐅᓇ. ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᖃᓯᐅᔾᔭᐅᓯᒪᕙ  

ᓈᓴᐃᓚᐅᖅᑎᓪᓗᒋᑦ ᓇᖕᒥᓂᖅ ᐃᒡᓗᑖᕈᑎᖃᕐᓂᖅ 

ᖃᓄᖅ ᐊᒃᑐᐃᓂᖃᕈᓐᓇᕐᒪᖔᑦᑕ 

ᐃᒡᓗᑭᒃᓴᕐᓂᐅᔪᒥᑦ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᓂᔅᑖ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᒻᒪᓗ ᒪ’ᓇᐅᒐᕕᑦ 

ᐊᐱᖅᑯᑎᑦᓯᐊᕙᐅᖕᒪᑕ. ᑖᓐᓇ 

ᑭᐅᔭᐅᑎᑦᓯᓂᐊᖅᐳᖅ ᓗᐊᕆᒧᑦ. 

ᑕᐃᒪᐃᕋᔭᖕᓂᖅᐸᖓ ᐃᒃᓯᕙᐅᑕᑉᑕ.  

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐄ 

ᑖᒃᑯᐊ ᑭᒡᓕᓯᓂᐊᖅᑕᐅᓯᒪᔪᑦ ᓈᓴᐅᑎᖅᑕᐅᓯᒪᔪᑦ 

2009-ᖑᑎᓪᓗᒍ ᑕᐃᒃᑯᐊ 1,800-ᖑᓚᐅᖅᑐᑦ  

ᓇᖕᒥᓂᖃᖅᑐᑦ ᐊᒻᒪ ᐃᒡᓗᓕᒫᑦ 9,400-ᖑᓪᓗᑎ 

ᓄᓇᕘᑉ ᐃᓗᐊᓂ. ᖁᔭᓐᓇᒻᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅ ᑭᒻᐳ. 

(ᑐᓵᔨᑎᒎᖏᑦᑐᖅ) ᒥᓂᔅᑕ 

ᐱᒋᐊᖅᑎᑦᑎᔾᔪᑎᒋᖅᑲᐅᔭᖏᓐᓄᑦ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᑯᐊᓪᓚᒃᑐᓄᒡᒎᖅ ᓱᕋᒃᓯᒪᔪᓄᑦ 

ᓇᓪᓕᖑᒃᑯᒫᕈᑎᑕᖃᐅᖃᑦᑕᕐᒪᑦ. ᐃᒡᓗᕐᔪᐊᑦ 

ᐊᒥᓲᖕᒪᑕ ᐃᑯᐊᓪᓚᖕᓂᑰᓕᖅᑐᑦ 

ᓱᒋᐊᖅᑕᐅᓚᐅᖅᓯᒪᖏᖦᖢᑎᒃ, ᓄᓇᖓ 

ᐊᑐᕈᓐᓇᕋᓗᐊᖅᑎᓪᓗᒍ ᓱᓕ ᖃᐅᔨᒐᑉᑕ 

ᑲᖏᖅᖠᓂᕐᒥ ᓱᓪᓗᓕᖕᒨᖓᔪᖃᕐᒪᑦ 

ᐊᑭᑐᐊᓗᒃᖢᓂᓗ. 

 

ᓄᑖᕐᒥᒃ ᓱᓪᓗᓕᖕᒨᖓᔪᖁᑎᒃᓴᖏᑦ ᐃᓕᓯᔾᔪᑎᖓᑦ 

ᑕᐃᒃᑯᐊ ᐊᑐᖅᑕᐅᒃᑲᓐᓂᖃᑦᑕᕋᔭᓐᖏᓚᑦ 

ᐃᑯᐊᓪᓚᒃᓯᒪᔪᑦ ᐲᖅᑕᐅᖔᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᔅᑕ 

ᓴᒻᒧᖅᑐᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᒪ’ᓇᐅᕗᑎᑦ ᒪᓕᒐᓕᐅᖅᑎᐅᖃᑎᒐ. 

ᐱᐊᑦᑕᐅᔾᔫᓪᓗᐊᕐᓂᖏᑦ ᑖᑉᓱᒪ ᐃᒡᓘᑦ 

ᐃᑯᐊᓪᓚᖕᓂᖅᐸᑦ ᐱᔾᔪᑎᒋᓪᓗᒍ ᐊᓯᕈᕐᓗᐊᖅᑑᒃᐸᑦ, 

ᖃᓄᖅ ᐳᔪᕐᒧᑦ ᓱᕋᒃᑕᕋᓗᐃᑦ ᑕᒪᒃᑯᐊ ᐊᒻᒪᓗ ᑖᓐᓇ 

ᐃᑭᓐᓂᖓ ᐊᖏᔫᒃᐸᑦ. ᐄ, ᐊᓯᐊᓂᒃ 

ᐃᓕᓯᔫᓪᓗᐊᕋᔭᖅᑐᒍᑦ ᑭᓯᐊᓂ ᓴᓇᔭᒃᓴᐅᒃᐸᑦ 

ᐋᖅᑭᒃᓱᒐᒃᓴᐅᖅᐸᑦ ᑕᒪᓐᓇ 

ᐃᑯᐊᓪᓚᖕᓂᖃᕋᓗᐊᕐᓗᓂ ᐲᔭᖅᑕᐅᓗᓂ ᑖᓐᓇ  

ᐅᕙᒍᒋᔭᐅᑦᓯᐊᖅᑑᓪᓗᐊᑐᐃᓐᓇᕐᓂᐊᖅᐸᑦ 

ᓴᓇᔭᐅᔪᓐᓇᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓴᒻᒧᖅᑐᖅ. 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᑭᑦᑐᒧᑦ ᓱᕋᐃᓃᓚᓯᒪᑐᐃᓐᓇᕐᒪᑦ ᖃᐅᔨᒪᑉᓗᑕᓗ 

ᓱᓪᓗᓕᖕᒦᑦᑐᓂᒃ ᐃᒪᕐᒧᑦᑕᐅᖅ 

ᐱᐅᔪᓐᓃᖅᑎᑕᐅᖃᑦᑕᕐᒥᖕᒪᑕ ᐃᒡᓗᕐᔪᐊᕆᔭᐅᒧᑦ 

ᑕᒪᒃᑯᐊ ᐃᒡᓗᐃᑦ ᐃᔨᓗᓕᕆᔨᒃᑯᓐᓃᑦᑐᑦ ᐊᒻᒪ 

ᑭᐊᑐᐃᓐᓇᐅᑉ ᐃᒡᓗᖓᓄᑦ, ᓱᓪᓗᓕᖏᑦ ᓱᕋᒃᑳᖓᑦ 

ᐃᒪᕐᒧᑦ ᐃᓗᐊᓄᑦ ᓱᕋᒃᑎᖅᑎᕆᖃᑦᑕᒥᕐᒪᑕ. 

ᑕᒪᒃᑯᐊᓕ ᐃᓱᒪᒋᔭᐅᖃᑦᑕᓐᖏᓛᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᓴᒻᒧᖅᑐᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒃ, ᐃᒃᓯᕙᐅᑖᖅ. 

ᐊᒻᒪᓗ ᐄ, ᐃᓱᒪᒋᔭᐅᔪᐃᓐᓇᐅᕙᒃᑐᑦ ᑕᒪᒃᑯᐊ 

ᖃᑉᑎᕆᑎᒡᓗᒋᑦ ᑖᓐᓇ ᐃᒪᕐᒧᑦ ᐃᒡᓗᒋᔭᐅᔪᖅ ᑖᓐᓇ 

ᐃᑯᐊᓪᓚᖕᓂᑯᓘᖅᑯᐃᔪᖅ ᖃᑉᑎᖅᑕᐅᓂᖓᓄᑦ 

ᐃᒪᕐᒧᑦ ᖃᑉᑎᖅᑕᐅᓂᖓᓄᑦ 

ᖃᓄ….ᓴᓇᔭᕆᐊᖃᖅᑐᖃᖅᐸᑦ. ᑕᒪᑉᑯᐊᓗᒃᑖ 

ᐊᔾᔨᒌᓐᖏᑦᑐᖅ ᑕᐅᑐᑦᓯᐊᖅᖢᒋᑦ 

ᐋᖅᑭᒃᓱᕆᐊᖃᕐᓂᖏᑦ ᐱᓕᕆᐊᕆᔭᐅᑉᑕᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, (ᑐᓵᔨᑎᒍᑦ) ᒥᓂᔅᑕ 

(ᑐᓵᔨᒃᑰᕈᓐᓃᖅᑐᖅ) ᐱᒋᐊᕈᑎᖏᓐᓄᑦ 

ᐊᐱᖅᑯᑎᒃᓴᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑲᖏᖅᓯᓂᒥᑦ 

ᐅᖃᐅᓯᕆᕋᑖᖅᑕᖏᑦ ᑲᔪᓯᒋᐊᖅᑎᒃᑲᓐᓂᕐᓗᒋᑦ 

ᐃᑭᑦᑐᓄᑦ ᓱᕋᒃᑕᐅᖃᑦᑕᖅᑐᑦ. ᑖᓐᓇ $611,000-ᓂᒃ 

ᐃᓚᓐᖓᖅᑕᐅᓯᒪᖕᒪ ᐊᕐᕌᓂᓂᑦ, ᐊᒻᒪ 

ᐱᖓᓱᐊᖅᑎᒻᒪᕆᓪᓗᒍ ᑖᓐᓇ  

ᐊᖏᓂᖅᓴᐅᖃᑦᑕᖅᓯᒪᒐᓗᐊᕐᖓᑦ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑳ ᖃᓄᐃᑦᑐᓂᒃ 

ᐃᑭᔾᔭᐃᒃᑯᑎᓂᒃ ᐃᑭᓚᖏᔾᔭᐃᒃᑯᑎᓂ 

ᐱᓕᕆᐊᖃᖅᐸᖕᒪᖔᖅ ᓴᖅᑮᕙᖕᒪᖔᔅᓯ ᑖᒃᑯᐊ 

ᐊᑭᑭᒡᓕᔾᔫᒥᑎᒐᓱᒃᖢᒋᑦ ᐃᑭᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᖢᒍ ᑖᓐᓇ 

ᒪᓕᒐᓕᐅᖅᑕᐅᖃᑎᒐ ᐊᐱᖅᓲᑎᒃᓯᐊᔫᖕᒪᑦ, 

ᑐᓂᔫᓪᓗᐊᕐᓂᐊᖅᐳᖅ ᐆᒧᖓ ᓗᐊᕆᒧᑦ, 

ᓯᖁᖅᑎᖅᓯᒪᔪᑦ ᐊᔾᔨᒌᓐᖏᑦᑐᑦ ᖃᓄᐃᑦᑐᓂᒃ 

ᑕᒪᓐᓇ ᐃᑯᐊᓪᓚᖏᔾᔪᑎᒃᓴᓂᒡᓗ 

ᐸᕐᓇᒃᓯᒪᑦᓯᐊᕐᓂᕋᓗᖕᓂᑦ ᐃᒡᓗᑦ ᐱᔾᔪᑎᒋᓗᒍ 

ᐅᒃᑳᑦᓯᐊᑎᓐᓂᐊᕋᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᓐᒦᒃ, ᐃᒃᓯᕙᐅᑕᖅ. ᑖᓐᓇ 

ᐃᑭᖃᑦᑕᖅᑐᓄᑦ ᓱᕋᖃᑦᑕᖅᑐᓄᑦ 

ᐊᑭᓕᖅᑕᐅᒋᐊᖃᓕᖅᐸᒃᑐᓄᑦ 

ᐊᑭᒃᑐᕆᐊᖅᓯᒪᑐᐃᓐᓇᕐᖓᑕ ᓴᓇᔭᐅᔾᔪᑎᖏᑦ, 

ᓴᓇᔭᐅᒃᑲᓂᕐᓂᖏᑦ ᐊᑭᑦᑐᕆᐊᖅᓯᒪᖕᒪᑕ. 

ᐃᑲᓚᕿᑦᑕᐃᓕᒪᑎᑦᑎᓂᖅ ᑖᓐᓇ 

ᐱᓕᕆᐊᕆᒐᓱᐃᓐᓇᐸᑦᑕᕋᓗᐊᕗᑦ ᐊᒥᓱᑲᓪᓛᓘᒻᒪᑕ 

ᐃᓪᓗᖁᑎᕗᑦ. 25 ᐳᓴᐸᓘᕗᑦ 

ᐃᒡᓗᓕᕆᔨᕐᔪᐊᒃᑰᖅᓯᒪᒻᒪ. ᑕᐃᒪ 

ᐊᒥᓱᕈᖅᐸᓪᓕᐊᓂᖏᑦ ᒪᓕᑦᑐᒋᑦ ᐃᓪᓗᖁᑎᕗᑦ 

ᐊᒥᓱᕈᖅᐸᓪᓕᐊᓂᐅᓴᑐᐃᓐᓇᒥᒻᒪᑕ ᐃᑭᓚᕿᔪᐃᑦ. 

 

ᖃᑦᑏᓐᓇᕈᕐᔫᒥᑎᒐᓱᑦᑕᕋᓗᐊᕗᑦ ᒫᓐᓇ 

ᐊᑐᖅᑐᐊᖅᑐᐃᑦ ᑐᓴᖅᑎᒐᓱᖃᑦᑕᖅᑕᕗᑦ 

ᐊᕐᕌᒍᑕᒫᖅᓯᐅᒻᒥ ᐅᓪᓗᖅᓯᐅᑎᓂᒃ ᑐᓂᓯᖃᑦᑕᖅᑐᑕ. 

ᑕᐃᒪ ᑕᐃᒃᑯᐊ ᐊᑐᖅᑐᐊᖅᑐᐃᑦ 

ᐱᖃᑕᐅᑎᑕᐅᒐᓱᖃᑦᑕᖅᑐᑦ ᐃᑭᔾᔭᐃᖅᓯᒪᓂᕐᒧᑦ. 

ᑕᒪᐅᓇ ᓴᓂᓪᓕᓯᓗ ᓴᓂᓪᓕᕇᑦ  

ᖃᐅᔨᒪᖃᑦᑕᐅᑎᑎᑕᐅᖃᑦᑕᖅᑐᑎᑦ ᓴᓂᓪᓕᖏᑦ 

ᐃᑭᓕᕐᓂᖏᒃᑲᓗᐊᕐᒪᖔᑕᓘᓐᓃᑦ. 

 

ᐊᓯᖏᓂᓪᓗ ᑕᐃᒪᐃᑦᑐᓂᒃ ᓴᖅᑮᕙᓪᓕᐊᓂᐅᓴᔪᒍᑦ 

ᐊᕐᕌᒎᖑᓱᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᐃᒫ ᑭᐅᒐᕕᑦ. ᑕᕝᕙᓂᑦᑕᐅᖅ 

ᑮᓇᐅᔭᔅᓴᖏᓐᓂ $1.789 ᒥᓕᐊᓐ ᑕᖃᕐᒥᒪᑦᑕᐅᖅ 

ᐊᑭᓕᖅᑕᐅᒋᐊᓕᓐᓂ ᓇᓪᓕᐅᒃᑯᒫᓂᑦ ᐱᒐᓱᑦᑐᓯ. 

ᑕᐃᒪ ᓇᓪᓕᐅᒃᑯᒫᓂ ᐱᓪᓗᓂ ᐊᑭᓖᖅᑳᖅᑐᓂ 

ᑭᓯᐊᓂ ᐱᓲᖑᒐᑦᑕ.  

 

ᐃᒃᓯᕙᐅᑕᖅ: ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, 

ᓇᓪᓕᐅᒃᑯᒫᓕᕆᓂᕐᒧᑦ ᖁᑉᑎᓯᒪᓂᖏᑦ 

ᖃᓄᐃᒻᒪᖔᑦ ᖃᐅᔨᓴᐅᓂᖓ 

ᐅᓂᒃᑳᑦᑎᐊᕈᓐᓇᓂᐊᕐᒥᔮ ᓱᓕ ᓗᐊᕆ ᐊᖏᕋᔭᕈᒻᒪ 

ᓱᓖᓛᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᖏᖅᐸᒋᑦ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑖᓐᓇ ᐊᑐᐃᓐᓇᕆᓐᖏᓇᒃᑯ. 

ᐊᑭᓖᖅᑲᕆᐊᖃᖅᐸᑦᑐᒍᑦ $50,000-ᓂᒃ ᐃᓪᓗᓄᑦ 

ᑲᑎᓐᖓᐅᖅᑐᓄᑦ ᐃᑭᑦᑐᖃᕋᐃᒻᒪᑦ ᑕᐃᒃᑯᓇᖓᑦ 

ᓄᓇᕗᑦ ᒐᕙᒪᒃᑯᖏᑕ ᓇᒻᒥᓂᖅ 

ᓇᓪᓕᐅᒃᑯᒫᖏᓐᓄᑦᑕᐅᖅ ᐊᑭᓖᓲᖑᒻᒥᒐᑦᑕ. 

$1.789 ᒥᓕᐊᓐ ᑕᕝᕙ ᓄᓇᕗᑦ 

ᒐᕙᒪᒃᑯᖏᓐᓃᖔᖅᑐᒥᓂᓕᒫᑦᑎᐊᑦ ᓇᒻᒥᓂᖅ 

ᐊᑭᓕᕆᐊᓕᒥᓂᖅᐳᑦ ᓇᓪᓕᐅᒃᑯᒫᓂᑦ ᐱᒐᓱᑦᑐᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕ ᖁᔭᓐᓇᒦᕈᒪᔭᕋ ᐊᒥᓱᕕᔾᔪᐊᕌᓗᓐᓂᒃ 

ᐊᔾᔨᒌᓐᖏᑦᑐᓂᒃ ᒫᓐᓇ ᑭᐅᖃᑦᑕᕋᕕᑦ.  

 

ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖏᖃᑎᒌᒍᑎᑎᒍᑦ ᑮᓇᐅᔭᖅᑖᑎᑦᑎᓂᕆᕙᑦᑕᖓ  

ᒫᓐᓇ ᐃᓱᖃᕐᖓᑦ $15.3 ᒥᓕᐊᓐ ᑖᓐᓇ 

ᓈᒻᒪᓐᓂᐅᓴᐸᓗᓐᖏᒻᒪᕆᑦᑐᖅ ᓄᓇᕗᒻᒥ 

ᐃᓪᓗᑖᖑᔭᕆᐊᓕᓐᓄᑦ. ᖃᐅᔨᒪᔪᐃᓐᓇᐅᒐᑦᑕ 

ᒪᓕᒐᓕᐅᖅᑎᐅᓪᓗᑕ ᖃᓄᑎᒋ ᓱᒃᑲᓕᑎᒋᔪᒥᒃ ᑖᓐᓇ 

ᓄᖑᑉᐸᓪᓕᐊᓂᖃᕐᒪᖔᖅ 2037 ᐊᒡᒋᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᔪᐊᔾᔨᐅᖃᑎᒐ ᒪ’ᓇᕆᓪᓗᒍ 

ᓱᓕ. ᑖᓐᓇ ᐊᐱᕆᑦᑕᕋᕕᑦ ᑭᐅᔭᐅᑦᑎᐊᑦᑕᖁᕙᒋᑦ 

ᑭᐅᔭᐅᑦᑎᐊᖁᕙᕋ ᑐᖏᓕᕆᔭᒻᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᐅᑦᑎᐅᓚᐅᕈᒡᒎᖅ, ᒥᔅ ᑭᒻᐳᓪ. 

 

>>ᐃᓪᓚᖅᑐᑦ 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᐅᓂᖓ ᑖᓐᓇ ᑮᓇᐅᔭᖅ 

ᐊᓯᔾᔨᖅᑕᒐᓛᑉᐸᒻᒥᔪᖅ ᐊᕐᕌᒍᑕᒫᖅ. 2014-15 

ᑖᓐᓇ ᐃᓚᖓᖅᑕᐅᓂᐅᓴᒻᒪᑦ $648,000-ᓂᒃ ᐊᒻᒪ 

ᐊᕐᕌᒍᒃᑲᓐᓂᖅ $220,00-ᖑᓗᐊᖅᑐᓂᒃ 

ᐃᓚᓐᖓᑦᑕᓛᕆᕗᖅ. 2016-17-ᖑᓕᖅᑲᑦ 

$692,000-ᖑᓗᐊᖅᑐᓂᒃ ᐃᓚᓐᖓᑦᑕᓛᕆᕗᖅ ᐊᒻᒪ 

ᐊᕐᕌᒍᒃᑲᓐᓂᖓᓂ $1 ᒥᓕᐊᓐᖑᓗᐊᖅᑐᒥᒃ 

ᐃᓚᓐᖓᑦᑕᕆᕗᖅ ᐊᒻᒪ ᐃᓚᓐᖓᑲᓐᓂᓛᕆᓪᓗᓂ 

ᐊᕐᕌᒍ ᐊᓂᒍᒃᑲᓂᕐᒥᑉᐸᑦ. 

ᐊᓯᔾᔨᖅᑕᕈᓘᔭᕕᐅᑎᖃᑦᑕᓐᖑᓱᑦᑐᖅ ᒥᑭᓂᖅᓴᒥᒃ 

ᓄᖑᐸᓪᓕᐊᓂᖃᕐᓂᐊᖅᑑᒐᓗᐊᖅ 

ᑕᐃᒪᐃᖓᐅᓯᒪᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᔪᐃᓐᓇᐅᓲᖑᔪᒍᓂᓛᒃ ᑮᓇᐅᔭᓂᑦ 

ᐃᓕᐅᖅᑲᐃᔪᑯᓘᕙᒃᑲᔅᓯ ᓄᑖᓄᑦ ᐃᓪᓗᓄᑦ  

ᓄᓇᕗᒻᒥ. ᑕᕝᕙᓂ ᒪᑐᐃᖅᓯᒍᑎᓂ ᐅᖃᐅᓯᕐᓂ 

ᐅᖃᖅᑲᐅᒐᕕᑦ ᐊᑭᓕᖅᓲᑕᐅᒋᐊᖃᖅᐸᑦᑐᓄᑦ 

ᐃᓪᓗᓕᕆᔨᕐᔪᐊᒃᑯᑦ ᒪᑭᒪᑎᑦᑎᓇᓱᑦᑐᑎᑦ ᑖᒃᑯᓂᖓ 

ᐃᓪᓗᓂᒃ. ᑖᓐᓇᐃᓛᒃ ᐊᐅᓚᓂᖓᓄᓪᓗ 

ᓴᓇᒋᐊᖅᓯᒪᓂᖓᓄᓪᓗ ᐱᔾᔪᑎᖃᓗᐊᑐᐃᓐᓇᕐᖔᑦ. 

 

ᐅᖃᖃᑎᖃᖃᑦᑕᑎᓪᓗᓯ ᒐᕙᒪᑐᖃᒃᑯᓐᓂ 

ᐊᒻᒪᑦᑕᐅᖅ ᑮᓇᐅᔭᓕᕆᔨᒃᑯᖏᓐᓂ ᓄᓇᕗᑦ 

ᒐᕙᒪᒃᑯᖏᑕ, ᖃᓄᖅ ᑕᐃᒪ ᐸᕐᓇᐅᑎᓕᐅᖅᓯᒪᕕᓯ 

ᑲᔪᓯᒋᐊᕐᓂᕐᒧᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᐃᓪᓗᓕᐅᒃᑲᓂᕐᓂᖅᓴᐅᖁᓪᓗᒋᑦ ᑕᒪᐅᖓ? ᑕᐃᒪᓕ 

ᖃᓄᐋᓗᒃ ᒪᑭᒪᑎᒐᓱᓛᖅᑭᒍᑦ 

ᐃᓪᓗᓕᐅᖅᑐᐋᓗᒐᓗᐊᖅᑲᑕ ᑖᒃᑯᐊ 

ᓴᓇᒋᐊᖅᓯᒍᑎᒋᕙᑦᑕᕗᑦ ᐊᒥᒐᓗᐊᕐᖓᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐊᔭᐃᑦ ᒪᖃᔭᖅᐳᖓ! ᐊᒻᒪᓗ 

ᒪ’ᓈᕆᕙᕋ ᔪᐊᔾᔨᐅᖃᑎᒐ. ᑖᒃᑯᐊ ᐱᓕᕆᔨᒃᑲ 

ᑕᐅᕗᖓ ᓯᕗᓂᕐᒧᑦ ᐋᖅᑭᒃᓱᑦᑎᐊᖅᓯᒪᔪᕐᔪᐊᒥᒃ 

ᖃᓄᖅ ᓈᓴᐅᑎᓂᒃ ᑖᑉᑯᓂᖓ ᑕᐅᑐᒃᑕᑦᑎᒻᓂᒃ 

ᓇᓚᐅᑦᑖᕈᑎᖃᑦᓯᐊᑐᐊᕐᒪᖔᑉᑕ 

ᓇᓚᐅᑦᑖᑎᐊᖅᑑᓪᓗᐊᖅᑐᔾᔫᑉᒪᓂᖅ ᑐᓂᓂᐊᕆᕙᕋ 

ᑕᕝᕗᖓ ᑕᓕᖅᐱᓐᓃᑦᑐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑲᐅᖏᓕᐅᕈᑦ ᐃᓱᒫᓗᓇᖅᑐᖏᓛᖅ ᓵᓐᖓᔭᐅᔪᖅ 

ᒫᓐᓇ ᑲᓇᑕᒥ ᐊᕕᑦᑐᖅᓯᒪᓂᓕᒫᑦᑎᐊᖏᓐᓄ 

ᑕᕝᕙᓂ ᓄᓇᕗᓪᓗ ᑲᓇᑕᐅᓪᓗ 

ᐊᕕᑦᑐᖅᓯᒪᓂᕋᓛᖏᓐᓂ ᑲᑎᒪᔨᕋᓛᓄᑦ  

ᕿᒥᕐᕈᐊᖅᑕᐅᖃᑦᑕᖅᑐᖅ ᐱᓕᕆᐊᖑᓯᒪᓕᖅᑐᖅ 

ᐊᕐᕌᒍᒐᓚᑲᓪᓚᓐᓂ. ᑕᕝᕙᓂᓗ ᑎᑎᖅᑲᓂ 

ᓇᓗᓇᐃᖅᓯᓯᒪᔪᖃᖅᑐᖅ ᓄᓇᕗᑦ 

ᐊᔾᔨᐅᖏᑦᑐᒦᓐᓂᖓᓂ ᑕᐃᓐᓇᖃᐃ 

ᐃᑲᔪᕐᓂᖃᖁᓇᖅᑑᒐᓗᐊᖅ ᑎᑎᖅᑲᖅ. 

ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᓯᕗᓂᑐᖃᖅᑎᓐᓄ 

ᐸᕐᓇᐅᑎᖏᓐᓂ ᓇᓗᓇᐃᖅᓯᓯᒪᒻᒥᒐᑦᑕ 

ᓱᒋᐊᒃᑲᓐᓂᕆᐊᖃᓪᓚᕆᒃᑲᑦᑕ ᑖᒃᑯᐊ ᐊᐅᓚᑕᕗᑦ 

ᐊᐅᓚᑦᑎᐊᓂᖅᓴᕈᖅᑎᒐᓱᓪᓗᒋᑦ, ᑕᐃᒫᓪᓗ 

ᒐᕙᒪᒃᑯᓐᓄ ᑐᔅᓯᕋᓕᖃᐃᒍᑦᑕ 

ᐅᐱᕆᔭᐅᓂᖅᓴᐅᖃᑦᑕᕈᓐᓇᕋᔭᕋᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓕᕗᖓ ᑕᐃᒫᒃ ᑭᐅᒐᕕᑦ. ᑖᓐᓇ 

ᐱᒻᒪᕿᐅᓂᖓᐃᓛᒃ ᐅᖃᕈᓐᓇᖏᒻᒪᕆᒃᑲᒃᑯ 

ᑕᒪᒃᑯᐊᓗ ᑲᓇᑕᒥ ᐊᕕᑦᑐᖅᓯᒪᓂᓕᒫᑦᑎᐊᖏᓐᓂ 

ᑖᔅᓱᒥᖓ ᐊᔅᓱᕈᕈᑎᖃᖃᑦᑕᕐᖓᑕ ᐅᕙᒍᓪᓗ. 

ᖃᐅᔨᒪᔪᖓ ᑐᑭᓯᔭᐅᑎᒐᓱᒋᐊᖓ ᑖᓐᓇ 

ᐱᒡᒐᓇᑯᐅᑎᒻᒪᑦ ᓄᓇᕗᒻᒥᐅᓂ 

ᖃᐅᔨᒪᔪᖃᐅᖅᑎᓐᓇᒋᑦ ᑕᐅᒃᑯᐊ ᓄᓇᕗᒻᒥᐅᑦ 

ᖃᓄᐃᑦᑑᒻᒪᖔᑕ ᑐᑭᓯᔭᐅᓯᒪᑎᓐᓇᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᐅᖃᐅᓯᔅᓴᑐᐃᓐᓇᐅᓪᓗᒍ ᑎᒍᕙᕋ. ᖁᔭᓐᓇᒦᒃ 

ᑲᔪᓯᓗᖓ ᐊᐱᖅᑯᑎᔅᓴᖅᑕᖃᖅᑳ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒧᑦ? ᒥᔅᑕ ᒥᑭᓐᖑᐊᖅ. 

ᐃᓕᓴᕆᒃᑲᓐᓂᒪᐅᕐᓚᒋᑦ. 

 

ᒥᑭᓐᖑᐊᖅ: ᒪᑦᓇᓪᓗᐊᕕ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐊᐱᖅᑯᑎᒋᓂᐊᓚᐅᒐᕋ ᖄᖏᕐᓂᕋᑉᑯ  

ᑭᕼᐃᐅᐊᓂ ᐃᖅᑲᐃᒐᒪ. ᒪᒃᐱᖓᓂ 2 of 3, 

ᐊᓪᓕᖅᐹᑦᓯᐊᖅ ᑖᓐᓇ (ᑐᓵᔨᑎᒍᑦ) ᒪᓕᑦᑐᒋᑦ 

ᐊᑭᔾᔮᖑᓲᑦ $400,000 ᐊᑕᐅᓯᕐᒧᑦ ᐃᒡᓗᒧ 

ᓴᓇᔭᐅᔪᒧᑦ ᐊᒻᒪᑦᑕᐅᖅ $400,000-ᕌᖓᑕᒎᖅ 

ᐃᒡᓗ ᑖᓐᓇ ᐃᓛᒃᑰᖓᔪᖅ ᐅᕝᕙᓘᓐᓃᑦ 

ᑲᑎᓐᖓᐅᖅᑐᓄᑦ ᐃᓚᒋᔭᐅᔪᖅ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. ᒥᓂᔅᑖ 

ᓇᓕᐊᖑᕙ? ᒥᔅ ᑭᒻᐳᓪ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ ᑖᒃᑯᐊ ᐊᕕᒃᓯᒪᔪᓄᑦ 

ᐃᒡᓗᕐᔪᐊ-ᖑᓂᕋᖅᑕᐅᔪᑦ ᑕᐃᒪᐃᑦᑑᓇᔭᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᒃᓯᕙᐅᑖᖅ. 

ᒫ’ᓈᒫᖅᑐᒍ ᒥᓂᔅᑕ ᑭᐅᑦᓯᐊᕐᒪᑦ 

ᑐᑭᕼᐃᓗᐊᓕᖅᑐᖓᓕ ᐊᓪᓚᐅᓇᔭᕐᒪᖔᑦ ᓈᓴᐅᑦ 

ᐊᕕᒃᓯᒪᔪᒧᑦ ᐃᒡᓗᕐᔪᐊᒧᑦ. ᒪᑦᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. ᒥᓂᔅᑖ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᓇᓗᓇᖏᓪᓚᖅ 

ᐋᒃᑲᐅᓇᔭᖅᑐᖅ. ᐃᒻᒪᖃ ᐊᑭᑐᓂᖅᓴᐅᓇᔭᖅᑐᖅ 

ᐅᕝᕙᓘᕝᕙ ᐊᔾᔨᒋᓇᔭᖅᐹ ᐅᕝᕙᓘᕝᕙ 

ᐊᑭᑭᓐᓂᖅᓴᐅᓇᔭᖅᑐᖅ ᑭᓯᐊᓂ 

ᐊᑭᑭᓐᓂᖅᓴᐅᓪᓗᐊᕋᔭᓐᖏᑦᑐᖅ ᓇᓪᓕᐊᒃᑯᑦ 

ᐆᒃᑑᑎᖃᕋᓗᐊᐳᑉᑕ ᑖᓐᓇ average-ᖑᓘᔭᕐᒪᑦ 

ᑖᒻᓇ ᐃᒡᓗᕐᔪᐊᖅ ᓴᓇᔭᐅᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. 

ᐊᑎᖁᑎᖃᕈᓐᓃᕋᒪ. ᐅᕗᖓᓚᐅᖅᑕ 

ᐃᒻᒥᒃᑰᓕᖓᔪᓄᑦ. ᒪᒃᐱᖅᑐᒐᖓ, 

ᖃᓪᓗᓈᑎᑑᖓᔪᓂ L-3 ᐃᓗᓕᖃᖅᖢᓂ L-4 

ᐊᒻᒪᓗ L-5 ᐱᖃᓯᐅᑎᓪᓗᒋᒃ. ᐃᓄᒃᑎᑐᑦ ᕆ-3 

ᐃᓚᖃᖅᖢᓂ ᕆ-4 ᐊᒻᒪᓗ ᕆ-5. ᐃᒪᐃᓕᖓᔪᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖏᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕐᒥᒐᒪ ᐊᑕᐅᓯᐅᖏᑦᑐᒥ. ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ ᐱᔾᔪᑎᖃᖅᑐᖅ 

ᑲᑎᒪᔨᕋᓛᖑᓪᓗᑕ ᐅᖃᐅᓯᕆᖃᑦᑕᓚᐅᖅᑕᑎᓐᓂ 

ᑲᑎᒪᓂᑐᐃᓐᓇᒦᑦᑎᓪᓗᑕ ᒥᓂᔅᑕᒥ 

ᑐᔅᓯᕋᓚᐅᖅᓯᒪᒐᑦᑕ $5 ᒥᓕᐊᓂᑦ 

ᐃᖅᑲᓇᐃᔭᖅᑎᓄᑦ ᐃᓪᓗᑖᕈᑎᔅᓴᓂᒃ. ᓇᒧᑦ ᑖᒃᑯᐊ 

ᐊᑭᓕᖅᓲᑕᐅᒐᔭᖅᑲᑦ? ᒥᓂᔅᑕ ᑭᐅᔪᒻᒪᑦ 

ᖃᐃᑦᑎᓛᕐᓂᐊᕐᓂᕋᖅᑐᓂ ᑲᑎᒪᓚᐅᓐᖏᓂᑦᑎᓐᓂ,  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

265 

ᑕᕝᕙᓂ ᑲᑎᒪᕕᔾᔪᐊᓚᐅᓐᖏᓂᑦᑎᓐᓂᑦ 

ᓇᓗᓇᐃᖅᓱᐃᓂᐊᕐᓂᕋᖅᑐᓂ $5 ᒥᓕᐊᓂᒃ 

ᑮᓇᐅᔭᓂᒃ. ᒫᓐᓇ ᓇᓗᓇᐃᖅᓯᒍᓐᓇᓕᖅᑮᑦ 

ᓇᒻᒧᓐᖔᖃᖅᑕᐅᓚᐅᕐᒪᖔᑕ ᑖᒃᑯᐊ ᑮᓇᐅᔭᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ, 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᒪ’ᓈᕆᓪᓗᒍ ᒪᓕᒐᓕᐅᖅᑎᐅᖃᑎᒐ. 

ᐄ, ᒫᓐᓇᒨᖅᑑᓪᓗᐊᓕᖅᐳᒍᑦ ᑕᒪᑐᒥᖓ 

ᐊᐱᖅᑯᑎᒋᔮᓂᑦ, ᑲᔪᓯᑎᑦᑐᓐᓇᕈᑦᑎᒍᑦ ᑕᕝᕙ 

ᐱᕼᐃᒪᒐᓗᐊᖅᐸᕗᓪᓗ. ᓗᐊᕇᓪᓗᐊᓕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᐃᓕᓴᕆᖁᖅᑰᕋᕕᖓ ᑭᐅᖁᔭᕐᓂᒃ. ᐊᑏᒃ, ᒥᔅ ᑭᒃᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

$5-ᒥᓕᐊᓐ ᐃᖅᑲᓇᐃᔭᖅᑎᓄᑦ ᐃᓪᓗᓴᐅᓂᐊᕐᓗᓂ 

ᓯᑕᒪᑦ ᑲᑎᓐᖓᐅᖅᑐᑦ ᒪᕐᕈᒡᒍᑏᑦ. ᐊᑕᐅᓯᖅ 

ᖃᐅᓱᐃᑦᑐᒥ, ᐊᑕᐅᓯᖅ ᑎᑭᕋᕐᔪᐊᕐᒥ, ᐊᑕᐅᓯᖅ 

ᐃᓪᓗᓕᒑᕐᔪᒻᒥ, ᐊᑕᐅᓯᖅ ᖁᕐᓗᖅᑐᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᒃᐳᓪ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᒥᔅ ᑭᒻᐳᓪ. ᑕᐃᒪ  

ᐅᓪᓗᒥᒨᖓᔪᓂᒃ ᑐᓴᖅᑎᑕᐅᒋᐊᔅᓴᖅ 

ᐱᐅᓂᖅᓴᒻᒪᕆᐅᓲᖑᒻᒪᑦ ᖃᓄᖅ ᑮᓇᐅᔭᑦ 

ᐊᑐᖅᑕᐅᓂᐊᕐᒪᖔᑕ ᖃᐅᔨᒪᓂᐊᕋᑦᑕ. 

 

ᒪᑐᐃᖅᓯᒡᒍᑎᓂᑦ ᐅᖃᓕᒫᖅᑎᓪᓗᑎᑦ $1 ᒥᓕᐊᓂᒃ 

ᐅᖃᐅᓯᖃᖅᑲᐅᒐᕕᑦ ᐃᑭᑦᑐᒥᓂᕐᓄᑦ 

ᓴᓇᒋᐊᖅᓯᒍᑎᔅᓴᓄᑦ. ᓈᒻᒪᒃᑲᓗᐊᖅᑳ 

ᐃᑭᑦᑐᒥᓂᓕᒫᕌᓗᓐᓂᑦ ᓄᓇᕗᒻᒥᑦ 

ᓴᓇᒍᑎᒋᓂᐊᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑏ. 

ᑖᓐᓇ ᑕᒪᒃᑯᓄᖓ ᐃᑯᐊᓪᓚᒃᑐᓂᒃ, ᐃᓛᒃ 

ᐃᑯᐊᓪᓚᖅᑑᓂᕆᕈᐊᕐᓇᖅᐸᓐᖏᑦᑑᒐᓗᐊᖅ 

ᐊᔪᕐᓇᓗᖕᒪᑦ ᐃᑯᐊᓪᓚᒃᑐᑦ. ᐅᖃᕼᐋᖅᑕᒃᑲ ᑕᐃᒪ 

ᐃᓪᓗᑦ ᖃᓄᐃᓐᓂᖏᓐᓄᑦ. ᑭᕼᐃᐊᓂ ᑖᓐᓇ 

ᐊᐱᖅᑯᑎᒋᔭᑦ ᐊᒥᒐᐃᓐᓇᕐᓂᐊᕐᒥᔪᖅ 

ᓇᓗᓇᓐᖏᑦᑐᖅ. ᒫᓐᓇ ᑕᐃᓐᓇᐃᓐᓇᖅ 

ᑭᐅᔫᓪᓗᐊᖅᐸᒋᑦ, ᒥᔅᑕ ᕋᒻᐴᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᑳ ᖃᑦᑎᓂᒃ 

ᑮᓇᐅᔭᖅᑖᕆᐊᖃᕋᔭᖅᑭᑕ ᓄᓇᕗᓕᒫᕌᓗᒻᒥᑦ 

ᐃᑭᑦᑐᒥᓂᓕᒫᕌᓗᐃᑦ ᓴᓇᒋᐊᖅᑕᐅᓂᐊᕐᓗᑎᒃ? 

ᑖᓐᓇ ᖃᐅᔨᒪᒍᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᒻᐴᑦ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᒃᓴᐃᑦ ᑭᐅᓂᖅ 

ᑭᕼᐃᐊᓂ ᑖᓐᓇ ᐄᑯᓘᖅᐳᖓ, ᑖᓐᓇ ᓂᐊᖁᕐᓂᑦ 

ᐊᑕᓐᖏᒻᒪᑦ ᐊᐱᖅᑯᑎᒋᔮ ᖃᓄᖅ ᐊᖏᑎᒋᔪᒥᑦ 

ᑮᓇᐅᔭᒥᒃ ᐊᑐᕆᐊᖃᕋᔭᕐᒪᖔᑕ ᐃᑯᐊᓪᓚᒃᑕᕕᓂᐅᑉ  

ᒥᒃᕼᐋᓄᑦ. ᖃᓄᐃᒃᕼᐃᐊᖏᒃᑯᕕᑦ ᐃᒃᓯᕙᐅᑖᖅ, 

ᑖᓐᓇ ᑐᒡᓕᕆᔭᕋ ᐃᓚᒋᐊᒃᑲᓐᓂᖁᒐᓗᐊᕋᒃᑯ 

ᐊᐱᖅᑯᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᓂᔅᑕᐅᑉ 

ᑭᐅᒍᑎᖓᓄᑦ ᐃᓚᒋᐊᕈᑎᓂᐊᕐᓗᑎᑦ, ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᐃᑉᐹᑦ ᑲᑎᑎᕋᑦᑎᒍ ᑕᒫᓂ $4.6 ᒥᓕᐊᒃᑲᓂᕐᓂᒃ 

ᑮᓇᐅᔭᖅᑖᒃᑲᓐᓂᕈᓐᓇᕐᓂᐊᔪᒐᑦᑕ ᑕᐃᒃᑯᐊ $2.7 

ᒥᓕᐊᓐ ᐊᖏᖅᑕᐅᒌᖅᑲᑕ ᑕᕝᕙᓂ, ᑕᐃᒪ 

ᐊᒥᐊᒃᑯᖃᒐᓛᒻᒪᕆᒃᑲᔭᖅᑐᒍᑦ. ᑕᐃᒪᓕ 

ᑮᓇᐅᔭᖅᑐᕈᑎᔅᓴᑎᓐᓂᑦ ᑐᓂᓯᓚᐅᕐᒥᒐᑦᑕ 2015-

16-ᒧᑦ ᐊᐃᐳᕈᒥ, ᑕᐃᑲᓂ ᑕᐃᒪ ᐊᒥᐊᒃᑯᖏᑦ 

ᑐᒃᓯᕌᕆᒐᔭᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᕕᑖ ᖃᑦᑎᑦ ᐃᓪᓗᐃᑦ ᒫᓐᓇ ᐃᓄᖃᓐᖏᓚᑦ 

ᐱᔾᔪᑎᒋᓪᓗᒍ ᐃᑭᓐᓂᒥᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐅᕙᖓ ᓇᖕᒥᓂᖅ ᑕᐃᒪ ᐱᓯᒪᓐᖏᓐᓇᒃᑭᑦ, 

ᒪᒥᐊᓇᖅ. ᑭᐅᔭᐅᖁᒐᓗᐊᕋᑉᑯ ᑖᓐᓇ 

ᐱᕼᐃᒪᓐᓂᕈᑦᑎᒍᑦ ᑕᓐᓇ ᓈᕼᐊᐅᑦ, ᑭᕼᐃᐊᓂ  

ᓘᕆᒧᑦ ᑭᐅᔭᐅᑎᓐᓂᐊᖅᐸᕋ ᐊᐱᖅᑯᑖ ᓈᕼᐊᐅᑎᑦ 

ᐱᕼᐃᒪᕕᑎᒎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅ 

ᒥᒃᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᐅᑯᐊ ᑎᑎᕋᖅᓯᒪᔭᒃᑲ 

ᕿᒥᕐᕈᐊᑲᐃᓐᓇᑭᑦ. 15-ᐸᓘᓚᐅᖅᑐᑦ ᐃᑭᑦᑐᒥᓃᑦ  

2013-14-ᖑᑎᓪᓗᒍ. ᑖᒃᑯᐊ ᐱᓚᐅᖅᑐᓂ 2013-

14-ᒥ, ᒪᕐᕈᐃᓐᓈᒃ ᐊᒃᓱᐊᓘᓐᓂᕐᖓᑎᒃ 

ᐊᑐᕋᔅᓴᒍᓐᓃᖅᑎᑕᐅᑦᑕᓂᖅᑰᒃ. ᒫᓐᓇ ᑮᓇᐅᔭᐃᑦ 

ᐅᑕᖅᑭᒐᑦᑎᒍᑦ ᑖᒃᑯᐊ ᓱᓕ 

ᑐᑭᓯᓪᓚᕆᔅᓯᒪᓐᖏᓇᑦᑎᒍ ᐊᐱᖅᑯᑎᑎᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅ ᑭᒻᐳᓪ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐊᓯᐊᓂᖔᕐᓕᑭᐊᖅ ᑖᒃᑯᐊ 

ᐅᖅᓱᖃᐅᑎᓄᑦ ᐊᓯᓃᔾᔪᑎᒋᓂᐊᖅᑕᓯ 

ᐊᑐᐃᓐᓇᕆᓕᕋᑦᓯᐅᒃ ᐊᑯᓂᑲᓪᓚᒃ ᐊᒻᒪ 

ᐊᒥᓱᑲᓪᓚᓐᓄᑦ ᐊᑐᖅᑕᐅᓯᒪᓪᓗᓂ ᑖᒃᑯᐊ 

ᐃᒡᓗᓕᕆᔨᒃᑯᑦ ᐅᖅᓱᓗᖃᐅᑎᖏᓐᓂᒃ 

ᐊᑕᖏᐸᓗᑦᑎᐊᖅᑐᑎᒃ ᐊᓯᔾᔩᓯᒪᓕᕐᖓᑕ. 

ᓄᓇᓕᖁᑎᒐ ᐆᑦᑑᑎᒋᓗᒍ 180-200-ᓄᑦ 

ᐃᒡᓗᖁᑎᖃᕈᑦᓯ ᓄᓇᑦᑎᓐᓂ, ᒫᓐᓇᓕ ᑕᐃᒪ 

ᐊᒥᓲᓗᐊᖅᑐᐊᓗᓐᓂᒃ ᕿᑲᖅᑐᖁᑎᖃᓕᕐᒥᔪᒍᑦ 

ᐅᖅᓱᐊᓗᖃᐅᑎᒥᓂᕐᓂᒃ ᐲᔭᖅᑕᐅᓯᒪᔪᓂᒃ. 

ᐸᕐᓇᐅᑎᖃᖅᑭᓯ ᑖᒃᑯᐊ ᖃᓄᖅ 

ᐃᒋᐅᖅᑲᖅᑕᐅᓛᕐᒪᖔᑕ ᐅᖅᓱᐊᓗᖃᐅᑎᒥᓂᑦ, 

ᐃᒡᓗᓄᑦ ᐃᖅᓱᐊᓗᖃᐅᑎᒥᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᑖᓐᓇ 

ᐊᐱᖅᑯᑎᒃᓴᑦᑎᐊᕚᓗᒃ ᒥᔅᑕ ᕋᒻᐴᑦ. 

(ᑐᓵᔨᑎᒎᖏᑦᑐᖅ) ᑭᓂᐊᓪᓚᒃᑲᓗᐊᕋᒪ ᑕᕙᓂ 

ᑕᑯᓐᖏᓐᓇᒪ ᑭᕼᐊᐃᓂ (ᑐᓵᔨᑎᒍᑦ)  

ᐱᕕᖃᖅᑎᑕᐅᒍᒪ ᓗᐊᕆ ᑭᐅᖁᓂᐊᕋᒃᑯᑦ ᑖᒃᓱᒧᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑭᒻᐳᓪ 

ᑭᐅᑎᓐᓂᐊᖅᐸᕋ. ᒥᔅ ᑭᒻᐳᓪ. 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒫᑐᐃᓐᓇᖅ ᒪᓕᒐᖅᑕᖃᖅᐸᑦ ᐊᕙᑎᓕᕆᓂᕐᒧᑦ 

ᑐᕌᖓᔪᒥᒃ ᐊᓯᖏᓐᓄᓪᓘᓐᓃᑦ ᑕᒪᒃᑯᓄᖓᕈᔪᒃ 

ᓱᕈᓐᓇᐅᑎᓕᖕᓂᒃ ᒪᓕᒐᓕᒫᓂᒃ ᒪᓕᒐᓱᖃᑦᑕᖅᑐᒍᑦ. 

ᐊᕙᑎᓕᕆᔨᒃᑯᑦ ᐅᖃᖃᑎᒋᓗᑎᒍ 

ᖃᓄᖅᑑᕈᑎᒋᓂᐊᖅᑕᕗᑦ ᑕᒪᒃᑯᐊ 

ᐊᐱᖅᑯᑎᒋᓵᖅᑕᑎᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ.  

ᑭᖑᓪᓕᖅᐹᖅ ᑖᓐᓇ ᐅᖅᓱᐊᓗᖃᐅᑎᑦ 

ᐱᔾᔪᑎᒋᓪᓗᒋᑦ. ᑖᓐᓇ ᐅᖃᐅᑎᓗᒍ ᑕᐃᒃᑯᐊ 

ᐊᒃᑕᕐᕕᖕᒨᖅᑕᐅᓂᐊᖅᑐᒃᓴᐅᖕᒪᑕ ᐊᒻᒪᓗ 

ᐊᖏᔫᑕᐅᒐᒥᒃ ᓲᖃᐃᒻᒪ ᓄᓇᑲᓪᓚᖕᒥᒃ 

ᐊᑐᕐᓂᐊᖅᑐᒃᓴᐅᔪᑦ. ᐊᑦᑕᕐᕕᒃᐳᑦ ᑕᑖᖅᑐᐊᓘᓕᖅᑐᑦ 

ᓄᓇᓕᓕᒫᐸᓗᖕᓂ, ᑕᐃᒃᑯᐊ ᐅᓗᕆᐊᒋᔭᒃᑲ 

ᒫᓂᖅᑭᓂᐊᕋᓱᒋᓪᓗᒋᑦ ᐅᕝᕙᓘᓐᓃᑦ 

ᐊᒃᑕᕐᕕᓕᐊᕈᒡᔭᐅᒃᐸᑕ 

ᑕᐃᑲᓃᖏᓐᓇᕐᓂᐊᕋᓱᒋᓪᓗᒋᑦ 

ᖃᓄᖅᑑᕈᑎᒋᔭᐅᔭᕆᐊᖃᖅᑐᑦ ᐃᓕᔅᓯᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ. ᐄ, 

ᐊᖏᖃᑎᒋᑦᓯᐊᖅᐸᕋ ᐊᒻᒪᓗ ᐸᕐᓇᒃᓯᒪᖕᒪᖔᑉᑕ 

ᒫᓐᓇ ᑖᒃᑯᐊ ᐱᖁᑎᒋᔭᑎᑦ ᓇᓂᓂᖅ 

ᐊᔪᐊᓪᓚᒃᑲᑉᑎᒍ ᐅᕙᓂ. ᑭᓯᐊᓂ ᖃᓄᖅ 

ᐸᕐᓇᖕᓂᐊᕐᒪᖔᑦ ᐃᒡᓗᓕᕆᔨᕐᔪᐊᑉᑯᑦ ᑕᒪᑉᑯᐊ 

ᐅᖅᓱᐊᓗᖃᕐᕕᑐᖃᐃᑦ ᐊᑐᕈᓐᓃᐸᓪᓕᐊᔪᑦ. 

ᐊᖏᖃᑎᒋᑉᓗᒍᓗ ᑕᑯᓐᓇᐃ ᓄᓇᓕᓗᑉᑖᓂ 

ᑕᒪᒃᑯᐊ ᑕᑯᓐᓇᕐᔪᐊᓕᕐᒪᑦ ᑕᒪᓐᓇ. 

ᐅᑐᕕᒋᒋᐊᑦᑑᓗᐊᕈᒫᖅᐸᕗᑦ ᐊᐱᖅᑯᑖᓄᑦ ᑕᒪᑉᑯᐊ 

ᐅᖅᑰᓯᓯᕕᒥᓂᑦ ᐊᑐᕈᓐᓃᖅᐸᓪᓕᐊᔪᑦ  

ᓇᒧᐊᖅᑕᐅᕙᓪᓕᐊᓂᖏᓐᓂᒃ, ᐸᕐᓇᓯᒪᑦᓯᐊᖅᑐᒥᒃ 

ᓂᓪᓕᐅᔾᔪᐊᕈᒫᖅᐳᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᐃᖅᑲᐃᑎᓚᐅᕐᓚᑦᓯ ᒫᓐᓇ ᒪᖅᐱᒃᑐᕋᖓᓃᒃᑲᑦᑕ 

ᖃᓪᓗᓈᑎᑑᖓᔪᓂᒃ L-3. ᐃᓄᒃᑎᑐᑦ ᕆ-3. ᒥᔅᑕ 

ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᓇᖕᒥᓂᖅᑖᕋᓱᖕᓂᕐᒧᑦ ᐃᒡᓗᑦ ᑮᓇᐅᔭᓂᒃ 

ᓴᕐᕙᕕᐅᖃᑦᑕᕆᐊᖃᕐᒪᑕ ᒐᕙᒪᒃᑯᑦ ᐃᑲᔫᑎᖏᑦ, 

ᑕᒪᔾᔭᐅᒻᒪᑕ. ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᑏᓗ ᐊᐃ ᓗᐊᕆ ᑭᐅᔪᓐᓇᕐᓂᖅᐸᑦ 

ᐊᖏᖁᒐᓗᐊᕆᕗᖓ ᓱᓕ, ᐃᒃᓯᕙᐅᑕᕐᒧᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

$4.616 ᒥᓕᐊᓂᒃ ᓴᓂᕐᕙᐃᓯᒪᔪᒍᑦ 

ᓇᖕᒥᓂᖃᖅᑐᓄᑦ. ᐊᔾᔨᒌᓐᖏᑦᑐᑦ ᑐᒃᓯᕋᐅᑎᑦ 

ᑕᐃᒃᑯᐊ ᖃᐃᑕᖃᑦᑕᖅᑐᑦ 

ᕿᒥᕐᕈᓇᖅᑕᐃᓐᓇᕆᖃᑦᑕᖅᑕᕗᑦ. 2012-13-ᒥ 

$1.4 ᒥᓕᐊᓂᒃ ᐊᑐᖅᓯᒪᔪᒍᑦ ᐃᑲᔫᑎᔅᓴᑎᒍᑦ. 

ᑕᒪᑐᒪᓂ $600,000-ᖏᓐᓇᕐᓂᒃ ᐊᑐᖅᓯᒪᔪᒍᑦ. 

ᑭᓯᐊᓂ ᓱᓖᓛᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᓯᒪᓐᖏᑦᑐᖅ. $950,000-ᖏᓐᓃᑦᑐᓂᒃ 

ᐊᖏᖅᓯᓯᒪᔪᒍᑦ ᑕᒪᑐᒪᓂ ᐊᕐᕌᒍᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᓇᒻᒥᓂᖃᖅᑐᓄᑦ ᑐᕌᖓᔪᑦ ᐃᑲᔫᑎᑦ ᔪᓚᐃ  

2012-ᖑᑎᓪᓗᒍ ᐃᑲᔪᖅᓱᐃᓯᒪᒻᒪᑕ ᑕᒪᒃᑯᓂᖓ 

ᐃᒡᓗᓂᒃ ᓂᐅᕐᕈᑎᖃᖅᐸᑦᑐᓄᑦ. ᑕᐃᒃᑯᐊ ᑮᓇᐅᔭᑦ 

ᐃᑲᔫᑎᑦ ᐱᔭᐅᔪᓐᓇᖅᑐᑦ ᐅᓄᖅᓯᒋᐊᖅᑕᐅᓚᐅᕐᒪᑕ.  

ᐅᓄᖅᓯᑲᓐᓂᓚᐅᖅᐸᑦ ᑕᐃᒃᑯᐊ ᑖᒃᑯᓂᖓ 

ᐊᑐᖅᑐᕕᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑕᖅ ᐊᒻᒪ ᒪ’ᓈᖅᖢᒍ ᔪᐊᖑᖃᑎᒐ. ᑕᕝᕙ 

ᑭᐅᔭᐅᖁᑐᐃᓐᓇᕋᓗᐊᕆᕙᕋ ᓱᓕ ᓗᐊᕆᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

2013-14-ᒥ 64-ᓂᒃ ᑐᒃᓯᕋᐅᑎᓂᒃ ᐱᓚᐅᖅᑐᒍᑦ 

46 ᐊᖏᖅᑕᐅᓪᓗᑎᒃ, 16 ᐋᒃᑳᖅᑕᐅᓪᓗᑎᒃ. 2012-

13-ᒥ ᐃᑲᔫᑎᑖᕈᒪᔪᑦ 58-ᖑᓚᐅᖅᑐᒃ, 22 

ᐊᖏᖅᑕᐅᓪᓗᑎᒃ, 18 ᐋᒃᑳᖅᑕᐅᓪᓗᑎᒃ, 25 

ᐅᑕᖅᑭᑎᑕᐅᓪᓗᑎᒃ. ᑕᐃᒪᓐᓇ ᓈᓴᐅᑎᖏᑦ 

ᓱᕐᕋᓗᐊᓚᐅᖅᓯᒪᓐᖏᑦᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐃᓱᒫᓘᑎᒋᖃᑦᑕᖅᓯᒪᔭᕋ ᒥᓂᔅᑕᒧᓪᓗ 

ᓂᓪᓕᐅᑎᒋᖃᑦᑕᖅᓯᒪᓪᓗᒍ. ᐃᒡᓗᑦ ᑕᒪᒃᑯᐊ 

ᖃᐅᔨᒪᑦᑎᐊᖏᓐᓇᒃᑭᑦ ᓄᓇᕗᒻᒥ, ᑭᓯᐊᓂ ᑕᒫᓂ 

ᐃᖃᓗᓐᓂ ᖃᓄᐃᓐᓂᖓ ᖃᐅᔨᒪᔭᕋ. ᐃᑲᔫᑎᔅᓴᓂᒃ 

ᐱᓂᐊᕈᑦᑕ $125,000-ᒧᑦ ᐋᖅᑭᑦᑕᐅᓯᒪᖃᑦᑕᕐᒪᑦ 

ᐊᒻᒪᓗ ᐱᑕᖃᐅᑲᐃᓐᓇᕆᓪᓗᓂ ᒪᑯᓄᖓ  

ᐸᖅᑭᔨᖃᕐᓂᖅᐸᑦ. ᐃᒡᓗᒥᒃ ᒪᑭᒪᑎᑦᑎᓇᓱᒃᖢᓂ 

ᐃᖃᓗᓐᓂ $125,000-ᒧᑦ ᐋᖅᑭᓯᒪᓪᓗᓂ 

ᐊᑯᓂᐊᓗᒃ ᐱᔭᕐᓂᖏᑦᑐᒃᑰᖅᑐᐋᓘᖃᑦᑕᕐᒪᑕ. 

ᑕᐃᒃᑯᐊ ᐃᑲᔪᖅᑕᐅᖃᑦᑕᖅᓯᒪᔪᑦ ᐊᒻᒪᓘᓐᓃᑦ 

ᓄᓇᕗᒻᒥ ᐊᕗᑎᓚᐅᖅᑎᓐᓇᑦᑕ ᐊᑐᓚᐅᖅᓯᒪᔪᓂᒃ 

ᐊᑐᖅᑐᑦ. ᐃᖅᑲᓇᐃᔭᖃᑎᒋᓇᓱᖃᑦᑕᖅᑕᕗᑦ 

ᑕᐃᒫᑦᑎᐊᑦ ᐱᓇᓱᑦᑑᒐᓗᐊᑦ ᑭᓯᐊᓂ ᐃᒡᓗᒥᓂᒃ 

ᒪᑭᑕᑎᑦᑎᔪᓐᓇᐃᓕᐅᖅᑲᔪᖃᖃᑦᑕᕐᒪᑦ 

ᓇᒻᒥᓂᖃᖅᑐᑦ. ᑕᒪᓐᓇᖃᐃ ᕿᒥᕐᕈᓇᑦᑕᐅᔪᓐᓇᖅᐸ 

ᒥᓂᔅᑕᕆᔭᐅᔪᖅ ᐊᒻᒪᓗ ᓂᕆᐅᑉᐳᖓ ᑕᒪᓐᓇ 

ᓄᑖᓐᖑᕆᐊᖅᑎᑕᐅᓯᒪᓕᕐᓗᓂ 

ᓴᖅᑭᑕᐅᒃᑲᓐᓂᓛᕐᓂᖓᓂᒃ ᒪᓕᒐᓕᐅᕐᕕᒻᒥᓗ 

ᓂᓪᓕᐅᑕᐅᓛᕐᓂᐊᕐᓂᖓᓂᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ. ᒪ’ᓇᓗᐊᕕᒃ, 

ᐃᒃᓯᕙᐅᑕᖅ ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᑦ, ᐃᓛᒃ, 

ᐊᐱᖅᑯᑕᐅᓐᖏᑦᑐᖅ ᐅᕙᒻᓂᒃ ᐊᐱᕆᑉᐸᑦ ᑕᒪᓐᓇ 

ᐃᓱᒪᒋᔭᐅᒃᑲᓂᑦᓯᐊᕆᐊᑲᓂᖅᑑᓗᐊᖏᒻᒪᖔᑦ 

ᐊᒃᕼᐅᕈᕐᓇᕐᓂᖓ ᑕᐅᑐᒃᖢᒍ ᐊᖏᖃᑎᒋᑦᓯᐊᖅᖢᒍ. 

ᑭᓯᐊᓂ ᑕᑯᓚᐅᒃᑲᓐᓂᓚᐅᖅᑑᓗᐊᕈᒫᒃᑲᕗᑦ 

ᐱᓕᕆᕕᒻᒥ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖓ. 

ᔪᐊᔾ ᐊᖏᖃᑎᒋᕙᒋᑦ ᑕᒪᓐᓇ ᖃᓄᖅ 

ᐃᖢᐊᖅᐹᓕᕐᓂᖅᕼᐊᒥᒃ 

ᕿᓂᕈᑎᔫᓪᓗᐊᕋᔭᓐᖏᒻᒪᖔᑉᑎᒍ ᑭᖑᓂᐊᒍᑦ ᑖᑉᓱᒪ 

ᐅᑉᓗ ᐊᕙᓂ ᑭᖑᓪᓕᕐᒥᒃ 

ᐅᑎᕐᕕᒋᒃᑲᓂᑑᓪᓗᐊᕋᔭᖅᑲᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ ᓅᓕᕐᓗᖓ, ᑕᐃᒃᑯᐊ ᐊᑭᑐᓗᐊᓐᖏᑦᑐᑦ  

ᐃᒡᓗᒃᓴᐃᑦ ᐊᑖᒍᑦ, ᔪᓚᐃ 2011-ᒥ, $1.4 ᐱᓕᐊᓐ 

ᐊᒡᒍᑐᖅᑕᐅᓚᐅᖅᑐᑦ ᑲᓇᑕᓕᒫᒧᑦ 2011-ᒥᒃ 2014-

ᒧᑦ. ᑕᐃᒃᑯᐊ $30 ᒥᓕᐊᓐ 

ᓇᓗᓇᐃᖅᑕᐅᓚᐅᖅᓯᒪᔪᑦ ᐅᑭᐊᔅᓵᖅ  

ᒐᕙᒪᒃᑯᑎᓐᓄᑦ $30 ᒥᓕᐊᓐᓂᒃ 

ᓴᓂᕐᕙᐃᓚᐅᖅᓯᒪᔪᑦ ᐊᒻᒪᓗ ᐃᓚᒋᐊᕈᑎᓂᒃ 

ᐊᖏᕈᑎᓂᒃ ᐊᑎᓕᐅᖅᓯᒪᔪᕕᓂᐅᓚᐅᖅᑐᒃ. ᑖᓐᓇ 

ᐃᓚᒋᔭᐅᖃᑕᐅᓚᐅᖅᐳᖅ $1.4 ᐱᓕᐊᓐᓄᑦ 

ᐅᕝᕙᓘᓐᓃᑦ ᐅᑯᐊ ᓄᑖᑦ ᐊᖏᕈᑎᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐊᒻᒪᓗ ᒪ’ᓈᕆᓪᓗᒍ ᔪᐊᔾᔨᐅᖃᑎᒐ. 

ᑕᐃᓐᓇ ᐅᕙᑦᑎᓐᓄᑦ ᑮᓇᐅᔭᖅ ᑐᓂᔭᐅᓚᐅᖅᑐᖅ 

ᒪᕐᕈᐃᓕᖓᒻᒪᑦ, ᑖᒃᑯᐊ ᐃᒡᓗᕐᔪᐃᑦ 

ᕼᐊᓇᔭᐅᒋᐊᖅᑑᓪᓗᐊᓚᐅᕐᒪᑕ ᑕᐃᒃᑯᐊ ᑮᓇᐅᔭᑦ 

CMHC-ᑯᑦ ᑮᓇᐅᔭᖓᓂᒃ ᐊᑐᖅᖢᑕ 

ᐊᖏᖃᑎᒌᓐᓂᖅ ᒪᕐᕉᓚᐅᕐᒪᑦ ᐊᒻᒪ ᐱᖃᑖ 

ᐊᕐᔭᐅᕌᔫᔮᖅᖢᓂ ᐋᖅᑭᒋᐊᖅᕼᐃᒪᒐᔮᓕᖅᖢᓂ 

ᐊᖏᖃᑎᒌᓐᓂᖅ ᐱᖃᑖ. ᑕᐃᑲᓐᖓᑦ $100 

ᒥᓕᐊᒥᑦ ᐱᔪᒥᒃ ᑖᒃᑯᐊ ᒫᓐᓇ ᐃᒡᓗᑦ 

ᕼᐊᓇᔭᐅᔫᓪᓗᐊᖅᑐᑦ ᑕᐃᑲᓐᖓᑦ 

ᑮᓇᐅᔭᖃᖅᑎᑕᐅᔪᑦ. ᑭᕼᐃᐊᓂ ᑮᓇᐅᔭᒥᒃ 

ᐊᐱᕆᖅᑰᕐᒪᑦ ᑕᐃᓐᓇ ᑲᓇᑕᓗᑦᑖᕐᒧᑦ ᑕᐃᓐᓇ ᓇᒻᒪ 

$1.6 ᐱᓕᐊᖑᓚᐅᖅᑐᑭᐊᖅ ᐊᐱᕆᔾᔪᑎᒋᖅᑰᕐᒪᒍ 

ᔪᐊᔾ. ᒪᒥᐊᓇᖅ ᑖᓐᓇ ᐃᓚᒋᒻᒪᖔᒍ ᑖᒃᕼᐅᒪ 

ᐊᖏᖅᑕᐅᓚᐅᖅᑑᑉ, ᐅᕝᕙᓘᕝᕙ ᓄᑖᒥᒃ ᐱᔫᒻᒪᖔᑦ 

ᐅᕙᓂ ᑭᐅᔪᓐᓇᖏᑦᑕᕗᑦ ᑕᐃᓐᓇ ᐊᐱᖅᑯᑎᒋᔭᑦ. 

ᐃᒻᒪᖃ ᓇᐃᑦᑐᓐᓈᖑᓪᓗᒍ ᓘᕆ 

ᑭᐅᔫᓪᓗᐊᖅᑰᕐᒪᖓᒍ ᑕᐃᓐᓇ ᐊᐱᖅᑯᑎᒋᔭᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ 

ᐊᕐᕌᒍᓄᑦ ᐱᖓᓱᓄᑦ ᐋᖅᑭᔅᓯᒪᓚᐅᖅᓯᒪᔪᑦ ᐊᒻᒪᓗ 

ᐊᑐᓃᖅᑐᓂᒃ $1.455 ᒥᓕᐊᓂᒃ 

ᐊᑐᐃᓐᓇᕈᐃᓚᐅᖅᓯᒪᔪᑦ ᐃᒡᓗᑦ 

ᒪᑭᑕᐅᔪᓐᓇᕐᓂᐊᕐᒪᑕ, ᐊᔾᔨᖏᓐᓂᓪᓗ ᑕᐃᒪᓐᓇ 

ᐅᓄᖅᑎᒋᔪᓂᒃ ᓴᓂᕐᕙᐃᓚᐅᕆᓪᓗᑎᒃ ᓄᓇᕗᑦ  

ᒐᕙᒪᒃᑯᑦ ᐱᖓᓱᓄᑦ ᐊᕐᕌᒍᓄᑦ. $30 ᒥᓕᐊᓐ 

ᑕᐃᒃᑯᐊ ᓯᕗᓪᓕᖅᐹᑦ $100 ᒥᓕᐊᖏᓐᓃᓐᖔᖅᑐᑦ 

ᐃᓚᒋᐊᕈᑎᓂᒃ 2014-ᒥᑦ ᐃᓱᓕᑦᑕᕐᕕᓕᑦ. 

2014-19-ᒧᑦ ᑎᑭᑦᑐᓂᒃ ᑕᓪᓕᒪᓄᑦ ᐊᕐᕌᒍᓄᑦ 

ᐊᑐᖅᑐᒃᓴᓂᒃ $1.465 ᒥᓕᐊᓐ ᐱᓂᐊᖅᑐᒍᑦ ᐊᒻᒪ 

$70 ᒥᓕᐊᖑᓂᐊᖅᑐᑎᒃ, ᑲᑎᓪᓗᒋᑦ $100 

ᒥᓕᐊᖑᓇᔭᖅᑐᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᕈᒪᓗᐊᓐᖏᑦᑐᒋᑦ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ 

ᑐᓂᒋᐊᖃᖃᑦᑕᕐᒪᑖᓚᑐᐃᓐᓇᕈᒪᓐᖏᒃᑲᓗᐊᖅᑐᖓ, 

ᑭᓯᐊᓂ $1.4 ᐱᓕᐊᖑᓚᐅᕐᒪᑕ ᑲᓇᑕᓕᒫᒧᑦ 

ᐊᑐᖅᑐᑦ, 1 ᐳᓴᑐᐃᓐᓇᑯᓗᓐᓂᒃ ᐱᓚᐅᖅᓯᒪᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᒻᒪᓗ ᒪ’ᓈᖅᑐᒍ ᐊᐱᕆᔪᖅ. 

ᓈᓴᐅᑎᓕᕆᔾᔪᒥᐊᒥᒃ ᓂᐊᖁᖃᖅᑰᕐᒪᑦ 

 

>>ᐃᓪᓚᖅᑐᑦ 

 

ᐅᕙᖓ ᓇᐅᒃ.  ᐅᓇ ᐃᒻᒪᖄᑦᑕᐅᖅ ᑎᐊᓐᓇᑐᑦ 

ᓈᕼᐊᐅᑎᓕᕆᕼᐊᖅᑎᒋᖅᑰᕐᒪᑦ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ ᑕᐃᔅᓱᒪᓂᔅᓴᐃᓐᓇᖅ 

ᓈᓴᐅᓯᕆᔾᔪᒻᒥᒃ ᐱᓯᒪᒐᕕᑦ? ᒥᔅ ᑭᒻᐳᓪ, ᐊᑎ 

ᑲᔪᓯᒋᑦ. 

 

>>ᐃᓪᓚᖅᑐᑦ 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓈᓴᐅᓯᕆᔾᔪᑎᕈᓗᒻᒥᒃ ᖃᕆᓴᐅᔭᕐᒥᒃ 

ᐱᓯᒪᓐᖏᑦᑐᖓᐅᒐᓗᐊᖅ. $1.455 ᒥᓕᐊᖑᔪᓂᒃᑯᐊ 

ᐊᕐᕌᒍᓄᑦ ᑕᓪᓕᒪᓄᑦ. ᐊᕐᕌᒍᓄᑦ ᐱᖓᓱᓄᑦ  

ᐊᑐᕐᒪᖔᑦ, ᑕᓪᓕᒪᓄᓪᓘᓐᓃᑦ ᐃᓛᒃ ᒫᓐᓇ 

ᐃᖅᑲᕈᓐᓇᓐᖏᑕᕋ $1.4 ᐱᓕᐊᓐ 

ᐊᑑᑎᖃᓚᐅᕐᒪᖔᑕ ᓯᕗᓪᓕᕐᓄᑦ ᐊᕐᕌᒍᑦ ᐱᖓᓱᓄᑦ 

ᐅᕝᕙᓘᓐᓃᑦ ᑕᓪᓕᒪᓄᑦ ᐊᕐᕌᒍᓄᐊᖓᔪᓄᑦ 

ᓇᓕᐊᓐᓅᖓᒻᒪᖔᖅ. ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᑲᔪᕈᓐᓇᕈᒪ, 2011-14-ᒧᑦ ᐋᖅᑭᒃᓯᒪᓚᐅᖅᓯᒪᔪᖅ 

$1.4 ᐱᓕᐊᖑᓪᓗᑎᒃ ᐃᒡᓗᖃᒃᑲᓂᕐᓂᐊᕐᒪᑕ 

ᑲᓇᑕᒥ. $1.4 ᐱᓕᐊᓐ, $1.4 ᒥᓕᐊᓐ ᑖᒃᑯᐊᖑᒻᒪᑕ 

ᐊᒻᒪᓗ ᑕᐃᒃᑯᐊ ᐊᖏᕈᑎᑦ ᐅᐃᒍᖏᑦ 

ᑕᐃᑲᐅᒐᓗᐊᖅᑎᓪᓗᒋᑦ ᓄᓇᕗᒻᒥ 

ᐃᒡᓗᑭᑦᓴᕐᓂᖅᐹᖑᒐᑦᑕ 1 ᐳᓴᑯᓗᒻᒥᒃ ᑐᓂᔭᐅᓗᓂ 

ᓈᒻᒪᖅᑰᔨᓐᖏᒻᒪᑦ, ᑐᖓᐅᑦᑎᔪᐊᓘᔮᕐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᐱᖅᑯᑎᖃᖅᐱᑦ, ᒥᔅᑕ ᕼᐃᒃᔅ? ᖁᔭᓐᓇᒦᒃ. ᒥᓂᔅᑕ. 

ᓂᓪᓕᐅᑎᒃᓴᑦ, ᑭᐅᔾᔪᑎᑦ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐃᒻᒪᖃ 

ᐅᖃᐅᓯᒃᓴᖃᑐᐃᓐᓇᖅᑑᓪᓗᐊᖅᑐᖅ. ᐊᖏᖃᑎᒋᕙᕋ 

ᑖᓐᓇ ᐊᖏᓂᖓ ᑮᓇᐅᔭᐅᑉ ᒥᑭᓐᓂᖓᓘᕝᕙ 

ᖃᓄᑭᐊᖅ ᑕᐅᑐᒍᐊᕐᓂᕈᑉᑎᒍ ᒥᑭᓐᓂᖓ ᐃᒻᒪᖃ, 

ᓈᒻᒪᖏᒻᒪᑦ ᑭᓯᐊᓂ ᖃᓄᕐᖑᓇᑭᐊᖅ 

ᐅᖃᑦᑎᐊᖅᑐᕆᒋᔭᕋ ᔪᐊᔾ. ᑕᐅᑐᐃᓐᓇᕐᓗᑕ ᑭᓯᐊᓂ 

ᕼᐊᖑᓄᐊᖏᓐᓇᕐᕕᒋᓗᒋᑦ ᑭᓯᐊᓂ ᐃᒡᓗᑭᑦᑑᓂᖅ 

ᖃᒡᓕᕚᓪᓕᑲᓴᒃᑐᐊᕋᔭᖅᑰᒪᓪᓘᓐᓃᑦ ᑭᓯᐊᓂ 

ᐅᖃᕐᓂᓗᒃᑐᖓ ᐅᖃᐅᓯᑐᐃᓐᓇᖅ 

ᐃᓚᒋᐊᕈᑎᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕᕆᔭᐅᔪᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᖅᑐᖅᑎᐊᕋᓱᒃᑐᖓ ᐅᖃᐅᓯᒃᓴᐃᑦ ᑕᐃᒃᑯᐊ 

ᐊᑐᖅᑕᒃᑲ. ᑕᐃᒃᑯᐊ ᐱᓇᓱᒃᓯᒪᔪᑦ ᑐᓂᓯᓇᓱᒃᓯᒪᔪᑦ 

ᐋᓐᓂᖁᖏᓐᓇᒃᑭᑦ ᐃᑲᔪᕋᓱᑐᐃᓐᓇᖅᑐᖓ 

ᓇᐹᖅᑐᖃᖏᓐᓇᑦᑕ ᕿᔪᓕᐅᕐᕕᖃᖏᓐᓇᑦᑕᓗ  

ᐃᒡᓗᓕᐅᕈᑎᒃᓴᓂᒡᓗ ᓴᓇᕝᕕᓂᒃ ᐱᖃᖏᓐᓇᑦᑕ 

ᖃᓪᓗᓈᑦ ᓄᓇᖓᓐᓂ. 

 

ᑭᓯᐊᓂ ᑎᑭᓴᐃᖃᑦᑕᕋᑦᑕ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᐅᖃᑎᑎᑦ ᑮᓇᐅᔭᓂᑦ 

ᐱᕙᒃᐳᑦ ᐅᕙᑦᑎᓐᓃᓐᖔᖅᑐᓂᒃ, ᑖᓐᓇ 

ᓂᓪᓕᐅᑎᒃᓴᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑖᓐᓇ ᓂᓪᓕᐅᑎᑐᐃᓐᓇᐅᔪᒃᓴᐅᖅᑲᐅᔪᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐊᓱᐃᓪᓛᒃ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᐅᓕᑕᐃᓐᓇᖅᐳᖅ. 

ᖁᔭᓐᓇᒦᒃ. ᐊᐱᖅᑯᑎᖃᕈᒪᔪᖓᑦᑕᐅᖅ ᑕᐃᒪ 

ᒫᓐᓇᓵᖑᓚᐅᖅᑐᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖢᐃᓪᓕᐅᕈᑎᖃᓚᐅᕐᒪᑕ ᐃᒡᓗᓕᐅᖅᖢᑎᒃ 

ᑭᒃᑯᑐᐃᓐᓇᐃᑦ ᐃᒡᓗᒃᓴᕆᓂᐊᖅᑕᖏᓐᓂ.  

 

ᑕᖅᑭᒐᓴᐅᓚᐅᖅᑐᓂᒃ $ 100 ᒥᓕᐊᓐ 

ᐱᔭᐅᓚᐅᕐᒪᑕ ᒐᕙᒪᒃᑯᑎᓐᓄᑦ ᐅᕝᕙᓘᓐᓃᑦ 

ᐱᓂᐊᕋᑦᑎᒃᑯᑦ ᐊᖏᕈᑎᒋᔭᐅᓯᒪᕙᒌᕐᒪᑕ. 

ᖃᓄᐃᑦᑐᓂᒃ ᑕᐃᒪ ᐊᖏᕈᑎᖃᓪᓚᑦᑖᖅᐸ ᐃᓛᒃ 

ᐊᒥᒐᔾᔮᖏᓐᓂᑦᑎᓐᓄᑦ ᑮᓇᐅᔭᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᐱᖅᑯᑎᑦᓯᐊᖅ ᐊᒻᒪᓗ 

ᒪᑦᓈᖅᑐᒍ. ᐃᒫᒃ ᒪᑦᓈᐸᓯ ᐃᒃᓯᕙᐅᑖᖅ. ᐄ, 

ᑕᐃᑯᖓ ᐃᒡᓗᓕᕆᔨᕐᔪᐊᑉᑯᑦ ᑕᐅᕗᖓ ᐅᑭᐅᓄᑦ 

ᐊᓂᒍᖅᓯᒪᓕᖅᑐᓄᑦ ᐃᓚᖓᒍᑦ 

ᑕᒫᓃᓚᐅᖏᒃᑲᓗᐊᖅᑎᓪᓗᖓ ᖃᐅᔨᒪᑦᑎᐊᖅᑐᒍ 

ᐅᖃᐅᓯᕆᔭᑦ. ᑭᓯᐊᓂ ᑎᐊᑦᓇᑐᑦ 

ᑕᒻᒪᕈᓐᓇᖏᓐᓂᓕᕐᒪᑦ ᒫᓐᓇ ᑖᓐᓇ ᐅᕙᒍᑦ 

ᐃᒡᓗᑭᒃᓴᕐᓂᕗᑦ ᐱᔾᔪᑎᒋᓪᓗᒍᐃᓛᒃ.  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᑦᑎᐊᖅᓯᒪᔪᒍᑦ ᐊᒻᒪᓗ ᐃᓕᑕᖅᓯᓯᒪᓕᖅᖢᑕ 

ᓇᓂ ᐋᖅᑭᐅᒪᑦᓯᐊᓐᖏᓚᐅᓂᕐᒪᖔᑦ ᑕᐃᓐᓇ 

ᐱᔾᔪᑎᒋᓪᓗᒍ. ᑭᓯᐊᓂ ᓗᐊᕆ ᑭᐅᔪᒪᒍᕕᑦ ᑖᓐᓇ 

ᐃᓚᒋᐊᖁᒐᓗᐊᖅᖢᒍ ᐃᒃᓯᕙᐅᑕᖅ 

ᐊᖏᕋᔭᕐᓂᖅᐹᖓ ᓱᓕ ᑭᓯᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕᕆᔭᐅᔪᖅ. ᒥᔅ ᑭᒻᐳᓪ ᑭᐅᖁᔭᐃᑦ? ᒥᔅ ᑭᒻᐳᓪ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓄᓇᕗᑦ ᐃᒡᓗᓕᕆᔨᒃᑯᑦ ᐱᑖᓚᐅᖅᑎᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᒡᓗᕐᔪᐊᓕᐅᕈᑎᒃᓴᓂ, 

ᑕᒪᒃᑯᐊ ᐃᒡᓗᕐᔪᐊᓕᐅᒃᑲᓐᓂᕐᓂᐊᕐᓂᖅ ᐃᒪᓐᓇᑎᒋ 

ᐊᒥᓱᐊᓗᖕᓂᒃ ᑖᒃᑯᐊ ᖃᐅᔨᓯᒪᓕᕋᑦᑎᒍᑦ 

ᑕᒻᒪᐅᑕᐅᓯᒪᓚᐅᕐᒪᑕ ᑖᒃᑯᐊ 

ᐊᑭᑦᑐᕆᐊᕈᑕᐅᓚᐅᕐᒪᑕ ᑕᐃᒪᓐᓇ. ᓲᕐᓗ 

ᖄᖏᐅᑎᒍᑎᖃᖅᑎᑦᑎᓯᒪᔪᑦ. 

 

ᐱᔭᕆᐊᑐᖏᓐᓂᖅᓴᐅᔪᒃᑯᑦ ᐱᓂᐊᓕᕋᑦᑎᒍᑦ 

ᐃᒡᓗᕐᔪᐊᒃᓴᓂ ᑎᑭᑎᑦᑎᔪᑦ ᓴᓇᔭᐅᓂᐊᖅᖢᑎᒡᓗ 

ᐱᖃᑦᑕᕐᓂᐊᓕᕐᒪᑕ ᖃᐅᔨᒪᓂᐊᓕᖅᑕᕗᑦ ᐊᑭᓕᒫᖓ 

ᑳᓐᑐᕌᑉ ᓯᕗᓂᐊᓂ. ᐊᒡᒍᑐᖅᓯᒪᔾᔮᓐᖏᑕᕗᑦ 

ᐃᒡᓗᒃᓴᐃᑦ ᐊᒻᒪ ᓴᓇᔭᐅᓂᕐᒧᑦ ᐊᑭᑦᑐᕋᐅᑎᑦ. 

ᐊᑕᐅᒃᓯᒃᑰᖅᑎᓐᖏᑕᕗᓪᓗ ᐊᑭᑦᑐᕋᐅᑎᑦᑎᓂᕗᑦ 

ᖃᐅᔨᔪᓐᓇᖅᓯᓂᐊᕋᑦᑕ ᖃᔅᓯᕌᕋᔪᒻᒪᖔᑕ. 

ᖃᐅᔨᒪᓪᓗᑕᓗ ᐅᓯᔾᔪᑏᑦ ᐊᔾᔨᒌᑉᐸᖏᒻᒪᑕ ᓄᓇᓖᑦ 

ᐊᑯᓐᓂᖓᓂ. 

 

ᑲᓇᑕᐅᑉ ᐱᕈᐃᓂᕐᒧᑦ ᐸᕐᓇᐅᑎᖓᓂ, ᐆᑦᑑᑎᒋᓗᒍ, 

ᐃᑭᐊᕐᒥᓕᖅᓯᒪᔪᑦ ᐊᑭᖃᓲᖑᕗᑦ $30,000  

ᑎᑭᑎᑕᐅᓂᖓᓄᑦ ᓄᓇᓕᓐᓄᑦ ᑖᕗᖓ $90,000-

ᓄᑦ ᓇᓪᓕᐊᖕᓃᑦᑐᑦ ᓄᓇᓖᑦ ᒪᓕᒡᓗᒋᑦ ᐊᒻᒪᓗ 

ᐊᔾᔨᒌᖏᓐᓂᕆᔭᖏᑦ ᓴᓇᕝᕕᒋᓂᐊᕐᓗᒋᑦ ᑖᒃᑯᐊ 

ᓄᓇᓖᑦ. ᑕᐃᒪ ᑲᓐᑐᕌᒃᑎᒃᓴᐃᓪᓗ ᒪᓕᒡᓗᒋᑦ 

ᑕᐃᒪᓐᓇ ᑕᒪᐃᓐᓂᒃ ᓴᓇᑎᑕᐅᓂᐊᖅᐸᑕ  

ᐊᔾᔭᖅᓯᑎᑕᐅᓂᐊᖅᐸᑕᓗ ᑕᐃᒪᓐᓇ ᑳᓐᑐᕌᒃᑎᒧᑦ 

ᑐᓂᔭᐅᑐᐃᓐᓇᕐᓗᒋᑦ ᓵᑕᐅᔪᒃᓴᐅᓂᐊᕐᒪᑕ 

ᑕᒪᐃᑎᒍᑦ.  

 

ᑕᐃᒪᓐᓇ ᑖᒃᑯᐊ ᒪᓕᒡᓗᒋᑦ ᐋᖅᑭᒃᓱᐃᓂᐊᖅᑐᒍᑦ 

ᑮᓇᐅᔭᑦ ᐋᖅᑭᒃᓯᒪᓕᖅᖢᑎᒍᓪᓗ ᐊᒻᒪᓗ 

ᓇᒧᓐᖓᐅᕙᓪᓕᐊᓂᖏᑦ ᑮᓇᐅᔭᑦ ᓲᕐᓗ 

ᐋᖅᑭᒃᓯᒪᓕᖅᖢᑎᒍᑦ ᐱᒐᑦᑎᒍᑦ. ᑕᐃᒪ 

ᑐᓴᖅᑎᑕᐅᑎᓪᓗᑕ $100 ᒥᓕᐊᓂᒃ 

ᐱᑎᑕᐅᓂᐊᕐᓂᕋᖅᑕᐅᓪᓗᑕ ᑕᐃᒪᓐᓇ 

ᓇᐅᑦᓯᖅᑐᖅᑎᒃᓴᓂᒃ ᐋᖅᑭᖅᓯᓯᒪᓕᖅᑐᒍᑦ. 

ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᑦᑎᐊᕋᕕᑦ. 

ᑕᐃᒪ ᑭᐅᒍᑎᒋᔭᐃᑦ ᐊᐱᖅᑯᑎᒋᒃᑲᓐᓂᕐᓂᐊᖅᐸᕋ 

ᑖᒃᑯᐊ ᑳᓐᑐᕌᒍᑎᒃᓴᖅ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᓂᐊᖅᑐᒥ $100 ᒥᓕᐊᓐ. ᑖᒃᑯᐊ 

ᐊᑐᖅᑕᐅᓂᐊᖅᑎᓪᓗᒋᑦ. ᐃᒪᓐᓇ 

ᐅᑎᖅᓯᒪᓕᖅᑐᒃᓴᐅᔫᒐᓗᐊᑦ ᑕᐃᒪ ᑮᓇᐅᔭᑦ 

ᐊᑐᖅᑐᒃᓴᖏᑦ ᑕᐃᒪᓐᓇ ᓈᒻᒪᒃᑐᓂᖅᑲᐃ 

ᐅᑎᕐᕕᐅᓂᐊᖅᐱᓯᖃᐃ ᓴᓇᒍᒪᔪᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐊᖕᓇᑲᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ $100 

ᒥᓕᐊᓐᓂᒃ ᐊᑐᕐᓗᒍ ᑮᓇᐅᔭᒍᔪᐊᓄᑦ 

ᓴᓇᐅᔭᓂᐊᖅᑐᖅ ᐊᕕᒃᑐᖅᓯᒪᔪᒥᒃ. ᐃᓚᖏᓪᓗ 

ᑐᓂᔭᐅᓯᒪᓕᖅᑐᑦ ᐊᒻᒪᓗ ᐃᓚᖏᑦ ᒫᓐᓇ 

ᐅᒃᑯᐃᓐᖔᖅᑐᑦ ᒫᑦᓯ ᑕᕝᕙᓂ ᑕᖅᑭᒥ 

ᐅᒃᑯᐊᓵᕐᓂᐊᖅᑐᓂᒃ ᐊᑭᑦᑐᕋᐅᑎᔪᑦ ᐃᓚᖏᑦ 

ᐊᒻᒪᓗ ᓱᓕ ᐅᒃᑯᐃᖅᑐᖃᒃᑲᓐᓂᕐᓂᐊᖅᖢᓂᓗ ᓱᓕ 

ᐊᐃᐳᕈᓪ.  

ᒫᓐᓇ ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗ ᓄᑖᑦ 

ᑕᒪᑐᒪ ᐊᐅᔭᒥ ᓴᓇᐅᔭᓂᐊᖅᑐᑦ ᐊᒻᒪᓗ ᐊᓛᒍᒧᑦ 

ᓴᓇᔭᐅᓂᐊᖅᑐᑦ ᑕᐃᑦᓇ ᑮᓇᐅᔭᖅ 

ᐸᕐᓇᒍᑕᐅᒑᓂᑦᓯᐊᖅᓯᒪᓕᖅᑐᖅ. ᑭᐅᓐᓂᕈᒃᑭᑦ 

ᐊᐱᕆᖅᑰᓚᐅᕐᒪᑦ ᑮᓇᐅᔭᖅ ᐊᑐᖅᑐᒃᓴᐃᑦ 

ᐃᓗᐊᓃᒻᒪᖔᖅ. ᑕᐃᓐᓇ ᑖᒃᑯᐊ ᐅᖃᐅᓯᕆᔭᒃᑲ. 

ᐊᑐᖅᑐᒃᓴᐃᑦ ᐃᓗᐊᓃᑉᐱᑖ? ᐅᖓᑖᓃᑉᐱᑖ? 

ᓗᐊᕆᒧᑦ ᑖᓐᓇ ᑕᒻᒪᕈᐊᖏᓐᓇᒪ. 

 

ᑐᓂᐊᓪᓚᖕᓂᐊᕋᒃᑯ ᑕᒪᓐᓇ. ᖁᔭᓐᓇᒦᒃ. 

ᐊᖏᕋᔭᕐᓂᖅᐸᖓ ᓱᓖᓛᒃ ᐃᒃᓯᕙᐅᑕᐅᑉ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᐃᒪᓐᓇ ᖃᓪᓗᓈᑎᑑᖅᑕᖏᖅᑲᐃ ᑖᓐᓇ 

ᐅᖃᑦᑎᐊᖅᑲᐅᓐᖏᒻᒪᒍ. 

 

128-ᓂᒃ ᐃᒡᓗᓂᑦ ᐊᑭᑦᑐᕋᐅᑎᑦᑎᓚᐅᖅᑐᒍᑦ. 

ᐅᑭᐊᒃᓵᖅ ᑖᒃᑯᓇᓐᖓᑦ 123-ᓂᑦ 

ᑳᓐᑐᕌᒃᑎᑦᑎᓚᐅᖅᐳᒍᑦ 128-ᖑᔪᓂᒃ. 

ᑳᓐᑐᕌᓚᐅᓐᖏᑕᑐᐊᕗᑦ ᑕᓪᓕᒪᐅᓕᖓᔪᒥᒃ 

ᐅᐃᒍᓕᕇᓕᒃ ᑎᑭᕌᕐᔪᐊᒥ. ᑎᑎᖅᑐᕐᓂᖓᓄᑦ 

ᐊᓯᔾᔨᖅᑕᐅᕙᓪᓕᐊᓕᖅᑎᓪᓗᒋᑦ ᖃᐅᔨᓚᐅᖅᑐᒍᑦ  

ᐊᑭᖓ ᖄᖏᐅᑎᓕᓚᐅᕐᒪᑦ 

ᑎᑎᖅᑐᒐᖅᑎᒦᖔᖅᑐᖅ. ᑕᐃᓐᓇ ᑕᓪᓕᒪᓂᑦ 

ᐅᐃᒍᓕᕇᓕᒃ ᑎᑎᖅᑐᖅᑕᐅᒃᑲᓐᓂᖅᑎᓚᐅᖅᐸᕗᑦ 

ᐊᑭᑭᓪᓕᒋᐊᕈᒪᓪᓗᑐᑎᒃᑯ. 

 

ᑕᒪᒃᑯᐊ ᑕᓪᓕᒪᓂᒃ ᐃᒡᓗᖃᓲᑦ ᑲᑎᓐᖓᓲᑦ 80-

ᖑᖕᒪᑕ ᑖᒃᑯᐊ ᓴᓇᔭᒃᓴᐅᓂᐊᖅᑐᑦ ᖁᓕᓂᑦ  

ᐃᒡᓗᖃᖅᑐᑦ. ᒫᑦᓯ 20-ᒥ ᑖᒃᑯᐊ ᒪᑐᔭᐅᓂᐊᖅᖢᑎᑦ. 

ᑖᒃᑯᐊᓗ ᒪᕐᕉᒃ ᑕᓪᓕᒪᓂᒃ ᐃᒡᓗᖃᖅᑐᑦ ᐊᐃᐳᕈᒥ. 

 

123 ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᓈᒻᒪᓚᐅᖅᑐᑦ 

ᑕᕝᕙᓂ ᐃᖃᓗᖕᓂ ᐊᑐᓐᖏᓂᖅᓴᐅᓚᐅᖅᖢᑎᒡᓗ 

ᑮᓇᐅᔭᓂᑦ. 30-ᓂᑦ 33-ᓂᓪᓗ ᓴᓇᔪᒃᓴᐅᓂᐊᖅᖢᑕ 

ᑮᓇᐅᔭᓪᓗ ᓈᒻᒪᖕᓂᐊᖅᖢᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᒻᐳᓪ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᖃᐅᒍᒪᑐᐃᓐᓇᖅᑐᖓ ᑭᐅᔾᔪᑎᒋᔭᑦ 

ᐱᔾᔪᑎᒋᓪᓗᒍ. ᑕᐃᒪᓐᓇ ᑳᓐᑐᕌᑏᑦ ᖃᓄᖅ 

ᑳᓐᑐᕌᒃᑎᑦᑎᖃᑦᑕᓕᖅᑎᓪᓗᓯ ᑕᐃᒪᓐᓇ ᖃᓄᖅ 

ᑭᐅᔭᐅᖃᑦᑕᖅᐱᓯ ᐅᖃᐅᑎᔭᐅᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ.  

 

ᐊᖓᔪᖅᑳ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᓱᓕ ᖁᔭᓐᓇᒦᖃᑕᐅᒋᕙᕋ ᐊᐱᖅᑯᑖᓂᒃ 

ᐊᐱᖅᑯᑎᑦᑎᐊᕙᓪᓗᐊᒃᑲᓐᓂᐅᖕᒪᑦ. ᐊᔾᔨᒌᓐᖏᑦᑐᓂᒃ 

ᑕᒪᒃᑯᐊ ᑳᓐᑐᕌᒃᑐᒋᔭᐅᔪᔭᐅᑦᑕᖅᑐᑦ ᐆᒃᑐᕈᐊᖅᑕᒃᑲ 

ᓴᓇᓱᐊᖅᖢᑎᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖁᑎᖏ’ᓂᒃ. ᐊᖏᓂᖅᕼᐊᐅᑦᑕᕐᒪᑕ ᑲᒻᐸᓂᐅᔪᑦ 

ᓇᓗᓇᓐᖏᑦᑐᖅ ᑕᒪᒃᑯᓇᓐᖓᑦ ᐃᓚᖏᓐᓂᑦ 

ᒥᑭᓐᓂᖅᓴᑦ ᐊᖏᑎᔪᓂᖅ ᐱᓕᕆᓂᖅ ᐊᔪᖅᑕᖅᑐᖅ, 

ᑐᑭᓯᐊᓇᑦᓯᐊᖅᖢᓂ. ᓄᓇᓕᖕᓂᑦ ᐊᒥᓱᓂ ᑭᓯᐊᓂ 

ᓄᓇᓕᖕᒥ ᓄᖕᒥᓂᕆᔭᖅ ᒥᑭᔫᒃᐸᑦ ᑖᑉᓱᒥᖓ 

ᓄᖕᒥᓂᓕᖕᒥᒃ ᐊᖏᓂᖅᓴᕐᒥᒃ ᐱᖁᑎᓂᒃ ᓱᓇᓂᒃ, 

ᑮᓇᐅᔭᑎᒍᓪᓗᓐᓃᑦ 

ᒪᑭᑕᓂᖅᓴᓪᓘᕐᔪᐊᖅᑕᖅᑑᓪᓗᐊᖅᑕᕐᓂᖓ 

ᐱᔾᔪᑎᒋᓪᓗᒍ ᐃᑲᔪᖅᑎᒌᖕᓂᖓ ᑕᒪᓐᓇ ᑎᐊᑦᓇ 

ᑕᐅᑐᒃᐸᕗᑦ. ᒫᓐᓇᒧᑦ ᖃᓄᖅ, 

ᓈᒻᒪᒋᔭᐅᖏᓐᓂᐊᕐᔪᐊᖅᑐᕐᔪᐊᕐᒥᒃ ᑕᒪᓐᓇ Ships 

Supply erect ᐊᑐᕐᓗᒍ ᐃᒡᓗᓂᒃ 

ᐅᒃᑯᐃᖅᑎᒃᑕᕐᓂᐊᕐᓂᕗᑦ SSE ᐊᑐᕐᓗᒍ 

ᐱᓂᐊᖅᑎᓪᓗᑕ, ᖃᓄᖅ ᑭᐅᔾᔪᑎᒥᒃ ᐊᐱᕆᒍᕕᑦ 

ᖃᓄᐃᑦᑐᒥᒃ ᐅᕙᑉᑎᓐᓄᑦ ᐊᑐᖃᑦᑕᖅᐸ. 

ᑐᑭᓯᐅᒪᓂᑉᑎᒍᑦ ᖃᓄᐃᒋᔭᐅᓐᖏᑦᑐᖅ ᑕᒪᓐᓇ. 

ᒫ’ᓇᑦᑎᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᐊᖕᓇᑲᖅ. 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇ ᐱᖃᑖ ᐊᐱᖅᑯᑎᒋᓂᐊᖅᑕᕋ ᑖᒃᑯᐊ 

ᓄᓇᓕᖕᓂ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ 

ᐃᓚᐅᑎᑕᐅᖃᑦᑕᖅᐸᑦ ᑕᖅᑳᓂᒥᐅᑕᐅᔪᓄᑦ 

ᐃᒡᓗᓕᐅᕈᑕᐅᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐊᖕᓇᑲᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ’ᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᐊᓛᒃᑯᑦ ᖃᓄᖅ 

ᑳᓐᑐᕌᒥᒃ ᐃᒡᓗᓕᕆᔨᐊᓛᒃᑯᑦ ᖃᓄᖅ 

ᐊᒃᑐᐊᓂᖃᕆᐊᖃᕐᓂᖓ ᑖᓐᓇ ᐊᐱᖅᑯᑎ 

ᐃᓚᒋᔫᔭᕐᒪᒍ, ᓗᐊᕆᒧᑦ ᑖᓐᓇ 

ᑭᐅᔭᐅᑎᑦᓯᐊᖁᕋᓗᐊᕋᒃᑯᑦ ᖃᓄᖅ ᐃᒡᓗᓕᕆᔨᐊᓛᑦ 

ᐃᓚᐅᖃᑕᐅᒋᐊᖃᑦᑕᔪᖕᒪᖔᑕ ᐊᐱᕆᖅᑰᖕᒪᑦ. 

ᒪᓕᒐᓕᐅᖅᑎᐅᖃᑎᒐ, ᐃᒃᓯᕙᐅᑖ. 

ᐊᖏᕋᔭᕐᓂᕈᑉᑎᒍᑦ ᓗᐊᕆ ᑭᐅᖁᒐᓗᐊᖅᐸᕋ 

ᑖᑦᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 

ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᓕᓵᖅᑎᓪᓗᑕ $100 ᒥᓕᐊᓐ ᑐᓴᕋᑖᖅᓱᑎᒍᑦ 

ᐅᖃᓪᓚᖃᑎᒋᓚᐅᖅᓯᒪᒐᑦᑎᒍᑦ ᓄᓇᓕᖕᓂᑦ 

ᐃᒡᓗᓕᕆᔨᒃᑯᑦ ᖃᓄᑎᒋ 

ᐃᒡᓗᑕᖃᖃᑦᑕᕐᓂᐊᕐᒪᖔᑕ ᐊᖏᑎᒋᔪᓂᒃ 

ᓄᓇᓕᖕᓂ ᐊᑐᓂ ᐊᒻᒪᓗ ᖃᓄᐃᑦᑐᓂᒃ 

ᐃᒡᓗᓕᐅᕐᓂᐊᕐᒪᖔᑕ.  

 

ᑕᐃᒪᓐᓇ ᐅᑕᖅᑭᒋᐊᖃᖅᖢᑕᓗ 

ᑎᑎᕋᐅᔭᖅᑕᐅᓯᒪᓂᕆᔭᖏᓐᓂᒃ ᓄᓇᓕᖕᓂ  

ᐊᓯᖏᓐᓂᒡᓗ. ᑕᐃᒪ ᐊᑕᐅᓯᖅ 

ᑎᑎᕋᐅᔭᖅᓯᒪᓚᐅᖅᑐᖅ $800,000 ᐅᖓᑖᓄᑦ 

ᓲᕐᓗ ᐊᑭᓖᒋᐊᖃᓚᐅᕋᑦᑕ ᐃᓛᒃ 

ᐊᑭᓖᖁᔭᐅᓚᐅᕋᑦᑕ. ᑖᒃᑯᐊ ᑮᓇᐅᔭᑦ 

ᐊᑐᑲᐅᑎᒋᖃᑦᑕᕐᒪᑕ ᑎᑎᕋᐅᔭᖅᑕᐅᒍᑕᐅᔪᓄᑦ. 

ᑕᐃᒪ ᐅᖃᓪᓚᖃᑎᒋᓚᐅᕋᑦᑎᒍᑦ ᓄᓇᓕᖕᓂᑦ 

ᐃᒡᓗᓕᕆᔨᒃᑯᑦ ᖁᓕᓂᒃ ᖃᑎᓐᖓᔪᓂᒃ 

ᐃᒡᓗᓕᐅᖃᑦᑕᕈᒪᓪᓗᑎᒃ. ᓲᕐᓗ ᖃᐅᔨᒪᒐᑦᑕ 

ᐊᑕᐅᓯᕐᓂᒡᓗ ᐃᒡᓗᑕᖃᖅᑐᓂᒃ. 

 

ᐄ, ᑕᐃᒪ ᐱᕙᓪᓕᐊᓂᑦᑎᓐᓂ ᑖᒃᑯᐊ 

ᐊᖓᔪᖅᑳᖃᕐᕕᒃᐳᑦ ᑖᒃᑯᐊ ᑲᒪᒋᔭᖃᖃᑦᑕᕐᒪᑕ 

ᓴᓇᔭᐅᓂᐊᖅᑐᓂᒃ. ᐊᒻᒪᓗᑦᑕᐅᖅ 

ᐃᓚᐅᑎᖃᑦᑕᕐᒥᔭᕗᑦᑕᐅᖅ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᖃᐅᔨᒪᖕᒪᑕ ᓄᓇᓕᖕᓂᒥᐅᑕᐅᔪᓂᒃ 

ᖃᐅᔨᓴᖅᑎᖃᖅᑕᖅᖢᒋᓪᓗ ᐱᒐᑦᑎᒍᑦ ᑖᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᑦᓯᐊᕋᕕᑦ. 

ᐃᒪᓐᓇ ᖃᐅᔨᒍᒪᒐᓗᐊᕋᒪ ᑖᒃᑯᐊ ᑭᐅᒡᒍᑎᒋᔭᑎᑦ 

ᐱᓪᓗᒋᑦ. ᐊᑭᕋᖅᑐᖅᓯᒪᕕᓰ ᑕᒪᒃᑯᓂᖓ 

ᑎᑎᕋᐅᔭᖅᑕᐅᖃᑦᑕᖅᑐᓂᒃ ᓄᓇᓕᖕᓂ 

ᐃᒡᓗᓕᐅᖅᑕᐅᓂᐊᖅᑐᐃ ᖃᓄᐃᑦᑑᓂᐊᒪᖔᑕ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᓇᐃᓈᒥᐊᕐᓗᒍ ᑖᓐᓇ ᓇᓗᓇᓐᖏᖅᑰᖅᑐᖅ ᓇᐅᒃ,  

ᓈᖕᒪᒃᓴᓐᖏᑦᑐᓂᒃ ᐊᑭᕋᖅᑐ…ᑎᑎᕋᐅᔭᖅᓯᒪᔪᑦ 

ᖃᓄᐃᑦᑑᓂᖓᓂᒃ ᓈᒻᒪᒃᓴᓐᖏᕐᔪᐊᖅᑐᒥᒃ 

ᐱᑕᖃᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐄ, ᐱᖃᑖᓄᑦ 

ᐅᖃᐅᓯᖃᕐᓂᐊᓕᕋᒪ. ᓄᓇᕗᒻᒥᐅᑕᐅᔪᑦ  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᖃᕐᒪᑕ ᐊᒥᓱᓂᒃ ᐊᒻᒪᓗ ᐃᓐᓇᑐᖃᐃᑦ 

ᐊᒥᓱᖑᖅᐸᓪᓕᐊᑐᐃᓐᓇᖅᑐᑎᒃ. ᑕᐃᒪ ᓄᓇᕗᑦ 

ᐃᒡᓗᓕᕆᔨᕐᔪᐊᑯᖏᑦ ᖃᓄᐃᓗᖅᐸᑦ ᒫᓐᓇ 

ᑕᐃᒪᓐᓇ ᓈᒻᒪᑦᑐᒥᒃ ᐃᒡᓗᖃᕆᐊᖃᒻᒪᑕ 

ᐃᓐᓇᑐᖃᐃᑦ. ᑕᐃᒪ ᑐᓴᓚᐅᕋᑦᑕ ᐃᑉᐸᑦᓴᖅ 

ᐊᕐᕌᒍᓂᒎᖅ ᑕᓪᓕᒪᓂᒃ ᐅᑕᖅᑭᒋᐊᖃᓲᖑᒻᒪᑕ 

ᓇᓗᓇᐃᖅᓯᒋᐊᖃᓲᖑᒻᒪᑕ ᑕᐃᒪᓐᓇ 

ᐃᒡᓗᒡᔪᐊᓕᐅᖅᑐᖃᓐᓂᐊᕐᓗᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᐊᖓᔪᖅᑳᖅ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ”ᓚᓪᓗᐊᕕᒃ 

ᐃᒃᓯᕙᐅᑕᖅ, ᐊᒻᒪᓗ ᑖᓐᓇ ᐊᐱᖅᑯᑎᒃᓯᐊᕙᐅᒻᒥᒻᒪᑦ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔮ. ᑕᒪᒃᑯᐊ 

ᐃᓄᑐᖃᕗᑦ ᓄᓇᕘᒥ ᐃᒡᓗᖃᑦᓯᐊᕆᐊᖃᓐᓂᖏᑦ 

ᑲᒪᒋᔭᐅᑦᓯᐊᕆᐊᖃᓐᓂᖏᑦ 

ᐊᖏᓂᖅᐸᖑᖃᑕᐅᒋᒐᑉᑎᒍ 

ᒥᐊᓂᕆᔭᐅᑦᓯᐊᕆᐊᖃᕐᓂᖏᑦ 

ᐅᕙᒍᖃᖅᑎᒋᔭᐅᑦᓯᐊᕆᐊᖃᕐᓂᖏᑦ. ᑕᒻᒪᓐᓇ  

ᐱᔾᔪᑎᒋᓪᓗᒍ ᑕᐅᑐᒐᖃᖅᓯᒪᔪᒍᑦ ᖃᓄᐃᑦᑐᒥᒃ 

ᑕᐅᑐᖅᑰᒋᐊᖃᖅᖢᑕ ᐊᒻᒪᓗ ᖃᓄᖅᑑᕈᑎᒃᓴᓂᒃ 

ᐊᖅᑭᑦᓯᒪᔪᑦᑕᖃᒻᒪᑦ ᐊᔾᔨᒌᖏᑦᑐᓗᕿᐅᔪᓂᒃ 

ᐃᓗᓕᖃᖅᖢᑎᒃ. ᑖᓐᓇ ᐊᐱᖅᑯᑖ ᓗᐊᕈᒧᑦ ᑖᓐᓇ 

ᑐᓂᒃᑲᓂᖅᑑᓪᓗᐊᖅᐸᕋ ᑭᐅᔾᔪᑎᑦᓴᐃᑦ 

ᐊᒥᓲᔫᓪᓗᐊᕐᒪᑦ ᐊᐱᖅᑯᑖ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᔅ ᑭᒻᐳ.  

 

ᑭᒻᐳ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓄᓇᕗᑦ ᐃᒡᓗᓕᕆᔨᕐᔪᐊᑯᖏᑦ ᐃᒪᓐᓇ 

ᓴᓇᖃᑦᑕᕐᒪᑕ ᐊᕐᕌᒍᓂᒃ ᑕᓪᓕᒪᓂᒃ 

ᓴᓇᔭᐅᓕᑕᐃᓐᓇᖃᑦᑕᕐᒪᑕ ᐃᓱᒪᓕᐅᖅᑕᐅᓚᐅᕐᓗᓂ 

ᑕᐃᒪᐃᑦᓴᐃᓐᓇᖅᑎᑐᑦ ᑲᓇᑕᐅᑉ ᒐᕙᒪᒃᑯᖏᑦᑎᑐᑦ 

ᓱᕐᓗ ᐊᕐᕌᓂᐅᓚᐅᖅᑐᒥ ᐸᕐᓇᓯᒪᖃᑦᑕᕋᑦᑕ ᑕᒪᒃᑯᐊ  

ᐃᒡᓗᕐᔪᐊᓕᐅᕈᑎᒃᓴᐃᑦ ᐊᐅᔭᒃᑯᑦ 

ᑎᑭᑎᑕᐅᖃᑦᑕᖅᖢᑎᒃ ᐅᐱᖔᒥ 

ᐱᓂᐊᓂᒃᑕᐅᓪᓗᑎᒃ 2015-ᒥ. 

 

ᑖᒃᑯᐊ ᐅᖃᐅᓯᕆᓪᓗᒋᑦ ᑖᒃᑯᐊ 

ᐊᑐᖅᑐᐊᕈᑎᒃᓴᐃᓪᓗ ᐃᒡᓗᒧᑦ ᐊᑭᖏᑦ ᐊᑭᑦᓴᐃᑦ 

ᐊᑐᖅᑐᐊᕈᑎᒃᓴᐃᑦ ᑖᒃᑯᐊ 59-ᒧᑦ ᐅᑭᐅᖃᖅᑐᑦ  

ᐸᕐᓇᒍᑎᔪᓐᓇᕐᓂᐊᕋᑦᑎᒍ ᑖᒃᑯᐊ ᐃᓚᖏᑦ 

ᓄᓇᓕᖕᒥᓂᐅᑕᐅᔪᑦ ᐃᓐᓇᖃᕐᓂᖅᓴᐅᒻᒪᑕ 

ᐅᓄᖅᓯᒋᐊᕐᓂᐊᖅᓱᑎᒃ 172 ᐳᓴᒧᑦ. 

 

ᑖᒃᑯᐊ ᑕᒡᕙ ᐸᕐᓇᒍᑎᕙᓕᐊᖃᑕᐅᔭᖅᐳᑦ 2015-

2016-ᒧᑦ ᐃᒡᓗᕐᔪᐊᓕᐅᕐᕕᒃᓴᐃᑦ. 

ᐃᒡᓗᒃᓴᓕᐅᕈᑎᒋᔭᐅᓂᐊᖅᑐᓄᒃ $10 ᒥᓕᐊᓐ 

ᑖᒃᑯᐊ ᐊᑐᕐᓗᒋᑦ ᑖᒃᑯᐊ ᐃᓐᓇᑐᖃᐃᑦ ᓱᕐᓗ 

ᐃᒡᓗᑖᖅᐸᓪᓕᐊᔪᓐᓇᖁᓪᓗᒋᑦ. ᑖᒃᑯᐊ 

ᑐᑭᓯᒋᐊᕈᑎᒋᔭᖅᐳᑦ ᒪᓕᒃᓗᒋᑦ. ᑕᐃᒪ 

ᐋᖅᑭᑎᕆᕙᓪᓕᐊᓂᒃᑎᓐᓂᒃ ᑕᒪᓐᓇ 

ᓯᕗᒧᒃᐸᓪᓕᐊᓂᐊᖅ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅ ᑭᒻᐳ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᖃᓄᐃᑦᑐᒥᒃ ᐸᕐᓇᐅᑎᖃᖅᐱᓯ ᐃᖃᓗᖕᓂ 

ᐱᔾᔪᑎᒋᓪᓗᒋᑦ ᐃᓐᓇᐃᑦ 

ᐸᖅᑭᓴᐅᓱᔭᖃᑦᑕᕆᐊᖃᖅᑐᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑖ. ᑖᓐᓇ 

ᐊᐱᖁᑎᒋᔭᐃᑦ ᖃᓄᖅ ᐸᕐᓇᑦᓯᒪᖕᒪᖔᑕ ᑕᒪᒃᑯᐊ 

ᐃᓄᑐᖃᐃᑦ ᐃᒡᓗᖃᑦᓯᐊᕆᐊᖃᓐᓂᖏᑦ. ᑕᒪᓐᓇ 

ᐃᖃᓗᐃᑦ ᐃᓗᐊᓂ ᑖᒃᑯᐊ ᓯᑎᑯᑦ 

ᓄᓇᓕᕆᔨᖁᑎᕋᓗᖏᑦ ᓄᓇᖃᖅᑎᒃᓯᕙᒃᑐᑦ 

ᐃᒡᓗᓂᒃ ᐃᓕᔭᐅᕙᓪᓕᐊᔪᓄᑦ. ᑖᒃᑯᐊ ᑭᓯᐊᓂ 

ᐊᖏᖅᓯᒪᒃᐸᑕ ᐅᕝᕙᓘᓐᓃᑦ 

ᑐᒃᓯᕋᖅᓯᒪᓂᐊᑲᑉᑎᓐᓄᑦ ᓄᓇᓂᒃ ᑕᒪᒃᑯᐊ  

ᐃᒡᓗᖁᑎᕗᑦ ᐃᓂᒋᓂᐊᖅᑕᖏᓐᓂᒃ. ᑕᐃᒃᑯᐊ 

ᑭᓯᐊᓂ, ᖃᓪᓗᓈᑐᑦ (ᑐᓵᔨᑎᒍᑦ) 

ᒪᓕᒃᓯᒪᑐᐃᓐᓇᓂᐊᖅᑐᑦ ᑖᒃᑯᐊ ᓄᓇᓕᕐᔪᐊᑦ ᑕᒫᓂ 

ᓄᓇᓕᐸᐅᔭᐃᑦ ᐊᖏᖅᓯᔭᕆᐊᖃᒻᒪᑕ ᓄᓇᒥᒃ. 

ᒪᓕᒃᓯᒪᑐᐃᓐᓇᓂᐊᖅᑐᑦ ᓄᓇᓕᐸᐅᔭᖏᓐᓂᒃ ᑕᒫᓂ 

ᓄᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ.  ᒥᔅ 

ᐊᖕᓇᑲᖅ.  

 

ᐊᖕᓇᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓱᒪᑐᐃᓐᓇᖅᑐᖓᓕ ᑕᐃᒪᓐᓇ ᓄᓇᓕᐸᐅᔭᒃᑯᑦ 

ᐃᖃᓗᖕᓂ ᐅᖃᖃᑎᒋᑦᓯᒪᖕᒪᖔᑦᓯᐅᒃ ᑕᐃᒪᓐᓇ 

ᖃᓄᖅ ᐃᓱᒪᖃᕆᐊᖏᓐᓂᒃ; ᖃᐅᔨᒪᔪᑦ ᐃᓕᒃᓯᓐᓄᑦ  

ᑕᐃᒪᐃᓐᓇᐃᑦᑐᒥᒃ ᐃᓕᒃᓯᓐᓄᑦ 

ᑐᒃᓯᕋᐅᑎᓕᐅᓯᐊᓴᖅ ᖃᐅᔨᒪᔫ? ᐅᕝᕙᓘᓐᓃᑦ, 

ᑲᑎᒪᖃᑎᒋᓯᒪᕕᓯᐅᒃ ᐅᕝᕙ ᐃᖏᕐᕋᓂᐅᔪᖅ 

ᐊᑐᕆᐊᖃᖅᑕᓯ ᒪᓕᒋᐊᖃᖅᑕᓯ, 

ᐃᒪᐃᓗᖅᓯᒪᕕᓯᐅᒃ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᒥᔅ ᐊᖕᓇᑲᖅ.  

ᒥᓂᔅᑕ.   

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᐱᖅᑯᑎᒃᓯᐊᕙᐅᒻᒪᑕ 

ᐃᒃᓯᕙᐅᑕᖅ. ᑖᓐᓇ ᓇᓗᖏᑦᑐᖓ 

ᐅᖃᖃᑎᖃᑦᑕᖅᓯᒪᖕᒪᑦ ᐃᖃᓗᖕᓂ ᓗᐊᕆ 

ᑭᐅᒍᓐᓇᕐᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᔅ ᑭᒻᐳ. 

 

ᑭᒻᐳ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᐅᑕᕿᖃᑦᑕᖏᑦᑕᕗᑦ ᓯᑎᒃᑯᑦ ᑖᒃᑯᐊ 

ᓄᓇᓕᐸᐅᔭᐃᑦ ᐅᐸᖃᑦᑕᖅᑕᕗᑦ. ᑕᐃᒃᑯᐊ 

ᐃᓂᔅᓴᐅᔪᑦ ᐃᒡᓗᓄᑦ ᓄᓇᐃᑦ 

ᑭᒡᓕᓕᐅᖅᑕᐅᓯᒪᓂᖏᑦ ᐱᔾᔪᑎᐅᖃᑦᑕᖅᓯᒪᔪᑦ 

ᖃᓄᐃᑦᑐᓂᒃ ᐃᒡᓗᓕᐅᕈᓐᓇᕐᒪᖔᑦᑕ ᑭᓯᐊᓂ 

ᓇᓗᓇᐃᖅᓯᖃᑦᑕᕐᒪᑕ. 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓄᓇᓕᐸᐅᔭᖏᑦ 

ᐃᖃᓗᒻᒥᐅᑦ ᑕᒪᒃᑯᐊ ᐊᒃᓱᕈᕐᓇᖅᑐᑦ 

ᐋᖅᑭᓱᖅᑕᐅᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇ ᑐᓴᕈᒪᕙᓪᓕᐊᑐᐃᓐᓇᓕᖅᐳᖓ. ᑕᐃᒪᓕ 

ᓱᖅᑯᐃᖅᓯᕗᖓ ᑕᐃᒃᑯᐊ ᓯᑎᒃᑯᓐᓄᑦ 

ᐅᖃᖃᑎᖃᖅᓯᒪᒐᕕᑦ ᐃᒡᓗᓕᐅᕈᓐᓇᖅᑐᓯ 

ᐃᓐᓇᑐᖃᐃᑦ ᓇᔪᒐᒃᓴᖓᓂᒃ 

ᓇᓗᓇᐃᖅᓯᔭᕆᐊᖃᕋᔅᓯᒎᖅ ᓄᓇᒥᒃ. ᖃᓄ  

ᑭᓯᐊᓂᑭᐊᖅ. ᐊᖏᖃᑎᖃᑦᑎᐊᖏᒻᒪᑖ 

ᑭᒡᓕᓕᐅᕐᓂᕐᒧᑦ? ᓇᓗᓇᐃᖅᓯᑦᑎᐊᖁᔨᒐᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᔅ 

ᐊᖕᓇᑲᖅ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᐱᖅᑯᑦ ᑕᐃᓐᓇ ᑕᐃᑯᖓ ᓱᓕ 

ᐊᑕᒻᒪᑦ ᑲᔪᓯᒋᐊᖅᑎᓐᓇᔭᕈᓐᓂ ᓗᐊᕆ ᑭᐅᖁᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᐃᒡᓗᐃᑦ ᓄᓇᐅᑉ ᐃᒡᓗᓄᑦ ᐃᓂᔅᓴᐃᑦ 

ᐱᑕᖃᖅᑑᒐᓗᐊᑦ. ᓯᑎᒃᑯᑦ 

ᐅᖃᖃᑎᖃᓚᐅᖅᑐᒎᒐᓗᐊᖅ ᑕᐃᒃᑯᓂᖓ 

ᐸᕐᓇᐅᑎᓕᐅᖁᓪᓗᒋᑦ ᑕᐃᓐᓇ 

ᐃᒡᓗᓕᐅᕐᕕᐅᖁᔭᐅᓐᖏᒻᒪᑦ ᒪᓕᒐᐃᑦ ᒪᓕᒃᖢᒋᑦ 

ᖃᓕᕇᑦᑐᓂᒃ ᐅᕝᕙᓘᓐᓃᑦ ᓴᓂᓕᕇᑦᑐᓂᒃ. ᑕᐃᒃᑯᐊ 

ᐃᒡᓗᔪᐊᕐᒥᒃ ᓴᓇᓂᐊᕈᑎᑦ ᑕᐃᒪᓐᓇ 

ᐊᑭᑭᓂᖅᓴᐅᒐᔭᕐᒪᑦ ᐊᑐᓂ. ᑕᐃᒃᑯᐊ 

ᓄᓇᓕᐸᐅᔭᖏᑦ ᐃᖃᓗᒻᒥᐅᑦ 

ᐃᖅᑲᓇᐃᔭᖃᑎᒋᔭᕗᑦ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒍ 

ᑖᔅᓱᒧᖓᑦᑕᐃᓐᓇᖅ ᓱᓕ ᖃᐅᔨᑎᑦᑎᔪᓐᓇᖅᐱᑦ  

ᖃᖓᒃᑯᑦ ᑕᒪᓐᓇ ᐃᓱᒪᓕᐅᕈᑕᐅᔪᓐᓇᓂᐊᕐᒪᖔᑦ 

ᐃᓐᓇᑐᖃᑦ ᐃᒡᓗᔅᓴᖏᓐᓂᒃ ᓴᓇᔾᔪᑕᐅᓂᐊᖅᑐᓂᒃ 

ᐃᖃᓗᓐᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ.  

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓪᓗᐊᕕᒃ 

ᑲᔪᓯᒋᐊᕈᓐᓇᕈᑉᑕ ᓗᐊᕆᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇᐅᔪᕐᓕ ᐸᕐᓇᐅᑎᓕᐅᖅᓯᒪᒐᓗᐊᖅᑐᒍᑦ ᖁᓕᓂᒃ 

ᐃᒡᓗᓕᐅᕈᒪᓪᓗᑕ ᐊᐅᔭᐅᓂᐊᖅᑐᖅ ᑭᓯᐊᓂ 

ᐋᖅᑭᒋᐊᖅᑕᐅᔪᓐᓇᖏᑉᐸᑦ ᒫᓐᓇ 

ᕿᒥᕐᕈᓇᓐᓂᐊᖅᑐᒍᑦ ᓇᓖᕌᕈᑎᔅᓴᒥᒃ 

ᐊᑐᖅᑕᐅᔪᓐᓇᖅᑐᒥᒃ ᑎᓴᒪᓕᖅᑲᖓᔪᓂᒃ ᐃᒡᓗᓂᒃ 

ᑲᑎᓐᖓᐅᖅᑐᓂᒃ ᐃᓐᓇᒃᑯᕕᐅᒐᔭᖅᑐᓂᒃ 

ᕿᒥᕐᕈᓇᒍᓐᓇᕋᔭᖅᑐᒍᑦ. ᑕᐃᒪᓐᓇ ᐃᒡᓗᒃ 

ᒥᒃᖠᒋᐊᖅᑕᐅᓗᓂ. ᐅᖃᐅᓯᖃᕈᓐᓇᖏᓐᓇᒪ 

ᖃᖓᒃᑯᑦ ᑐᓴᕐᓂᐊᕐᒪᖔᑦᑕ ᓄᓇᓕᐸᐅᔭᖏᓐᓂᑦ 

ᐃᖃᓗᒻᒥᐅᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᐊᒃᑐᐃᓯᒪᓪᓚᕐᒪᑦ ᐅᖃᐅᓯᕆᕋᑖᖅᑕᑎᓐᓄᑦ. 

ᐱᔾᔪᑎᒋᓪᓗᒍ ᐊᐅᔭᐅᕋᑖᖅᑐᖅ ᐃᖃᓗᓐᓂ ᑕᐃᒃᑯᐊ 

ᐃᒡᓗᔅᓴᓂᒃ ᐱᔪᓐᓇᓚᐅᖏᒻᒪᑕ ᐱᔾᔪᑎᒋᓪᓗᒋᑦ 

ᐊᔪᖅᓴᓗᐊᕐᒧᑦ ᐃᒪᕐᒧᑦ ᑐᕌᖓᔪᓂᒃ. 

ᐃᓱᒪᑐᐃᓐᓇᕋᑖᕋᒪ ᖃᓄᐃᓕᐅᕋᔅᓯᐅᖅᐱᓯᓕ 

ᐃᖅᑲᓇᐃᔭᖃᑎᖃᕐᓂᐊᖅᑎᓪᓗᓯ ᕼᐊᒻᒪᓚᐅᔪᓂᒃ 

ᑕᐃᒪᓐᓇᐃᑦᑐᑦ ᑕᐃᒪᐃᑦᑐᑦ ᐱᕕᔅᓴᐅᔪᑦ 

ᔭᒐᐃᔭᐅᖁᓇᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ 

ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᐊᐱᖅᑯᑎᒋᔮᓂᒃ. 

ᑕᒫᓃᓐᓇᐅᖏᑦᑐᖅ ᓄᓇᕗᑦ ᐃᓗᐊᓂ ᕼᐊᒻᒪᓚᓕᒫᑦ 

ᐃᒡᓗᓂᒃ ᐃᓕᓱᐊᓕᕌᖓᑦᑕ ᐊᑐᕐᓗᒋᑦ 

ᐃᑲᔪᖅᑎᒋᓗᒋᑦ ᐸᕐᓇᖃᑎᒋᓗᒋᑦ. ᑕᐃᒃᑯᐊ  

ᐃᒪᖃᕐᓂᖅ ᑕᒪᒃᑯᐊ ᐊᐱᖅᑯᑎᒋᔭᑦ ᐊᔾᔨᒌᓐᖏᑦᑐᑦ 

ᓄᓇᓕᓐᓂ ᐊᑐᐃᓐᓇᐅᑦᓯᐊᕈᒫᕋᓗᐊᕐᒪᖔᑕ ᐃᒡᓗᒥ 

ᐃᓕᓯᒍᑦᑕ ᐊᖑᒻᒪᑎᔪᓐᓃᕐᓂᖅ.  

 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᔾᔪᑕᐅᑦᑕᔪᒻᒪᑕ 

ᐸᕐᓇᒃᓯᒪᔭᕆᐊᖃᕐᓂᖅ. ᐃᖃᓗᓐᓂᑦᑕᐅᖅ ᑎᐊᓐᓇ 

ᐸᕐᓇᖃᑎᒌᑦᓯᐊᕐᓗᑕ ᓯᑎᒃᑯᑦ ᓄᓇᓕᕆᓂᖅ 

ᐱᔾᔪᑎᒋᕋᓗᓪᓗᒍ. 

 

ᐊᐱᕆᒐᕕᑦ ᓱᓇᓂ ᖃᓄᐃᑦᑐᒥᒃ ᐸᕐᓇᑦᓯᒪᕕᑕ? 

ᐸᕐᓇᑦᓯᒪᔪᒍᑦ ᖃᐅᔨᒪᔪᖓ ᓗᐊᕆ 

ᑭᐅᔭᐅᑦᑎᐊᑎᓐᓂᐊᖅᐸᕋ ᑖᓐᓇ 

ᐸᕐᓇᑦᓯᒪᖃᑎᒌᓐᓂᕆᔭᖅᐳᑦ ᐃᖃᓗᒻᒥᐅᓪᓗ 

ᐅᕙᒍᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓚᖏᑦ ᐱᓪᓗᐊᑕᐅᓂᕆᔭᖓᑦ ᑕᒃᑯᐊ ᐊᕐᕌᒎ ᒪᕐᕐᕉ 

ᐃᓗᐊᓂ ᓴᓇᑎᓪᓗᑕ ᐅᐸᓗᖓᐃᔭᐅᑎᓕᐅᖅᑎᓪᓗᑕ 

ᑎᑎᕋᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᓯᕕᑐᔪᒧᑦ 

ᐃᒡᓗᓕᕆᓂᕐᒧᑦ ᐅᐸᓗᖓᐃᔭᐅᑎᓕᐊᕆᔭᐅᓯᒪᔪᖅ 

ᑕᐃᒃᑯᐊ. ᐱᓕᕆᖃᑎᒋᔭᕆᐊᖃᕋᑦᑎᒍ ᑕᐃᒃᑯᐊ 

ᓴᓇᕙᓪᓕᐊᓕᕐᓗᑎᓪᓗ. ᓲᕐᓗ, ᐃᒡᓗᐃᓪᓗ 

ᐃᓂᔅᓴᖏᑦ ᐊᑐᐃᓐᓇᐅᑦᑎᐊᕐᓗᑎᒃ. 

ᐱᖁᑎᕐᔪᐊᖃᕆᐊᖃᕋᑦᑕ ᐃᒡᓗᓪᓕᐅᕐᕕᐅᓂᐊᖅᑐᑦ 

ᑕᐃᒃᑯᐊ ᐊᖅᑯᑎᖃᕐᓗᑎᒃ ᐊᒻᒪᓗ 

ᓇᐸᔪᐊᓗᖃᕐᓗᑎᒃ ᐅᐊᔭᖃᐅᑦᑎᐊᕐᓗᑎᓪᓗ ᐊᒻᒪᓗ 

ᖃᑦᑕᐅᔭᓂᒃ ᐅᖅᓱᐊᓗᖃᐅᑎᑦ ᑕᐃᒃᑯᐊ 

ᓈᒻᒪᑦᑎᐊᕐᓗᑎᒃ ᐅᓄᕐᓂᖏᑦ. ᑕᐃᒪᓐᓇᐃᑦᑐᑎᒍᑦ  

ᑎᑎᖅᑲᑎᒍᑦ ᓇᓗᓇᐃᖅᓯᓯᒪᔪᒍᑦ ᑕᐃᒪᓐᓇ 

ᐱᓕᕆᖃᑎᒋᑦᑎᐊᕆᐊᖃᕋᑦᑎᒍ. 

 

ᑕᒪᒃᑯᐊ ᑎᒥᐅᔪᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᕐᓗᑕ 

ᐱᓕᕆᕕᖓᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᑦ ᐱᓕᕆᖃᑎᒋᓗᒋᑦ ᐊᒻᒪᓗᑦᑕᐅᖅ 

ᕼᐋᒻᓚᐅᔪᑦ ᑕᐃᒃᑯᐊ $10 ᒥᓕᐊᓐ 

ᐊᑐᖅᑕᐅᓂᐊᖅᑎᓪᓗᒋᑦ ᓇᑉᐸᖅᑎᕆᑎᓪᓗᒋᑦ 

ᐃᒡᓗᒃᓴᓂᒃ. ᐃᓗᓕᓕᖃᖃᓯᐅᑎᒻᒪᑕ ᓂᐅᕕᕐᓂᕐᒧᑦ 

2015-16-ᖑᔪᓂᒃ ᐊᕐᕌᒍ ᓯᕗᓐᖓᒍᑦ. 

 

ᐃᖅᑲᓇᐃᔭᖃᑦᑕᖅᑐᒍᑦ ᐊᕐᕌᒍᓪᓗ ᑕᓪᓕᒪᑦ 

ᐃᓗᐊᓂ, ᑕᓪᓕᒪᓄᑦ ᐸᕐᓇᐅᑎᖃᖅᑐᑕ 2019-ᒧᑦ 

ᑕᐃᒪ ᑎᑭᓯᒪᓪᓗᑎᒃ ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ 

ᑮᓇᐅᔭᖁᑎᖏᑦ ᐊᑐᕐᓗᑎᒍ ᐊᒻᒪᓗᑦᑕᐅᖅ 

ᐊᖏᖅᓯᒪᔪᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕌᒍᓄᑦ 

ᑕᓪᓕᒪᓄᑦ ᑕᐃᒪᓐᓇ ᐱᓕᕆᓂᐊᖅᑎᓪᓗᑕ. 

 

ᓲᕐᓗ, ᓯᕕᑐᓂᖅᓴᒧᑦ ᑕᐃᒪᓐᓇ ᐸᕐᓇᐃᕙᓪᓕᐊᔪᒍᑦ 

ᕼᐋᒻᓚᒃᑯᑦ ᐱᓕᕆᖃᑎᒋᓪᓗᒋᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᖕᓇᑲᖅ. 

ᑕᐃᒫᖅᐱᑦ? 5 ᒥᓂᔅᓯᖃᖅᑐᑎᑦ ᓱᓕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒋᓂᐊᖅᑕᕋ ᓇᒻᒥᓂᖃᕐᓂᕐᒧᑦ ᐃᒡᓗᓂᒃ. 

ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒥᒻᒪᑦ ᑖᓐᓇ ᔪᐊᔾ 

ᐅᖃᓕᒫᑐᐃᓐᓇᖅᑐᓂ ᓄᓇᕗᒻᒥ ᐃᒡᓗᓕᕆᔨᒃᑯᓐᓄᑦ 

ᐃᑲᔪᕈᑎᐅᖃᑦᑕᖅᑐᖅ ᓇᒻᒥᓂᖅᑖᕈᑎᓄᑦ 

ᐅᖃᖅᓯᒪᒻᒪᑕ ᐊᓯᔾᔨᖅᑕᐅᓯᒪᔪᑦ 

ᓴᓇᔭᐅᔭᕆᐊᖃᖅᑐᑦ ᑕᐃᒃᑯᐊ ᓇᒻᒥᓂᖅ 

ᐱᓕᕆᕕᖃᖅᑐᑦ ᑕᐃᒃᑯᐊ ᐱᒋᐊᖅᑕᐅᖁᓪᓗᒋᑦ. 

ᐃᑲᔫᓯᐊᖅᑖᖃᑦᑕᕋᓱᒋᓚᐅᖅᑕᕋᓗᐊᒃᑲ 

ᐃᒡᓗᓕᐅᕈᑎᒃᓴᓂᒃ ᑕᐃᒃᑯᐊ ᓇᒻᒥᓂᖅ ᐃᒡᓗᓂᒃ 

ᓂᐅᕐᕈᑎᖃᖃᑦᑕᖅᑐᑦ ᐃᑲᔪᖅᑕᐅᓐᖏᖔᕐᓗᑎᒃ. 

 

ᐅᑉᐱᕈᓱᑦᑐᖓ ᒪᓕᒐᖏᑦ ᑖᒃᑯᐊ 

ᐃᑲᔪᖅᑕᐅᓂᐊᕐᓗᓂ ᐃᒡᓗᓕᐅᕈᑎᒃᓴᒥᒃ, ᔪᐊᔾ  

ᐅᖃᖅᑲᐅᒻᒪᑦ, ᐱᐅᓐᖏᒻᒪᑕ ᑕᐃᒃᑯᐊ ᐃᑲᔪᕈᑎᑦ 

ᐊᖅᐸᓯᓗᐊᕐᒪᑕ ᑮᓇᐅᔭᓄᑦ 

ᐃᑲᔪᖅᑐᕈᑎᐅᖃᑦᑕᖅᑐᑦ. ᒥᑭᓐᓂᖅᐹᖃᕐᓗᑎᒃ, 

ᐊᖏᓂᖅᐹᖃᕐᓗᑎᓪᓗ ᑖᓐᓇ $125,000 ᐊᑐᓂ 

ᐃᒡᓗᓂᒃ ᑮᓇᐅᔾᔭᔅᓵᕆᔭᐅᔭᕆᐊᖃᕋᓱᒋᔭᐅᔪᑦ 

ᒥᑭᓐᓂᖅᐹᖑᔪᓂᖅᑲᐃ, ᐊᖏᓂᖅᐹᖑᖏᓪᓗᓂ.  

 

ᐊᒻᒪᓗᑦᑕᐅᖅ ᐅᑉᐱᕈᓱᑦᑐᖓ ᑖᒃᑯᐊ ᐊᖅᐸᓪᓕᐊᓪᓗᑎᒃ, 

ᖁᕝᕙᖅᐸᓪᓕᐊᓪᓗᑎᓪᓗ ᐋᖅᑭᔅᓯᒪᔭᕆᐊᖃᕋᓗᐊᕐᒪᑕ 

ᓄᓇᕗᒻᒥᐅᑕᐅᔅᓲᔮᓗᒃᑲᕕᑦ ᐃᓅᓯᓕᒫᖅ 

ᓯᕗᓪᓕᐅᔾᔭᐅᓯᒪᔭᕆᐊᖃᖅᑐᑎᑦ 

ᑮᓇᐅᔭᖃᖅᑎᑕᐅᓂᖅᓴᐅᓗᑎᓪᓗ ᑎᑭᕋᑖᖅᑐᒥᒃ 

ᖃᖓᑕᓲᒃᑯᑦ. ᐊᕐᕌᒎᒃ ᒪᕐᕉᓐᓄᒃ ᓄᓇᖃᕆᐊᖃᕐᓂᖅ 

ᒪᓕᒐᖅ ᑖᓐᓇ ᐲᖅᑕᐅᓚᐅᕐᒪᑦ. ᑭᓇᑐᐃᓐᓇᖅ 

ᖃᓪᓗᓈᑦ ᓄᓇᖓᓐᓂᑦ ᑎᑭᑐᐊᕈᓂ 

ᐃᑲᔫᓯᐊᖅᑖᑦᑕᐅᑎᒋᔪᓐᓇᖅᑐᖅ ᓇᒻᒥᓂᖅ 

ᐃᒡᓗᑖᕈᑎᒃᓴᖏᓐᓄᑦ. ᑕᐃᓐᓇ ᐲᖅᑕᐅᓚᐅᕐᒪᑦ 

ᓄᓇᕗᒻᒥ ᓄᓇᓕᖏᓐᓃᑦᑕᕆᐊᖃᖃᑦᑕᕐᓂᕐᒧᑦ ᒪᓕᒐᖅ. 

 

ᖃᐅᔨᔪᒪᑦᑕᑐᐃᓐᓇᖅᑐᖓ ᑕᐃᓐᓇ ᒪᓕᒐᖅ 

ᓇᒻᒥᓂᖅᑖᕈᑕᐅᖃᑦᑕᖅᑐᓂᒃ ᐃᒡᓗᓂᒃ 

ᕿᒥᕐᕈᓇᑦᑕᐅᒃᑲᓐᓂᕈᓐᓇᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑖᒃᑯᐊ 

ᐋᖅᑭᓱᑦᑎᐊᖁᓪᓗᒋᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᓗᒋᑦ ᐊᑐᓗᐊᖃᑦᑕᖏᓪᓗᓯ, ᐊᑎᕈᓯᖏᓐᓂᒃ 

ᐊᑐᖔᖃᑦᑕᕐᓗᓯ, ᓯᕗᓪᓕᕐᒥ ᐊᑎᖏᓐᓂᒃ 

ᐊᑐᓐᖏᖔᖃᑦᑕᕐᓗᓯ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑐᑭᕼᐃᓐᓇᒥᐊᕐᒪᑦ 

ᒪᓕᒐᓕᐅᖅᑎᐅᖃᑎᒻᒪ 

ᐊᐱᖅᑯᑎᒋᔮ.ᐃᕼᐅᒫᓗᓐᓇᖅᑐᓂᓗ ᐃᓗᓕᖃᖅᖢᓂ 

ᐊᒻᒪᓗ ᐃᑲᔫᑎᒃᕼᐊᓂᒃ ᑕᒪᒃᑯᓄᖓ 

ᓇᒻᒥᓂᖅᑖᕈᐊᖅᑐᓄᑦ ᐅᖃᐅᕼᐃᖃᕐᒪᑦ 

ᓇᓗᓇᓐᖏᑦᑎᐊᖅᑐᓂ, ᑐᑭᕼᐃᑦᑎᐊᖅᑐᓂᐅᓪᓗ 

ᓘᕆᐅᑉ ᖃᐅᔨᒪᒐᒪ. ᑖᓐᓇ ᑭᐅᔭᐅᑦᑎᐊᖁᒐᓗᐊᖅᑐᒍ 

ᓘᕆᒧᑦ ᐃᑲᔫᑎᖃᕐᓂᖅ ᓇᒻᒥᓂᖅᑖᕈᐊᖅᑐᓄᑦ ᐊᒻᒪᓗ 

ᑕᐃᓐᓇ ᐅᖃᐅᕼᐃᕆᔭᖓ ᖃᓄᖅ ᑕᒫᓂ 

ᐊᑯᓂᐅᑎᒋᔪᒥᒃ ᓄᓇᖃᓚᐅᕐᓗᓂ ᑭᕼᐃᐊᓂ 

ᓇᒻᒥᓂᖅᑖᖅᑑᓪᓗᐊᕐᓂᕐᒧᑦ ᐃᑲᔫᑎᓂᒃ 

ᐱᔫᓪᓗᐊᖅᑕᓚᐅᓐᓂᕐᒪᖔᑦ. 

 

ᑕᒪᒃᑯᐊ ᑭᐅᑦᑎᐊᑦᑑᓪᓗᐊᕐᒪᒍ ᐃᒃᓯᕙᐅᑕᖅ, 

ᐊᐱᕆᒐᓗᐊᖅᐸᒋᑦ ᓘᕆ ᑭᐅᓇᔭᓐᖏᒻᒪᖔᒍ ᑖᓐᓇ? 

ᖁᔭᓐᓇᒦᒃᑐᕼᐋᓐᓂᕈᒻᒪ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. ᐅᖃᕈᓐᓇᖅᑐᖅ ᓈᓚᑦᑎᐊᖅᑲᐅᓐᖏᓐᓇᒪ. 

ᐃᓕᓴᕆᕕᐅᒃ ᒥᔅ ᑭᒻᐳ? ᐊᑏ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ 

ᓯᕗᓪᓕᕐᒧᑦ ᐅᖃᐅᓯᕆᕋᑖᖅᑕᐃᑦ ᐊᖏᓐᓂᖅᐹᖅ 

ᒥᑭᓐᓂᖅᐹᓪᓗ ᑮᓇᐅᔾᔭᒃᓵᕆᔭᐅᖃᑦᑕᖅᑐᖅ ᑖᒃᑯᐊ 

ᑮᓇᐅᔾᔭᒃᓵᕆᔭᐅᔪᑦ ᐊᖏᓂᖅᐹᖑᔪᖅ ᓲᕐᓗ ᐃᓄᖕᒧᑦ 

ᐊᑕᐅᓯᕐᒧᑦ, ᑕᐃᒃᑯᓄᖓ ᓇᖕᒥᓂᖅᑖᕈᑎᒃᓴᓄᑦ 

ᐱᔪᓐᓇᖅᑐᖅ ᑕᐃᒃᑯᐊ $25,000 

ᐃᑲᔫᓯᐊᕆᔭᐅᖃᑦᑕᖅᑐᑦ. ᑐᑭᓯᓇᓗᐊᓐᖏᖕᒪᑕ 

ᐃᖃᓗᓐᓂ ᓂᐅᕐᕈᑎᖃᖃᑦᑕᖅᑎᒡᓗᒋᑦ ᐃᒡᓗᓂᒃ. 

ᐃᒡᓗᑦ ᑕᐃᒃᑯᐊ $1 ᒥᓕᐊᓐ ᓇᑉᐸᖓᓂᒃ 

ᐊᑭᖃᖃᑦᑕᕐᒪᑕ $125,000-ᓕᐅᖅᑐᓄᑦ. 

ᐊᑭᓕᖅᓱᕈᓐᓇᕋᔭᓗᐊᓐᖏᑕᐃᑦ. ᑕᐃᒪᓐᓇ ᑮᓇᐅᔭᖅ 

ᐊᑭᓕᖅᓴᕐᔪᐊᖅ. 

 

ᑭᓯᐊᓂ ᐊᑐᓕᖅᑎᒃᑎᖃᑦᑕᕋᑦᑕ ᑕᐃᒃᑯᓄᖓ 

ᕿᒥᕐᕈᓇᒃᖢᑕ ᐊᑭᑭᔾᔫᒥᔪᒃᑯᑦ ᐊᑐᖅᑕᐅᔪᓐᓇᕐᒪᖔᑕ 

ᑕᒪᒃᑯᐊ ᓇᖕᒥᓂᖅᑖᓂᐊᖅᑐᑦ ᐃᒡᓗᑖᕈᑎᒥᓄᑦ 

ᐊᑭᓕᖅᓱᐃᔪᓐᓇᕐᒪᖔᑦ ᕿᒥᕐᕈᓇᖃᑦᑕᒥᔭᕗᑦ. 

ᖃᐅᔨᓴᕐᒥᔪᒍᑦ ᑖᒃᑯᐊ 

ᑮᓇᐅᔾᔭᒃᓵᕆᔭᐅᔪᓐᓇᖃᑦᑕᖅᑐᑦ ᐃᒡᓗᒥᒃ 

ᑭᒡᓕᒋᒐᔭᖅᑕᖓᓂᒃ. 

 

ᓄᓇᕗᒥᐅᑕᕆᐊᖃᖃᑦᑕᕐᓂᖓ ᑖᓐᓇ 

ᐲᖅᑕᐅᓚᐅᕐᒪᑦ ᒪᓕᒐᖅ. ᐅᖃᐅᓯᐅᑎᒡᓗ ᑕᒪᓐᓇ 

ᐃᓚᖏᑦ ᐃᓱᒫᓘᑎᖃᓪᓚᕆᖕᒪᑕ ᑖᒃᓱᒥᖓ, 

ᕿᒥᕐᕈᓇᒃᑲᑦᑕ ᐆᒥᖓ ᑕᐃᒃᑯᐊ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᒃᑐᑦ ᑕᒪᒃᑯᐊ. 

ᑮᓇᐅᒡᔭᒃᓵᖃᓗᐊᖃᑦᑕᖏᖕᒪᑕ ᓇᖕᒥᓂᖅᑖᕈᑎᒃᓴᒧᑦ 

ᓄᒃᑎᕋᓱᒡᒍᑎᒃ ᑭᓯᐊᓂᓕ ᑕᐃᒃᑯᐊ 

ᓄᒃᑎᕈᓐᓇᕋᓗᐊᖅᖢᑎᒃ ᓇᖕᒥᓂᖅᑖᖅᐸᓪᓕᐊᓂᕐᒧᑦ 

ᐊᑐᖅᑐᐊᕐᓂᕐᒥᒃ. ᐃᖅᑲᓇᐃᔭᖅᑎᕗᓪᓗ  

ᒐᕙᒪᑐᖃᒃᑯᓪᓗ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ 

ᑎᒥᐅᔪᓪᓗ ᐃᖅᑲᓇᐃᔭᖅᑎᑕ 

ᐃᖅᑲᓇᐃᔭᖅᑎᖃᖃᑦᑕᖅᑐᑦ ᕿᒥᕐᕈᓇᒃᑕᕗᑦ. 

 

ᓄᓇᕘᑦ ᒐᕙᒪᒃᑯᖏᓐᓂ ᐱᓕᕆᔾᔪᑎᑦ 

ᕿᒥᕐᕈᓇᖅᖢᑎᒍ $18,000-ᓂᒃ ᐊᑐᖅᑲᑦᑕᕋᑦᑕ  

ᐊᑐᓂ ᐃᒡᓗᓂᒃ ᐃᖅᑲᓇᐃᔭᖅᑎᓂᒃ 

ᐃᑲᔫᓯᐊᕆᔭᐅᖃᑦᑕᖅᑐᑦ ᐊᕐᕌᒍᑕᒫᑦ. ᑖᓐᓇ 

ᐃᓱᒪᒋᓪᓗᒍ ᕿᒥᕐᕈᓇᖅᖢᑎᒍ ᐲᕈᑦᑎᒍ 

ᓄᓇᕘᒻᒥᐅᑕᕆᐊᖃᕐᓂᖓ ᓄᓇᓕᖕᓂ, ᑕᐃᒪᐃᓐᓇ 

ᐃᒡᓗᖃᖅᑐᑦ ᑕᐃᒃᑯᐊ $30,000-ᓂᒃ ᐱᔪᓐᓇᖅᑐᑦ. 

ᐊᕐᕖᖅᓯᒍᓐᓇᕐᒪᑕ $18,000-ᓂᒃ ᑕᐃᓐᓇ 

ᐊᕐᕌᒍᑕᒫᑦ ᐱᔭᐅᕙᓪᓗᓂ. 

 

ᓄᓇᕗᒻᒥ ᐃᑲᔪᕈᑎᑦ ᓇᖕᒥᓂᖅᑖᕈᑎᓄᑦ ᐃᒡᓗᓄᑦ 

ᐱᔭᐅᒃᐸᑦ, ᐊᐅᓪᓚᖅᐸᑕᓗ ᓄᓇᕗᒥ 

ᓂᐅᕐᕈᑎᒋᓗᓂᐅᒃ ᐊᕐᕌᒍᑦ ᑕᓪᓕᒪ ᐃᓗᐊᓂ, 100 

ᐳᓴᒥᒃ $30,000 ᐅᕙᒃᑎᖕᓄᑦ 

ᐅᑎᖅᑎᑕᐅᑦᓴᐅᒐᔭᖅᑐᖅ ᑕᐃᓐᓇ. ᐊᕐᕌᒍᑦ 

ᑕᓪᓕᒪᓐᓄᑦ $18,000-ᓄᑦ ᐊᑐᕐᓂᖅᐸᑦ ᐊᕐᕌᒍᑦ 

ᑕᓪᓕᒪᑦ ᐊᓂᒍᖅᐊᑕ ᑭᓲᔪᓐᓃᕋᔭᖅᑐᖅ ᑕᐃᒪᓐᓇ 

ᑮᓇᐅᔭᓕᐅᕈᓐᓃᕋᔭᕋᑦᑕ.  

 

ᑖᓐᓇ ᐱᔾᔪᑎᒋᓪᓗᒍ ᐃᒪᐃᓕᖓᔪᖅ ᑕᐃᒃᑯᐊ 

ᐅᑕᖅᑭᔪᖅᑕᖃᓐᖏᑦᑐᖅ ᓇᖕᒥᓂᖅᑖᕈᑎᒃᓴᓂᒃ 

ᐱᓇᓱᖕᓂᕐᒧᑦ. ᓲᕐᓗ, ᖃᓪᓗᓈᑦ 

ᓄᓇᖓᓐᓃᖔᖅᓯᒪᔪᑦ ᐱᔭᐅᖔᕐᓗᑎᒃ ᐃᒪᓐᓇ 

ᐱᖃᑦᑕᖏᑦᑐᑦ. ᐃᓘᓐᓇᖏᑦ 

ᐱᔪᓐᓇᖅᑎᑕᐅᑐᓐᓇᖃᑦᑕᖅᑐᑦ, ᑕᐃᒪᓐᓇ ᑕᒡᕙ 

ᑐᕌᕋᓱᐊᖅᑕᕗᑦ. ᐃᑲᔪᖅᑐᖅᑎᐊᕈᒪᒐᓗᐊᖅᐳᒍᑦ 

ᑕᐃᒃᑯᓂᖓ ᓇᖕᒥᓂᖅ ᐃᒡᓗᑖᕈᑕᐅᖃᑦᑕᖅᑐᓄᑦ. 

ᐃᑲᔫᓯᐊᕆᔭᐅᖃᑦᑕᖅᑐᑦ ᑕᒪᒃᑯᐊ ᐊᓯᖏᓐᓄᑦ 

ᐊᑐᖅᑕᐅᔪᓐᓇᖅᓯᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᐊᐱᕆᔪᒪᒐᓗᐊᖅᐸᕋ ᑕᐃᒃᑯᐊ ᑮᓇᐅᔭᐃᑦ 

ᑭᒡᓕᓕᐊᕆᔭᐅᓯᒪᔪᑦ ᑮᓇᐅᒡᔭᒃᓵᕆᔭᐅᖃᑦᑕᖅᑐᖅ 

ᓈᒻᒪᒐᓱᒋᕕᓯᐅᒃ $500,000-ᕌᖅᑐᒥᒃ ᐃᒡᓗᒥᒃ 

ᓂᐅᕕᕐᓂᐊᕐᓗᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ ᑖᓐᓇ 

ᐊᐱᖅᑯᑎᒋᕋᑖᖅᑕᐃᑦ 

ᐊᐱᖅᑯᑎᒋᑦᑎᐊᑲᓐᓂᑲᐃᓐᓇᕉᒃ? ᒥᓂᔅᑕ 

ᐃᓱᒪᒋᔭᖓᓂᒃ ᑐᓴᕈᒪᒐᕕ. ᒥᔅᑕ ᓴᕕᑲᑖᖅ ᑖᓐᓇ 

ᐊᐱᖅᑯᑎᒋᕋᑖᖅᑕᐃᑦ ᐊᐱᖅᑯᑎᒋᑦᑎᐊᑲᓐᓂᕈᒃ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᐊᐱᕆᓐᖏᑦᑎᐊᒻᒪᕆᓕᕐᓚᖓ ᑕᐃᒫᒃ. 

ᑭᖑᓪᓕᖅᐹᒥᒃ ᐊᐱᖅᑯᑎᔅᓴᖃᖔᕐᓚᖓ ᐊᓯᐊᓂᒃ. 

ᑖᓐᓇ ᓇᓴᐅᓯᕆᒃᑲᓂᕐᒥᔪᖅᑕᐅᖅ. ᒥᓂᔅᑕ 

ᐅᖃᖅᑲᐅᖕᒪᑦ ᑎᓴᒪᓂᒃ ᒪᕐᕉᓕᖅᑲᖓᔪᓂᒃ 

ᐃᒡᓗᓕᐅᖅᑐᖃᕐᓂᐊᕐᖓᑦ ᐃᖅᑲᓇᐃᔭᖅᑎᓄᑦ 

ᑐᕌᖓᔪᓂᒃ, ᑕᐃᒪ 8-ᖑᓂᐊᖅᑯᑦ ᐊᖏᕐᕋᔅᓴᑦ. 

ᐊᑐᖅᑐᒋᑦ ᑖᒃᑯᐊ ᐊᑭᒋᒐᔭᖅᑕᖏᓐᓂᒃ 

ᒥᔅᓴᐅᓯᓯᒪᔭᖏᑦ $400,000-ᕌᓱᖑᓱᒋᑦᑎᒻᒪᑕ. $3.2 

ᒥᓕᐊᓐᖑᒐᔭᕐᖓᓪᓕ ᑖᓐᓇ ᑲᑎᒃᑯᒃᑯ. $5 

ᒥᓕᐊᓐᓂᒃ ᓴᓂᕐᕙᐃᓯᒪᓪᓗᓯ, ᓱᓕᕗᖓᖃᐃ 

ᐊᒥᒃᑯᓂᐊᖅᑐᔾᔫᔮᕋᔅᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᔪᐊᔾᔨᐅᖃᑎᖕᓂᒃ ᐊᒡᓛᑦ 

ᓈᓴᐃᒍᑎᐅᔭᕆᐊᖃᓐᖏᓐᓂᖅᓴᐅᔮᖅᑐᒧᑦ 

ᐊᐱᕆᔪᖄᓪᓚᖕᒪᑦ. ᒥᔅ ᑭᒻᐳᒧᑦ ᑭᐅᑎᖕᓂᐊᕋᑉᑭᑦ 

ᓴᕕᑲᑖᖅ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. 

ᐅᕙᖓ ᑭᐅᑎᓐᓂᐊᖅᐸᕋ ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

$400,000 ᑕᐃᔭᐅᓯᒪᔪᑦ ᑭᖑᓪᓕᖅᐹᒥ 

ᐃᓪᓗᓕᐅᖅᐸᑦᑎᓪᓗᑕ ᑕᒪᔾᔭ ᐊᑭᒋᔪᔭᖏᑦ. ᑕᐃᒃᑯᐊ 

ᖁᓕᒡᒍᑏᑦ ᑲᑎᓐᖓᔪᑦ 123-ᓂᑦ ᐃᓪᓗᓕᐅᕈᒪᔪᓂᑦ  

ᑐᒃᓯᕋᖅᑎᓪᓗᑕ ᑕᒫᓂ ᐃᓚᖏᑦ $400,000-

ᖃᑦᑕᔪᔪᐃᑦ ᐃᓚᖏᑦ ᓄᓇᓕᓐᓂ, ᐃᓚᖏᑦ 

$450,000-ᑐᑎᒃ ᐊᑕᐅᓯᒡᒍᑏᑦ. ᖁᓕᒡᒍᑏᑦ 

ᑲᑎᓐᖓᑎᓪᓗᒋᑦ. 

ᐊᒥᓲᓂᖅᓴᐅᑉᐸᑕ ᐊᑭᑭᓐᓂᖅᓴᐅᓂᐅᓴᑐᐃᓐᓇᕐᖓᑕ. 

ᒪᕐᕈᒡᒍᑏᓐᓂᒃ ᑲᑎᓐᖓᔪᓂᑦ ᓴᓇᖃᑦᑕᑎᓪᓗᑕ 

ᐊᑭᑐᓂᖅᓴᐃᑦ ᖁᓕᓂᑦ. ᐄ, ᑕᕝᕙ ᑖᒃᑯᐊ ᐊᑭᖏᑦ 

ᑐᓂᕋᑖᖅᑕᒃᑲ ᓄᓇᓕᓐᓃᖔᖅᓯᒪᔪᑦ 

ᐊᔾᔨᒌᑦᑎᐊᓲᒍᓐᖏᒻᒥᒻᒪᑕᑦᑕᐅᖅ ᐅᓯᐅᔨᐅᔾᔪᑎᖏᑦ 

ᑎᑭᑎᓐᓇᓱᒃᑐᒋᑦ ᓄᓇᓕᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒫᓐᓇᐅᔪᖅ, ᐃᒃᓯᕙᐅᑖᖅ, 

ᐱᒋᐊᖅᑎᑦᑎᒍᒪᕗᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓴᕕᑲᑖᖅ. 

ᐃᕿᐊᓐᖑᑲᓪᓚᓪᓚᕆᒃᐲᑦ? ᐱᒋᐊᕈᑎᒥᒃ 

ᓇᑎᕐᒧᐊᖅᓯᔪᖃᕐᒪᑦ, ᐅᓂᒃᑳᖁᔭᐅᓕᖅᖢᖓ, 

ᑖᓐᓇᓗ ᐱᒋᐊᕈᑎᐅᔪᖅ ᓂᓪᓕᕐᕕᐅᔪᓐᓇᕋᓂ. 

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᒃᓴᖅᑐᑦ. 

ᓈᒻᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ 

ᒫᓐᓇ ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓᓗ. 

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ: ᖁᔭᓐᓇᒦᒃ. 20. ᑲᑎᒪᔨᑐᐃᓐᓇᕐᓂᕐᒧᑦ 

ᐅᓂᒃᑳᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᖁᔭᒃᓴᒥᒃ 

ᓇᐃᓴᐅᑎᓕᒃ 2 ᐱᓕᕆᐊᖃᕋᑖᕐᒪᑦ ᐊᑭᑐᔫᑎᓂᓪᓗ 

ᐱᓕᕆᐊᖃᖃᓯᐅᑎᓪᓗᑎᑦ, 

ᐱᔭᕇᖅᐹᓪᓕᖅᖢᑕᓗᐊᓯᑦ. ᐊᒻᒪᓗ ᐅᖃᖅᑎ,  



ᐱᖓᑦᓯᖅ, ᒫᑦᓯ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᐱᖃᑦᑎᖅᑕᐅᕙ? ᒪᓕᒐᓕᐅᖅᑎ ᒥᔅᑐ 

ᓴᕕᑲᑖᖅ ᐊᐃᑉᐲᔪᖅ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᑲᑎᒪᔨᓕᒫᑦ ᑲᑎᒪᓛᕐᒪᑕ 

10:00-ᒧᐊᖅᐸᑦ ᐅᓪᓛᒃᑯᑦ ᖃᐅᒃᐸᑦ ᓇᓄᖅ 

ᑲᑎᒪᕕᖕᒥ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 13, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 02 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᕿᑎᖅᑰᓐᖑᕋᓱᓐᓂᖓᓂ, ᒫᑦᓯ 13, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 17:55ᒥ



 

 

 


